
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 64 
 

ᐅᓪᓗᑐᐃᓐᓇᖅ, ᒫᑦᓯ 3, 2017 
 

 

ᖁᑉᐱᕐᓂᓖᑦ 3586ᒥᒃ 3647ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑖᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑖᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 
 

 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ........................................................................................................................................ 3586 

ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ ........................................ 3586 

ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ .................................................................................................. 3646 

ᑲᑎᒪᔾᔪᑎᒃᓴᐃᑦ .................................................................................................................................................................. 3646 

 



 

 

 

 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 3, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, 

ᐋᓕᒃᓵᓐᑐ ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᐊᖓᔪᖅᑳᖅ ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 8:59ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑕ ᒥᑭᓐᖑᐊᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ, ᓄᓇᕗᒻᒥᐅᑕᐅᖃᑎᒃᑲ. 

ᒪᓕᒐᓕᐅᖅᑏᑦ, ᒥᓂᔅᑕᐃᑦ, (ᑐᓵᔨᑎᒍᑦ) ᓯᕗᓕᖅᑎ, 

(ᑐᓵᔨᑎᒎᕈᓐᓃᖅᑐᖅ) ᐳᓛᖅᓯᒪᔪᓪᓗ, 

ᑐᓐᖓᓱᑦᑎᐊᕆᑦᑎ.  

 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ, 

ᒪᓕᒐᓕᐅᖅᑏᑦ. ᐅᓪᓛᒃᑯᑦ ᓴᓂᑭᓗᐊᕐᒥᐅᑕᐃᑦ 

ᓄᓇᕗᒻᒥᐅᑕᐃᓪᓗ.  

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᒍᒪᕗᖓ 

ᑲᑎᒪᔾᔪᑎᒃᓴᖅ 19-ᒧᐊᑲᐅᑎᒋᔪᒪᓪᓗᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᖏᖅᑕᐅᔪᒪᖕᒪᑦ ᐃᓘᓐᓇᖏᓐᓄᑦ ᑲᑎᒪᔾᔪᑎᒃᓴᖅ 

19-ᒧᐊᑲᐅᑎᒋᔪᒪᓪᓗᓂ. ᐋᒡᒑᖅᑐᖃᖅᐹ?  

ᐋᒡᒑᖅᑐᖃᓐᖏᒻᒪᑦ. ᑲᑎᒪᔾᔪᑎᒃᓴᖅ 19-

ᒧᐊᑲᐅᑎᒋᓕᖅᐳᒍᑦ. 

 

19. ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ 

ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ. 

ᒪᓕᒐᒃᓴᐃᑦ 32, 33, 34, ᐊᒻᒪᓗ 35, ᒥᔅᑕ 

ᒥᑭᓐᖑᐊᖅ ᐃᒃᓯᕙᐅᑕᐅᓗᓂ. 

 

ᒪᓕᒡᓗᒍ ᐱᔪᓐᓇᕐᓂᖅ ᑐᓂᔭᐅᓯᒪᔪᖅ ᐅᕙᓐᓄᑦ 

ᐱᒋᐊᖅᑎᑕᒃᑯᑦ 41 - 4(3), ᑲᑎᒪᔨᕋᓛᑦ 

ᐱᔭᕇᕋᓱᖕᓂᕐᒥᓂᒃ ᑲᑎᒪᐃᓐᓇᕐᓂᐊᖅᑐᑦ ᑭᓯᐊᓂ 

ᑲᑎᒪᔩᑦ ᐃᓱᒪᓕᐅᖅᐸᑕ ᐊᓯᐊᒍᑦ. 

 

ᑲᑎᒪᔩᑦ ᓵᖏᓐᓃᖁᕙᒃᑲ 

ᑲᑎᒪᑐᐃᓐᓇᕐᓂᕐᒨᑲᐅᑎᒋᓂᐊᕋᑦᑕ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᐅᑉᓛᑦᓯᐊᖅ, 

ᖃᒪᓂ’ᑐᐊᕐᒥᐅᑕᐃᑦ ᓄᓇᕗᑦᒥᐅᑕᓗᒃᑖᓪᓗ. 

 

(ᑐᓵᔨᑎᒍᑦ) ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᐸᕋ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᐱᓕᕆᐊᒃᓴᖃᖅᐳᒍᑦ: ᒪᓕᒐᒃᓴᐃᑦ 32, 33, 34, 

ᐊᒻᒪᓗ 35. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᐅᓪᓛᒃᑰᒃᑲᓐᓂᖅ. ᐃᒃᓯᕙᐅᑖᖅ, ᒪᓕᒐᒃᓴᖅ 

34 ᐱᓕᕆᐊᕆᔪᒪᔭᕗᑦ ᕿᒥᕐᕈᓇᒡᓗᑎᒍᑦ 

ᓄᓇᓕᖕᓄᑦ ᒐᕙᒪᒃᑯᓐᓄᓗ ᐱᔨᑦᑎᕋᖅᑎᒃᑯᑦ 

ᐊᑐᕈᒫᖅᑕᖏᑦ. ᐱᔭᕇᖅᐸᑦ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᔪᒪᓪᓗᑎᒍᑦ ᐊᒻᒪᓗ 

ᐱᕕᒃᓴᖃᕈᑦᑕ ᐃᓄᓕᕆᔨᒃᑯᑦ 

ᐱᓕᕆᐊᕆᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑲᑎᒪᔩᑦ ᐊᖏᖅᐱᓰ 

ᓯᕗᓪᓕᖅᐹᖅ ᑖᓐᓇ ᐱᓕᕆᐊᕆᔪᒪᑉᓗᒍ (ᑐᓵᔨᑎᒍᑦ) 

ᒪᓕᒐᒃᓴᖅ 34? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᒃᑰᓕᖅᑐᖅ): ᒫᓐᓇ ᒥᓂᔅᑕ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐃᖅᑲᓇᐃᔭᖅᑎᖏᓐᓂᒃ 

ᐃᓯᖁᔨᖕᒪᖔᑦ ᐊᐱᖅᓱᖅᑕᐅᕕᖕᒧᑦ? ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔩᑦ ᐊᖏᖅᐹᑦ 

ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᖕᒧᐊᖁᓪᓗᒋᓪ? 

 

ᐃᓚᖏᑦ ᑲᑎᒪᔨ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᓱᖅᑏᑦ, 

ᐅᑯᐊ ᐃᓯᖅᑎᓚᐅᒃᑭᑦ.  

 

ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᖕᒪᑦ ᒥᓂᔅᑕ 

ᐃᖅᑲᓇᐃᔭᖅᑎᑎᑦ ᑭᓇᒃᑰᖕᒪᖔᑕ ᑕᐃᑲᐃᓐᓇᒃᑭᑦ. 

ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᑉᐱᓐᓂ ᓗᐊᕆ ᑭᒻᐳᓪ, ᑐᖏᓕᕋ 

ᒥᓂᔅᑕᐅᓪᓗᖓ ᐊᒻᒪᓗ ᓴᐅᒥᓐᓂ ᒥᔅᑕ ᑎᐅᕋᓐ 

ᕕᓕᓐ, ᐃᑲᔪᖅᑎᖓ ᒥᓂᔅᑑᑉ ᑐᖓᓕᐊᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᓐᖓᕼᐅᖕᓂᐊᖅᐳᑦ. 

ᒥᔅᑕ ᕕᓕᓐ ᐊᒻᒪ ᒥᔅ ᑭᒻᐳᓪ.  

ᐃᑉᐸᒃᓴᖅ ᑕᐃᒪ ᑕᕝᕙᓃᓕᓚᐅᕋᑉᑕ J-3, 

ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ, ᐱᖁᑎᕐᔪᐊᓄᑦ, 

ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑕ ᔪᐊᓇᓯ. 

 

ᐃᓚᖓ ᑲᑎᒪᔨ: J-7 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ, J-7-ᒥᖅᑰᕋᑦᑕ 

ᐱᖁᑎᔾᔪᐊᓄᑦ ᑕᒻᒪᖏᒃᑯᒪ.  

 

(ᑐᓵᔨᒃᑰᓕᖅᑐᖅ) ᐃᒃᓯᕙᐅᑖᖅ, ᐊᕐᕌᓂ ᕕᕗᐊᕆ 

29, 2016-ᖑᑎᓪᓗᒍ, ᑲᑎᒪᑐᐃᓐᓇᖅᑎᓪᓗᒋᑦ 

ᑲᑎᒪᔾᔪᑎᖃᖅᖢᑎᒃ ᐱᓕᕆᕕᐅᑉ 2016-17 

ᐊᐅᓚᔾᔪᑎᓄᑦ ᐊᑐᕈᒫᖅᑕᖏᓐᓂᒃ. ᒥᓂᔅᑕ 

ᐅᖃᓚᐅᖅᓯᒪᖕᒪᑦ ᐱᓕᕆᕖᒡᒎᖅ ᐱᖁᑎᓕᕆᔨᖏᑦ 

ᒥᐊᓂᖅᓯᔩᓪᓗ ᑲᒪᔨᖏᑦ ᑕᒪᑐᒧᖓ ᐱᓕᕆᐊᒥᒃ 

ᕿᒥᕐᕈᓇᖕᓂᐊᕐᒪᑕ ᓄᑖᕈᕆᐊᖅᑕᐅᓗᑎᒃ 

ᒥᐊᓂᖅᓯᓗᑎᒃ ᒪᓕᒐᒥᒃ ᐊᔾᔨᒌᓕᖅᑎᑕᐅᓯᒪᔪᑦ. 

ᑕᐃᑦᓱᒪᓂ ᒥᓂᔅᑕ ᐅᖃᓚᐅᖅᓯᒪᖕᒪᑦ 

ᕿᒥᕐᕈᓇᖕᓂᕉᖅ ᑕᒪᓐᓇ ᐱᒋᐊᕆᐊᖃᕐᓂᐊᕐᒪᑦ 

ᒐᕙᒪᒃᑯᑦ ᐱᖁᑎᒋᔭᖏᑦ ᓱᕋᑦᓯᒪᔪᓪᓗ 

ᖃᐅᔨᓴᖅᑕᐅᓗᑎᒃ ᐊᑐᖅᑕᐅᑦᓲᔭᕈᓐᓇᕐᓂᐊᕐᒪᑕ 

ᐃᒡᓗᕐᔪᐊᓪᓗ. ᑕᒪᒃᑯᐊ ᕿᒥᕐᕈᓇᒃᑕᐅᓂᖏᑦ 

ᐱᔭᕇᖅᑕᐅᓚᐅᖅᑐᑦ 2016-17-ᒥ.  

 

ᓇᓗᓇᐃᖅᓯᔪᓐᓇᖅᐹᖅ ᒥᓂᔅᑕ ᕿᒥᕐᕈᓇᖕᓂᖅ 

ᐱᔭᕇᖅᑕᐅᓯᒪᓕᕐᒪᖔᑦ? ᐱᔭᕇᖅᓯᒪᓕᖅᐸᑦ, 

ᖃᓄᐃᑦᑐᓂᒃ ᐊᓯᔾᔩᔾᔪᑎᓂᒃ ᐱᓕᕆᕕᓯ 

ᓴᖅᑭᑦᑎᓐᓂᐊᖅᐹ? ᑕᐃᒃᑯᓂ ᓱᕋᑦᓯᒪᔪᓂᒃ 

ᑲᒪᔨᐅᖃᑦᑕᖅᑐᓂᒃ ᐊᔾᔨᒌᓕᖅᑎᑕᐅᓯᒪᔪᑦ 

ᒪᓕᒐᖏᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ. 

ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓱᓕ ᕿᒥᕐᕈᓇᒃᑕᐅᖕᒪᑕ ᒫᓐᓇ. 

ᐃᓚᖏᑦ ᑕᒪᒃᑯᐊ ᐱᓕᕆᔭᕗᑦ ᓄᑖᓂᒃ 

ᐃᒡᓗᕐᔪᐊᓕᐅᕐᓂᖅᐸᑕ ᑎᑎᕋᐅᔭᓕᕐᓂᖅᐸᑕ ᐊᒻᒪ 

ᓱᕕᓗᐊᖁᓇᒋᑦ, ᓱᕕᖁᓇᒋᑦ ᐊᒻᒪ ᓲᕐᓗ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑯᒻᒪᖅᑯᑏᑦ ᑕᒪᒃᑯᐊ ᐊᑐᖅᑕᐅᑦᑎᐊᓐᕈᓐᓇᖁᓪᓗᒋᑦ 

ᐅᖅᓱᐊᓗᒃᑐᓗᐊᓐᖏᓪᓗᑎᒃ. ᐃᒐᓛᖏᓪᓗ 

ᓱᕕᖏᓐᓂᖅᓴᐅᒍᑎᒃ ᐹᖏᓪᓗ, ᑭᓯᐊᓂ ᑕᒪᓐᓇ 

ᕿᒥᕐᕈᓇᓕᖅᑕᕗᑦ ᐱᐅᓂᖅᐹᓂᒃ ᐱᖅᑯᓯᐅᔪᑦ 

ᕿᒥᕐᕈᓇᒃᑕᕗᑦ ᑕᒪᒃᑯᐊ ᐃᒡᓗᐃᑦ 

ᓱᕕᓗᐊᓐᖏᑦᑐᓂᒃ ᐊᑐᖅᑕᐅᔪᓐᓇᓐᓂᐊᒻᒪᑕ 

ᕼᐋᒻᓚᒃᑯᓪᓘᓪᓃᑦ ᓄᓇᓯᐅᑎᒃᑯᕕᒋᒐᓗᐊᖅᐸᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒥᐊᑉᐳᖓ 

ᒪᓕᒐᓕᐅᖅᑎᓄᑦ ᒪᒃᐱᒐᖅ J-7-ᒦᑦᑐᒍᑦ. ᒥᔅᑕ 

ᔪᐊᓇᓯ. 

 

ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᑦ. ᒥᓂᔅᑕ ᐅᖃᐅᓯᖃᕋᑖᕐᒪᑦ ᑕᒪᒃᑯᓂᖓ 

ᐃᒡᓗᕐᔪᐊᓕᐅᕐᓂᕐᒥᒃ ᓱᕕᖏᑦᑐᓂᒃ ᐃᓛᒃ, 

ᓱᕕᖅᑎᑕᐅᑦᑕᐃᓕᔪᓂᒃ. ᐱᖁᑎᒋᔭᐅᔪᓪᓗ ᒐᕙᒪᒃᑯᑦ 

ᐃᒡᓗᕐᔪᐊᖁᑎᒋᔭᐅᔪᑦ ᑕᒪᒃᑯᐊ. ᖃᔅᓯᑦ ᐃᒡᓗᕐᔪᐊᑦ 

ᓱᕕᖏᓐᓂᕋᖅᑕᐅᓗᑎᒃ ᖃᓄᖅ ᓴᓇᓯᒪᑦᑎᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᕆᔪᓐᓇᓐᖏᑕᕗᑦ 

ᖃᔅᓯᐅᖕᒪᖔᑕ ᐱᓯᒪᔭᕗᑦ ᑕᒪᒃᑯᐊ ᐃᒡᓗᕐᔪᐊᑦ 

ᓱᕕᓐᖏᑦᑐᑦ. ᒪᕐᕉᒃ ᐃᓱᒪᒋᔪᓐᓇᖅᑖᒃᑲᒃ. ᕼᐋᒪᓚᒃᑯᑦ 

ᑎᑎᕋᕐᕕᖓ ᒫᓐᓇ ᐊᕐᕕᐊᓂᑦ ᐃᖃᓗᒃᑑᑦᑎᐊᕐᒥᓪᓗ 

ᓴᓇᔭᐅᕋᑖᕐᓂᑯᐃᑦ. ᐃᒡᓗᕐᔪᐊᑦ ᑕᒪᒃᑯᐊ 

ᐃᑯᒻᒪᖅᑯᑎᖃᐅᕐᒥᖕᒪᑕ ᐅᖅᓱᖅᑐᓗᐊᓐᖏᑦᑐᓂᒃ 

ᐊᒻᒪᓗ ᐹᖏᑦ ᓱᕕᖏᖦᖢᑎᒃ. 

ᐅᔅᓯᒃᑐᖅᓯᒪᑦᑎᐊᖅᖢᑎᒃ ᐊᒻᒪᓗᑦᑕᐅᖅ ᑕᒪᑐᒧᖓ 

ᐱᓕᕆᐊᕆᔭᐅᔪᖅ ᑮᓇᐅᔭᓂᒃ ᐊᑐᖅᖢᑎᒃ ᑕᒪᒃᑯᐊ 

ᐃᒡᓗᕗᑦ ᐃᒡᓗᖁᑎᕗᑦ ᓱᕕᖏᓐᓂᖅᓴᐅᓂᐊᕐᒪᑕ. 

ᑖᒃᑯᐊᓗ ᑮᓇᐅᔭᐃᑦ ᐊᑐᐃᓐᓇᕈᖅᑎᑕᐅᓲᑦ ᓲᕐᓗ 

ᐊᑐᖅᑕᐅᓚᐅᖅᑑᒐᓗᐊᑦ ᐃᒡᓗᑦ 

ᓱᕕᖏᓐᓂᖅᓴᐅᓕᕐᒪᑕ. ᑖᓐᓇ ᑮᓇᐅᔭᓂᒃ 

ᐊᑐᖏᓐᓂᖅᓴᐅᓕᖅᖢᓂ ᓲᕐᓗ ᐅᑎᖅᑐᑎᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗᑦᑕᐅᖅ ᒥᓂᔅᑕ ᐅᖃᕈᓐᓇᖅᐹ ᖃᔅᓯᑖᓚᓂᒃ 

ᑮᓇᐅᔭᓂᒃ ᐊᑐᖏᓐᓂᖅᓴᐅᒐᔭᕐᒪᖔᑕ 

ᑕᐃᒪᓐᓇᐃᓕᐅᓚᐅᖅᑎᓪᓗᒋᑦ. ᓲᕐᓗ ᐃᒡᓗᕐᔪᐊᑦ 

ᑕᒪᒃᑯᐊ ᓱᕕᔾᔭᐃᖅᑕᐅᓯᒪᓕᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᑕᐅᓯᖅ ᐱᓕᕆᔪᓐᓇᖅᑕᖅ 

ᖃᔅᓯᑖᓚᐅᖕᒪᖔᑦ. ᐱᓯᒪᓐᖏᓐᓇᑦᑕ ᖃᔅᓯᑖᓚᒥᒃ 

ᓄᐊᑦᑎᓂᐊᕐᒪᖔᑕ ᑭᓯᐊᓂ ᐃᒻᒪᖄ 10 ᐳᓴᓐᑎ 20 

ᐳᓴᓐᑎᖃᐃ, ᑭᓯᐊᓂ ᐱᓕᕆᔭᐅᔪᖅ ᑖᓐᓇ 

ᓯᕗᒧᐊᖕᓂᐊᖅᑐᖅ ᑭᕙᓪᓕᕐᒥᒃ. $20 ᒥᓕᐊᓂᒃ 

ᐊᑐᕐᓂᐊᕐᒪᑕ. ᐊᑐᖏᓐᓂᖅᓴᐅᓗᑎᒃ ᐃᒻᒪᖄ $2 

ᒥᓕᐊᓂᒃ. ᐊᑐᖏᓐᓂᖅᓴᐅᖃᑦᑕᕐᓂᐊᖅᑐᑦ ᐊᕐᕌᒍᓂ 

ᖁᓕᓄᑦ ᑕᒪᒃᑯᐊ ᐅᑎᕋᓱᐊᖕᓂᐊᖅᑐᑦ ᑮᓇᐅᔭᐃᑦ 

ᐊᑐᓚᐅᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐱᓯᒪᖕᒪᖔᒋᑦ ᑐᓴᒐᒃᓴᐃᑦ ᐅᕝᕙᓘᓐᓃᑦ 

ᐱᔪᓐᓇᖅᐸᐄᑦ ᐱᓯᒪᓐᖏᒃᑯᓂᒋᑦ? ᓇᓪᓕᐊᑐᐃᓐᓇᖅ 

ᐱᖃᑖ ᓇᓗᓇᐃᕈᓐᓇᖅᐱᐅᒃ, ᒥᓂᔅᑖ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᑦᑎᐊᒃᑲᓐᓂᕐᓗᒍ ᑐᓴᒐᒃᓴᓂᒃ 

ᒫᓐᓇ ᐱᓯᒪᖏᓐᓇᑦᑕ. ᐱᓕᕆᐊᕆᔭᐅᔪᒥᒃ ᑭᓯᐊᓂ 

ᑐᓴᒐᒃᓴᓂᒃ ᐱᔪᓐᓇᖅᑐᖓ ᐃᖃᓗᖕᓄᑦ ᑐᕌᖓᔪᓂᒃ. 

ᑖᓐᓇ ᐆᒃᑐᕋᖅᑕᐅᓪᓗᓂ ᑕᕝᕙᓂ 

ᐱᓕᕆᔭᐅᓚᐅᖅᓯᒪᖕᒪᑦ. ᐊᔾᔨᖓᓂᒃ ᐱᔪᒪᒃᐸᑕ 

ᑖᒃᑯᐊ ᑲᑎᒪᔩᑦ ᑮᓇᐅᔭᓂᒃ ᖃᔅᓯᑖᓚᕌᓚᐅᕐᒪᖔᑦ 

ᐆᒃᑐᕋᐅᑕᐅᓪᓗᓂ ᐱᓕᕆᔭᐅᓚᐅᖅᑐᖅ 

ᑐᓂᔪᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ. ᒥᔅᑕ ᔪᐊᓇᓯ. 

 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔪᐊᓇᓯ: ᑐᓴᖅᓴᐅᕗᖔ? (ᑐᓵᔨᒃᑰᓕᖅᑐᖅ)  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ 

ᑭᐅᖕᒪᑦ ᐊᒻᒪᓗ ᑕᑯᓛᕐᓂᐊᕐᓂᓐᓄᑦ 

ᓂᕆᐅᑦᑎᐊᓕᖅᐳᖓ. ᐊᒻᒪᓗᑦᑕᐅᖅ ᑕᒪᒃᑯᐊ 

ᑮᓇᐅᔭᓂᒃ ᐊᑐᖏᓐᓂᖅᓴᐅᓕᕋᓱᐊᕐᓂᖏᑦ ᒐᕙᒪᒃᑯᑦ 

ᓲᕐᓗ ᐃᒡᓗᓂᒃ ᓱᕕᖏᓐᓂᖅᓴᐅᓕᖅᑎᑦᑎᓂᕐᒧᑦ 

ᐱᓕᕆᐊᖃᖅᑎᓪᓗᒋᑦ.  

 

ᖁᔭᓐᓇᒦᖅᐸᒃᑲ ᒪᓕᒡᓗᒋᑦ ᑕᒪᒃᑯᐊ 

ᐆᒃᑐᕋᐅᑎᓕᐊᕆᔭᐅᓯᒪᔪᑦ 2017-20-ᒥ 

ᐸᕐᓇᐅᑎᖏᓐᓂ. ᐃᓚᖏᑦ ᓯᕗᓪᓕᐅᑎᔭᐅᓯᒪᔪᑦ 

ᐱᓕᕆᕕᒃᓴᓄᑦ, ᒪᒃᐱᒐᖅ 188-ᒦᑦᑐᖅ. ᐊᑖᓂ 

ᑕᑲᓇᓂ ᓯᕗᓪᓕᐅᔾᔭᐅᓯᒪᔪᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ 2017-18. ᐊᒡᒋᖅᑐᒥᒃ ᑮᓇᐅᔭᓕᕆᓇᐅᑉ 

ᐊᕐᕌᒍᐊᓂ. ᐃᖅᑲᓇᐃᔭᖃᑎᖃᕐᓂᐊᕐᒪᑕᒎᖅ 

ᑮᓇᐅᔭᓕᕆᔨᒃᑯᑦ ᐱᓕᕆᕕᐊᓂ 

ᐋᖅᑭᒃᓱᐃᒃᑲᓐᓂᕐᓗᑎᒃ ᓄᓇᕘᑉ ᒐᕙᒪᒃᑯᖏᑕ 

ᐸᕐᓇᐃᔾᔪᑎᒋᖃᑦᑕᖅᑕᖏᓐᓄᑦ ᐊᑭᑐᔪᖅᑐᕆᑎᒃᓴᓄᑦ 

ᓯᕕᑐᔪᒧᑦ ᐅᐸᓗᖓᐃᔭᐅᑎᓕᐅᓪᓗᑎᒃ 

ᓯᕗᓪᓕᐅᔾᔭᐅᓯᒪᔪᓂᒃ ᐱᖁᑎᕐᔪᐊᓄᑦ 

ᐊᑐᖅᑕᐅᓂᐊᖅᑐᓂᒃ ᑮᓇᐅᔭᐃᑦ. 

 

ᓇᓗᓇᐃᖅᓯᔪᓐᓇᖅᐹ ᒥᓂᔅᑕ ᐱᓕᕆᕕᓯ 

ᐸᕐᓇᐅᑎᓕᐅᖅᓯᒪᖕᒪᖔᑕ ᐊᓯᔾᔩᔪᒪᓪᓗᑎᒃ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᓕᐅᕐᓂᕐᒧᑦ 

ᐊᕐᕌᒍᐊᓂ 2017-18 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᖓᑦ ᑕᐃᒃᑯᐊ 

ᓱᕕᔾᔭᐃᖅᓯᒪᑎᑦᑎᓯᒪᓂᕐᒧᑦ ᐃᒡᓗᕐᔪᐊᓂᒃ ᐊᒻᒪᓗ 

ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᑎᑦᑎᓂᖅ ᐃᒡᓗᒥ, 

ᑕᐃᒃᑯᐊ ᑲᑎᒪᔨᕋᓛᖅᑕᖃᕐᒥᖕᒪᑕ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐃᔨᐅᓪᓗᑎᒃ ᑖᒃᑯᐊ. 

ᒪᓕᒐᖏᑦ ᐋᖅᑭᒃᓱᖅᑕᐅᖃᑦᑕᖅᖢᑎᒃ ᐊᒻᒪ 

ᓯᕗᓪᓕᐅᔾᔭᐅᓯᒪᔪᑦ ᑕᐃᒃᑯᐊ ᐋᖅᑭᒃᓱᖅᑕᐅᓯᒪᓂᖏᑦ 

ᕿᒥᕐᕈᓇᒃᑕᐅᔪᑦ ᓲᕐᓗ ᐅᖅᓱᐊᓗᒃᑐᓗᐊᓐᖏᑦᑐᒥᒃ 

ᐃᒡᓗᕐᔪᐊᓕᐅᕐᓂᕐᒧᑦ ᐱᔾᔪᑎᒋᓪᓗᒍ. ᒫᓐᓇ 

ᖃᐅᔨᓴᐃᖅᑳᓚᐅᖅᑎᓪᓗᑕ ᐸᕐᓇᐃᓚᐅᖏᓐᓂᖏᓐᓂ 

ᑕᕝᕘᓇ ᐱᓕᕆᖃᑦᑕᖅᑐᑦ. 8-ᖑᔪᓂᒃ ᑮᓇᐅᔭᐃᑦ 

ᐊᑐᖅᑕᐅᓂᐊᖅᑐᑦ ᐱᓕᕆᐊᒃᓴᓄᑦ 

ᐱᓕᕆᐊᕆᔭᐅᔪᒪᔪᑦ ᑮᓇᐅᔭᖅᑐᕈᓐᓇᑦᑎᐊᕐᓗᑎᒃ  

ᐊᒻᒪᓗ ᓯᕗᒧᐊᒍᓐᓇᑦᑎᐊᕐᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 
 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒐᓱᒃᑲᒪ ᖃᓄᖅ ᑕᐃᒪ ᓄᓇᕗᒻᒥᐅᑦ 

ᐱᖁᑎᕐᔪᐊᓄᑦ ᑲᑎᒪᔨᕋᓛᖅᑕᖃᑦᑕᖅᑯᖅ ᐃᓛᒃ, 

ᐅᖃᐅᔾᔨᒋᐊᖅᑎᐅᔪᓂᒃ. ᑖᒃᑯᐊᓕ ᑲᑎᒪᔨᕋᓛᑦ 

ᑕᐃᒪᐃᑦᑐᓕᕆᕙᒌᖃᑦᑕᖅᑐᒋᒐᒃᑭᑦ. 

ᐋᖅᑭᑦᑎᒋᖃᑦᑕᖅᑐᒋᒌᕋᒃᑭᑦ. 

ᓇᓗᓇᐃᖅᓯᑦᑎᐊᕈᓐᓇᖅᑮᑦ ᑲᑎᒪᔨᕋᓛᓂᒃ 

ᓴᖅᑮᒃᑲᓐᓂᕋᓱᑉᐸᓪᓚᐃᒐᔅᓯ? ᑕᐃᒪᐃᑦᑐᒥᑦ 

ᑲᑎᒪᔨᕋᓛᖃᕋᓗᐊᕐᒥᑎᓪᓗᓯ ᐱᖁᑎᕐᔪᐊᓕᕆᔨᓂᑦ, 

ᐅᖃᐅᔾᔨᒋᐊᖅᑎᖃᕋᓗᐊᕐᒥᑎᓪᓗᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  
 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᑦᑎᐊᓚᐅᕐᓚᒍᐊᐃ 

ᒪᓕᒐᓕᐅᖅᑎᒧᑦ.  

ᑖᒃᑯᐊ ICCP-ᑯᑦ ᑲᑎᒪᔨᕋᓛᖑᑦᑕᖅᑯᑦ. ᒑᓯᒥᑦ 

ᑖᒃᓯᓕᕆᓲᖑᑦᑕᖅᑯᑦ. ᐋᒡᒐ ᐃᓪᓗᐊᓄᖔᖅ 

ᐅᖃᓕᕋᒃᑯ, NCIC-ᑯᑦ ᒑᓯᒧᑦ ᑖᒃᓯᓕᕆᓲᖑᑦᑕᖅᑯᑦ. 

ICCP ᓄᓇᕗᑦ ᒐᕙᒪᒃᑯᖏᓕᕆᑦᑕᖅᑯᑦ. 

ᓇᓗᓇᐃᑦᑎᐊᕐᓗᒍ, ᒑᓯᒧᑦ ᑖᒃᓰᔭᖅᑐᓕᕆᓂᖅ 100-

ᐳᓴᖓᓂ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖃᖅᑎᑕᐅᑦᑕᖅᐸᑉᐳᖅ. ᐊᐃᑉᐹ 

ᐃᓚᐃᓐᓇᖓᒍᑦ. ᑕᒪᒃᑮᓪᓗ ᑮᓇᐅᔭᖃᖅᑎᓲᕗᑦ ᐊᒻᒪ 

ᐃᓚᓲᖑᓪᓗᑎᒃ ᑲᓇᑕᒥ ᐱᕈᖅᓴᐃᒍᑎᔅᓴᖏᓐᓂᑦ 

ᑮᓇᐅᔭᓂᒃ ᓄᑖᓂᒃ 25-ᐳᓴᒥᑦ. ᑖᒃᑯᐊ ᑲᑎᒪᔨᕋᓛᑦ 

ᓯᕗᓪᓕᐅᔭᕆᐊᖃᖅᑎᑕᐅᔪᓂᒃ ᐋᖅᑭᑦᑎᕆᒐᔭᖅᑐᑦ 

ᓄᓇᕗᑦ ᒐᕙᒪᒃᑯᖏᑕ ᓴᓇᖃᑦᑕᕋᔭᖅᑕᖏᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗᑦᑕᐅᖅ 

ᑕᕝᕙᓂᑦᓴᐃᓐᓇᖅ ᒪᑉᐱᒐᒐᓂ ᑕᕝᕙᓂ 

ᐊᕐᕌᒍᑦᑎᓐᓂᑦ ᓯᕗᓪᓕᐅᑎᓯᒪᔭᑦᓯᓐᓂᑦ, 

ᓯᕗᓪᓕᐅᑎᒍᒪᔭᑦᓯᓐᓂᑦ, ᑖᓐᓇ 

ᖃᓗᐃᓕᖓᓕᕐᒪᖔᖅ ᐅᖃᐅᓯᕆᓚᐅᖅᑕᓯ. 

ᓴᓇᕙᓪᓕᐊᓂᑦᓯᓐᓄᑦ ᐋᖅᑭᒋᐊᕈᑎᑦᓴᓂᒃ ᐱᓕᕆᕖᑦ 

ᖃᐅᔨᒋᐊᕐᕕᒋᓚᐅᖅᑭᒌᑦ ᐊᒻᒪᓗ 

ᐊᑭᑐᔪᖅᑐᕈᑎᑦᓴᓕᒫᓕᕆᓂᐅᖃᑦᑕᖅᑐᑦ ᑲᓇᑕᓕᒫᒥᑦ 

ᑕᑯᓐᓈᖅᑕᐅᖃᓯᐅᔾᔭᐅᓪᓗᑎᒃ. ᓯᕗᓂᐊᒍᑦ  

ᐸᓐᓇᕐᓂᕐᒥᒃ ᑕᑯᒋᐊᕐᔫᒥᓂᐊᕐᖓᑕᒎᖅ 

ᐊᑭᑐᔪᖅᑐᕈᑎᑦᓴᓂᒃ ᐸᕐᓇᓕᕋᐃᑉᐸᑕ.  
 

ᑕᐃᒪᓕ ᓂᕈᐊᖅᑕᐅᓯᒪᕖᑦ ᐊᓯᖏᓐᓂᑦ 

ᑕᑯᒋᐊᕋᐃᒐᑦᓯ, ᐱᓕᕆᕕᓯ ᖃᓄᖅ ᖃᐅᔨᓐᓂᖅᑲᑦ 

ᑭᓱᓪᓕ ᐊᐅᓚᑦᑎᐊᓲᖑᒻᒪᖔᑕᓕ ᐊᓯᑦᑎᓐᓂᑦ? 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎᐅᖃᑎᒐ ᓱᓕᔪᖅ. 

ᓯᕗᓪᓕᐅᖃᑕᐅᑎᑦᑐᒪᒐᑦᑎᒍ ᐊᓯᑦᑎᓐᓂᑦ 

ᓂᕈᐊᖅᑕᐅᓯᒪᕕᐅᔪᓂᑦ ᖃᐅᔨᒋᐊᓛᕐᓗᑕ. ᑕᕝᕙᓂ 

ᓇᒻᒥᓂᖅᑎᓂᑦᑕᐅᖅ ᓯᕗᓪᓕᐅᑎᔭᕆᐊᓕᑦᑎᓐᓂᑦ, 

ᓯᕗᓪᓕᐅᔭᕆᐊᓕᓐᓂᑦ ᐋᖅᑭᑦᑎᕆᓪᓗᑕ 

ᒪᓕᒐᔅᓴᓕᐅᕆᐊᖃᕐᒥᒐᑦᑕ, 

ᐊᑐᐊᒐᔅᓴᓕᐅᕆᐊᖃᖅᓯᒪᒻᒥᒐᑦᑕ. ᑕᒪᓐᓇ 

ᖃᓄᕐᖓᐃ ᓇᓗᓇᐃᑦᑎᐊᓚᐅᕐᓚᒍ. ᖃᓪᓗᓈᓂᓕ 

ᐊᔾᔨᐸᓗᖓᓂ ᐋᖅᑭᑦᑎᕆᓯᒪᔪᑦ, ᑭᓯᐊᓂᓕ 

ᐊᑭᑦᑐᕋᐅᑎᓂᖅᓵᓘᖃᑦᑕᕐᖓᑕᓕ 

ᓇᒻᒥᓂᖃᐅᑎᓕᕆᔨᕈᓘᔭᐃᑦ. ᐱᓕᕆᔪᒃᓴᐃᑦ 

ᐊᑐᐃᓐᓇᐅᓂᖅᓵᓘᖃᑦᑕᕐᖓᑕ, ᒫᓂᓕ 

ᖃᑦᑏᓐᓇᐅᓂᖅᓴᐅᓪᓗᑎᒃ. 

ᐱᓇᓱᐊᕈᓐᓇᖅᑐᖅᑕᓕᐅᒐᓗᐊᖅ ᑭᓯᐊᓂᓕ 

ᐊᑭᑦᑐᕋᐅᑎᔪᔅᓴᑦ ᐊᒥᓲᓐᖏᓂᖅᓴᐅᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕ 

ᐅᖃᕋᑖᕐᖓᑦ ᓇᒻᒥᓂᖅ ᓯᕗᓪᓕᐅᑎᒋᐊᓕᖏᓐᓄᑦ 

ᐋᖅᑭᑦᑎᕆᑎᓪᓗᒋᑦ ᐊᑐᐊᒐᕐᓂᑦ 

ᓴᓇᒋᐊᖃᖅᓯᒪᒻᒥᔪᑦᑕᐅᖅ. ᓇᓗᓇᐃᕆᐊᒃᑲᓐᓂᕈᒃ 

ᑖᓐᓇ, ᑐᑭᓯᑦᓯᐊᓐᖏᓐᓇᒃᑯ. ᖃᓄᖅ ᒫᓐᓇᓕ 

ᓯᕗᓪᓕᐅᑎᑦᑎᒐᓱᐊᓲᖑᒻᒪᖔᑦᓯ, ᖃᓄᖅ 

ᐋᖅᑭᑦᑎᕆᓲᖑᒻᒪᖔᔅᓯ 

ᐊᑭᑐᔪᖅᑐᕈᑎᑦᓴᓅᖅᑐᑦᓴᓂᒃ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᖓᑦ ᑕᕝᕙ ᐱᓕᕆᐊᕆᓯᒪᔭᕗᑦ 

ᑖᒃᑯᐊ ᐊᑐᐊᒐᕆᔭᐃᑦ ᑕᑯᒋᐊᖅᓯᒪᔭᕗᑦ. ᐃᒫᒃ  

ᑕᑯᓐᓈᕈᓐᓇᕈᑦᑎᒍᐃᓛᒃ ᐱᔭᕇᖅᓯᒪᒻᒪᖔᑦ 

ᖃᐅᔨᓴᖃᑦᑕᕐᓗᒋᑦ, ᑎᑎᒐᓛᑦᑕᖅᑲᑦ 

ᐱᔭᕇᖅᓯᒪᑉᐸᑦ, ᓯᕗᓪᓕᐅᔭᕆᐊᓖᑦ ᑕᑉᐸᐅᖓ 

ᖁᓕᒨᖓᓪᓗᑎᒃ, ᕿᒥᕐᕈᐊᖃᑦᑕᖅᑐᑎᒍ ᓇᓕᐊᒃ 

ᓯᕗᓪᓕᐅᓪᓚᑦᑖᕆᐊᖃᕐᒪᖔᖅ. 

ᖃᐅᔨᒪᔪᐃᓐᓇᐅᕙᒃᑲᑦᑕᐃᓛᒃ ᐱᔪᒪᔭᕘᑦ 

ᐊᒥᓲᓂᖅᓴᔾᔪᐊᕌᓗᒻᒪᑕ ᑮᓇᐅᔭᖅᑖᕆᕙᑦᑕᑎᓐᓂ. 

ᑕᐃᒫᒃ ᑕᒪᓐᓇ ᐊᖏᖅᓯᒪᓗᒍ ᑭᓯᐊᓂᐅᒻᒪᑦ. 

ᑕᐃᒃᑯᐊ ᓴᖅᑮᒋᐊᖃᓪᓚᕆᑦᑑᔮᖅᑑᒐᓗᐊᑦ 

ᐊᖏᑦᑕᐅᑎᒋᕙᓐᖏᓐᓇᑦᑎᒍ ᑕᐃᒃᑯᐊ ᑭᓯᐊᓂ 

ᑐᐊᕕᓐᓇᓪᓚᕆᑦᑐᐃᑦ ᐊᖏᖅᑳᓱᕆᒐᑦᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕕᓂᔅᓴᐃᓐᓇᐸᓗ ᐱᓕᕆᕕᖓᒎᖅ ᐅᖃᕋᑖᓐᖓᑦ 

ᓯᕗᓪᓕᐅᑎᓯᒪᔭᒥᓂᒃ ᐋᖅᑭᑦᑎᕈᓲᖑᒻᒪᑕ ᐊᒻᒪ 

ᑕᐃᒪᐃᑉᐸᒃᑲᓗᐊᒻᒥᑎᓪᓗᒋᑦ ICCP-ᑯᖁᑎᖃᑦᑕᕆᕗᑦ 

ᐊᒻᒪᓗ NTICP-ᑯᖏᓐᓂᓪᓗ ᑲᑎᒪᔨᕋᓛᒃᑲᓐᓂᓐᓂᒃ 

ᐊᓯᖔᖏᓐᓂᓪᓕ ᑮᓇᐅᔭᖏᓐᓂᒃ ᑲᒪᓲᑦ. ᖃᓄᓪᓕ 

ᑕᐃᒪ ᐱᓕᕆᕕᓯ ᐅᖃᖅᓯᒪᑉᐸᑖ ᐅᑯᐊ ᐃᓱᒪᖓ 

ᖁᑦᑎᓐᓂᖅᓴᐅᔭᐅᕆᐊᖃᓐᓂᕋᕋᐃᒐᔅᓯᐅᒃ ᐃᒻᒪᖄ 

ᐅᑦᑑᑎᖃᓪᓗᖓᖃᐃ, ᑐᑭᓯᑦᑎᐊᕋᓱᑐᐃᓐᓇᕋᒪ. 

ᐱᑕᖃᕆᐊᖃᖅᑳ ᓄᓇᓕᒃ ᐋᓐᓂᐊᕕᑖᕆᐊᖃᖅᑳᑦ 

ᐊᒻᒪ ᐃᓕᓴᕕᑦᑖᕆᐊᖃᒻᒥᓗᓂᑦᑕᐅᖅ ᐊᓯᐊ ᓄᓇᓕᒃ 

ᓯᕗᓕᐅᕆᒐᔭᖅᐹ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᓐᓃᑦ? ᖃᓄᖅ 

ᓯᕗᓪᓕᐅᔭᕆᐊᖃᖅᑐᓂᒃ ᐋᖅᑭᑦᑎᕆᓲᖑᕕᓯ 

ᑕᐃᒪᐃᑦᑐᖃᕌᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᓚᐅᖏᓐᓂᓐᓂ ᐊᐱᖅᑯᑖᓂᒃ 

ᓇᓗᓇᐃᖅᓯᖅᑳᒃᑲᓐᓂᕈᒪᒐᒪ. ᐊᔾᔨᒌᖏᑦᑐᓂᒃ 

ᑮᓇᐅᔭᖅᑖᕐᕕᖃᓲᖑᒐᑦᑕ ᓲᕐᓗ ᒑᓯᒧᑦ 

ᑕᒃᓰᔭᐃᔭᕐᓂᖅ, 100 ᐳᓴᒥᒃ 

ᑮᓇᐅᔭᖃᖅᑎᑕᐅᖦᖤᖅᐳᑦ ᒐᕙᒪᑐᖃᒃᑯᓐᓄᑦ. ᑖᓐᓇ 

ᐃᓚᓕᐅᑎᔭᐅᖃᑦᑕᖅᑐᖅ ᐊᑭᑐᔪᖅᑐᕈᑎᒃᓴᓄᑦ 

ᐸᓐᓇᐅᑎᓄᑦ ᑭᓯᐊᓂ 

ᖃᐅᔨᓴᖅᑕᐅᓂᒃᑰᖃᑦᑕᖏᑦᑐᑦ ᓄᓇᕘᑉ 

ᒐᕙᒪᒃᑯᖏᑕ ᐊᖏᖅᑕᐅᓇᓱᖕᓂᕆᕙᑦᑕᖏᑕ. 

ᓄᓇᕘᑉ ᒐᕙᒪᒃᑯᖏᑕ ᑮᓇᐅᔭᒋᓐᓂᖏᒻᒪᒋᑦ.  
 

ᐃᒫᒃ ᓄᓇᓕᒃ ᐊᑕᐅᓯᖅ ᐃᓕᓴᕕᒃᑖᕆᐊᖃᖅᐸᑦ, 

ᓄᓇᓕᒃ ᐊᓯᖓ ᐋᓐᓂᐊᕕᑦᑖᕆᐊᖃᓪᓗᓂ.  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᐊᑦᑎᐊᕋᔭᖅᑕᕗᑦ ᓇᓕᐊᒃ 

ᐱᔭᕆᐊᖃᕐᓂᖅᓴᓪᓚᕆᐅᖕᒪᖔᑦ ᓇᓕᐊᒡᓗ 

ᐱᑐᖃᐅᓂᖅᓴᒥᒃ ᐱᖃᒻᒪᖔᑕ ᐊᒻᒪᓗ ᐃᓕᓴᕕᖓ 

ᖃᓄᐃᑦᑑᖕᒪᖔᑦ. ᐅᐸᒃᑐᖃᑦᑎᐊᖃᑦᑕᕐᒪᖔᓪᓗ 

ᐅᕝᕙᓘᓪᓃᑦ ᐃᖅᑲᓇᐃᔭᕐᕕᖕᒥ 

ᐃᓱᒫᓗᖕᓇᖅᑐᖃᖏᒃᑲᓗᐊᕐᒪᖔᑦ 

ᐋᓐᓂᐊᓕᕈᑕᐅᒋᐊᖓ ᐃᖅᑲᓇᐃᔭᕐᕕᖓ. ᑕᒪᒃᑯᐊ 

ᕿᒥᕐᕈᐊᓲᕗᑦ ᐱᔭᕆᐊᖃᓪᓚᕆᖕᓂᖏᑦ 

ᕿᒥᕐᕈᐊᖅᖢᑎᒍ. ᑕᒪᒃᑯᐊᖏᓛᒃ 

ᐱᔭᕆᐊᖃᓪᓚᕆᑦᑕᕋᓗᐊᕗᑦ ᐊᒥᒐᖅᐸᕐᒪᑕ ᑮᓇᐅᔭᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᒃᑰᓕᖅᑐᖅ) 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ, 

ᐱᖁᑎᔾᔪᐊᑦ, ᑭᖑᓪᓕᐅᓕᒻᒥᔪᖅ ᐊᑎᖁᑎᓐᓂ, ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᓪᓛᒃᑯᑦ 

ᐃᒃᓯᕙᐅᑖᖅ ᒪᓕᒐᓕᐅᖅᑎᐅᖃᑎᒃᑲᓗ. ᒥᓂᔅᑐ 

ᐃᖅᑲᓇᐃᔭᖅᑎᑎᓪᓘ ᓄᓇᕘᒻᒥᐅᑕᐃᓪᓗ. 

 

ᐃᑉᐸᒃᓴᖅ ᑕᐃᒪ ᒪᓕᒐᓕᐅᖅᑎᐅᖃᑎᒐ ᒥᔅᑕ ᐃᓄᒃ 

ᐊᐱᖅᑯᑎᖄᔾᔪᖃᑦᑕᓚᐅᕐᖓᑦ ᐊᒡᓚᕝᕕᑦᑕ 

ᐊᓪᓚᕝᕕᑖᕋᓱᓐᓂᒻᒧᑦ ᐸᓐᓇᐅᑎᔅᓯᓐᓂ. ᑕᒪᒃᑯᐊ 

ᑳᓐᑐᕌᑦᑕᕋᓱᐊᓐᓂᒻᒧᑦ ᑐᔅᓯᕋᐅᑏᑦ 

ᐃᓱᒫᓗᒋᔭᐅᕙᑦᑐᑎᒃ. 

ᓇᓗᓇᐃᕆᐊᒃᑲᓐᓂᕈᓐᓇᖅᐱᐅᒃ ᖃᓄᖅ 

ᐱᓕᕆᐊᖑᓲᖑᒻᒪᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖄ ᑕᐃᔅᓱᒪᓂ 

ᓇᓗᓇᐃᑦᑎᐊᓐᖏᓗᐊᓐᓂᕋᒃᑯ 

ᑳᓐᑐᕋᑦᑖᕋᓱᐊᕈᑎᔅᓴᐃᑦ ᑐᓂᔭᒥᓃᑦ 

ᐃᓱᒫᓗᓇᖏᑦᑐᑦ ᑐᓂᔭᒥᓂᑐᐃᓐᓇᐃᑦ, 

ᐅᖃᕋᓱᖅᑲᐅᒐᓗᐊᖅᑐᖓ, ᐃᓛᒃ ᓴᖅᑭᖅᑕᒥᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐋᕐᑯᐊᖅ. 

 

ᐋᕐᑯᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᕋᓱᒋᓚᐅᕋᒪ ᐃᓱᒫᓗᓇᖅᑐᖅᑕᖃᕆᐊᖓᓂᒃ  

ᐃᑉᐸᔅᓴᖅ ᑐᓴᓐᓂᓪᓗᓐᓂᕋᒪ ᒪᒥᐊᓇᖅ 

ᑐᓴᓐᓂᓗᓐᓂᕋᒪ. 

 

ᒪᑉᐱᒐᖓᓂ 187, ᐊᒡᒍᖅᓯᒪᔪᓂᒃ ᓄᓇᕘᑉ ᐃᓗᐊᓂ 

ᐊᓪᓚᕝᕕᖏᑦ. ᐃᓪᓗᑐᖃᕈᓘᒻᒥ ᐅᖃᐅᓯᖃᓚᐅᕋᒪ 

ᐊᕐᕌᓂ, ᑭᐅᔭᐅᑦᑎᐊᕈᓐᓇᔪᖏᓐᓇᒪ, 

ᐃᒡᓗᑐᖃᕈᓗᒻᒥᒃ ᐊᐱᖅᑯᑎᖃᖅᑎᓪᓗᖓ. 

ᐃᒡᓗᔾᔪᐊᕐᖏᓛᖅ ᕿᒫᕕᕈᖅᑕᐅᑎᒐᓱᐊᕋᓗᐊᕋᑦᑎᒍ. 

ᐊᐱᕆᔪᒪᖅᑲᐅᔪᖓ ᐃᒡᓗ ᖃᐅᔨᓴᖅᑕᐅᑉᐹᑦ, ᑭᐅᓕ 

ᖃᐅᔨᓴᕋᔭᖅᑲᐅᒃ ᖃᓄᑎᒋ 

ᓴᓇᒋᐊᖅᑕᐅᒋᐊᖃᒻᒪᖔᑦ ᖃᐅᔨᓴᕆᐊᖅᑐᓪᓗᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎᖃᐃ 

ᓇᓗᓇᐃᖅᓯᑎᐊᖅᑲᑦ ᑐᓴᑦᑎᐊᕋᑖᖏᓐᓇᒃᑯ ᓄᓇᕘᑉ 

ᒐᕙᒪᒃᑯᖏᑕ ᐃᒡᓗᑐᖃᒥᓂᖓᓂᒃ ᐅᖃᐅᓯᖃᖅᑳ 

ᐅᕝᕙᓘᓪᓃᑦ ᓄᓇᕘᑉ ᒐᕙᒪᒃᑯᖏᑕ ᐃᒡᓗᖁᑎᖓᓂ 

ᐊᓱᐊᓄ ᐱᓕᕆᕕᒻᒧᑦ ᐊᐅᓪᓛᖅᑕᐅᓂᐊᓴᔪᒥᒃ 

ᐊᐱᖅᑯᑎᖃᒻᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᖅᑐᖓ ᐋᓐᓂᐊᕕᕕᓂᒻᒥᖅ ᐅᖅᓱᖅᑑᒥ 

ᑕᐃᓐᓇ ᐃᓄᖃᕋᓂ ᕿᑲᑐᐃᓐᓇᖅᓯᒪᓕᕐᖓᑦ. 

ᐱᖓᓱᓄᑦ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐊᑐᖅᑕᐅᖃᑦᑕᖅᓯᒪᔫᒐᓗᐊᖅ ᑕᐃᓐᓇ ᐃᒡᓗ 

ᐅᖃᐅᓯᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓪᓕᐊᑐᐃᓐᓇᖅ ᒐᕙᒪᒃᑯᑦ 

ᐱᖁᑎᒋᔭᖓ ᐊᑐᖅᑕᐅᒍᓐᓃᕋᐃᑉᐸᑕ ᑖᔅᓱᒧᖓ 

ᐊᑐᖅᑐᒥᓂᒻᒧᑦ ᐱᓕᕆᕕᐅᔪᒧᑦ, ᐊᒻᒪᓗ 

ᐊᑐᒃᑲᓐᓂᕈᒪᒍᓐᓃᖅᐸᒍ ᒐᕙᒪᒃᑯᑦ ᐱᓕᕆᕕᖓᑕ, 

ᐊᒥᐊᒃᑰᓂᐊᓕᓪᓗᓂᓗ, ᐃᓛᒃ 

ᐊᑐᐃᓐᓇᕈᖅᓴᕋᖅᓴᐅᓂᐊᓕᓪᓗᓂ. 

 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᐊᒐᖃᒻᒥᒐᑦᑕ ᒪᓕᒐᖃᒻᒥᒐᑦᑕ 

ᖃᐅᔨᒋᐊᖅᑳᕆᐊᖃᓲᖑᔪᒍᑦ ᐊᓯᖏᑦ ᓄᓇᕘᑉ 

ᒐᕙᒪᒃᑯᖏᑕ ᐱᓕᕆᕝᕕᖏ ᐱᒍᒪᖏᒃᑲᓗᐊᒻᒪᖔᑕ 

ᐊᑐᕈᒪᖏᒃᑲᓗᐊᒻᒪᖔᑕᓗ. ᐊᒻᒪᓗᑦᑕᐅᖅ 

ᐱᒍᒪᔪᖃᖅᑲᑖ ᒐᕙᒪᒃᑯᑦ ᐱᓕᕆᕕᖏᑦ ᐱᓕᕆᕕᕗᑦ 

ᖃᐅᔨᓴᓕᓲᕗᑦ ᑕᐃᒫᒃ ᐊᑐᖅᑕᐅᒍᒪᒻᒪᑦ 

ᐊᑐᖅᑕᐅᔪᔅᓴᐅᒐᓗᐊᒻᒪᖔᑦ. ᐊᒻᒪᓗ ᐃᒡᓘᑉ 

ᒪᓕᒐᖏᓐᓂ ᐊᖑᒻᒪᑎᒋᐊᕈᑎᓂᒃ 

ᓴᓇᒋᐊᖅᑕᐅᒋᐊᖃᑲᓪᓚᑉᐸᔾᓘᓐᓃᑦ 

ᑕᐃᒪᐃᒃᑲᔭᖅᑐᖅ.  

 

ᓄᓇᕘᑉ ᒐᕙᒪᒃᑯᖏᑕ ᐱᓕᕆᕕᖏᓐᓄᑦ 

ᐱᔭᐅᒍᒪᖏᑉᐸᑦ ᕼᐋᒻᓚᒃᑯᖏᓐᓄᑦ 

ᑐᓂᔭᐅᔪᓐᓇᖃᑦᑕᓲᖑᒻᒥᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᑭᐊᖓᐃ ᐅᖃᑦᑎᐊᓚᐅᓪᓚᒍ. ᐊᓯᖏᓐᓂ 

ᐃᓪᓗᖁᑎᖃᓐᖏᓐᓇᑦᑕ ᓄᓇᑦᑎᓂ, ᐃᒡᓗᓕᒫᑦᑎᐊᑦ 

ᐊᑐᖅᑐᐃᓐᓇᐅᒻᒪᑕ. ᖃᐅᔨᒪᒐᔅᓯ ᓄᓇᓕᓕᒫᑦᑎᐊᑦ 

ᓄᓇᕘᒥ ᐃᒡᓗᑭᔅᓴᐃᓐᓇᕐᖓᑕ ᐅᑕᖅᑭᔪᒐᓛᓗᐃᓪᓗ 

ᐊᖏᕐᕋᔅᓴᒥ ᐊᒻᒪ ᐊᖏᕐᕋᖃᖏᑦᑎᐊᒻᒪᕆᑦᑐᓪᓗ 

ᐊᒥᓱᐋᓘᒋᓪᓗᑎᒃ, ᐊᓯᖏᓄᑦ ᐃᓚᒥᓄᑦ 

ᐃᓚᖏᓐᓃᒍᓐᓇᐸᑦᑑᒐᓗᐊᓂᓛᒃ.  

 

ᑕᐃᒫᒃ ᐃᒡᓗᒥ ᖃᐅᔨᓴᖅᑕᐅᒍᓐᓇᒻᒪᖔᖅ 

ᐊᑐᕋᔅᓴᐅᒐᔭᒻᒪᖔᑦ ᐊᑐᕋᔅᓴᕈᖅᑎᒐᓱᓪᓗᒍ 

ᐊᖏᕐᕋᖃᓐᖏᑦᑐᓄᑦ ᓯᓂᒋᐊᖅᑐᕝᕕᕈᓐᓂᐊᓪᓗᓂ. 

ᓄᓇᓕᑦᑎᓐᓄᖅᑲᐃ ᖃᐅᑉᐸᑦ 

ᖃᐅᔨᓴᖅᑕᐅᑎᑦᑎᒍᓐᓇᖅᑮᓐ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᒪᓕᒐᓕᐅᖅᑎᒧᑦ 

ᑕᐃᒃᑯᐊ ᒫᓐᓇ ᐊᑐᖃᑦᑕᓚᐅᖅᑐᐃᓐ ᐱᓕᕆᕕᒃ  

ᐊᑐᕈᒪᒍᓐᓃᖅᑲᑕ ᐊᓯᐊᓄᓪᓗ ᒐᕙᒪᒃᑯᑦ 

ᐱᓕᕆᕕᖏᓐᓄᑦ ᐱᔭᐅᒍᒪᖏᑉᐹᓐ ᐊᒻᒪᓗ  

ᕼᐋᒻᓚᒃᑯᓐᓄ ᐱᔭᐅᒍᒪᑉᐹᓐ. ᑕᐃᓐᓇᓕ 

ᐋᓐᓂᐊᕕᕕᓂᖏᓛᒃ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᐊᑐᖅᑕᐅᓂᐊᓐᓂᕋᕈᓐᓃᓪᓕᓂ 

ᓇᓗᓇᐃᖅᑕᐅᓯᒪᔫᔮᖅᑑᒐᓗᐊᖅ 

ᖃᐅᔨᒋᐊᑦᑎᐊᕆᐊᓕᒐ ᑭᓯᐊᓂ.  

 

ᐄ, ᒪᓕᒐᓕᐅᖅᑎ ᑖᓐᓇ ᐃᓱᒪᒋᔭᖏᓂᓛᒃ 

ᐃᑉᐱᒋᑦᑎᐊᖅᑕᒃᑲ. ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᐱᓪᓗᒋ ᐃᒡᓗᓯᐅᕐᖓᑦ ᑭᓯᐊᓂ 

ᐊᖏᕐᕋᖃᖏᑦᑐᓕᕆᔨᐅᖏᑦᑎᐊᒻᒐᑦᑕ ᐊᓯᑦᑕ 

ᑭᓯᐊᓂ ᐱᓕᕆᕕᐅᑉ ᑲᒪᒋᒻᒪᒍ. ᑕᐃᒪᓕ 

ᐊᖏᕐᕋᖃᓐᖏᑦᑐᓄᑦ 

ᓯᓂᒋᐊᖅᑐᕝᕕᑖᕆᐊᖃᖅᑲᑕᐃᓛᒃ 

ᐅᖃᖃᑎᖃᕆᐊᓕᐅᒐᓗᐊᑦ ᕼᐋᒻᓚᒃᑯᖏᓐᓂᒃ 

ᑕᐃᓐᓇ ᐃᒡᓗ ᐊᑐᐃᓐᓇᕈᖅᑎᑕᐅᑉᐸᑦ ᕼᐋᒻᓚᒃᑯᓐᓄ 

ᐱᔭᐅᒐᓱᓕᕈᓐᓇᕐᖓᑦ ᐃᓱᒪᖅᓲᑕᐅᓕᓪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐃᒡᓗ ᑕᕝᕙᓂ ᐃᓂᖓ 

ᓈᒻᒪᓈᖅᓯᒪᓪᓚᕆᑦᑑᔮᕐᖓᑦ ᐊᓯᖏᓐᓂᓪᓗ 

ᐱᔨᑦᑎᕋᐅᑎᓂᒃ ᖃᓂᔅᓴᑎᐊᖅᑐᓂ ᐃᓂᖓ 

ᑕᕝᕙᓐᖓᑦ ᓈᒻᒪᓪᓚᕆᑦᑑᔮᕐᖓᓂᓛᒃ 

ᓯᓂᒋᐊᖅᑐᕝᕕᐅᓂᐊᓪᓗᓂ ᐊᖏᕐᕋᖃᖏᑦᑐᓄᑦ. 

 

ᐊᒡᓚᕕᔅᓴᓄᓪᓕ ᐅᖃᐅᓯᖃᓪᓗᖓ. ᓄᓇᓕᒐ 

ᐅᑦᑑᑎᒋᒃᑲᓐᓂᓐᓂᐊᕋᒃᑯ. ᐱᖓᓱᓂᒃ 

ᐃᖅᑲᓇᐃᔭᖅᑐᖃᕐᖓᑦ ᐋᓐᓂᐊᕕᒥᓂᕐᒥᑦ ᑕᐃᒃᑯᐊᓕ 

ᒫᓐᓇ ᒐᕙᒪᒃᑯᑦ ᐊᓪᓚᕝᕕᒋᔭᖓᓐᓄᑦ 

ᐊᐅᓪᓛᖅᑕᐅᓛᖅᑐᔅᓴᐅᒻᒪᑕ ᐊᓪᓚᕝᕕᖏᑦ 

ᐃᓚᒋᐊᖅᑕᐅᓛᕐᓗᑎᒃ ᑳᓐᑐᕌᑦᑖᕋᓱᐊᕈᑎᔅᓴᓂᒃ 

ᖃᖓ ᓴᖅᑮᓛᕐᒪᖔᔅᓯ ᐊᐱᕆᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᔅᓱᒧᖓ ᑐᑭᓯᒃᑲᓐᓂᕈᑎᔅᓴᒥᑦ  

ᐱᓯᒪᓐᖏᑦᑐᒍᑦ. ᑕᐃᒃᑯᐊ ᒐᕙᒪᒃᑯᑦ ᐱᓕᕆᕕᖏᑦ 

ᐱᓕᕆᖃᑎᒋᓲᕆᑦᑕᖅᑲᕗᑦ ᐊᓂᓂᐊᓕᕋᐃᒻᒪᑕ  

ᒐᕙᒪᒃᑯᑦ ᐃᓪᓗᖁᑎᖓᓂᑦ, ᖃᐅᔨᒃᑲᐃᓲᑦ 

ᐅᕙᑦᑎᓐᓂᑦ. ᑕᐃᒪᓕ ᑭᖑᓂᐊᒍᑦ 

ᑳᓐᑐᕌᑦᑖᕋᓱᐊᕈᑎᔅᓴᒥᑦ ᓴᖅᑮᓯᒪᓐᖏᑦᑐᒍᑦ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒫᓐᖓᑐᐃᓐᓇᖅ ᑐᓴᖃᑦᑕᖅᓯᒪᒐᒪ, 

ᑐᓴᕈᓘᔭᖃᑦᑕᖅᓯᒪᒐᒪᐃᓛᒃ ᑕᐃᔅᓱᒥᖓ 

ᐊᓪᓚᕝᕕᐅᓚᐅᖅᑐᒥᑦ ᐱᔾᔪᑎᖃᖅᑎᓂᒃ. ᑕᕝᕙᑐᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᓐᓇ 

ᐅᖃᐅᓯᑐᐃᓐᓇᐅᕋᑖᖅᑐᖅ. ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᐱᖁᑎᕐᔪᐊᖏᑦ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᑦ.  

 

ᐊᐱᖅᑯᑎᒃᓴᖃᕋᒪ ᐃᓪᓗᐃᑦ ᒪᓕᒐᖏᓐᓂᑦ. 

ᐅᑎᕆᐊᓚᐅᑲᓪᓗᖓ, ᐃᖅᑲᐅᒪᒐᑦᑕ ᑕᐃᒪ ᒐᕙᒪᒃᑯᑦ 

ᑖᒃᑯᐊ ᐃᓕᓐᓂᐊᕐᕖᑦ ᐊᖑᒻᒪᑎᓐᖏᒻᒪᑕᒎᖅ 

ᐃᓪᓗᐃᑦ ᒪᓕᒐᖏᓐᓂᑦ. ᐅᖃᐅᑎᒍᓐᓇᖅᐱᓐᖔ 

ᖃᓄᖅ ᐳᓴᖓᒍᑦ ᑖᒃᑯᐊ ᐃᓪᓗᑦ ᒐᕙᒪᒃᑯᓐᓄᑦ 

ᒫᓐᓇᐅᔪᖅ ᐊᖑᒻᒪᑎᓐᖏᓚᑦ ᒪᑯᓄᖓ 

ᐃᑯᐊᓪᓚᑦᑕᐃᓕᑎᑦᑎᓂᕐᒧᑦ ᒪᓕᒐᕐᓂᑦ, 

ᐊᓯᖏᓐᓂᓪᓗ ᒪᓕᒐᕐᓄᑦ ᐃᑯᖓ 

ᑎᑭᐅᑎᓯᒪᓐᖏᑦᑐᑦ ᓇᓃᑦᑕᕆᐊᖃᕐᓂᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑭᐅᒍᓐᓇᖏᑦᑐᒍᑦ, ᑭᓯᐊᓂ 

ᖃᐅᔨᓴᕐᓂᖅᑕᖃᖅᐸᖅ ᖃᓄᑐᐃᓐᓇᖅ ᑖᒃᑯᐊ 

ᓈᒻᒪᖏᓐᓂᖏᑦ ᑎᑎᕋᖅᑕᐅᓪᓗᑎᒃ, ᑐᓂᔭᐅᓪᓗᑎᒃ  

ᐃᓕᓐᓂᐊᕐᕕᓐᓄᑦ, ᐸᐃᕆᕕᓐᓄᑦ, ᑭᓱᑐᐃᓐᓇᕐᓄᑦ 

ᑕᐃᓐᓇ ᖃᐅᔨᓴᖅᑕᐅᔪᖅ, ᐊᒻᒪᓗ 

ᖃᐅᔨᒋᐊᒃᑲᓐᓂᕈᓐᓇᖅᑕᖃᕐᓗᓂ ᑖᒃᑯᐊ  

ᐊᖑᒻᒪᑎᓐᖏᑦᑐᑦ ᐋᖅᑭᒋᐊᖅᑕᐅᓯᒪᒐᓗᐊᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒻᒪᖅᓯᒪᔪᖅᓯᐅᑎᓕᕆᕋᑖᓐᖏᑦᑐᖓ, ᒪᒥᐊᓇᖅ.  

 

ᑖᓐᓇ ᖁᐊᖅᓵᕐᓇᕈᔪᓚᐅᕐᒪᑦ, ᑖᓐᓇ ᐅᓂᒃᑳᖅ 

ᐅᖃᓕᒫᖅᑐᒍ ᐊᒻᒪᓗ ᐃᓱᒪᔾᔪᑎᒋᓕᓚᐅᕋᒃᑯ. ᑕᐃᒪ 

ᑎᑎᕋᕐᕕᖃᕈᔅᓯ ᑕᒪᑐᒥᖓ ᑲᒪᔪᒥᑦ, ᖃᓄᖅ 

ᑕᐃᑯᖓ ᑎᑭᐅᑎᒐᔪᑉᐸᑦ ᑕᒪᒃᑯᐊ ᐃᓕᓐᓂᐊᕐᕖᑦ 

ᐸᐃᕆᕖᓪᓗ ᖃᓄᐃᒻᒪᑦ ᑕᒪᐅᖓ ᑎᑭᐅᑎᓐᓂᖅᐸᑦ 

ᐊᒻᒪᓗ ᑭᓱᓂᒃ ᐊᓯᔾᔨᖅᓯᒪᔪᖃᓕᖅᐸ ᐅᓪᓗᒥᒧᑦ 

ᑕᐃᒪᐃᓕᐅᒃᑲᓐᓂᖁᓇᒍ ᑕᐃᒪᑦᑐᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᕆᔪᓐᓇᖏᓐᓇᒃᑯ ᖃᓄᖅ 

ᐃᓕᓐᓂᐊᕐᕕᒃ ᑕᐃᒪᓐᓇᐃᑦᑐᒧᑦ ᑎᑭᐅᑎᓐᓂᕐᒪᖔᑦ 

ᐋᖅᑭᒋᐊᖅᑕᐅᓚᐅᕐᓂᖓᑦ. ᐊᕐᕌᒍ ᒪᕐᕈᐃᖅᑎᖅᖢᒍ 

ᖃᐅᔨᓴᓲᕆᖅᑰᕋᑦᑎᒍ ᐃᓕᓐᓂᐊᕐᕖᑦ ᐊᓯᖏᓪᓗ 

ᐃᓪᓗᕐᔪᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᖃᐅᔨᓴᕐᓂᕋᖃᑦᑕᕋᔅᓯ ᐅᓪᓗᒥ, 

ᖃᐅᔨᒪᑦᑎᐊᖅᑐᒃᓴᐅᒐᔅᓯ ᓇᓃᒻᒪᖔᑕ ᐊᓯᖏᓐᓂᑦ 

ᑎᑎᕋᖅᓯᒪᔪᓂᒃ ᐱᓯᒪᓐᖏᓐᓂᕋᕋᑖᕋᕕᑦ, 

ᖃᐅᔨᒪᔭᖃᖅᐱᓪᓖ ᐃᓱᒫᓗᓪᓚᓐᓇᖅᑖᖅᑐᓂᒃ 

ᒫᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇ  

ᐃᓱᒫᓗᓇᖅᑐᕐᔪᐊᖅᑕᖃᓐᖏᑦᑐᖅ ᐱᑕᖃᕐᓂᖅᐸᓪᓕ 

ᒫᓐᓇ ᐱᓕᕆᐊᕆᒐᔭᖅᑕᕗᑦ 

ᐊᖏᓪᓕᓗᐊᓚᐅᓐᖏᓐᓂᖏᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᖔᕈᒪ. ᒥᔅᑕ ᐋᖁᐊᖅ 

ᐅᖃᐅᓯᕆᖃᑖᖅᑕᖓ ᒪᓕᒐᓕᐅᖅᑎᐅᖃᑎᒪ 

ᒪᑯᓂᖓ ᐱᖁᑎᕐᔪᐊᓂᒃ. ᖃᐅᔨᒪᔪᖓ 

ᐅᖃᖅᑲᐅᒐᓗᐊᖅᑐᖅ ᒥᓂᔅᑕᐅᓪᓗᑎᑦ ᒪᑯᓄᖓ 

ᑳᓐᑐᕌᒃᑖᕈᒪᔾᔪᑎᓄᑦ ᓴᖅᑭᓐᓂᐊᕐᒪᖔᑕ. 

ᑎᑎᕋᖅᓯᒪᔪᖁᑎᖃᖅᐱᓰ ᐱᓕᕆᕕᔅᓯ ᐃᒡᓗᐃᑦ 

ᖁᔭᓈᖅᑕᐅᓂᐊᖅᑐᑦ ᐅᕝᕙᓘᓐᓃᑦ 

ᓇᓗᓇᐃᖅᑕᐅᓯᒪᔪᑦ ᐊᑐᕈᓐᓃᕐᓂᐊᕐᓂᖏᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᖅᑎ 

ᐃᒡᓗᓂᒃ ᐊᑐᖅᑕᐅᔪᓐᓃᕐᓂᐊᖅᑐᓂᒃ, ᐅᕝᕙᓘᓐᓃᑦ 

ᐅᖃᐅᓯᖃᖅᐹ ᐊᑐᖅᑐᐊᕈᑎᓂᒃ ᐃᓱᓕᓐᓂᐅᓴᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᕋᑖᖏᑦᑐᖓ ᐊᑐᖅᑐᐊᖅᑕᐅᔪᓂᒃ ᑭᓯᐊᓂ 

ᐃᒡᓗᑐᐊᓂᒃ ᐅᖃᐅᓯᖃᕋᑖᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᓇᓗᓇᐃᖅᓯᒻᒪᑦ. ᒫᓐᓇ ᑎᑎᕋᖅᐸᓪᓕᐊᔪᒍᑦ ᑮᓯᐊᓂ 

ᐊᑐᓂ ᐱᓕᕆᕝᕖᑦ ᐊᑐᕈᓐᓃᖅᐸᓪᓕᐊᔭᒥᓂᒃ 

ᑐᓂᓯᖃᑦᑕᕆᐊᖃᒻᒪᑕ ᓄᓇᓕᓐᓂ ᒐᕙᒪᒃᑯᓐᓂᓪᓗ  

ᐱᔨᑦᑎᖅᑎᓄᑦ. ᑎᑎᖅᑲᓂ ᓄᐊᑦᑎᔨᑐᐃᓐᓇᐅᒐᑦᑕ 

ᑭᓯᐊᓂ ᐱᓕᕆᕝᕖᓪᓕ ᐅᕙᑦᑎᓐᓄᑦ 

ᑐᓂᓯᖃᑦᑕᕆᐊᖃᒻᒪᑕ ᐃᒡᓗᓂ ᐊᑐᔾᔮᕈᓐᓃᖅᑕᒥᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᑐᐃᓐᓇᖅᑐᖓ ᒥᓂᔅᑐᖃᐃ 

ᐅᖃᐅᑎᔪᓐᓇᖅᐱᑎᒍᑦ ᖃᓄᖅ ᓇᐅᑦᑎᖅᓱᒪᖔᑦ 

ᐱᓕᕆᕝᕕᖏ ᖃᓄᖅ ᓇᐅᑦᑎᖅᓱᖃᑦᑕᖅᐸᑦ 

ᐊᓯᖏᓐᓂᒃ ᐱᓕᕆᕝᕕᐅᔪᓂᒃ ᐃᒪᓐᓇ 

ᖃᖓᒃᑰᕆᐊᖃᓐᓂᖃᓲᖑᕙ ᐃᓕᔅᓯᓐᓂᒃ 

ᑐᓴᖅᑎᑦᑎᔭᕇᕋᒥᒃ ᓇᓕᐊᑦ ᐃᒡᓗᐃᑦ 

ᐊᑐᖅᑕᐅᔪᓐᓃᓐᓂᐊᒻᒪᖔᑕ ᓇᓕᐊᓪᓘ 

ᑎᒍᒥᐊᖅᑕᐅᔪᓐᓃᕈᓐᓇᒻᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇ 

ᐋᖅᑭᒃᓯᒪᓪᓚᑦᑖᖅᑐᖃᓚᐅᓐᖏᒻᒪᑦ ᐃᒪᓐᓇ 

ᖃᖓᒃᑰᕆᐊᖃᒻᒪᖔᑕ ᐊᑐᐊᕆᐊᖃᖅᑕᖃᓚᐅᓐᖏ. 

ᑕᐃᒪ ᒫᓐᓇ ᑎᑎᖅᑲᑎᒍᑦ 

ᐊᖅᑭᑉᐸᓪᓕᐊᓇᓱᓕᖅᑕᕗᑦ ᐱᓕᕆᕝᕕᓂᑦ 

ᐅᖃᐅᔾᔭᐅᖃᑦᑕᕆᐊᖃᕋᑦᑕ ᐃᒡᓗᒥᒃ 

ᐊᑐᖅᑕᐅᔪᓐᓃᓐᓂᐊᖅᑐᒥᒃ. 

 

ᑕᐃᑲᓐᖓᓪᓕ ᑎᑎᕋᖅᓯᒪᔪᐃᑦ ᑖᒃᑯᐊ ᐱᓕᕆᕝᕖᑦ 

ᐊᓯᖏᓐᓂ ᐊᑑᑎᖃᕋᔭᒻᒪᖔᑦ ᐊᓯᓐᓂᒃ, 

ᓴᒃᑯᓚᐅᖏᓐᓂᑦᑎᓐᓂ. ᑕᐃᒪ ᒪᑯᐊ ᒐᕙᒪᒃᑯᑦ 

ᐃᒡᓗᖁᑎᑐᖄᓗᖏᑦ ᐱᐅᔪᓐᓃᖅᑐᑦ ᐊᕗᓂᐊᓕᖅᑐᑦ  

ᑐᓴᐅᒪᖃᑦᑕᖅᑕᕗᑦ ᑕᒪᔾᔭ ᑕᐃᒪᐃᑦᑐᑦ 

ᓴᓗᒻᒪᖅᓴᖃᑦᑕᕈᒪᒐᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  

 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪ ᒪᑯᐊ ᓄᓇᓖᑦ ᐃᒡᓗᔾᔪᐊᑖᕆᐊᖃᓪᓚᕆᑦᑐᑦ 

ᐊᑯᓂᐋᓗᒃ ᐅᑕᖅᑭᓲᖑᒻᒪᑕ ᑐᓴᑕᐃᓐᓇᕌᖓᒥᒡᓗ 

ᑕᓐᓇ ᐃᒡᓗ ᐊᑐᕋᔅᓴᐅᔪᓐᓃᑕᐃᓐᓇᖅᑎᓪᓗᒍ ᑖᓐᓇ 

ᖁᕕᐊᓱᑉᐳᖓ ᑐᓴᕋᓚ ᑕᐃᒪ 

ᐋᖅᑭᔅᓯᒪᔪᖁᑎᖃᓕᕋᔅᓯᒎᖅ. ᑕᒪᓐᓇ 

ᓱᒃᑲᔾᔫᒥᖃᓪᓗᒍ ᑕᐃᓐᓇ ᓴᓂᑭᓗᐊᒻᒥᐅᑦ 

ᒪᓕᒐᓕᐅᖅᑎᖓ ᐅᖃᐅᓯᖃᓚᐅᒻᒥᒻᒪᑦ 

ᐊᕐᕌᒍᒐᓴᓐᓂᒃ ᐊᑐᖅᑕᐅᔪᓐᓃᖅᑐᒥᒃ 

ᓴᒃᑯᑕᐅᔭᕆᐊᖃᓕᖅᑐᒥᒃ ᐃᒪᓐᓇ 

ᐊᑯᓂᐅᓗᐋᓚᐅᒻᒪᑦ. ᖁᕕᐊᑉᐳᖓ ᑕᐃᒪ 

ᐊᑐᐊᖅᐸᓪᓕᐊᔭᕆᐊᖃᓐᓂᐊᖅᑐᒥᒃ 

ᐋᖅᑭᔅᓱᐃᓚᐅᕋᔅᓯ ᐃᑲᔫᑎᖃᓐᓂᐊᒻᒪᑦ. 

 

ᓅᓪᓗᑕ ᒪᑉᐱᒐᖅ 188-ᕈᒪᓕᒻᒥᒐᒪ, ᒥᔅᑕ ᔪᐊᓇᓯ 

ᐅᖃᐅᓯᕆᒐᓛᖅᑲᐅᓪᓗᓂᐅᒃ ᑕᒪᓐᓇ ᐱᖁᑎᔾᔪᐊᓂᒃ 

ᐸᓐᓇᐃᓂᖅ ᒪᑯᓂᖓ ᓯᕗᓪᓕᐅᔾᔭᐅᔭᕆᐊᓕᓐᓂᒃ 

ᐱᖁᑎᔾᔪᐊᓄᑦ ᑮᓇᐅᔭᖃᖅᑎᑦᑎᓂᒻᒧᑦ, ᐱᓕᕆᕕᓯ 

ᐊᔾᔨᒌᖏᑦᑐᓂᒃ ᑮᓇᐅᔭᖃᑎᑦᑎᔨᓂᒃ 

ᑕᕝᕙᓐᖓᑦᑕᐃᓐᓈᖃᑦᑕᖏᒻᒪᑕ. 

 

ᓄᓇᕗᑦ ᒐᕙᒪᒃᑯᑦ ᐃᓗᐊᓂ ᐱᖁᑎᔾᔪᐊᓂᒃ 

ᑮᓇᐅᔭᖃᖅᑎᑦᑎᓂᒻᒨᓕᕌᖓᑦ ᐃᓱᒫᓘᑎᖃᕋᒪ 

ᐃᓱᒫᓗᒌᓐᓇᐅᔭᖅᖢᒍᓗ ᒪᓕᒐᓕᐅᖅᑎᐅᓕᖅᑐᖓ 

ᒪᑯᐊ ᐃᓚᖏᑦ ᐱᓕᕆᐊᔅᓴᐃᑦ 

ᐱᖁᑎᔾᔪᐊᓕᕆᔭᔅᓴᖏᑦ ᑎᑎᕋᖅᓯᒪᔪᑦ 

ᐅᖃᐅᓯᖃᖏᒃᑲᓗᐊᖅᑐᖓ ᐱᖁᑎᔾᔪᐊᓂᒃ ᑭᓯᐊᓂ 

ᐱᖁᑎᔾᔪᐊᑦ ᐸᓐᓇᑦᑕᐅᓂᖏᓂᒃ ᐅᖃᐅᓯᖃᕋᑦᑕ. 

ᑕᒪᑐᒥᖓ ᐱᖁᑎᔾᔪᐊᓂᒃ ᐸᓐᓇᓐᓂᐅᑉ ᐃᓚᒋᒻᒪᒍ, 

ᐊᑦᑐᖅᑕᐅᓯᒪᖃᑦᑕᒻᒪᑦ ᒫᓐᓇ 

ᑎᑎᕋᖅᑕᐅᓯᒪᕙᒌᖅᑐᓂᒃ. ᑖᒃᑯᐊᓗ ᐱᓕᕆᐊᔅᓴᐃᑦ 

ᑎᑎᕋᖅᑕᐅᓯᒪᕙᒌᖅᖢᑎᒃ ᐊᑯᓂᐊᓗᒃ 

ᑕᕝᕙᓃᓕᖅᑐᑦ.  

 

ᑕᕝᕙᓂ ᐸᓐᓇᐃᓂᖅ ᐊᑐᖅᐸᓪᓕᐊᑎᓪᓗᒍ, 

ᖃᓄᐃᑦᑐᓂᒃ ᐊᓯᔾᔨᓐᓂᐅᔪᓂᒃ ᐊᓯᔾᔩᓂᐊᖅᐱᓯ? 

ᐃᒪᓐᓇ ᐱᓕᕆᐊᒃᓴᖅᑕᖃᕐᓂᐊᕐᒥᒻᒪ 

ᐊᕐᕌᒍᒐᓵᓗᓐᓄᑦ ᐸᕐᓇᐅᑎᓃᑦᑐᓄᑦ. ᑕᐃᒪ 

ᐱᔾᔪᑎᒋᖅᑰᕐᒪᒍ ᐃᓚᖓ 

ᐸᕐᓇᐅᑎᓃᔅᓲᔮᓗᖃᑦᑕᖅᑐᑦ. ᒪᓐᓇ 

ᑮᓇᐅᔭᖃᕆᐊᓐᖓᖅᑕᑦᑎᓐᓄᑦ ᖃᖓᑲᓪᓚᒃ  

ᐱᒋᐊᓛᕆᕙ, ᓲᕐᓗ $1 ᒥᓕᐊᓂᒃ 

ᑎᑎᕋᐅᔭᕐᓂᖓᓄᑦ. ᑭᓯᐊᓂ 

ᑮᓇᐅᔭᖅᑕᖃᕈᓐᓃᖅᑐᓂ ᓇᑉᐸᖅᑎᕆᔾᔪᑎᒃᓴᓂ 

ᑕᒪᓐᓇ ᐊᕝᕕᐊᓕᖃᑦᑕᕐᒪᑦ ᐊᓯᖏᓐᓄᑦ 

ᐱᓕᕆᐊᒃᓴᓄᑦ, ᐅᕝᕙᓘᓐᓃᑦ ᓯᕗᓂᒃᓴᒥᑦ 

ᐱᓕᕆᐊᒃᓴᓂᑦ ᐱᓕᕆᕝᕕᐅᓪᓗᑎᒃ. ᖃᓄᖅ ᑕᒪᓐᓇ 

ᐋᖅᑭᒐᓱᓐᓂᐊᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᕐᕕᒋᓗᐊᓐᖏᑕᕋ 

ᐊᑐᖅᐸᒌᖅᓯᒪᔪᓂᒃ, ᑭᓯᐊᓂᓕ ᓯᕗᒧᐊᕆᐊᕐᓗᑕ 

ᑕᒪᓐᓇ ᑲᔪᓰᓐᓇᖅᑐᒥᑦ ᐱᕙᓪᓕᐊᓂᖃᕐᒪᑦ. ᑕᒪᓐᓇ 

ᐱᖁᑎᕐᔪᐊᓂᒃ ᐸᕐᓇᐃᓂᖅ ᐋᖅᑭᒋᐊᕐᔪᒻᒪᑕ ᐊᒻᒪᓗ 

ᓯᕗᓂᖓᒍᑦ ᖃᐅᔨᓴᕐᓂᖓᑦᑎᒍᑦ 

ᐱᖃᓯᐅᔾᔨᓂᐊᖅᑐᑕᓗ ᐃᓇᖐᑉᐸᑦ ᐱᖁᑎᕐᔪᐊᕐᓂᑦ 

ᖃᓄᐃᓕᐅᕈᑎᒋᓂᐊᕋᑦᑎᒍᑦ 

ᐃᓄᖃᓐᖏᑐᐃᓐᓇᕐᓂᐊᖏᒻᒪᑦ. ᑕᐃᒪ 

ᐋᓐᓂᐊᕕᑐᖃᐃᑦ ᐃᓱᒪᒋᓗᐊᖃᑦᑕᖅᓯᒪᓚᐅᓐᖏᒻᒪᑕ 

ᖃᓄᐃᓕᐅᕈᑕᐅᓂᐊᕐᒪᖔᑕ, ᑕᐃᒪᓕ 

ᐱᖁᑎᕐᔪᐊᕐᓂᑦ ᐸᕐᓇᖅᐸᓪᓕᐊᓂᐅᑉ ᐃᓘᓐᓇᑕ 

ᓄᑖᒥᑦ ᐋᓐᓂᐊᕕᑦᑖᕐᓂᐊᕈᑦᑕ ᑕᐃᒪ ᐱᓕᕆᕝᕖᑦ 

ᐋᖅᑭᒃᓯᒪᕙᒌᕆᐊᖃᓕᕐᒪᑦ 

ᖃᓄᐃᓕᐅᕈᑎᒋᓂᐊᕐᒪᖔᕐᒥᐅᒃ ᐱᑐᖃᐃᑦ.  

 

ᑖᓐᓇ ᐊᐱᖅᑯᑎᒋᔭᐃᑦ ᑕᕝᕙᓃᖅᑰᓐᖏᑦᑑᒐᓗᐊᖅ 

ᑭᓯᐊᓂ ᐱᖁᑎᕐᔪᐊᓂᒃ ᐸᕐᓇᐃᔨᓄᑦ, ᐊᐅᓚᔨᖓ 

ᐋᖅᑭᒃᓱᖅᑕᐅᓂᐅᓴᒻᒪᑦ, 

ᐱᐅᓯᕚᓪᓕᖅᑎᑕᐅᓇᓱᑦᑐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓚᒋᓪᓗᒍ ᐱᖁᑎᕐᔪᐊᓂᑦ ᐸᕐᓇᓐᓂᐅᑉ, 

ᐅᖃᖅᑲᐅᒐᒪ ᑕᐃᒪ ᐱᑐᖃᕐᓂᒃ ᐱᓕᕆᐊᒃᓴᓂᒃ 

ᑕᕝᕙᓂ ᐸᕐᓇᐅᑏᑦ ᐃᓗᐊᓃᑐᐃᓐᓇᖅᑐᑎᒃ, 

ᕿᑲᑐᐃᓐᓇᖅᑐᑎᒃ. ᖃᓄᖅ ᐸᕐᓇᒃᓯᒪᕕᓯ  

ᐱᓕᕆᕕᓯ, ᖃᓄᖅ ᐸᕐᓇᒃᓯᒪᕕᓯ ᑕᒪᓐᓇ 

ᐋᖅᑭᔾᔫᒥᓇᓱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᓪᓚᑦᑖᓐᖏᑦᑐᖓ ᓇᓕᐊᓐᓂᑦ 

ᐱᓕᕆᐊᒃᓴᓂᒃ ᐅᖃᓪᓚᒻᒪᖔᖅ. ᑭᓯᐊᓂ 

ᓯᕗᓪᓕᕙᓪᓕᐊᓂᕐᒥᒃ ᐱᖁᑎᕐᔪᐊᑦ 

ᐱᓕᕆᐊᒃᓴᖏᓐᓂᑦ ᐊᑭᓕᑲᓪᓛᓲᖑᓚᐅᕐᒪᑦ, ᑕᐃᒫᒃ 

ᐱᓕᕆᔪᒪᓕᕌᖓᒥᒃ ᐃᓱᒪᒋᑐᐃᓐᓇᓚᐅᖅᑐᒍ ᑕᒪᓐᓇ 

ᑳᓐᑐᕌᑦᑖᕈᒪᔾᔪᑎᓂᒃ ᓴᖅᑭᑦᑎᓂᐊᕐᒪᑦ. 

ᐅᖃᕈᓐᓇᑐᐃᓐᓇᖅᑐᖓᓕ ᐃᒪᓐᓇ 

ᓯᕗᓪᓕᐅᔾᔨᖃᑦᑕᕐᓂᖅ, ᓯᕗᓪᓕᐅᑎᔭᕗᑦ 

ᐊᓯᔾᔨᖅᐊᓪᓕᐊᓲᖑᒻᒪᑕ ᐃᓛᓐᓂᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᓂᕆᐅᑦᑎᐊᖅᐳᖓ ᑐᓴᕐᓂᐊᕐᓂᑦᑎᓐᓂᑦ 

ᖃᓄᖅ ᑕᒪᑐᒧᖓ ᐱᕙᓪᓕᐊᓂᕆᓂᐊᖅᑕᖓᓄᑦ, 

ᓯᕗᒧᐊᖅᐸᓪᓕᐊᓂᐊᕋᑦᑕ 

ᐊᓯᔾᔩᖃᑦᑕᕆᐊᖃᕐᓂᐊᕋᑦᑕ.  

 

ᑕᐃᒪ ᐅᖃᐅᓯᖃᒐᓛᒍᒪᒻᒥᒐᒪ, ᐅᖃᐅᓯᖃᕋᕕᑦ 

ᐊᓯᖏᑎᒍᑦ ᓄᑖᓂᓪᓗ ᐱᓕᕆᔾᔪᑎᒃᓴᓂᒃ 

ᑎᑎᕋᐅᔭᖅᓯᒪᓂᖏᓐᓂᑦ ᓄᖅᑲᖅᑎᑕᐅᓂᖏᓐᓂᑦ. 

ᐃᒻᒪᖃ ᐃᓕᓐᓂᐊᒃᑲᓐᓂᕆᐊᖃᕋᒪᖃᐃ 

ᐊᔾᔨᒌᓐᖏᓐᓂᖓᓂᑦ ᒪᑯᐊ 

ᑎᑎᕋᐅᔭᖅᑕᐅᓯᒪᔾᔪᓯᖅᑐᖃᖏᑦ, ᑕᒃᑯᐊ 

ᑎᑎᕋᐅᔭᖅᑕᐅᓯᒪᓂᖏᓐᓄᑦ ᖃᓄᖅ 

ᐊᔾᔨᒌᓐᖏᒻᓂᒪᖔᑕ ᑐᑭᓯᔪᓐᓇᖏᓐᓇᒃᑯᑦ 

ᐅᓂᒃᑲᐅᑎᔪᓐᓇᖅᐱᓐᖓᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎᒧᑦ 

ᐅᖃᐅᓯᕆᓇᓱᓐᓂᐊᖅᐸᕋ. ᑕᐃᒪᒎᖅ ᐱᓕᕆᐊᒃᓴᑦ 

ᑎᑎᕋᐅᔭᖅᓯᒪᓂᖏᒍᑦ ᓴᓇᔭᐅᑉᐸᑦ  

ᑳᓐᑐᕌᑦᑖᕈᒪᔾᔪᑏᑦ. ᓲᕐᓗ ᑭᓐᖓᐃᑦ ᑐᑭᓕᐅᑎᓗᒍ, 

ᐃᓕᓐᓂᐊᕐᕕᒻᒧᑦ. ᐃᓕᓐᓂᐊᕐᕕᒃ ᑕᐃᓐᓇ ᐃᒪᓐᓇ 

ᐊᖏᑎᒋᔭᕆᐊᖃᖅᐳᖅ, ᐅᑯᓂᖓᓗ 

ᐃᓗᓕᖃᕆᐊᖃᖅᐳᖅ ᓇᑉᐸᖅᑕᐅᓂᐊᖅᑐᓂᒃ 

ᓄᓇᖓᓂ ᐃᓚᖃᕐᓗᓂ. ᑕᐃᒪᓕ 

ᑳᓐᑐᕌᑦᑖᖅᑎᑦᑎᔪᒪᔾᔪᑎᑦ ᓴᖅᑭᖅᐸᑦ ᑭᓇ 

ᓵᓚᒃᓴᖅᑐᖅ ᑕᐃᓐᓇ ᑎᑎᕋᐅᔭᕐᓗᓂ ᐃᓪᓗᕐᔪᐊᕐᒥ, 

ᐃᒪᓐᓇᒎᖅ ᐊᑭᖃᕐᓂᐊᖅᐳᖅ, ᑕᐃᓐᓇᓕ ᐊᓯᐊᒍᑦ 

ᐊᑐᖅᐸᒌᕐᓂᐊᕐᒪᑦ. 

 

ᒪᕐᕉᓗᑎᒃ ᐊᔾᔨᒌᑦᑑᒃ ᐆᒪ ᑎᑎᕋᐅᔭᖦᖤᖅᐹ 

ᐃᓕᓐᓂᐊᕐᕕᒃ, ᐅᑯᓇᓐᖓᓪᓕ 

ᓇᑉᐸᖅᑎᖅᑕᐅᓕᕐᓗᓂ, ᑕᐃᒪ ᐊᓯᐊᒍᑦ 

ᑳᓐᑐᕌᑖᖅᑎᑦᑎᔾᔪᑎᑐᐊᖓ, ᐃᓕᓐᓂᐊᕐᕕᒃ ᐅᓇ 

ᐃᓗᓕᖃᕆᐊᖃᖅᐳᖅ. ᑖᓐᓇ ᑳᓐᑐᕌᒃᑖᕈᒪᔪᖅ 

ᑎᑎᕋᐅᔭᖅᑕᐅᓂᑐᐊᖓᓄᑦ ᑕᐃᒪ 

ᑎᑎᕋᓕᖅᑕᐅᓯᒪᓂᖓ ᐊᖏᖅᑕᐅᓯᒪᓕᖅᐸᑦ ᑕᐃᒪ 

ᓇᑉᐸᖅᑎᕆᓂᐊᖅᑐᒧᑦ ᐱᓂᐊᓕᕆᕗᖅ. ᑖᓐᓇ 

ᑐᑭᓯᓇᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᐃᓄᒃ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓇᒻᒥᓂᖅ ᐊᖏᕐᕋᖃᖅᑐᖅ ᐃᓪᓗᓕᐅᕈᒪᒍᓂ 

ᐊᑕᐅᔅᓯᒃᑯᐊᓗᓪᓕ ᑎᑎᕋᐅᔭᖅᑎ ᐊᑭᓕᕐᓗᒍ 

ᐅᖃᐅᑎᒋᓗᒍ ᑭᓱᒥᒃ ᐱᔪᒪᕕᑦ.  

 

ᑕᐃᒪᓐᓇᐅᒻᒪᖅᑲᐃ? ᖃᐅᔨᒪᓕᖅᐹᑦ ᒫᓐᓇ ᖃᓄᖅ 

ᑮᓇᐅᔭᖅᑐᓐᖏᓐᓂᖅᓴᐅᑎᒋᓂᐊᕐᒪᖔᑕ ᒐᕙᒪᒃᑯᑦ 

ᑕᐃᒪᓐᓇᖔᖅ ᐊᑐᖅᐸᓪᓕᐊᖃᑦᑕᓕᖅᐸᑕ 

ᖃᖓᒃᑰᖃᑦᑕᕐᓂᖓᓗ? ᖃᐅᔨᒪᓕᖅᐱᓰ ᒫᓐᓇᒧᑦ 

ᑎᑭᓪᓗᒍ ᑭᓱᓂᒃ ᖃᐅᔨᓯᒪᕕᓕᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐃᓕᖅᑯᓯᐅᔭᕆᐊᓕᑦᑕᖃᕐᒪᑦ 

ᑕᒪᒡᒌᓐᓂ ᑳᓐᑐᕌᒥᒃ ᐊᑎᓕᐅᖅᓯᒪᔫᓐᓄᑦ. ᑕᒪᓐᓇᓕ 

ᒪᓕᑉᐸᑦᑐᖅ ᓱᓇ ᓴᓇᔭᐅᒻᒪᖔᖅ. ᐆᑦᑑᑎᒋᖅᑲᐅᔭᕋ 

ᑭᓐᖓᐃᑦ ᐃᓕᓐᓂᐊᕐᕕᖓᓂᒃ, 

ᑮᓇᐅᔭᖅᑐᓐᖏᓐᓂᖅᓴᐅᓂᖃᓚᐅᖅᑐᒍᑦ ᐃᑲᕐᕋᓂᓪᓗ  

ᓴᓇᔭᐅᓂᖓᓄᑦ ᐊᑐᓐᖏᓂᖅᓴᐅᓪᓗᑕ. ᑭᓯᐊᓂᓕ 

ᐃᒪᐃᓕᓇᓐᖏᑦᑐᖅ ᓴᓇᔭᐅᔪᓕᒫᓂ 

ᑮᓇᐅᔭᖅᑐᓐᖏᓂᖅᓴᐅᓕᕋᔭᖅᑐᒍᑦ 

ᐊᑯᓂᐅᓐᖏᓯᖅᓴᐅᒐᔭᕐᓗᑕᓗ, ᑭᓯᐊᓂᓕ ᑕᐃᑲᓂ 

ᑕᐃᒪᐃᓚᐅᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᑲᔪᓯᓗᑕ, ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᖅ ᐊᐱᖅᑯᑎᒋᓂᐊᒐᒐ ᖃᒪᓂᑦᑐᐊᕐᒥ 

ᑕᐃᒪ ᐊᑕᐅᓯᖅ ᒐᕙᒪᒃᑯᓐᓂ 

ᑎᒍᒻᒥᔭᐅᓚᐅᖅᑑᒐᓗᐊᖅ ᕼᐋᒻᓚᒃᑯᓐᓄᑦ 

ᑐᓂᔭᐅᕙᓪᓕᐊᓕᓚᐅᖅᑑᒐᓗᐊᖅ, ᑭᓯᐊᓂ 

ᓄᖅᑲᖓᔫᔭᕐᒪᑦ. ᑖᓐᓇ ᐱᔾᔪᑎᒋᓗᐊᖅᖢᒍ 

ᖃᒪᓂᑦᑐᐊᕐᒥ ᕼᐋᒻᓚᒃᑯᑦ ᑲᑎᒪᔨᖏᑦ 

ᐃᓱᒪᖃᖅᓯᒪᑉᓗᑎᒃ ᓱᓇᒧᑦ ᐊᑐᕋᔭᕐᒪᖔᖅ ᑕᐃᓐᓇ 

ᐃᒡᓗᕐᔪᐊᖅ, ᐊᒻᒪᓗᑦᑕᐅᖅ ᐃᒡᓗᐊᒍᑦ ᐱᖃᑖᒍᑦ 

ᐃᓕᑕᕆᔭᐅᓯᒪᔪᖅ ᑎᒥᐅᔪᖅ ᐊᑐᕈᐊᖃᑕᐅᓯᒪᒻᒪᒍ. 

ᑖᒻᓇᐅᑎᓪᓗᒍᓕ, ᖃᓄᕐᓕ ᑕᒪᓐᓇ ᓄᓇᓕᓐᓂ 

ᒐᕙᒪᓕᕆᔨᐅᑎᑉᓗᓯ ᐱᓕᕆᐊᕆᓇᔭᖅᐱᓯᐅᒃ, 

ᓇᓕᐊᓐᓄᑦ ᓴᒃᑯᓪᓚᕆᒐᔭᖅᐱᓯᐅᒃ, ᐊᒻᒪᓗ ᓇᓕᐊᑦ 

ᐃᑲᔪᖅᑐᕋᔭᖅᐱᓯᐅᒃ? ᒪ’ᓇ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎ ᐅᖃᐅᓯᖃᖃᑖᕐᒪᑦ 

ᐃᒡᓗᕐᔪᐊᕐᒥᒃ, ᓇᓗᔪᖓ ᓇᓪᓕᐊᖑᒻᒪᖔᖅ 

ᖃᒪᓂᑦᑐᐊᕐᒥ. ᑭᓯᐊᓂᓕ ᑕᒪᒃᑯᐊ ᐊᑐᕈᕐᓃᕐᓂᑯᐃᑦ 

ᐃᒡᓗᕐᔪᐊᑦ ᓄᓇᕗᑦ ᒐᕙᒪᒃᑯᓐᓄᑦ ᖃᓄᐃᑕᐅᓂᖏᑦ 

ᓇᓗᓇᓐᖏᑦᑎᐊᖅᑑᕗᖅ. ᑕᐃᒪᓕ ᐱᔨᑦᑎᖅᑕᐅᔪᑦ 

ᐱᓕᕆᕕᒃ ᐊᑐᕈᓐᓃᓕᕐᓂᕈᓂ ᐃᒡᓗᕐᔪᐊᕐᒥᒃ, 

ᐊᓯᖏᓐᓄᑦ  

ᐱᓕᕆᕕᓐᓄᑦ ᐱᔭᐅᖅᑳᕈᓐᓇᖅᑎᑕᐅᓲᖅ. ᓇᓪᓕᐊᑦ 

ᐱᓕᕆᕖᑦ ᐱᔪᒪᓐᖏᑉᐸᑕ 

ᐱᔭᐅᔪᓐᓇᖅᓯᑎᑕᐅᓕᕋᔭᖅᐳᖅ ᕼᐋᒻᓚᒃᑯᓐᓄᑦ. 

ᑕᐃᒪᓕ ᕼᐋᒻᓚᒃᑯᑦ ᐊᖏᕈᑎᒃ, ᒐᕙᒪᒃᑯᑦ 

ᑲᒪᖃᑕᐅᒍᓐᓃᓯᒐᔭᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑦᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐃᒡᓗᕐᔪᐊᖅ ᑕᐃᖅᑲᐅᔭᕋ ᓴᓇᔪᓕᕆᔨᒃᑯᑦ 

ᐃᒡᓗᕐᔪᐊᑐᖃᒥᓂᖓᑦ, ᕿᑲᑐᐃᓐᓇᖅᓯᒪᔅᓲᔭᓕᖅᑐᖅ. 

ᑖᒃᑯᐊᓗ ᕼᐋᒻᓚᒃᑯᑦ ᐃᓱᒪᒋᔭᖃᕐᒪᑕ ᖃᓄᖅ 

ᐊᑐᖅᑕᐅᖁᔨᒻᒪᖔᑕ. ᑕᐃᑲᓂᓗ ᓴᓴᐃᔭᑎᐅᔪᖅ 

ᑕᐃᔅᓱᒥᖓ ᐃᒡᓗᕐᔪᐊᕐᒥᒃ ᐱᔪᒪᓇᕋᐃᓯᒪᓪᓗᑎᒃ. 

 

ᐅᓪᓗᒥ ᒥᓂᔅᑕᐅᔪᖅ ᖃᐅᔨᒪᓚᐅᖅᐳᖅ 

ᖃᓄᐃᓕᖓᓂᖓᓂᒃ. ᐊᐃᑉᐹᓂ ᐊᐱᖅᑯᑎᒋᔪᒪᔭᕋ 

ᑕᒪᔅᓱᒧᖓ ᑖᒃᑯᐊ ᐱᓕᕆᕕᐅᓪᓗᓯ ᒪᑐᑎᑦᑎᓯᒪᒐᔅᓯ 

ᐃᒡᓗᕐᔪᐊᖑᔪᒥᒃ ᓄᓇᒋᔭᕐᓂ ᐊᑐᖅᑕᐅᓚᐅᖅᑐᖅ 

ᐊᔾᔨᒌᓐᖏᑦᑐᓄᑦ ᑎᒥᐅᔪᓄᑦ ᓄᓇᓕᓐᓂ. ᑕᐃᒪ 

ᓱᕈᕐᓇᖅᑐᖅᑕᖃᕐᓂᖓᓄᑦ, ᐸᕐᓇᐅᑎᑕᖃᖅᐱᓰ 

ᓴᓇᔭᐅᒋᐊᒃᑲᓐᓂᖅᑕᐅᖁᓪᓗᒍ ᐅᕝᕙᓘᓐᓃᑦ 

ᐋᖅᑮᓂᐊᖅᐱᓰ ᑕᐃᓐᓇ 

ᐊᑐᕈᓐᓃᖅᑎᑦᑎᐊᒻᒪᕆᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᐸᕐᓇᐅᑕᐅᓯᒪᓐᖏᑦᑐᖅ 

ᑕᐃᓐᓇᓗ ᓄᑖᖑᕆᐊᖅᑎᑕᐅᓂᐊᕐᒪᖔᖅ 

ᐃᓱᒪᓕᐅᖅᓯᒪᓐᖏᑦᑐᒍᑦ ᐊᑭᑐᓗᐊᕐᓂᐊᕐᒪᑦ 

ᐱᑐᖃᐅᓗᐊᖅᑐᓂᓗ ᐊᒻᒪᓗ ᐱᐅᔪᓐᓃᖅᑐᓂ. 

ᐸᕐᓇᐅᓯᐅᖅᓯᒪᓐᖏᑦᑐᖓ ᒫᓐᓇ ᐅᓪᓗᒥᐅᔪᖅ 

ᑎᑭᑦᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕᕆᔭᐅᔪᖅ ᐊᒻᒪᓗ ᐅᑯᐊ 

ᐊᖏᔪᖅᑲᐅᑏᑦ ᖃᐅᔨᒪᔪᒃᓴᐅᒻᒪᑕ, ᑕᐃᒪ ᐃᒻᒥᓂᒃ 

ᐊᒃᓱᐊᓗᒃ ᐃᓱᐊᖅᑐᒦᒻᒪᑦ ᑕᐃᓐᓇ ᐋᓐᓂᐊᕕᕕᓂᖅ, 

ᐋᓐᓂᐊᕕᕕᓂᑐᖃᕕᓂᖅ ᐅᖃᐅᓯᕆᔭᕋ. ᐊᒻᒪᓗ 

ᐃᓄᐃᑦ ᐊᒃᓱᐊᓗᒃ ᐃᓱᐊᖅᑐᒦᑦᑐᓂ 

ᐃᓐᓇᒃᑯᕕᒻᒦᑦᑐᖅ ᓲᕐᓗ ᑕᐃᓐᓇ 

ᐃᓐᓇᒃᑯᕖᓚᖃᑦᑕᒃᑯ, ᑲᑎᓐᖓᒻᒪᑎᒃ ᑕᐃᑲᓂ  

ᑕᐃᑲᓃᖃᑕᐅᔪᖅ. ᑲᑎᒪᖃᑎᒋᓂᐊᖅᐱᓯᐅᖅᑲᐃ 

ᖃᒪᓂᖅᑐᐊᑉ ᕼᐋᒻᓚᒃᑯᖏᑦ ᑕᐃᒪ 

ᖃᓄᖅᑑᕈᑎᒋᔭᐅᓂᐊᕐᒪᑦ ᐊᒻᒪᓘᓐᓃᑦ ᓇᓗᓇᐃᕐᓗᒍ 

ᑭᓱᒧᑦ ᐊᑐᖅᑕᐅᓂᐊᕐᒪᖔᑦ ᐅᕝᕙᓘᓐᓃᑦ 

ᖃᐅᔨᓴᖅᑕᐅᓂᐊᕐᒪᖔᑦ ᖃᑦᑎᑦᑖᓚᕌᕋᔭᕐᒪᖔᖓ 

ᑕᐃᓐᓇ ᐃᓱᒪᓕᐅᕈᑎᒋᔭᐅᔪᒥᓂᕋᓗᐊᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.   

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐋᓐᓂᐊᕕᑐᖃᕐᓂᑦ ᑲᒪᔨᐅᔪᑦ 

ᐃᓱᒪᓕᐅᖅᑎᐅᓇᔭᖅᐳᑦ. ᑕᐃᒪ 

ᖃᓄᖅᑑᕈᑎᒋᔭᐅᑉᐸᑦ ᐅᕙᒍᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᕿᒥᕐᕈᓇᑦᖤᓕᖅᐳᑦ 

ᑖᔅᓱᒧᖓ, ᐃᒻᒪᖄᓘᓐᓃᑦ ᑕᐃᓐᓇ 

ᐃᒋᑦᑐᖅᑕᐅᑦᑎᐊᒻᒪᕆᓪᓗᓂ ᐲᔭᖅᑕᐅᔪᓐᓇᖅᑐᖅ. 

ᑭᓯᐊᓂ ᓱᓕ ᑕᒫᓐᖓᑦ ᑎᑭᓯᒪᓐᖏᓐᓇᑦᑕ 

ᐃᓪᓗᕐᔪᐊᕐᒥᑦ ᑐᓂᓯᔪᒪᓇᔭᓐᖏᑦᑐᒍᑦ 

ᐅᓗᕆᐊᓇᓗᐊᖅᐸᑦ, ᐊᑦᑕᕐᓇᓗᐊᖅᐸᓪᓘᓐᓃᑦ. 

ᖃᓄᖅ ᓇᓕᐊᓐᓂᑦ ᓇᓗᓇᐃᕈᓐᓇᖏᑦᑐᖓ ᑖᓐᓇ 

ᑕᖅᑲᐅᖓᖅᑕᐅᓂᐊᕐᒪᖔᑦ ᐅᕝᕙᓘᓐᓃᑦ 

ᖃᓄᐃᓕᐅᖅᑕᐅᓂᐊᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᓐᓇᓕ ᑐᑭᓯᓪᓗᒍ ᑕᐃᓐᓇ 

ᐅᓗᕆᐊᓇᑐᐃᓐᓇᕆᐊᖃᕐᒪᑦ ᐃᓪᓗᕐᔪᐊᖅ ᑕᐃᓐᓇ 

ᑕᐃᖅᑲᐅᔭᕋ, ᐃᓛᒃ ᐅᖃᐅᓯᕆᖅᑲᐅᔭᕋ. ᐃᓪᓗᕐᔪᐊᑦ 

ᐱᔾᔪᑎᒋᓪᓗᒋᑦ ᓇᒧᑦ ᐃᓱᓕᓪᓗᒍ, ᓇᒧᑦ ᑎᑭᓪᓗᒍ 

ᑕᐃᓐᓇ ᐃᓱᒪᓕᐅᕈᑎᒋᔭᐅᓂᐊᖅᐹ ᑕᖅᑮᒃ ᒪᕐᕉᒃ, 

ᐱᖓᓱᓪᓘᓐᓃᑦ ᐅᕝᕙᓘᓐᓃᑦ ᑮᓇᐅᔭᓕᕆᓐᓇᐅᑉ  

ᐊᕐᕌᒍᐊᑕ ᐃᓱᓕᕝᕕᐊ ᑎᑭᓚᐅᖅᑎᓐᓇᒍ, 

ᖃᓄᐃᓕᖓᕕᓯ?  ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᑕᐃᒃᑯᐊ ᒐᕙᒪᒃᑯᑦ 

ᐱᓕᕆᕝᕕᖓᑦ ᑕᐃᔅᓱᒥᖓ ᓇᖕᒥᓂᓖᑦ 

ᐃᓱᒪᓕᐅᖅᑎᐅᕗᑦ. ᐊᑐᖅᑕᐅᔾᔮᒍᓐᓃᖅᐸᑦ ᑕᐃᒪ 

ᑎᓕᔭᐅᓇᔭᖅᐳᒍᑦ, ᐅᖃᐅᔾᔨᔪᓐᓇᓐᖏᑦᑐᒍᑦ ᐅᓪᓗᑦ 

30 ᑐᖔᓂ ᐅᓇ ᐃᓱᒪᓕᐅᕈᑎᒋᔭᕆᐊᓕᒃ, 

ᑕᐃᒪᐃᓕᔪᓐᓇᓐᖏᑦᑐᒍᑦ. ᑕᐃᒃᑯᐊ 

ᐊᑐᖅᑕᐅᔾᔮᒍᓐᓃᖅᑐᑦ ᑖᒃᑯᓄᖓ ᑭᓯᐊᓂ ᒐᕙᒪᒃᑯᑦ 

ᐱᓕᕆᕕᖏᓐᓄᑦ ᐃᓱᒪᓕᐅᕈᑎᒋᔭᐅᓚᐅᕐᓗᑎᒃ 

ᑲᒪᒋᓕᕈᓐᓇᓲᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐃᑉᐸᒃᓴᖅ ᐃᓱᓕᑦᑎᓕᑦᑎᓪᓗᑕ 

ᒥᑦᑎᒪᑕᓕᒻᒥᐅᖅ ᒥᓂᔅᑕᒧᑦ ᑎᑎᕋᕐᕖᑦ ᒥᒃᓵᓄᑦ 

ᐊᐱᖅᑯᑎᖃᓚᐅᕐᒪᑦ, ᐊᒻᒪᓗ ᐊᐱᕆᓚᐅᖅᑐᓂ 

ᓇᓕᐊ ᓄᓇᓕᒃ ᑎᑎᕋᕐᕕᑦᑖᕆᐊᖃᓪᓚᕆᒻᒪᖔᖓ. 

ᓴᓂᑭᓗᐊᖅ ᑕᐃᓐᓇ ᑕᐃᔭᐅᓚᐅᕐᒪᑦ, ᓴᓂᑭᓗᐊᖅ 

ᑕᐃᓐᓇ ᑎᑎᕋᕐᕕᑦᑖᕆᐊᖃᓪᓚᕆᔅᓯᒪᔪᖅ.  

 

ᑖᓐᓇ ᐊᑯᓂᐊᓗᒃ ᐊᕐᕌᒍᒐᓴᓐᓄᑦ 

ᖃᐅᔨᒪᔮᕆᓯᒪᓕᖅᑕᕋ 

ᓇᓗᓇᐃᖅᑕᐅᑦᑕᑕᐃᓐᓇᓚᐅᖅᐳᖅ ᐊᒻᒪᓗ 

ᒥᓂᔅᑕᐃᑦ ᑲᑎᒪᖃᑎᒋᖃᑦᑕᖅᓯᒪᔭᒃᑲ, ᒐᕙᒪᒃᑯᓪᓗ 

ᐱᓕᕆᕝᕕᖏᑦᑕᖏᑦ ᑲᑎᒪᖃᑎᒋᓯᒪᓪᓗᒋᑦ ᑕᒪᓐᓇ 

ᐊᑲᐅᓐᖏᓕᐅᕈᑎᕗᑦ ᐋᖅᑭᑦᑕᐅᓂᐊᕐᒪᑦ.  

 

ᑕᐃᒪ ᒐᕙᒪᒃᑯᑦ ᓇᒻᒥᓂᖅ ᖃᐅᔨᓴᓕᕋᒥᒃ  

ᑐᑭᓯᓕᑕᐃᓐᓇᑦᑕᓚᐅᖅᓯᒪᕗᑦ ᓴᓂᑭᓗᐊᕐᒥᐅᑦ 

ᑎᑎᕋᕐᕕᑦᑖᕆᐊᖃᓪᓚᕆᓐᓂᖏᓐᓂᑦ. ᑕᐃᒪ, ᐄ 

ᓇᓗᓇᕈᓐᓃᖅᐳᖅ ᓴᓂᑭᓗᐊᕐᒥᑦ 

ᑎᑎᕋᕐᕕᑦᑖᕆᐊᖃᖅᑐᖅ ᑕᒪᓐᓇ ᓇᓗᓕᕈᓐᓇᕐᒪᑦ 

ᖃᓄᖅ ᑕᐃᒪ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. ᒥᔅᑐ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᐅᖓᑦᑎᐊᖅ 

ᑕᑯᓐᓇᕐᓗᒍ ᑕᐃᓐᓇ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

ᐃᓪᓗᕐᔪᐊᖁᑎᑐᖃᕈᓗᐊ ᑭᓱᒧᑦ ᐊᑐᕐᓂᐊᕐᒪᖔᑦ 

ᐃᓱᒪᓕᐅᕈᑕᐅᔭᕆᐊᖃᓐᓂᐊᖅᑐᖅ, ᑕᐃᓐᓇᓗ 

ᐋᓐᓂᐊᕕᑐᖃᖅ ᐃᓛᒃ, ᐊᓯᐊᓂᒃ 

ᐋᓐᓂᐊᕕᓕᐅᖅᑐᖃᖅᐸᓐ, ᑕᐃᓐᓇ ᐋᓐᓂᐊᕕᑐᖃᖅ 

ᒫᓐᓇ ᐊᑐᖅᑕᖅ ᑎᑎᕋᕝᕕᓐᖑᖅᑎᑕᐅᓂᐊᖅᑐᖅ, 

ᐊᕗᖓᐅᔨᓯᒪᓗᒍ ᐸᓐᓇᐅᓯᐅᖅᓯᒪᔪᒍᑦ ᑕᐃᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᐋᓐᓂᐊᕕᒃ ᑕᐃᒻᒪᒍ, ᑭᓯᐊᓂ 

ᐊᐱᖅᑯᑎᖃᒃᑲᓐᓂᑐᐃᓐᓇᓕᕆᕗᖓ. 

 

ᓴᓂᑭᓗᐊᒻᒥ ᐋᓐᓂᐊᕕᒃ ᐊᕐᕌᒍᓪᓗᐊᖃᐃ 

ᐱᒋᐊᖅᑕᐅᓂᐊᒻᒪᑦ, ᐃᓛᒃ ᒪᑭᑎᑕᐅᕙᓪᓕᐊᓂᐊᒻᒪᑦ. 

ᑖᓐᓇ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᐊᕆᔪᒪᔭᖏᑦ ᐃᓕᓐᓂᐊᕝᕕᒻᒥ 

ᐃᑭᑦᑐᖃᓚᐅᖅᑎᓪᓗᒍ 

ᑭᖑᕙᕆᐊᖅᑐᐃᓐᓈᓘᓂᐊᓕᕆᕚᓐ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᖑᕕᐊᖅᑕᐅᓂᐊᒻᒪᖔᑕ ᓇᓗᔪᖓ 

ᒪᑯᐊ ᐊᑭᑐᔪᖅᑐᕈᑎᒃᓴᓂᒃ ᐊᑐᖅᑐᖅ  

ᓴᓇᔭᐅᓂᐊᓐᓂᖏᑦ ᖃᓄᖅ ᑭᓱᓪᓗ 

ᐊᑦᑐᖅᑕᐅᓂᐊᒻᒪᖓᑦ ᑰᒐᔾᔪᒻᒥ ᐃᓕᓐᓂᐊᕝᕕᒃ 

ᐃᑭᓚᐅᖅᑎᓪᓗᒍ ᑭᐅᔪᓐᓇᖏᑦᑐᖓ. ᑭᓯᐊᓂ 

ᒪᓕᒐᓕᐅᕝᕕᒻᒧᑦ ᑕᐃᒃᑯᐊ ᐊᖏᖅᑕᐅᓯᒪᔪᑦ 

ᐱᖁᑎᔾᔪᐊᑦ ᑲᔪᓰᓐᓇᕋᔭᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᐸᓗᖓᒍᑦ ᐊᐱᖅᑯᑎᔅᓴᖃᕋᒪ. ᑕᐃᓐᓇ 

ᐃᓕᓐᓂᐊᕕᒃ ᐃᑭᓚᐅᖅᑎᓪᓗᒍ ᑰᒐᕐᕈᒻᒥ, ᐊᒻᒪᓗ 

ᒫᓐᓇᕈᓘᓗᐊᓚᐅᒻᒪᑦ ᑭᐅᔪᓐᓇᖏᓐᓂᕋᓵᕋᕕᑦ, ᑕᐃᒪ 

ᒐᕙᒪᒃᑯᑦ ᖃᖓ ᖃᐅᔨᒃᑲᖅᑕᐅᔪᓐᓇᖅᐱᑕ ᑭᓱᑦ 

ᐱᖁᑎᔾᔪᐊᑦ ᓴᓇᐅᔭᐅᔭᕆᐋᓕᑦ 

ᑭᖑᕙᕆᐊᖅᑕᐅᓂᐊᒻᒪᖔᑕ ᐃᑭᓚᐅᖅᑐᖅ ᑕᐃᓐᓇ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᔪᓐᓇᖏᓐᓇᒃᑯᐃᓛᒃ ᒫᓐᓇ 

ᐃᒻᒪᖄ ᑮᓇᐅᔭᓕᕆᔨᒃᑯᑦ ᒥᓂᔅᑐᖓᓐᓄᑦ 

ᐅᕝᕙᓘᓐᓃᑦ ᒐᕙᒪᒃᑯᑦ ᓯᕗᒃᑲᖅᑕᖅᑎᖓᓄᑦ 

ᑭᐅᔭᐅᑉᐸᑦ ᐱᐅᓂᖅᓴᖅ. ᑭᓐᖓᐃᑦ ᐃᓕᓐᓂᐊᕝᕕᖓ 

ᐃᑭᒻᒪᑦ ᑕᐃᒃᑯᐊ ᐱᖁᑎᔾᔪᐊᑦ ᓴᓇᔭᐅᓂᐊᓚᐅᖅᑐᑦ 

ᓴᓇᔭᐅᖏᓐᓇᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᒃᑰᓕᖅᑐᖅ) 

ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ, ᐱᖁᑎᔾᔪᐊᑦ 

(ᑐᓵᔨᒃᑰᕈᓐᓃᖅᑐᖅ) ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑕ 

ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ, ᑕᕝᕙᓂ 

ᑎᑎᕋᕐᕕᓕᕆᓂᑦᑎᓐᓂ ᐊᐱᖅᑯᑎᒃᓴᖃᕋᒪ ᒥᓂᔅᑐᒧᑦ 

ᐊᒻᒪᓗ ᑐᓐᖓᓱᒋᑦᑎ. ᑎᑎᕋᕐᕕᑭᒃᓴᕐᓂᖅ ᑖᓐᓇ  

ᓄᓇᕘᒥ ᐱᕐᔪᐊᖑᖕᒪᑦ, ᐱᕐᔪᐊᓪᓚᑦᑖᖑᖃᑕᐅᖕᒪᑦ.  

 

ᐹᓂᕐᒥᐅᑦ, ᖃᐅᓱᐃᑦᑐᒥᐅᑦ ᑕᐃᒃᑯᐊ 

ᐃᓄᓕᕆᔨᒃᑯᓪᓗ ᑭᒃᑯᓪᓗᑭᐊᕐᖏᒃᑯᐊ ᑕᐃᓐᓇ 

ᐃᒡᓗᑐᖄᓗᒃ ᐱᔾᔪᑎᒋᓪᓗᒍ 

ᐅᖃᐅᓯᕆᖃᑦᑕᓚᐅᖅᑕᕋ ᐃᖅᑲᐅᒪᒍᕕᐅᒃ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᕈᓐᓃᖅᑎᓪᓗᒍ ᑕᒪᐅᖓ ᐊᓯᖏᓐᓄᑦ 

ᓄᒃᑎᖅᑕᐅᓂᑰᖕᒪᑕ ᐊᑐᖅᑐᐊᖅᖢᑎᒡᓗ. 

 

ᑕᒪᓐᓇᖃᐃ ᑕᑲᒃᑯᐊ ᖃᐅᓱᐃᑦᑐᒥᐅᑦ 

ᐃᓂᖃᑦᑎᐊᖏᓐᓂᕆᔭᖓᑦ ᑕᒪᓐᓇ ᐸᕐᓇᐅᑎᓂᒃ 

ᐱᓯᒪᕕᓯᐅᒃ ᐅᕝᕙᓘᓐᓃᑦ ᑕᒪᓐᓇ ᐸᕐᓇᐅᑎᓂᒃ 

ᐱᑕᖃᓐᖏᑦᑎᐊᒻᒪᕆᒃᐸ? ᖃᓄᐃᓕᖓᓕᖅᐸᓕ 

ᑕᒪᓐᓇ ᓯᕗᓪᓕᕐᒥ ᑐᑭᓯᑎᒋᐊᓚᐅᓐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑕᐃᒃᑯᐊ ᖃᐅᕼᐃᑦᑐᒥᐅᑦ ᑖᓐᓇ ᑎᑎᕋᕝᕕᖓᓄᑦ 

ᐱᓕᕆᕝᕕᓄᑦ ᐊᕕᒃᑐᖅᕼᐃᒪᒻᒪᑦ ᓄᓇᓕᒃᑯᑦ 

ᐱᓐᖏᖢᓂ. ᑕᐃᑲᓂ ᐊᑕᔫᒐᓗᐊᖅ ᑖᓐᓇ 

ᖃᐅᔨᒪᔭᐅᔫᒐᓗᐊᖅ ᑎᑎᕋᕝᕕᒃᕼᐊᖅ 

ᐃᓄᓕᕆᔨᒃᑯᓐᓂ ᖃᐅᕼᐃᑦᑐᒥ, 

ᓈᒻᒪᓗᐊᓐᖏᑦᑑᒐᓗᐊᖅ, ᐱᓕᕆᐊᕆᔭᐅᔪᖅ 

ᑭᕼᐃᐊᓂ ᒫᓐᓇ ᑎᑎᕋᕝᕕᒃᕼᐊᒥ 

ᓇᓗᓇᐃᔭᖅᕼᐃᒪᖏᑦᑐᖅ. ᖁᔭᓐᓇᒦᒃ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᑕᒪᓐᓇ ᑕᕝᕙᓂ ᐃᒃᓯᕚᕐᓂᓐᓂ 

ᐊᐱᖅᑯᑎᒋᒃᑲᓐᓂᕈᒫᖅᑐᒃᓴᐅᒋᕙᕋ. ᑖᓐᓇ 

ᐱᔾᔪᑎᒋᓪᓗᒍ ᑕᐃᓐᓇ ᐋᓐᓂᐊᕕᒃᓴᖅ ᐃᓛᒃ  

ᐋᓐᓂᐊᕕᒃᐳᑦ ᑕᐃᓐᓇ ᐊᑐᕈᓐᓃᓛᓕᕐᒪᑦ.  

 

ᑕᐃᓐᓇ ᐱᐊᓂᒃᑕᐅᓯᒪᓕᕐᒪᑦ ᑖᓐᓇ ᐊᕐᕌᒍᐊ 

ᓄᖑᓯᒪᖕᒥᖕᒪᑦ, ᑕᐃᔅᓱᒪ ᐋᓐᓂᐊᕕᐅᑉ 

ᐊᑐᖅᑕᐅᔭᕆᐊᖃᕐᓂᖓ ᐊᕐᕌᒍᐊ ᓄᖑᓯᒪᓕᖅᖢᓂ 

ᐊᒻᒪ ᐱᑐᖃᐅᓪᓗᓂ.  

 

ᑕᐃᒪᐃᑦᑑᑎᓪᓗᒍ ᐆᒥᖓ 

ᓇᓗᓇᐃᖅᓯᒃᑲᓐᓂᐊᕐᔪᖕᓂᐊᖅᑐᖓ ᑕᐃᑲᓂ  

ᐃᒡᓗᑕᖃᕐᒪᑦ ᑎᑎᕋᕐᕕᒋᔭᐅᖃᑦᑕᕐᓂᑰᔪᒥᒃ 

ᓄᓇᑦᑎᓐᓂ ᐃᒃᐱᐊᕐᔪᖕᒥ ᐊᖓᔪᒋᔭᓐᓂᒃ. 100-

ᒥᖃᐃ ᐅᖓᑖᓂᓗᑭᐊᖅ ᐊᕐᕌᒍᖃᖅᑐᖅ ᑕᐃᓐᓇ.  

ᑕᐃᒃᑯᐊ ᓯᓚᓐᓂᐊᖅᑎᐅᕙᓚᐅᖅᑐᑦ 

ᐃᒡᓗᖁᑎᕕᓂᖓᑦ. ᑕᐃᓐᓇ 

ᐃᓱᒫᓗᖕᓇᕐᓂᖃᕐᒪᖔᓪᓘᓐᓃᑦ 

ᑐᓴᐅᒪᓐᖏᑦᑎᐊᒻᒪᕆᒃᑲᒃᑯ ᐋᖅᑭᒃᓱᖅᑕᐅᒐᒥ, 

ᓄᑖᓐᖑᖅᑎᖅᑕᐅᒐᒥ ᑕᐃᒪ ᐱᖁᑎᒋᔭᐅᖕᒪᑦ 

ᕼᐋᒪᓚᒃᑯᓐᓄᑦ. ᑖᓐᓇ ᐊᐱᖅᑯᑎᒋᕙᕋ ᑕᐃᓐᓇ 

100-ᓂᒃ ᐊᕐᕌᒍᓕᒃ. ᐊᑯᓂᐊᓗᒃ ᐊᑐᖅᖢᓂ 

ᐊᑦᑕᕐᓇᖅᑐᒦᓐᓂᕋᖅᑕᐅᓗᓂ 

ᐅᖃᐅᓯᐅᓚᐅᖅᓯᒪᓐᖏᒻᒪᑦ.  
 

ᑖᓐᓇᓕ ᐱᔾᔪᑎᒋᓪᓗᒍ ᐸᕐᓇᐅᑎᓂᖃᐃ 

ᑐᐊᕕᓗᐊᖅᐳᖓᓗᑭᐊᖅ ᑕᒪᒃᑯᓄᖓ 

ᑎᑎᕋᕐᕕᖃᓐᖏᑦᑐᓄᑦ. ᑕᐃᓐᓇ 

ᐋᓐᓂᐊᕕᑐᖃᕆᔭᕗᑦ ᑕᒪᓐᓇᖃᐃ ᐸᕐᓇᐅᑎᓄᑦ 

ᐃᓱᒪᒋᔭᐅᓯᒪᓐᖏᓚᖅ ᐅᕝᕙᓘᓐᓃᑦ ᐊᓯᖔᖏᓐᓄᑦ 

ᑎᒥᐅᔪᓄᑦ ᓲᕐᓗ ᒪᒃᑯᒃᑐᓄᑦ ᒪᑯᓄᖓ ᓲᕐᓗ 

ᐃᓅᓯᖃᑦᑎᐊᕐᓂᕐᒧᑦ ᑲᑎᒪᕕᐅᕙᒡᓗᓂ. ᖃᓄᖅ 

ᑖᓐᓇ ᐋᖅᑭᒃᓯᒪᕙ? ᐸᕐᓇᐅᑎᓂᒃ ᓲᖃᐃᒻᒪ ᓱᓕ 

ᐱᑕᖃᓐᖏᓛᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 
 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 

ᑖᓐᓇ ᐃᒃᐱᐊᕐᔪᒻᒥ ᐋᓐᓂᐊᕐᕕᒃ ᐊᑐᕈᓐᓃᕈᒫᖅ, ᐄ, 

ᑖᓐᓇ ᖃᐅᔨᒪᔭᕗᑦ. ᑖᒃᑯᐊ ᐱᓕᕆᕕᐅᔪᑦ ᒫᓐᓇ 

ᐋᓐᓂᐊᖃᕐᓇᓐᖏᑎᑦᓯᔩᑦ ᐱᒋᖕᒪᒍ, ᐊᑐᕐᒪᒍ. 

ᐊᑐᕈᓐᓃᖅᐸᒍ, ᐊᑐᕈᐊᓐᖏᓕᖅᐸᒍ ᑖᒃᑯᐊ 

ᒐᕙᒪᒃᑯᑦ ᐱᓕᕆᕝᕕᐅᑉ ᐊᕼᐊ’ᓄᑦ ᑐᓂᔭᐅᔫᓪᓗᐊᖅ. 

ᑕᐃᒃᑯᐊ ᒐᕙᒪᒃᑯᑦ ᐱᓕᕆᕝᕕᒃᑲᓐᓂᖏᑦ 

ᐱᒍᐊᓐᖏᓐᓂᖅᐸᒍ ᑕᐃᒪ ᕼᐋᒻᓚᒃᑯᓐᓄᑦ 

ᐱᔭᐅᒐᔭᖅᖢᓂ. ᑖᓐᓇ ᐱᖅᑯᕼᐃᕗᑦ ᐊᑐᐊᕐᓗᒍ 

ᐱᔪᒫᕐᒥᒐᑉᑕ.  
 

ᑭᕼᐃᐊᓂ ᒫᓐᓇᐅᔪᖅ ᑕᐃᒃᑯᐊ ᐋᓐᓂᐊᕐᕕᖕᒥ 

ᐊᑐᖅᑐᑦ ᐅᖃᖅᕼᐃᒪᓐᖏᑦᑐᑦ, “ᐄ, 

ᐊᑐᕈᐊᓐᖏᓕᖅᑕᕗᑦ.” ᐅᖃᖅᑑᓪᓗᐊᕐᒪᑕ, “ᐄ, 

ᐊᑐᕈᐊᖅᑕᕗᑦ ᕼᐅᓕ ᑎᑎᕋᕐᕕᖕᓄᑦ ᐅᕝᕙᓘᕝᕙ 

ᕼᐅᓇᒃᑲᓐᓂᕐᒧᑦ.” ᒫᓐᓇᐅᔪᖅ  

ᐃᕼᐅᒪᒃᕼᐊᖅᕼᐃᐅᖅᕼᐃᒪᓐᖏᑦᑐᒍᑦ ᕼᐅᓇᒧᑦ 

ᐊᑐᖅᑕᐅᒐᔭᕐᒪᖔᑦ ᑕᐃᓐᓇ ᐋᓐᓂᐊᕐᕕᒥᓂᖅ 

ᐃᒃᐱᐊᕐᔪᖕᒥ. ᒪ’ᓇ, ᐃᒃᕼᐃᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ.  
 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᐃᒃᑯᐊ 

ᑐᓵᔪᑦ ᓄᓇᖅᑲᑎᒋᔭᒃᑲ ᑐᓵᒐᒥᒃ ᑕᒪᑐᒥᖓ 

ᐊᐱᕆᖃᑦᑕᕐᒪᑕ ᑐᑭᓯᑦᑎᐊᖅᑐᒃᓴᐅᕗᑦ.  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᔅᓱᒧᖓᓕ ᑖᓐᓇ ᐃᓱᓕᒃᖢᓂ ᑕᕝᕗᖓᑦᑕᐅᖅ 

ᑎᑎᕋᕐᕕᐅᑉ ᒥᒃᓵᓄᑦ ᐊᐱᕆᒃᑲᓐᓂᕈᒪᒐᒪ 

ᑕᕝᕙᓃᓐᓂᑦᑎᓐᓂ ᐃᓄᒃᑎᑑᖓᔪᒥᒃ J-7-ᒦᖅᑰᕋᑦᑕ. 

ᐄ, ᑕᕝᕙᓐᓃᓐᓇᑦᑕ. ᑖᓐᓇ ᐱᔾᔪᑎᒋᓪᓗᒍ 

ᐃᒃᐱᐊᕐᔫᑉ ᓄᓇᒥᐅᑕᓕᕆᔨᒃᑯᑦ ᑕᐃᒃᑯᐊ 

ᑎᑎᕋᕐᕕᖓ ᐱᑐᖃᒻᒪᕆᐅᓕᕐᒥᖕᒪᑦ ᐊᒻᒪᓗ 

ᐃᓂᑭᖦᖢᓂ. ᑖᓐᓇᓕ ᓯᕗᓪᓕᕐᒥᒃ 

ᒪᕐᕈᐃᓕᖅᑲᖓᔪᓂᒃ ᐅᖃᐅᓯᖃᕐᓂᐊᕋᒪ. 

ᐃᒃᐱᐊᕐᔪᓪᓗ ᑖᓐᓇ ᐱᑐᖃᐅᓪᓗᓂ 

ᓄᑖᓐᖑᖅᑎᑎᖅᑕᐅᔭᕆᐊᖃᖅᑰᓚᐅᖅᓯᒪᓪᓗᓂ 

ᐅᕝᕙᓗᑭᐊᖅ ᐊᓯᔾᔨᕆᐊᖃᕈᒫᖅᐸ ᓯᕗᓂᑦᑎᓐᓂ? 

ᐊᒻᒪᓗ ᑕᐃᓐᓇ ᖃᐅᓱᐃᑦᑐᒦᑦᑐᖅ ᑕᐃᓐᓇ ᐊᒻᒪ 

ᐱᑐᖃᐅᒋᓪᓗᓂ.  

 

ᑖᒃᑯᐊ ᓄᑖᓐᖑᖅᑎᖅᑎᖅᑕᐅᔪᒫᖅᐸᑦ ᖃᖓᒃᑯᑦ 

ᐅᕝᕙᓘᓐᓃᑦ ᐊᓯᔾᔨᖅᑕᐅᑦᑎᐊᒻᒪᕆᒡᓗᑎᒃ? 

ᓯᕗᓂᑦᓴᑦᑎᓐᓂᖃᐃ ᑕᒪᓐᓇ ᐸᕐᓇᐅᑎᓂ 

ᐱᑕᖃᖅᐳᖅ ᑖᒃᑯᐊ ᐃᒃᐱᐊᕐᔪᓪᓗ ᖃᐅᓱᐃᑦᑐᕐᓗ. 

ᑖᒃᑯᐊ ᑭᒡᒐᖅᑐᖅᑖᒃᑲᒃ ᓄᓇᒥᐅᑕᓕᕆᔨᒃᑯᑦ 

ᑎᑎᕋᕐᕕᒋᔭᖏᑦ. ᑕᒪᑐᒥᖓ 

ᑐᑭᓯᑎᒋᐊᒃᑲᓐᓂᕈᓐᓇᖅᐱᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᕋᖅᑎᒃᑯᓐᓄᑦ 

ᒥᓂᔅᑕ, ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 

ᑖᒃᑯᐊ ᑎᑎᕋᕐᕖᑦ ᐅᖃᐅᕼᐃᕆᔭᖏᑦ, ᑕᐃᓐᓇ 

ᐱᖃᑖ ᐃᒃᐱᐊᕐᔪᒻᒥ ᑕᑯᕼᐃᒪᔭᕋ, ᐄ, 

ᓄᑕᐅᓐᖏᑦᑐᖅ, ᑭᕼᐃᐊᓂ ᑕᐃᒃᑯᐊ ᐱᓕᕆᕝᕕᐅᔪᑦ 

ᐃᖕᒥᒍᑦ ᑎᑎᕋᕐᕕᖕᓂ ᓄᑕᐅᓐᖏᓗᐊᓕᖅᐸᑕ 

ᐅᕝᕙᓘᕝᕙ ᐅᖁᐃᓐᓇᐅᓗᐊᓕᕌᖓᑕ 

ᐋᖅᑭᒃᕼᐅᖅᕼᐃᒍᐊᖅᑕᖅᑐᑦ ᐅᕝᕙᓘᕝᕙ 

ᓄᑖᓪᓚᕆᖕᒥᒃ ᕼᐊᓇᓗᑎᒃ. ᐅᕙᒎᓐᖏᑦᑐᖅ ᑖᒃᑯᐊ 

ᐱᓕᕆᕝᕕᐅᔪᑦ ᐃᖕᒥᒍᑦ ᑮᓇᐅᔭᖃ’ᒪᑕ. ᑕᐃᒪ 

ᐊᕙᑎᓕᕆᔨᒃᑯᑦ ᒥᓂᔅᑐᖓ ᐅᖃᖃᑎᒋᔪᒫᓕᖅᐸᕋ  

ᑕᐃᒃᑯᐊ ᑎᑎᕋᕐᕕᐊ ᓄᑕᐅᓐᖏᓗᐊᓕᕐᒪᑦ 

ᐃᒃᐱᐊᕐᔪᒻᒥ. ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᑦ 

ᐱᖁᑎᕐᔪᐊᓕᕆᓂᖅ, ᑐᒡᓕᒋᓕᖅᑕᖓᓂᑦ 

ᐃᓕᓴᕆᓂᐊᖅᑕᕋ, ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᒃᑲᓐᓂᕐᒥᑦ ᐊᐱᖅᑯᑎᒃᓴᖃᖅᑐᖓ.ᑕᕝᕙᓂ 

188-ᒥ ᐱᖁᑎᕐᔪᐊᓕᕆᓂᕐᒥᑦ 

ᖃᐅᔨᓴᐃᖃᑦᑕᕋᔅᓯᒎᖅ ᐃᓪᓗᕐᔪᐊᓂᑦ. ᖃᑦᑎᐊᖅᑎ 

ᓄᓇᕗᒻᒧᐊᖃᑦᑕᖅᐱᓯ, ᐱᓗᐊᖅᑐᒥᑦ ᕿᑎᕐᒥᐅᓂᑦ 

ᖃᐅᔨᓴᐃᔭᖅᑐᖅᑐᓯ, ᑕᑯᓇᒋᐊᖅᑐᖅᑐᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᑦᑎᓪᓕᒋᐊᖅᑕᐅᑲᓴᑦᑎᐊᖅᐳᖓ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓯᐊᒻᒪᖅᓯᒪᓪᓚᕆᒻᒪᑦ 

ᐊᐱᖅᑯᑏᑦ. ᐊᔾᔨᒌᓐᖏᑦᑐᐊᓗᓐᓂᑦ 

ᖃᐅᔨᓴᐃᑎᖃᕋᑦᑕ ᐃᓪᓗᕐᔪᐊᓄᑦ ᖃᐅᔨᓴᐃᕕᐅᔪᒥᑦ 

ᐅᐊᔭᓂᒃ ᖃᐅᔨᓴᖅᑎᓂᒃ, ᐅᖅᑯᓴᐅᑎᓂᒃ 

ᖃᐅᔨᓴᖅᑎᓂᒃ ᓇᓕᐊᓐᓂ ᖃᐅᔨᓴᖅᑎᒥᑦ 

ᐅᖃᓐᖏᑉᐸᑦ ᑭᐅᔪᓐᓇᖏᓐᓇᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᑉᐳᖓ. ᒥᓂᔅᑕ ᐃᓪᓗᕐᔪᐊᓂᑦ ᖃᐅᔨᓴᖅᑎ, 

ᐃᒃᓯᕙᐅᑖᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᓕ ᑭᐅᔪᓐᓇᓐᖏᓚᕋ. ᐃᓪᓗᕐᔪᐊᑦ 

ᐅᐊᔭᓂᑦ ᖃᐅᔨᓴᖅᑎᑕᖃᕐᒪᑦ, ᐃᓪᓗᕐᔪᐊᓂᓪᓗ 

ᖃᐅᔨᓴᐃᔩᑦ ᐃᓪᓘᑉ ᓴᓇᒪᓂᖏᓐᓂᑦ ᖃᐅᔨᓴᖅᑎ. 

ᐅᓄᖅᑐᐊᓗᓐᓂᒃ ᖃᐅᔨᓴᖅᑎᖃᐅᕋᑦᑕ 

ᐃᓪᓗᕐᔪᐊᓄᑦ. ᑕᐃᒪᓐᓇ ᐱᔾᔪᑎᒋᓪᓗᒍ 

ᑭᐅᒍᓐᓇᓐᖏᓚᕋ. ᑭᓯᐊᓂᓕ ᑕᐃᒪᓐᓇ 

ᓴᖅᑭᑦᑎᔪᖃᖅᐸᑦ ᐱᔾᔪᑎᐅᔪᒥᑦ  

ᖃᐅᔨᓴᖅᑕᐅᓕᕋᔭᖅᑐᑦ ᐃᖅᑯᓪᓕᐅᑎᔪᖃᖅᐸᑦ. 

ᓄᑖᒧᑦ ᓅᑉᐸᑕ ᐃᓪᓗᕐᔪᐊᑦ 

ᖃᐅᔨᓴᖅᑕᐅᔭᕆᐊᖃᕋᔭᖅᑐᑦ ᖃᓄᖅ 

ᐊᑯᓚᐃᑎᒋᔪᒥᑦ ᖃᐅᔨᓴᐃᔭᖅᑐᖃᑦᑕᕐᒪᖔᑕ 

ᑭᐅᔪᓐᓇᓐᖏᔾᔪᑎᒋᕙᕋ ᑖᓐᓇ ᓯᐊᕐᒪᖅᓯᒪᓗᐊᕐᒪᑦ 

ᖃᐅᔨᓴᐃᓂᕋᓂ ᐅᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.  

 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᒃᓴᓄᑦ ᐸᕐᓇᐅᑎᔅᓯᓐᓂᑦ 188-ᒥ, 2016-

17-ᒥᒃ 2017-18-ᒧᑦ ᑎᑭᓪᓗᒍ ᐅᓄᖅᓯᒋᐊᖅᑐᑦ 

ᓄᓇᕗᑦ $871,000-ᓂᒃ ᐊᑐᕈᒫᖅᑕᓯ. ᑖᓐᓇ 

ᑐᑭᖃᖅᐹ ᖃᐅᔨᓴᐃᖃᑦᑕᕐᓚᕐᓂᐊᕋᔅᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᖁᐊᖅ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᑖᒃᑲᓐᓂᕋᓱᑦᑐᒍᑦ 

ᖃᐅᔨᓴᖅᑎᐅᓂᐊᖅᑐᓂᒃ ᐃᓪᓗᕐᔪᐊᓂᑦ 

ᖃᐅᔨᓴᐃᓪᓗᖓ. ᐄ, 

ᖃᐅᔨᒋᐊᕐᓂᐊᖅᑖᓗᑐᐃᓐᓇᖅᐳᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᑦᑐᒋᑦ. ᒥᔅᑕ ᐃᓄᒃ, ᑐᒡᓕᐊᓂ ᐊᐱᖅᓱᓕᖅᐸᑦ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᓗᐊᖅᑐᖓ ᐊᐱᖅᑯᑕᐅᖅᑲᐅᔫᑉ ᐃᓚᖓᓂ 

ᐊᐱᕆᓂᐊᖅᑐᖓ, ᒥᔅ ᐊᕐᓇᒃᑲᐅᑉ ᐊᒻᒪᓗ 

ᐃᒃᓯᕙᐅᑖᖅ ᐃᕝᕕᑦ, ᒥᔅᑕ ᒥᑭᓐᖑᐊᖅ 

ᐊᐱᖅᓲᑎᒋᖅᑲᐅᔭᕕᑦ ᐃᓚᖓᓄᑦ ᑕᐃᒃᑯᐊ ᐃᒡᓗᐃᑦ 

ᐊᑐᕈᓐᓃᖃᑦᑕᖅᑐᑦ.  

 

ᐆᒥᖓ ᑐᑭᓯᒋᐊᕈᒪᓪᓗᖓ, ᑖᒃᑯᐊ ᐱᓕᕆᕝᕕᒋᔭᓯ 

ᐅᑕᖅᑭᑐᐃᓐᓇᖃᑦᑕᕐᒪᑕ ᐊᓯᖏᓐᓂᑦ 

ᐱᓕᕆᕝᕕᐅᔪᓂᒃ ᐅᑕᖅᑭᓪᓗᑎᒃ 

ᐅᖃᐅᔾᔭᐅᑦᑎᖅᖢᑎᒃ ᐃᒡᓗᕐᖑᓇ 

ᐊᑐᔾᔮᔪᓐᓃᖅᑕᕗᑦ, ᐅᕝᕙᓘᓐᓃᑦ ᐅᓇ ᐱᖁᑎ 

ᐊᑐᔾᔮᔪᓐᓃᖅᑕᕗᑦ.  

 

ᐃᒡᓗᐃᑦ, ᐱᖁᑏᓪᓗ ᐱᓗᐊᖅᑐᒥᖃᐃ ᐃᒡᓗᐃᑦ 

ᐊᑐᕈᓐᓃᖅᑕᐅᕋᑖᖅᖢᑎᒃ ᐃᓚᖏᑦ 

ᐱᐅᕐᓚᒃᑐᕈᓘᖃᑦᑕᕋᓗᐊᕐᒪᑕ, 

ᓱᕋᑦᑎᖅᓯᒪᓗᐊᕌᓗᖃᑦᑕᖏᒃᑲᓗᐊᕐᒪᑕ ᑭᓯᐊᓂ  

ᐅᑕᖅᑭᐅᔭᖅᑎᓪᓗᓯ ᐅᕝᕙᓘᓐᓃᑦ ᑕᒪᒃᑯᐊ 

ᐱᓕᕆᕝᕕᐅᔪᑦ ᖃᓄᐃᓕᒋᐊᓚᐅᖅᓯᒪᑎᓐᓇᒋᑦ 

ᓱᕋᑦᑎᓕᖃᑦᑕᕐᒪᑕ. 

ᐊᑐᕈᓐᓇᕐᔫᒥᓂᐊᖅᑐᐊᐃᓐᓅᖅᑲᐅᒐᓗᐅᖅᑑᒐᓗᐊᖅ 

ᐱᓕᕆᕝᕕᓯ. ᓲᖃᐃᒻᒪ ᒪᓕᒐᖅᑕᖃᕐᒪᑦ, ᐱᓕᕆᕝᕕᓯ  

ᐅᑕᖅᑭᒧᑦ, ᐅᑕᖅᑭᒧᑦ, ᐅᑕᖅᑭᒧᑦ 

ᐅᖃᐅᔾᔭᐅᑦᑎᖅᖢᑎᒃ ᓱᕋᑦᑎᓕᖃᑦᑕᕐᒪᑕ ᑕᒪᒃᑯᐊ 

ᐊᑑᑎᖃᒃᑲᓐᓂᕈᓐᓇᓚᐅᖅᑰᖅᑑᒐᓗᐊᓪᓘᓐᓃᑦ 

ᐃᓚᖏᑦ.  

 

ᐱᖁᑎᓕᕆᔨᐅᓪᓗᓯ ᑕᒪᒃᑯᓄᖓᓗ ᑲᒪᔨᐅᓪᓗᓯ 

ᑖᒃᓱᒥᖓ, ᒐᕙᒪᐅᓪᓗᓯᖃᐃ ᐅᕝᕙᓘᓐᓃᑦ 

ᑕᒪᓐᓇᖃᐃ ᐅᖃᐅᓯᕆᓚᐅᖅᓯᒪᓐᖏᓚᓯᐅᒃ, ᓲᕐᓗ 

ᒪᓕᒐᖅᑕᖃᕆᐊᖃᖅᑐᕐᓕᖃᐃ, 

ᒪᓕᒐᖅᑕᖃᕆᐊᖃᓐᖏᑦᑑᒐᓗᐊᖃᐃ 

ᓇᓕᐊᑐᐃᓐᓇᖅ ᐱᓕᕆᕝᕕᐅᔪᖅ. ᖃᐅᔨᒪᓕᕈᓂ 

ᐱᖁᑎᒥᒃ ᐊᑐᔾᔮᔪᓐᓃᖅᑐᖅ, ᐃᒡᓗᒥᒃ 

ᐊᑐᔾᔮᔪᓐᓃᖅᑐᖅ, ᓲᕐᓗ ᐊᕐᕌᒍᒥᒃ 

ᐱᕕᖃᕈᓐᓇᖁᓪᓗᒋᑦ ᐃᓕᒃᓯᖕᓂᒃ 

ᑐᓴᖅᑎᑎᔭᕆᐊᖃᓕᕐᓗᑎᒃ ᓲᕐᓗ ᐊᕐᕌᒎᑉ ᐃᓗᐊᓂ? 

ᑕᐃᒪᓐᓇᓕᖃᐃ ᒪᓕᒐᖅᑕᖃᖅᐸᑦ ᑕᒪᒃᑯᐊ 

ᐊᑐᒃᑲᓐᓂᕈᓐᓇᐃᓪᓕᖃᑦᑕᖅᑐᑦ 

ᐊᑐᒃᑲᓐᓂᕈᓐᓇᓕᕈᓐᓇᕋᔭᖅᑑᒐᓗᐊᓇᐃ? ᑕᒪᓐᓇ 

ᐅᖃᐅᓯᕆᓚᐅᖅᓯᒪᓐᖏᓵᖅᐱᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐅᓚᓂᕐᒥᒃ ᐱᓕᕆᐊᖃᓕᕐᒥᔪᒍᑦ 

ᑖᔅᓱᒪ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓᑕ 

ᐊᔾᔨᖓᓂᒃ. ᐊᕐᕌᒍᑕᒫᑦᑎᐊᖅ ᑕᐃᒃᑯᐊ ᐱᓕᕆᕝᕖᑦ 

ᐊᐱᖅᓱᖃᑦᑕᖅᑕᕗᑦ ᐊᒥᐊᒃᑯᖃᕐᒪᖔᑕ ᐃᒡᓗᒥᒃ 

ᐊᑐᓐᖏᑕᖏᓐᓂᒃ ᐊᒻᒪᓗᑦᑕᐅᖅ 

ᐱᓕᕆᔭᐅᖃᑦᑕᖅᑐᖅ ᑕᐃᑯᓄᖓ DMC-ᑯᓐᓄᑦ 

ᑲᒪᒋᔭᐅᖃᑦᑕᖅᑐᑦ.  

 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᓕᐅᖅᑎᓄᑦ ᑕᐃᓐᓇ 

ᐱᔨᔅᓯᖅᑕᕗᑦ ᐱᓕᕆᕝᕕᒃ ᑕᐃᒪᓐᓇ  

ᐸᕐᓇᐅᑎᓕᐅᕆᐊᖃᖅᑐᖅ ᖃᓄᖅ ᑖᓐᓇ ᐃᒡᓗ  

ᐊᑐᖅᑕᐅᔪᓐᓃᖅᑐᖅ ᐊᑐᖅᑕᐅᓂᐊᕐᒪᖔᑦ.  

 

ᑕᐃᒪᓐᓇ ᐃᖅᑲᓇᐃᔭᖃᑎᖃᓕᖅᐳᒍᑦ ᐱᐅᓂᖅᓴᒥᒃ 

ᐊᐅᓚᓂᖃᖁᓪᓗᒍ ᑕᐃᒃᑯᐊ ᐃᒡᓗᑐᖄᓗᖕᓂᒃ 

ᓱᕋᒃᓯᒪᔪᓂᒃ ᐊᑐᖅᑕᐅᔪᓐᓇᓚᐅᖅᑑᒐᓗᐊᓂᒃ 

ᐱᑐᖄᓘᓕᖅᑐᓂᒃ ᓱᕋᒃᑎᑐᐃᓐᓈᕆᓐᖏᑦᑐᓂᒃ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑕᐅᒃᑲᓐᓂᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᐅᓇ 

ᑭᐅᔭᐅᒪᔪᐊᓪᓚᒃᓯᒪᓕᖅᑑᒐᓗᐊᖅ 

ᐊᐱᖅᑯᑎᒋᓐᓇᐅᔭᖅᑰᕐᒥᒐᑦᑎᒍ. ᑕᐃᒃᑯᐊ ᐃᒡᓗᐃᑦ 

ᐱᖁᑎᓪᓘᓐᓃᑦ ᒐᕙᒪᒋᔭᑦᑎᓐᓄᑦ 

ᐱᖁᑎᒋᔭᐅᔾᔮᓐᖏᓐᓂᕋᖅᑕᐅᓕᕌᖓᑕ, ᑭᒃᑯᑦ 

ᓯᕗᓪᓕᖅᐸᐅᓪᓗᑎᒃ ᐱᕕᖃᖅᑎᑕᐅᖃᑦᑕᖅᐸᑦ 

ᐅᕝᕙᓘᓐᓃᑦ ᑖᓐᓇ ᓴᖅᑭᑕᐅᖃᑦᑕᖅᐸ ᓇᐅᒃᑯᑭᐊᖅ, 

ᐱᕙᓪᓕᐊᔪᑎᒍᓪᓘᓐᓃᑦ ᐃᒡᓗᑕᖃᓕᕐᒥᔪᖅ? 

ᐃᖅᑲᐃᑎᒃᑲᓐᓂᑲᐃᓐᓇᓐᖓ ᖃᓄᖅ ᑖᓐᓇ 

ᐱᓕᕆᐊᖑᖃᑦᑕᖅᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᖃᕋᑦᑕ ᐱᖁᑎᕐᔪᐊᓂᒃ 

ᐃᒡᓗᕐᔪᐊᓂᒡᓘᓐᓃᑦ. ᐃᖏᕐᕋᓂᖓ ᐃᒪᓐᓇᐃᑦᑑᔪᖅ: 

ᑕᐃᓐᓇ ᐱᔨᔅᓯᖅᑕᕗᑦ ᐱᓕᕆᕝᕕᒃ 

ᐊᑐᕆᐊᖃᕈᓐᓃᖅᐸᑦ ᐃᒡᓗᒥᒃ, ᑕᐃᔅᓱᒪ 

ᖁᔭᓈᕐᓗᓂᐅᒃ, ᐊᑐᕈᓐᓃᕐᓗᓂᐅᒃ ᐊᓯᖏᓐᓄᑦ 

ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᕙᒋᔭᐅᑲᐃᓐᓇᕐᓗᑎᒃ, 

ᐊᕙᒍᑎᒋᔭᐅᓗᓂ ᑕᐃᒃᑯᐊ ᐊᑐᖅᑕᐅᔾᔮᓐᖏᑉᐸᑦ 

ᕼᐋᒻᒪᓚᒃᑯᑦ ᑕᐃᒃᑯᐊ ᓯᕗᓪᓕᖅᐹᖑᓪᓗᑎᒃ, 

ᑭᖑᓪᓕᐅᓗᑎᒃ ᐊᕙᒋᔭᐅᓲᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᕋᖅᑎᒃᑯᑦ. 

ᐱᖁᑎᕐᔪᐊᓕᕆᓂᖅ. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ 

ᒥᓂᔅᑑᔪᖅ ᐃᖅᑯᓪᓕᐅᑎᖃᖅᑲᐅᒻᒪᑦ ᑕᐃᒃᑯᓂᖓ 

ᐅᓂᒃᑳᕆᓚᐅᖅᓯᒪᔭᖏᓐᓂᒃ ᐊᕐᕌᓂ ᑖᒃᑯᐊ 

ᐃᓪᓗᖅᐸᐃᑦ ᓴᓇᔭᐅᒋᐊᖅᐸᓪᓕᐊᓂᖏᓐᓂᑦ ᐃᒫᒃ 

ᐊᐅᓚᔾᔪᑎᖏᑦ ᑮᓇᐅᔭᖅᑐᓗᐊᕐᓂᐊᔾᔭᐃᒃᑯᑎᐅᓗᑎᒃ 

ᐊᒻᒪᓗ ᓱᕈᐃᓗᔾᔭᐃᒃᑯᑎᐅᓇᓱᑦᑐᑎᒃ ᓯᓚᑎᑦᑎᓐᓄᑦ 

ᑖᓐᓇᓗ ᖁᕕᐊᒋᔭᐅᓯᒪᓪᓗᓂ, ᐊᑐᕈᒥᓇᖅᑐᓂ. 

ᑖᒃᑯᐊ ᐸᕐᓇᐅᑎᖏᑦ ᕿᒥᕐᕈᓪᓗᒋᑦ 

ᐸᕐᓇᐸᓪᓕᐊᔫᔮᓐᖏᒻᒪᑕ ᑕᐃᒫᒃ ᑕᒪᓐᓇ 

ᐱᕈᖅᑎᒋᐊᒃᑲᓐᓂᕋᓱᓪᓗᒍ. ᑕᐃᒪ ᑖᓐᓇ ᒥᓂᔅᑑᔪᖅ  

ᐊᐱᕆᔪᒪᔭᕋ: ᖃᓄᐃᓕᖓᓕᕋᓗᐊᖅᑲᓕ ᑕᒪᓐᓇ? 

ᑕᐃᓐᓇ ᐊᓚᒃᑲᔪᔭᖓ ᐅᓂᒃᑳᑯᓗᒃ 

ᐃᓕᔭᐅᑐᐃᓐᓇᓂᐊᖅᑳ ᐃᓕᔾᔨᕕᒻᒧᑦ 

ᕿᑲᑐᐃᓐᓇᕐᓗᓂ ᐱᔪᒥᓇᕋᓗᐊᖅᑎᓪᓗᒍ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᑖᑦ ᑕᒪᒃᑯᐊ ᐱᖁᑎᕐᔪᐊᑦ, 

ᐃᒡᓗᕐᔪᐊᑦ ᓴᓇᔭᕗᑦ ᐱᓕᕆᐊᕆᔭᕌᖓᑦᑎᒍᑦ 

ᐅᖃᖃᑦᑕᖅᑐᒍᑦ 

ᐅᖅᓱᐊᓗᑦᑐᓐᖏᓐᓂᖅᓴᐅᖁᓪᓗᑎᒍᑦ 

ᐊᑐᖃᑦᑕᖅᑕᕗᑦ ᐊᐅᓚᓂᕆᔭᖏᑦ ᐊᒻᒪᓗᑦᑕᐅᖅ 

ᐃᑭᐊᕐᒥᒋᔭᖏᑦ ᓱᕕᓐᖏᓐᓂᖅᓴᐅᓕᖁᓪᓗᒋᑦ. ᑖᓐᓇ 

ᐅᒃᑐᕋᖅᑕᐅᓪᓗᓂ ᖃᐅᔨᓴᖅᑕᐅᔪᖅ ᐃᖃᓗᖕᓂ. 

ᖃᓄᑭᐊᕐᖏᓇ ᑕᐃᔭᐅᔪᖅ. ᑕᐃᒃᑯᐊ ᐃᒡᓗᑦ 

ᓴᓇᔭᐅᒃᑲᓐᓂᖅᖢᑎᒃ ᓱᕕᓐᖏᓐᓂᖅᓴᐅᓕᕐᓂᐊᕐᒪᑕ 

ᐅᖅᓱᐊᓗᒃᑐᓐᖏᓐᓂᖅᓴᐅᓕᕐᓗᑎᒃ. ᑮᓇᐅᔭᓂᒃ 

ᐊᑐᓚᐅᖅᖢᑕ ᐅᖅᓱᐊᓗᒃᑐᓐᖏᓐᓂᖅᓴᐅᓕᕐᒪᑦ 

ᐊᖏᖅᑕᐅᑉᐸᑦ ᑖᓐᓇ ᐱᓕᕆᐊᕆᔭᐅᔪᖅ, ᑭᕙᓪᓕᕐᒥ 

ᐊᖏᖅᑕᐅᑉᐸᑦ ᑕᐃᑲᓂ ᐱᓕᕆᐊᕆᔭᐅᓕᓛᖅᑐᖅ 

ᑕᐃᑲᓂ ᐃᖃᓗᖕᓂ ᐱᓕᕆᐅᔪᖅ ᐊᔾᔨᒋᓗᓂᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑖᒃᑯᐊ 

ᐸᕐᓇᐅᑎᖏᓐᓂ ᐃᖅᑯᓪᓕᖅᓯᒪᓐᖏᑦᑎᐊᕐᖓᑕ, 

ᖃᖓᓕᑭᐊᕐᖓᐃ ᑕᒪᓐᓇ ᐱᒋᐊᒃᑲᓐᓂᓛᖅᑲ? 

ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᔪᓰᓐᓇᖅᑐᖅ ᑕᒪᑐᒧᖓ 

ᐱᓕᕆᔭᐅᓂᕆᔭᖓ ᑖᒃᑯᐊ ᐊᖅᑭᒃᓱᖅᑕᐅᓕᕌᖓᑕ 

ᐱᓕᕆᐊᔅᓴᐃᑦ ᐊᑭᑐᔪᖅᑐᕈᑎᔅᓴᓄᓪᓗ 

ᐊᑐᓐᓂᐊᓪᓗᑎᒃ ᐃᒡᓗᓕᐅᓐᓂᐊᖅᑎᓪᓗᒋᑦ 

ᐅᖅᓱᐊᓗᖅᑐᓗᐊᖏᓐᓂᖅᓴᓂᒃ ᓱᕕᖏᓐᓂᖅᓴᓂᒃ 

ᐊᖅᑭᒃᓱᐃᖃᑦᑕᖅᑐᒍᑦ ᑖᓐᓇ ᐃᒡᓗ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3604 

ᓱᕕᖏᓐᓂᖅᓴᐅᓂᐊᒻᒪᑦ 

ᑮᓇᐅᔭᖅᑐᖏᓐᓂᖅᓴᐅᓗᓂᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᐊᐱᖅᑯᑎᒐ ᑭᐅᔭᐅᓐᖏᑦᑎᐊᕐᖓᑦ, 

ᐊᐱᕆᓇᓱᕋᑖᕋᓗᐊᕋᒪ ᖃᖏᓕ 

ᐱᒋᐊᒃᑲᓐᓂᓛᕋᓗᐊᖅᐸ ᑕᒪᓐᓇ ᐅᓇᓂᒎᖅ 

ᑭᕙᓪᓕᒻᒥ ᐸᓐᓇᐃᓇᓱᓐᓂᐊᒻᒪᑕ ᑭᓯᐊᓂ ᖃᖏᓕ 

ᐱᒋᐊᒃᑲᓐᓂᓛᕋᓗᐊᖅᑲᑦ? ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᕙᓪᓕᒻᒥ ᐅᖃᐅᓯᖃᖅᑲᐅᒐᓚ 

ᑖᒃᑯᐊᓕ ᐊᑭᑐᔪᖅᑐᕈᑎᔅᓴᓂ 

ᐸᓐᓇᐅᑎᖏᓐᓃᖃᑕᐅᒐᔭᖅᑐᖅ 

ᐊᐅᓚᒍᑎᔅᓴᓅᖓᖏᒻᒪᑦ. ᑭᖑᓪᓕᒻᒥᓕᑕᐃᒪ 

ᑭᕙᓪᓕᐊᒻᒨᕋᔭᕋᑦᑕ ᑭᖑᓪᓕᒻᒥ 

ᐊᑭᑐᔪᖅᑐᕈᑎᔅᓴᓕᕆᓕᕈᑦᑕ ᓴᖅᑭᓛᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᐊᐅᓚᔨᒍᒪᓕ ᑖᒃᑯᐊ ᓴᓇᔪᑦ 

ᐊᑭᓕᖅᑕᐅᓚᐅᖅᓯᒪᓐᖏᑦᑐᑦ ᒐᕙᒪᒃᑯᓐᓄᑦ, ᑭᓯᐊᓂ 

ᐊᑭᓕᖅᑕᐅᕙᓪᓕᐊᓕᖅᑐᑎᒃ ᑖᒃᑯᐊ ᑮᓇᐅᔭᑦ 

ᐊᑐᕋᔭᖅᑐᒥᓃᑦ ᐊᑐᕈᓐᓃᒻᒪᑕ. ᑖᒃᑯᐊ ᑮᓇᐅᔭᐃᑦ 

ᒐᕙᒪᒃᑯᓐᓃᓐᖔᓚᐅᖅᓯᒪᖏᑦᑐᑦ. ᑖᒃᑯᐊ ᓇᒻᒥᓂᓖᑦ 

ᓴᓇᒋᐊᑦᑕᖅᑯᑦ ᑖᒃᑯᐊ ᐊᑐᓐᖐᓐᓇᖅᑐᑎᒃ 

ᑮᓇᐅᔭᐃᑦ ᐊᐅᓚᔾᔪᑎᖏᓄᑦ ᐊᑐᕈᓐᓃᖅᑐᑦ 

ᑕᐃᒃᑯᐊ ᑮᓇᐅᔭᑦ 

ᑐᓂᔭᐅᕙᓪᓕᐊᑲᐃᓐᓇᖔᓕᖅᑐᑎᒃ  

ᐊᑭᓕᖅᑕᐅᓇᓱᑦᑐᑎᒃ ᑕᕝᕘᓇ. ᖃᓄᐃᒻᒪᓕ ᑖᓐᓇ 

ᒐᕙᒪᒃᑯᓐᓃᓐᖔᕆᐊᖃᓕᕆᕙ ᑮᓇᐅᔭᐊᖅ ᑕᒪᓐᓇ 

ᐊᑐᓚᐅᖅᑕᕗᑦ ᒐᕙᒪᒃᑯᓐᓃᓐᖔᓚᐅᓐᖏᑎᓪᓗᒍ 

ᑮᓇᐅᔭᖅ. ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᑭᓯᔭᓐᓂᑦᑎᐊᓐᖏᒻᒪᑦ 

ᐅᖃᐅᓯᕆᒋᐊᖓ, ᑖᒃᑯᐊ ᐱᓕᕆᔭᐅᔪᑦ. ᐃᒫᒃ 

ᐅᖃᐅᓯᕆᔪᓐᓇᖅᑕᕋᓗᐊᒃᑲ. ᐱᖓᓲᓕᖅᑲᖓᔪᑎᒍᑦ 

ᒪᕐᕉᓕᖅᑲᖓᔪᑎᒍᑦ ᐊᔾᔨᒐᓗᒋᒻᒪᒍ, ᒐᕙᒪᒃᑯᓪᓗ 

ᓇᒻᒥᓂᖃᐅᑎᓕᓐᓄᑦ ᑲᑐᔾᔭᐅᓗᓂ 

ᐊᑭᑐᔪᖅᑐᔅᓴᑎᒎᖓᓗᓂ. ᑮᓇᐅᔭᖅ 

ᓇᒻᒥᓂᖃᐅᑎᓕᓐᓄᑦ ᐊᑭᓕᖅᑕᐅᑕᖅᑯᖅ, ᑕᐃᒪᓕ 

ᓇᒻᒥᓂᖃᐅᑎᓖᑦ ᐊᑭᓕᑦᑕᖅᑲᕗᑦ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᓂᑯᒧᑦ ᑕᐃᒫᒃ ᑮᓇᐅᔭᓂᒃ 

ᒥᑭᓐᓂᖅᓴᓂᒃ ᐊᑐᕈᓐᓇᐸᑉᐳᒍ ᑕᒪᓐᓇ 

ᐊᖅᑯᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑖᓐᓇ 

ᑕᑯᔪᒥᓇᓐᓂᐊᖅᑐᖅ ᓯᕗᓂᑦᑎᐊᑦᑎᓐᓂ ᐊᒻᒪᓗ 

ᐊᖅᑭᔅᓯᒪᔪᓂᒃ ᑕᑯᔪᒪᑦᑎᐊᓐᓂᐊᖅᑯᒍᑦ. 

ᑕᕝᕙᓗᐊᑐᐃᓐᓇᑲᐃᓐᓇᖅ. ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᒃᑰᓕᖅᑐᖅ) 

ᐅᖃᐅᓯᔅᓴᑐᐃᓐᓇᖅ, ᒫᓐᓇ 10 ᒥᓂᔅᓯᒥᒃ 

ᑕᖃᐃᔅᓯᒐᓛᑲᐃᓐᓇᖅᑕ. 

 

>>ᓄᖅᑲᑲᐃᓐᓇᖅᑐᑦ 10:18ᒥ ᑲᔪᓯᒃᑲᓂᖅᑐᑎᓪᓗ 

10:32ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ 

ᐱᒋᐊᒃᑲᓐᓂᖁᓕᕐᒥᔭᕋ. ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ ᐱᖁᑎᕐᔪᐊᖏᑦ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᕙᐅᑖᖅ 

ᐃᓕᓴᕆᒃᑲᓐᓂᕈᓐᓇᕋᕕᓐᖓ. ᐊᑕᐅᓯᐅᓐᖏᑦᑐᒥᑦ 

ᓱᓕ ᐊᐱᖅᑯᑎᔅᓴᖃᒃᑲᓂᖅᑐᖓ, 

ᐊᐱᖅᑯᑎᒋᖅᑲᐅᔭᒃᑲ ᐃᓚᒋᐊᑐᐃᓐᓇᕐᓗᒋᑦ 

ᐊᑭᑐᔪᖅᑐᕈᑎᔅᓴᓂᑦ ᐸᕐᓇᓐᓂᐅᑉ ᒥᔅᓵᓄᑦ, ᐊᒻᒪ 

ᓯᕗᓪᓕᐅᑎᖃᑦᑕᖅᓯᒪᔭᖏᑦ ᑖᒃᑯᐊ, 188 

ᒪᑉᐸᒐᖓᓃᑦᑐᑦ ᖃᓪᓗᓈᑎᑑᖏᓐᓂ, ᐱᓕᕆᐊᔅᓴᓄᑦ 

ᐸᕐᓇᐅᑎᖏᓐᓂ.  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᓯᒐᓱᐊᕋᒪ ᑕᕝᕙᓂ ᐅᖃᖅᓯᒪᒻᒪᓂᓛᒃ 

ᓇᓗᓇᐃᖅᓯᒪᓪᓗᑎᒃ ᓯᕗᓂᑐᖃᑦᑎᓐᓄᑦ 

ᐸᕐᓇᒃᑕᐅᒐᔭᖅᑐᐃᑦ ᐱᖁᑎᕐᔪᐊᔅᓴᐃᑦ. ᓄᓇᕗᑦᒥ 

25-ᖑᒻᒪᑕ ᓄᓇᓖᑦ, ᐃᓛᒃᑯᓪᓗ ᓄᓇᓖᑦ 

ᐱᔪᒪᓂᓖᓐᓈᓘᓪᓗᑎ, ᐱᔭᕆᐊᓖᓐᓈᓘᓪᓗᑎ 

ᐊᔾᔨᒌᓐᖏᑦᑐᒡᒍᑎᐊᓘᓪᓗᑎᓪᓗ. ᐃᓄᖏᓪᓕ 

ᖃᐅᔨᒪᒐᑦᑎᒍ ᓄᓇᓕᕋᓛᖑᓂᖅᓴᐃᑦ, 

ᓄᓇᓕᕋᓛᖑᓂᖅᓴᐅᓪᓗᑎᓪᓗ ᑕᒪᒃᑯᐊ. 

ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎᓕᐅᓕᕋᐃᒐᔅᓯ 

ᓇᓕᐊᒃ ᐱᒻᒪᕆᐅᓂᖅᐹᖑᑎᑦᑎᕙᑉᐱᓯ 

ᐃᓄᒋᐊᓐᓂᖏᑦ ᐱᔾᔪᑎᒋᓪᓗᒋᑦ, ᐅᕝᕙᓘᓐᓃᑦ 

ᖃᓄᖅ ᐋᖅᑭᑦᑎᕆᓲᖑᕕᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑲᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑭᑐᔪᖅᑐᕈᑎᔅᓴᓕᕆᓂᕗᑦ 

ᐊᓯᕈᖅᐸᓪᓕᐊᔪᖅ, ᐱᐅᓯᕙᓪᓕᐊᓱᒋᔭᕗᑦ. ᐄ, 

ᓱᓕᔪᖅ ᐊᒥᓱᐊᓗᓐᓂᒃ ᐃᓱᒪᖃᕆᐊᖃᓲᖑᒐᑦᑕ 

ᐃᓄᒋᐊᓂᖏᑦ, ᐊᒻᒪᓗ ᐊᕐᕌᒍᖃᑎᒌᑦ 

ᖃᓄᐃᓕᖓᒻᒪᖔᑕ.  

 

ᓯᕗᓪᓕᐅᑎᒋᐊᓕᕗᑐᐊᖅ ᐃᓱᒪᒋᕙᓐᖏᑕᕗᑦ, 

ᒫᓐᓇᒧᑦ ᐊᕙᑎᓄᑦ ᐊᕐᕌᒍᓄᑦ ᓴᖅᑭᕆᐊᖃᓛᖅᑐᐃᑦ 

ᐃᓱᒪᒋᒐᓱᐊᖅᐸᑦᑕᕗᑦ. ᓄᓇᓕᓕᒫᑦᑎᐊᑦ 

ᐊᔾᔨᒌᑉᐸᖏᒻᒪᑕ ᐱᕈᖅᐸᓪᓕᐊᓂᖏᑦ, ᐃᓚᖏᑦ 

ᐱᕈᖅᐸᓕᐊᑦᑎᐊᔭᓐᖏᓚᑦ 

ᐃᓄᒋᐊᔅᓯᕙᓪᓕᐊᔭᓐᖏᓚᑦ, ᐃᓚᖏᑦ 

ᐃᓄᒋᐊᔅᓯᕙᓪᓕᐊᔪᕕᔾᔪᐊᕌᓘᓪᓗᑎ.  

 

ᐋᖅᑭᒃᑎᕆᒐᓱᒃᑲᓗᐊᖅᑐᒍᑦ 

ᐊᖑᒻᒪᑎᒐᓱᐊᖏᓐᓇᖅᑐᐊᓘᖃᑦᑕᓂᐊᓐᖏᓇᑦᑕ, 

ᓯᕗᕙᓯᔅᓯᖔᕋᓱᔫᒥᒐᓗᐊᖅᑐᒍᑦ 

ᐱᔭᐅᔭᕆᐊᖃᓪᓚᕆᑦᑐᐃᑦ ᐱᖅᑳᖅᑎᒐᓱᐊᖅᐸᑦᑐᑎᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᔅᓴᐃᓐᓇᖅ ᐊᐱᖅᓱᑲᓐᓂᕐᓗᖓ. ᐃᖃᓗᐃᑦ 

ᐆᑦᑑᑎᒋᓗᒍ ᐊᒻᒪᓗᑦᑕᐅᖅ ᐊᐅᓱᐃᑦᑐᖅ, ᑖᒃᑯᐊ 

ᐃᓄᒋᐊᓐᓂᖏᑦ ᑭᓪᓕᓯᓂᐊᖅᑕᐅᓯᒪᔪᑦ ᐱᓪᓗᒋᑦ,  

ᑖᒃᑯᐊ ᐃᓱᒪᒋᔭᐅᒋᐊᖃᑦᑕᖅᑐᔅᓴᐅᒻᒪᑕ 

ᐃᓄᒋᐊᒃᓯᕙᓪᓕᐊᓂᖏᓪᓗ ᐱᖃᓯᐅᔾᔭᐅᓪᓗᑎᒃ. 

ᖃᐅᔨᒪᒐᑦᑕ $300 ᒥᓕᐊᕌᖅᑐᒥᑦ ᒥᕝᕕᓕᐅᔮᑎᒻᒪᑕ 

ᑭᒻᒥᕈᕐᒥ, ᐊᐅᓱᐃᑦᑐᒥᓘᓐᓃᑦ. 

 

ᖃᓄᕐᓕ ᐱᓕᕆᕕᓯ ᐊᑭᑐᔪᖅᑐᕈᑎᔅᓴᓐᓂ 

ᐸᕐᓇᓕᕋᐃᒐᔅᓯ ᑕᐃᒫᔅᓴᐃᓐᓇᖅ 

ᐱᓪᓗᐊᑎᑦᑎᒐᓱᐊᓲᖑᕕᓯ ᑕᐃᒃᑯᓂᖓ 

ᑭᓱᖃᓐᖏᓂᖅᓴᐅᔪᓂᑦ ᓄᓇᓕᓐᓂ? 

ᐊᔾᔨᒌᓐᖏᑦᑐᓂᓛᒃ ᐱᔭᕆᐊᓕᐊᓗᐃᑦ, 

ᐱᔭᕆᐊᓕᐊᓘᒻᒪᑕ ᓄᓇᓖᑦ. ᐋᖅᑭᒃᑎᕆᓯᒪᕕᓯ 

ᐆᑦᑐᖃᑦᑕᕈᑎᔅᓴᓂᓪᓘᓐᓃᑦ ᖃᐅᔨᓴᕈᑎᔅᓴᓂᒃ, ᐃᒫᒃ 

ᑕᐃᓐᓇᓪᓗᐊᖅ ᐱᑎᒐᓱᐊᖃᑦᑕᕈᓐᓇᕐᓂᐊᕋᔅᓯᐅᒃ 

ᓄᓇᓖᑦ? ᑕᐃᒪᓐᓇᓪᓗᐊᖅ 

ᐃᓕᐅᖅᑲᐃᕕᒋᖃᑦᑕᕐᓗᒋᑦ. ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖅᑲᐅᒻᒥᒐᒪᐃᓛᒃ, ᓄᑖᑦ ᑖᒃᑯᐊ 

ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎᒋᓂᐊᓕᖅᑕᕗᑦ 

ᐃᓗᓕᖏᑦ ᐊᔾᔨᒋᓐᖏᑕᖏᓐᓂᒃ 

ᕿᒥᕐᕈᐊᓲᕆᓕᕋᑦᑎᒍ, ᑕᒪᒃᑯᐊᓗᑦᑕᐅᖅ 

ᓇᒻᒥᓂᖃᐅᑎᓖᑦ, ᒐᕙᒪᒃᑯᓪᓗ ᑲᑐᔾᔨᓃᑦ 

ᓯᕗᓪᓕᐅᑎᑕᕗᑦ. ᖁᓕᐅᒻᒪᑕ ᓇᓗᓇᐃᖅᑕᐅᓯᒪᔪᑦ 

ᐊᑭᑐᔪᖅᑐᕈᑎᔅᓴᓄᑦ ᐸᕐᓇᓕᕋᐃᒐᑦᑕ ᐃᓛᒃᑯᑦ.  

 

ᒐᕙᒪᒃᑯᑦ ᐱᓕᕆᕕᖏᑦ ᐊᑭᑐᔪᖅᑐᕈᑎᔅᓴᓄᑦ 

ᐸᕐᓇᐅᑎᖏᓐᓂ ᖃᐃᑦᑎᓲᖑᑦᑕᖅᑯᑦ, ᑲᑎᒪᔨᕋᓛᓄᑦ 

ᕿᒥᕐᕈᐊᑕᐅᑦᑕᓕᖅᑯᑦ. ᖃᐅᔨᒪᐃᓐᓇᓲᖑᔪᒍᑦ 

ᑮᓇᐅᔭᑦ ᓈᒻᒪᔮᓐᖏᒻᒥᔪᑦ ᐱᔪᒪᔭᓕᒫᕌᓗᓐᓄ 

ᒐᕙᒪᒃᑯᑦ ᐱᓕᕆᕕᖏᓐᓄᑦ ᐱᒍᒪᔭᓕᒫᕌᓗᖏᓐᓄᑦ. 

ᑕᐃᒃᑯᐊᓗ ᓯᕗᓪᓕᐅᓂᐊᖅᑐᐃᑦ 

ᐋᖅᑭᑦᑕᐅᓲᖑᑦᑕᖅᑯᑦ, ᐅᕗᖓᓗ ᓴᖅᑭᑕᐅᑦᑕᖅᑯᑦ, 

ᐊᐱᖅᓱᕈᑕᐅᑦᑕᓕᖅᑯᑦ ᐅᕙᓂ, ᐊᖏᖅᑲᑕᓗ  

ᓯᕗᓪᓕᐅᔭᕆᐊᖃᕐᖓᑕ, ᑲᔪᓯᔪᑎᒋᓲᕆᑦᑕᖅᑲᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒥᔅᑕ ᔪᐊᓇᓯ.  

 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3606 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓕᔭᕋ ᒥᓂᔅᑕ ᑭᐅᒻᒫᖓ ᑕᐃᒫᒃ. ᐅᓇ 

ᓴᖅᑭᕋᓱᑦᑕᕋᓗᐊᕋᐃᓛᒃ, ᑐᓴᐃᓐᓇᓲᖑᒐᑦᑕ 

ᓄᓇᓕᖅᐸᐅᓂᖅᓴᐃᑦ ᐅᕝᕙᓘᓐᓃᑦ ᓄᓇᕗᑦ 

ᐊᕕᑦᑐᖅᓯᒪᓂᖏᑕ ᑐᑦᑕᕐᕕᖏ 

ᐱᓂᖅᓴᐅᔫᔮᖃᑦᑕᕐᖓᑕ, ᐱᖁᑎᕐᔪᐊᓄᑦ 

ᐃᓕᐅᖅᑲᐃᕕᐅᓂᖅᓴᐅᔫᔮᖃᑦᑕᕐᖓᑕ, ᐊᒻᒪᓗᑦᑕᐅᖅ 

ᐃᓕᓴᖅᓯᒋᐊᖃᕋᓗᐊᕆᓪᓗᑕ ᓄᓇᓖᑦ ᐊᓯᖏᑦ 

ᐱᖃᖅᐸᖏᑦᑐᑦ.  

 

ᑕᐃᒫᒃ ᓇᓗᓇᐃᖅᓯᒐᓱᑐᐃᓐᓇᖅᑐᖓ, ᑕᐃᒃᑯᐊᖃᐃ 

ᐊᑭᑐᔪᖅᑐᕈᑎᔅᓴᓂᒃ ᐸᕐᓇᓕᕋᐃᒍᔅᓯ 

ᓇᓗᓇᐃᖅᑐᐃᑦᑎᐊᖅᓯᒪᖃᑦᑕᕈᔅᓯ ᓇᓕᕆᕐᔫᒥᔪᓂᒃ 

ᐊᔾᔨᒌᐸᓗᒃᔫᒥᔪᓂᒃ ᐱᑎᑦᑎᖃᑦᑕᓗᓯ. ᑭᒻᒥᕈᑦ 

ᐆᑦᑑᑎᒋᓗᒍ, ᑐᔅᓯᕋᖅᓯᒪᓕᕐᖓᑕ ᐊᑯᓂ 

ᒥᕝᕕᒃᑖᕈᒪᓪᓗᑎ, 30-ᓗᐊᖅᑐᓂᑦ ᐊᕐᕌᒍᓂ. ᓱᓕ 

ᐊᔭᐅᕇᓐᓇᓂᐊᖅᑐᑦ ᑐᒃᓯᕋᕐᓗᑎ, ᑖᔅᓱᒥᖓ 30-

ᑲᓐᓂᓄᖅᑲᐃ ᐊᕐᕌᒍᓄᑦ ᓴᓇᔭᐅᓚᐅᖅᑎᓐᓇᒍ.  

 

ᖃᐅᔨᒪᔪᖓ ᐃᖃᓗᓐᓂ ᓄᑖᖅ ᓴᓇᔭᐅᖑᓱᒻᒪᑦ 

$300 ᒥᓕᐊᓐ ᐅᖓᑖᓂᑦ ᐊᑭᖃᕐᓗᓂ. ᑐᑭᓯᓯᒪᔪᖓ 

ᑕᒪᒃᑯᐊ ᓯᕗᓪᓕᐅᑎᒋᐊᖃᓲᑦ 

ᓯᕗᓪᓕᐅᑎᑕᐅᒋᐊᖃᓲᖑᒻᒪᑕ, ᒪᓕᒐᓕᐅᕐᕕᒧᓪᓗ 

ᑐᓂᔭᐅᓲᖑᓪᓗᑎ. ᓴᖅᑭᔮᕐᓂᓴᒃᑯᓪᓕ 

ᑕᑯᔪᒪᖃᑦᑕᕋᓗᐊᕋᑦᑕ ᖃᓄᖅ ᓯᕗᓪᓕᐅᒋᐊᓕᓐᓂ 

ᐋᖅᑭᑦᑎᕆᓲᖑᒻᒪᖔᔅᓯ? ᖃᐅᔨᒪᓕᕈᑦᑕ ᑕᐃᒪ, 

ᑕᐃᒪ ᐱᐅᓂᖅᓴᒥᒃ ᐱᕙᓪᓕᐊᒍᑎᓂᒃ 

ᐋᖅᑭᑦᑎᕆᖃᑦᑕᕈᓐᓇᕋᔭᕋᑦᑕ 

ᐃᓕᓴᖅᓯᓯᒪᓂᖅᓴᐅᔪᓂᑦ ᓄᓇᓕᓐᓂ 

ᐱᖃᓐᖏᑦᑐᓂᒃ.  

ᑕᐃᒪᖃᐃ ᑭᒻᒥᕈᖅ ᒥᕝᕕᑖᑦᑕᓛᖅᑯᖅ ᖃᖓᑭᐊᖅ 

ᓯᕗᓂᑦᑎᓐᓂ ᓄᑖᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ 

ᐅᖃᐅᓯᔅᓴᑐᐃᓐᓇᐅᓪᓗᒍ ᑐᓴᖅᑲᕋ. ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᐱᖁᑎᕐᔪᐊᖏᑦ, 

ᐊᐅᓚᒍᑎᔅᓴᐃᑦ, ᐋᖅᑭᐅᒪᒍᑎᔅᓴᐃᑦ 

ᓂᕈᐊᖅᑕᐅᔭᕆᐊᓖᑦ. $108,790,000. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓖᑦ 

ᐊᓯᖏᑕ ᐱᓕᕆᕝᕕᐅᑉ ᐊᕕᑦᑐᖅᓯᒪᓂᖏᑦ 

ᑐᑭᓯᒋᐊᕈᑎᑐᐃᓐᓇᐃᑦ, ᑭᓯᐊᓂ ᑲᑎᒪᔩᑦ  

ᐊᐱᖅᑯᑎᖃᖅᑐᒃᓴᐅᔪᑦ ᐅᖅᓱᐊᓗᓕᕆᔨᒃᑯᑦ ᒥᒃᓵᓄᑦ. 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᒃᓴᖃᖅᑐᖓ 

ᐅᖅᓱᐊᓗᓕᕆᔨᒃᑯᓐᓄᑦ.  

 

ᖃᐅᔨᒪᔪᖓ ᐅᖃᖅᑐᖃᖃᑦᑕᖅᓯᒪᒻᒪᑦ 

ᐅᖅᓱᐊᓗᖃᐅᑏᑦ ᒪᓕᒐᕐᓂᒃ ᒪᓕᑦᑎᐊᓐᖏᒋᐊᖏᑕ. 

2012-ᖑᑎᓪᓗᒍ ᒪᓕᒐᐃᑦ ᓴᖅᑭᖅᑕᐅᓚᐅᖅᓯᒪᒻᒪᑕ 

ᓄᑖᑦ ᐅᖅᓱᐊᓗᓄᑦ ᑐᕌᖓᔪᐃᑦ ᒪᓕᒐᐃᑦ. 

ᐱᓕᕆᕝᕕᓯᖃᐃ. ᓇᓗᓇᐃᖅᓯᒍᓐᓇᖅᑲ ᐅᓪᓗᒥᒧᑦ 

ᖃᑦᑎᑦ ᓱᓕ ᐅᖅᓱᐊᓗᖃᐅᑏᑦ ᓄᓇᕗᒥ 

ᒐᕙᒪᑐᖃᒃᑯᑦ ᒪᓕᒐᖏᓐᓂᒃ ᒪᓕᒍᓐᓇᓐᖏᓚᑦ ᓱᓕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒫᓐᓇ ᐱᓯᒪᓐᖏᑕᕋᓗᐊᕗᑦ, 

ᑭᓯᐊᓂ ᐅᖃᖃᑦᑕᖅᓯᒪᔪᖓ 

ᐊᖏᖃᑎᒌᒍᑎᑖᖅᓯᒪᔪᒍᑦ ᓄᓇᕗᑦ ᒐᕙᒪᒃᑯᖏᓐᓂ 

ᐱᓕᕆᕝᕕᕗᑦ, ᓄᓇᕗᑦ ᒐᕙᒪᒃᑯᖏᑕ 

ᐊᕙᑎᓕᕆᔨᒃᑯᖏᓐᓂ ᐅᖃᖃᑎᖃᖅᓯᒪᔪᒍᑦ 

ᒐᕙᒪᑐᖃᒃᑯᓐᓂᓪᓗ. ᑕᐃᒃᑯᐊᒎᖅ ᒪᓕᒐᕐᓂᒃ 

ᒪᓕᓐᖏᓐᓂᕗᑦ ᐲᔭᖅᑕᐅᓂᐊᖅᑐᖅ 

ᐅᖅᓱᐊᓗᖃᐅᑎᓕᐅᖅᐸᓪᓕᐊᓂᕗᑦ ᒪᓕᓪᓗᒍ, 

ᒪᓕᒐᕐᓂᒃ ᐱᕕᑖᖅᑎᑕᐅᒃᑲᓐᓂᕐᓂᐊᖅᑐᒍᑦ 

ᓴᓇᒋᐊᖅᓯᒍᓐᓇᕐᕕᖃᖅᑎᑕᐅᓪᓗᑕ 

ᒪᓕᒍᓐᓇᖅᓯᓂᐊᕐᖓᑕ ᒐᕙᒪᑐᖃᒃᑯᑦ ᒪᓕᒐᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑕᐃᒪ ᐅᖃᕋᑖᕐᖓᑦ ᑲᓇᑕᒥ  

ᐊᕙᑎᓕᕆᔨᒃᑯᓐᓄᑦ ᐱᕕᖃᖅᑎᑕᐅᒃᑲᓐᓂᕐᖓᑕᒎᖅ 

ᒪᓕᒐᕐᓂᒃ ᐊᖑᒻᒪᑎᒋᐊᕈᓐᓇᖅᑐᑎᒃ. ᐅᓪᓗᕐᒥᒃ 

ᑕᐃᓯᓐᓂᖅᑳᑦ ᖃᖓ ᐅᓇ ᐅᓪᓗᖅ ᓈᒻᒪᒃᓯᑉᐸᑦ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᒪᓕᑦᑐᐃᓐᓇᐅᔭᕆᐊᖃᓛᖅᑐᑦ 

ᐅᖅᓱᐊᓗᖃᐅᑎᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓯᒪᓐᖏᒻᒥᔭᕋ ᑖᓐᓇ 

ᐃᓚᒋᔭᐅᑐᐃᓐᓇᕐᖓᑦ ᐊᑭᑐᔪᖅᑐᕈᑎᒃᓴᓄᑦ 

ᐸᕐᓇᐅᑎᓄᑦ, ᐊᐅᓚᒍᑎᒃᓴᓄᑦ ᐋᖅᑭᐅᒪᒍᑎᒃᓴᓄᑦ 

ᑐᕌᖓᓐᖏᒻᒪᑦ ᐱᓯᒪᓐᖏᓐᓇᑦᑎᒍᑦ ᒫᓐᓇ. ᑕᐃᒃᑯᐊ 

ᐱᓕᕆᐊᖑᔪᐃᑦ ᑕᐃᒪ, ᐱᓕᕆᐊᖑᓚᐅᖅᑐᐃᑦ 

ᒪᓕᑦᑎᐊᓕᖅᑐᑦ ᒪᓕᒐᖏᓐᓂᒃ, ᑭᓯᐊᓂ 

ᐊᑕᖏᓐᖏᑦᑑᒐᓗᐊᑦ, ᐱᔭᕇᖅᑕᐅᓯᒪᓐᖏᑑᒐᓗᐊᑦ, 

ᑭᓯᐊᓂ ᐊᑭᑐᔪᖅᑐᕈᑎᒃᓴᓃᒻᒪᑦ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᑭᓯᔪᖓ ᐊᑭᑐᔪᖅᑐᕈᑎᒃᓴᓄᑦ ᑐᕌᖓᔫᒐᓗᐊᖅ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᑕᐃᒪᐃᒃᑲᓗᐊᖅᑎᓪᓗᒍ ᖃᖓ 

ᐅᖅᓱᐊᓗᖃᐅᑎᓕᒫᕌᓗᐃᑦ ᓄᓇᕗᒥ ᒐᕙᒪᑐᖃᒃᑯᑦ 

ᒪᓕᒐᖏᓐᓂᒃ ᒪᓕᓕᓛᖅᑲᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓯᒪᓐᖏᒻᒥᔭᕋ ᑖᓐᓇ, 

ᓱᖅᑯᐃᒋᔭᕋᓗᐊᕋ ᐅᖃᓕᒫᔪᒐᒃᑯ. ᒫᓐᓇ 

ᐃᖅᑲᑦᑕᐅᑎᒋᔪᓐᓇᓐᖏᓐᓇᒃᑯ, ᓱᓕᓐᖏᑦᑐᒥᒃ 

ᐅᖃᐅᑎᒍᒪᓐᖏᓐᓇᒃᑯ ᐅᐊᑦᑎᐊᕈᒃᑲᓐᓂᖅ 

ᑭᐅᖔᕈᓐᓇᓛᖅᑕᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᖔᖃᐃ ᐊᐱᖅᓱᕈᒪ, ᒪᑐᐃᖅᓯᒍᑎᓐᓂ 

ᐃᑉᐸᔅᓴᖅ ᐅᖃᐅᓯᕆᓚᐅᖅᑕᓐᓂ ᐅᖃᐅᓯᖃᓚᐅᕋᒪ 

CanNor-ᑯᑦ ᑮᓇᐅᔭᖃᖅᑎᑦᑎᖃᑦᑕᕐᖓᑕ  

ᑯᐊᐸᒃᑯᓐᓂᑦ ᐅᖅᓱᐊᓗᖃᐅᑎᖏᑦ, 

ᓄᓇᓯᐅᑎᖃᕐᕕᖏᓐᓂᒃ ᑎᓴᒪᐅᔪᖅᑐᓂᒃ 

ᓄᓇᓕᓐᓂᒃ ᓴᓇᓂᐅᓴᓪᓗᑎᒃ.  

 

ᒪᓕᒐᓕᐅᖅᑏᑦ ᐃᓚᖏᑦ ᐃᓱᒪᓯᒪᒻᒪᑕ ᐊᓯᖏᑦ 

ᐊᑭᑦᑐᕋᐅᑎᒋᐊᖃᖅᑎᓪᓗᒋᑦ ᑯᐊᐸᒃᑯᑦ 

ᐃᑲᔪᖅᑕᐅᓗᐊᕐᓂᐅᓴᔪᐊᓘᔮᕐᖓᑕ ᐊᓯᖏᑦ 

ᓇᒻᒥᓂᖃᐅᑎᓖᑦ 

ᑕᐃᒪᐃᑦᑐᖁᑎᖃᖅᐸᓪᓚᐃᑎᓐᓇᒋᑦᑕᐅᖅ. 

ᐱᓕᕆᕝᕕᓯᓕ ᐃᓱᒪᕙᑦᑕᐅᖅ ᑕᐃᒃᑯᓂᖓ 

ᐃᓚᐃᓐᓇᖏᓐᓂᒃ 

ᐃᑲᔪᖅᓰᓗᐊᕐᓂᐊᖅᑐᐊᓘᓱᒋᕕᓯᐅᒃ 

ᑳᓐᑐᕌᒃᑖᕋᓱᑦᑐᖃᓕᕋᐃᑉᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎ ᖃᐅᔨᒪᔪᖅ ᑖᓐᓇ 

ᒐᕙᒪᑐᖃᒃᑯᓐᓄᑦ ᐊᐅᓚᑕᐅᒻᒪᑦ 

ᐅᖃᕐᕕᖃᓐᖏᑦᑐᒍᑦ. ᖃᐅᔨᓚᐅᖅᑕᕗᓪᓕ ᑭᓯᐊᓂ 

ᖃᐅᔨᒐᔅᓯᑦᑕᐅᖅ ᐱᕙᓪᓕᐊᔪᒃᑯᑦ, ᐅᖃᓕᒫᒐᒃᑯᑦ 

ᖃᐅᔨᒐᑦᑎᒍᑦ.  

 

ᑮᓇᐅᔭᖅᑖᒥᓂᖓᑦ ᓄᓇᓯᐅᑎᖃᕐᕕᓕᐅᕈᓐᓇᖅᑐᑎᒃ 

ᐅᕝᕙᓘᓐᓃᑦ ᐊᖏᓪᓕᕆᐊᒋᒍᓐᓇᖅᑐᑎᒃ 

ᓄᓇᓯᐅᑎᖃᕐᕕᖏᓐᓂᒃ. 

ᑳᓐᑐᕌᒃᑖᕇᖅᓯᒪᓕᖅᑎᓪᓗᒋᑦ ᑭᓯᐊᓂ ᑖᒃᑯᐊ 

ᑐᓂᔭᒥᓃᑦ. ᑳᓐᑐᕌᒃᑕᕋᓱᑦᑐᓄᑦ ᐊᓯᖏᓄᑦ 

ᐊᑦᑐᔅᓯᓐᓂᖏᑦᑐᖅ ᑕᒪᓐᓇ. ᐃᒫᓪᓕ 

ᐋᖅᑭᑦᑎᕆᓯᒪᓕᕋᑦᑕ ᖁᓕᓄᑦ ᐊᕐᕌᒍᓄᑦ 

ᑳᓪᑐᕌᒃᑕᖅᑎᑦᑎᕙᓕᖅᑐᑕ, ᑭᓇᑐᐃᓐᓇᑦᑎᐊᖅ 

ᑳᓐᑐᕌᒃᑕᖅᑐᖅ ᑕᕝᕙᓐᖓᑦ ᑳᓐᑐᕌᒃᑕᕆᓂᐊᖅᑕᒥᓂᒃ 

ᐊᕐᕌᒍᓄᑦ ᖁᓕᓄᑦ, ᑮᓇᐅᔭᒃᑯᕕᒻᒥ 

ᐊᑐᕈᓐᓇᖅᓯᖃᑦᑕᓕᕐᖓᑖ, ᑕᒪᒃᑯᐊᓕ ᒐᕙᒪᑐᖃᒃᑯᑦ 

ᐊᐅᓚᑕᖏᑦ ᐊᐅᓚᒍᓐᓇᐸᓐᖏᓐᓇᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᑐᐃᓐᓇᓪᓗᒋᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᒍᐸᓗᒃ ᐊᓂᒍᖅᓯᒪᕙᓪᓕᐊᓕᖅᑐᖅ 

ᐅᖅᓱᐊᓗᓐᓂᒃ ᓯᐊᒻᒪᐃᓂᒻᒧᑦ 

ᐊᐱᖅᑯᑎᖃᖃᑦᑕᓚᐅᖅᓯᒪᒐᑦᑕ ᐃᖃᓗᐃᒡᒎᖅ 

ᐃᓛᒃᑯᓪᓕ ᑲᒪᒋᔭᐅᕙᓐᓂᕐᖓᑕ. 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᕿᒥᕐᕈᓂᐊᓐᓂᕋᓚᐅᖅᓯᒪᒐᔅᓯᐅᒃ 

ᐊᐅᓚᑦᑎᓂᐅᖃᑦᑕᖅᑐᖅ ᖃᓄᖅ 

ᖃᐅᔨᓐᓂᒻᒪᖔᔅᓯᐅᒃ ᐅᖃᐅᔾᔨᒍᓐᓇᖅᑮᓐ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᒥᕐᕈᓯᒪᓐᖏᑕᕗᑦ ᓱᓕ, 

ᐃᖅᑲᓇᐃᔭᖅᑎᑭᔅᓴᖅᓯᒪᒐᑦᑕ ᑕᕝᕙᓂ 

ᐅᖅᓱᐊᓗᓕᕆᔨᒃᑯᓐᓂ. ᑖᓐᓇ 

ᕆᒥᕐᕈᓚᐅᖅᓯᒪᓐᖏᑕᕗᑦ ᓱᓕ. 

ᑕᐃᒪᓕ ᑳᓐᑐᕌᒃᒥ ᒪᓂᒪᑎᑦᑎᒍᑏᑦ 

ᓴᖅᑭᓚᐅᖏᓐᓂᖓᓂ ᑖᒃᑯᐊ ᐱᔭᕇᕋᓱᓐᓂᐊᖅᑕᕗᑦ 

ᓇᓕᐊᒃ ᐊᐅᓚᑦᑎᒍᑎᔅᓴᖅ ᐱᐅᓛᖑᒻᒪᖔᖅ 

ᓂᕈᐊᓛᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑐ ᓇᓗᓇᐃᖅᓯᒍᓐᓇᖅᑳ ᖃᖓ ᑖᓐᓇ ᑳᓐᑐᕌᒃᒥ 

ᒪᓂᒪᑎᑦᑎᒍᑎᒃ ᓴᖅᑭᓛᒻᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑉᐱᕆᔭᒃᑯᑦ ᑖᓐᓇ ᑳᓐᑐᕌᒃ ᐊᕐᕌᒍᒥ 

ᓱᓕ ᐊᑕᐅᓯᒻᒥ ᐃᓗᓕᖃᖅᐸᓪᓕᐊᔪᖅ. 

ᐅᐊᑦᑎᐊᕈᐋᓘᓗᐊᕈᓐᓃᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓᑦᑕᐃᒪᑦᑕᐅᖅ ᖃᐅᔨᓯᒪᔭᒻᒪ ᖃᓄᖅ ᒐᕙᒪᒃᑯᑦ  

ᐅᖅᓱᐊᓗᐃᑦ ᐊᑭᖏᓐᓂᒃ ᐊᖅᑭᑦᑎᕆᓲᖑᒻᒪᖔᑕ. 

ᐃᓚᖓ ᑕᕝᕙ ᐃᓱᒪᒋᔭᐅᒋᐊᖃᓲᖅ ᐊᑭᖓᓂ 

ᐅᓯᔭᐅᔾᔪᑎᖓᓄᑦ ᒪᐅᖓ. ᖃᓄᖅ ᑖᒃᑯᐊ 

ᐊᔾᔨᒌᓐᖏᑦᑕᖅᑎᒋᕙᑉᐸᑦ ᓄᓇᕘᓕᒫᒥ? ᖃᓄᖅ 

ᐊᔾᔨᒌᖏᑦᑐᔾᔪᐋᕌᓗᓐᓂ ᐅᑦᑑᑎᖃᕈᓐᓇᖅᑮᓐ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᕈᓐᓇᖏᑦᑐᖓ ᓇᓕᐊᓐᓄᑦ 

ᐊᔾᔨᒌᓐᖏᓗᐊᖅᑐᐋᓘᒻᒪᖓᑎᒃ ᑭᓯᐊᓂ 

ᐅᖃᕈᓐᓇᖅᑐᖓ ᐅᓯᔭᐅᔾᔪᑎᖏᑦ ᕿᑎᒻᒥᐅᓄᑦ 

ᐊᑭᑐᓂᖅᓴᐅᕗᑦ. ᑕᐃᒪᓐᓇ ᐊᑭᑐᓂᖅᓴᐅᕗᑦ 

ᐊᑭᖏᑦ. ᑕᐃᒪᓐᓇ ᐅᒥᐊᔾᔪᐊᒻᒧᑦ ᐅᓯᓕᐅᔾᔭᐅᑉᐸᑦ, 

ᐊᒻᒪᓗ ᖃᔅᓯᐊᖅᑎᓪᓗᓂ ᑖᓐᓇ 

ᑯᕕᓯᖃᑦᑕᕆᐊᖃᒻᒪᖔᑦ ᖃᔅᓯᐊᖅᑎᓪᓗᓂ ᑕᐃᒫᒃ 

ᓄᓇᓕᓐᓄᑦ ᓄᖅᑲᕌᖓᒥ. ᐃᖃᓗᓐᓄᐊᕌᖓᓪᓕ 

ᑕᒪᒻᒥ ᐃᒪᐃᖃᑦᑕᖅᑐᖅ, ᐊᑕᐅᓯᐊᖅᖢᓂ 

ᑯᕕᔭᐃᓪᓗᓂ. ᑕᐃᒪᓕ ᓄᓇᓕᓐᓄᑦ 

ᑕᓪᓕᒪᓅᕆᐊᖃᖅᐸᑦ, ᐊᑭᖓ 

ᐋᖅᑭᔅᓯᒪᓂᖅᓴᐅᓂᐊᒻᒥᒻᒪᑦ. ᒪᓕᒐᓕᐅᖅᑎ 

ᐅᖃᐅᑎᔪᓐᓇᖏᑕᕋᓗᐊᕋ ᖃᒡᓯᕌᓪᓚᑦᑖᕋᓗᐊᒻᒪᖔᑕ 

ᐊᔾᔨᒌᖏᓗᐊᓐᓂᖏᓄᑦ. ᕿᑎᒻᒥᐅᑦ ᐅᖓᓯᓛᖑᒐᒥ 

ᐅᖅᓱᐊᓗᑦᑖᕝᕕᐅᖃᑦᑕᖅᑕᑦᑎᓐᓂ ᐊᑭᑐᓛᖑᕗᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᒃᑲᓐᓂᒻᒧᑦ ᐊᓯᐊᓅᕈᒪᒐᒪ. ᑖᓐᓇ 

ᓱᕐᕋᓗᐊᔾᔭᐃᒃᑯᑎᖏᑦ ᑮᓇᐅᔭᖏᑦ. ᑖᓐᓇ ᐃᓱᓕᒻᒪᒍ 

$10 ᒥᓕᐊᖑᒍᓂ ᓇᓕᐊᓐᓄᑐᐃᓐᓇᖅ 

ᐃᓚᓐᖓᓪᓗᒍᓘᓐᓃᑦ ᐃᓚᓗᒍᓘᓐᓃᑦ 

ᐊᑭᓕᖅᑕᐅᓚᐅᖅᑎᓪᓗᒋᑦ 

ᐊᑭᓕᖅᑕᐅᔭᕆᐊᖃᓐᓂᐊᖅᑎᓪᓗᒍᓗ ᐅᓪᓗᒥᒧᑦ 

ᑎᑭᖢᒍ ᖃᓄᐃᓕᖓᓕᖅᐸᑦ ᑕᐃᒃᑯᐊ ᑮᓇᐅᔭᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᐄᓴᐅᑎᑦ ᐱᓯᒪᓐᖏᑕᕋᓗᐊᕗᑦ 

ᑭᓯᐊᓂ ᓂᕆᐅᑉᐳᒍᑦ ᑕᒫᓂ ᑮᓇᐅᔭᐃᑦ ᐊᕐᕌᒍᐊᑕ 

ᓄᓐᖑᐊᓂ ᐊᒥᐊᒃᑯᓯᒪᓂᐊᖅᑐᒍᑦ ᐃᒻᒪᖄ $10 

ᒥᓕᐊᓐ ᑐᖔᓃᓪᓗᑎᒃ ᐅᓂᒃᑳᕆᒐᓛᒍᒪᓪᓗᒍ 

ᖃᓄᐃᒻᒪᑦ ᐊᑯᓂᐅᓲᖑᒻᒪᖔᑦ ᓇᐄᓴᐅᑎᖏᑦ 

ᖃᐅᔨᓇᓱᓪᓗᒋᑦ. ᑖᒃᑯᐊ ᓱᕐᕋᓗᐊᔾᔭᐃᒃᑯᑏᑦ 

ᑮᓇᐅᔭᐃᑦ.  

ᒫᓐᓇ ᐋᖅᑭᒋᐊᕋᓱᑦᑕᕗᑦ ᐱᐅᓯᕚᓪᓕᖅᓴᒥᒃ 

ᐱᔭᕐᓂᖅᓯᕚᓪᓕᖅᑎᓐᓇᓱᒃᑐᑎᒍ, ᐃᒪᓐᓇ 

ᐊᕕᒃᑐᖅᓯᒪᔪᖅ ᐊᑕᐅᓯᖅ ᐊᔾᔨᒌᓕᒫᒥᒃ 

ᐊᑭᖃᓕᕐᓗᓂ, ᓄᓇᓕᓪᓗ ᐊᑕᐅᓯᖅ ᓱᕐᕋᑕᐅᓕᕐᓕ. 

ᑖᓐᓇ ᔮᓐᓄᐊᕆ 30 ᐋᖅᑭᓚᐅᖅᑐᖅ, 

ᑭᖑᓂᖓᒍᓪᓕ ᓄᓇᓖᑦ ᐊᑐᓂᑦ 

ᐊᑭᓕᖅᓱᐃᓂᖃᓚᐅᕐᒪᑕ 14-ᖑᓪᓗᑎᓪᓗ 

ᐊᔾᔨᒌᓐᖏᑦᑐᑦ ᓄᓇᓕᒻᒧᑦ ᐊᑕᐅᓯᕐᒧᑦ. 

ᓇᒻᒥᓂᖃᖅᑎᑦᑎᔨᐅᒍᕕᑦ ᑮᓇᐅᔭᒧᑦ ᐊᑭᓕᐅᑏᑦ 

ᓇᒻᒥᓂᕐᓘᓐᓃᑦ ᐃᓪᓗᖃᕈᕕᑦ, ᒐᕙᒪᐅᒍᕕᓪᓗ 

ᑕᐃᒪᓕ ᐱᔭᕐᓂᖅᓯᕚᓪᓕᖅᓯᒪᓕᖅᑐ ᓄᓇᓕᒃ 

ᐊᑕᐅᓯᖅ, ᐊᑕᐅᓯᕐᒥ ᐊᑭᖃᓕᖅᑐᓂ.  

 

ᐊᕐᕌᒎᓂᐊᖅᑐᒥ ᐅᖃᐅᔾᔨᔪᓐᓇᖅᓯᓂᐊᖅᑐᒍᑦ 

ᐃᓕᔅᓯᓐᓂ ᓱᕐᕋᓗᐊᔭᐃᒡᒍᑎᖓ ᖃᑦᑎᐅᓕᕐᒪᖔᖅ, 

ᐱᔭᕐᓂᕐᓂᖅᓴᐅᓕᕐᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕐᓂᖅᓯᕚᓪᓕᖅᑎᑦᑎᓂᕐᓕ ᐱᐅᒻᒪᑦ ᐅᕙᓐᓄᑦ.  

 

ᐊᑕᐅᓯᖅ ᓱᓕ ᐊᐱᖅᑯᑎᒐ, ᑖᒃᑯᐊ ᐅᖅᓱᐊᓗᒻᒧᑦ 

ᓂᐅᕕᕈᑏᑦ, ᐅᓯᔾᔪᑎᖏᓪᓗ woodwards-ᑯᓐᓄᑦ 

ᑕᐃᒃᑯᐊ ᐊᑭᓖᑎᑕᐅᔪᓐᓃᓚᐅᕋᔅᓯ 

ᐸᐸᑕᐅᔪᑎᖏᓐᓂ/ᑐᖅᑯᖅᑕᐅᔪᑎᖏᓐᓂ, 

ᓯᕗᓕᖓᒍᓪᓕ 0.02 ᐊᑕᐅᓯᖅ ᑯᐊᑕ 

ᐊᑭᓖᑎᑕᐅᖃᑦᑕᓚᐅᕋᔅᓯ. ᖃᓄᖅ ᑮᓇᐅᔭᓂᑦ 

ᐊᑐᓐᖏᑲᓐᓂᖅᓯᒪᕕᓯ ᑕᒪᑐᒧᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᓕᕆᓂᕐᒧᑦ ᒥᓂᔅᑕ 

ᐃᔾᔪᐊᑐᐃᓐᓇᕐᓂᐊᕋᒃᑯ, “ᐃᒃᓯᕙᐅᑕᖅ, 

ᑕᐃᒪᐃᑦᑐᑯᓗᓐᓂᒃ ᖃᐅᔨᒪᓂᖃᓐᖏᓐᓇᒪ.” 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑐᓂᔪᓐᓇᕐᓂᐊᖅᐸᐃᑦ ᒪᓕᒐᓕᐅᕐᕕᒻᒧᑦ 

ᑕᐃᒪᓐᓇ ᓇᓗᓇᐃᔭᖅᓯᒪᑎᒋᓗᓂ, 

ᖃᐅᔨᒪᓂᖅᓴᐅᓂᐊᕋᑦᑕ.  

 

ᐊᒻᒪᓗᑲᓐᓂᖅ ᑖᓐᓇ ᓄᑖᖑᖅᑰᔨᒻᒪᑦ ᑖᒃᑯᐊ 

ᐅᖅᓱᐊᓗᒃᑖᑎᑦᑎᔩᑦ ᑐᖅᑯᖅᓯᒪᔭᐅᓂᖏᓐᓄᑦ 

ᐊᑭᓖᑎᑦᑎᖏᒻᒪᑕ. ᐱᓕᕆᕝᕖᖃᐃ ᖃᐅᔨᒪᕙᖃᐃ 

ᑕᒪᓐᓇ ᑲᔪᓯᓂᐊᕐᒪᖔᖅ ᐊᕐᕌᒎᓂᐊᖅᑐᓂᑦ 

ᐊᒡᒋᖅᑐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓱᒪᒋᔭᕋᓕ ᑕᒪᓐᓇ ᓄᑖᖑᓐᖏᒻᒪᑦ, 

ᑕᒫᓂ ᐊᕐᕌᒍᒥ ᑕᐃᒪᐃᓚᐅᓐᖏᑐᐃᓐᓇᖅᑐᖅ. 

ᒪᓕᒐᓕᐅᖅᑎ ᐅᖃᐅᑎᔪᒪᓐᖏᑕᕋᓗᐊᕋ 

ᐊᕐᕌᒍᒐᓴᓐᓂ ᑕᐃᒪᐃᓚᐅᕐᒪᑦ, ᒫᓐᓇ ᐊᑯᓂᑲᓪᓚᒃ 

ᑕᐃᒪᐃᑦᑑᓕᖅᑑᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ? ᖁᔭᓐᓇᒦᒃ. J3-ᒧᑦ ᐅᑎᕈᔅᓯ, 

ᓇᐃᓪᓕᒋᐊᖅᓯᒪᔪᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᑲᑎᓐᓂᖓ ᐊᐅᓚᓂᕐᒧᑦ 

ᒥᐊᓂᕆᓂᕐᒧᓪᓗ ᓂᕈᐊᖅᑕᐅᔭᕆᐊᓖᑦ. 

$241,299,000? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐊᖏᖅᐹ, ᑖᒃᑯᐊ ᐱᔭᕇᖅᑕᕗᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑎᓄᑦ 

ᐅᖃᐅᓰᑦ. ᒥᓂᔅᑕ ᓄᓇᓕᓐᓄ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ, ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᒋᕙᒃᑲ ᐊᑕᖏᑦᑎᐊᖅᑐᒋᑦ, 

ᑖᒃᑯᐊ ᐃᖅᑲᓇᐃᔭᖅᑏᒃᑲ ᒪᕐᕉᒃ ᖁᔭᒋᔪᒪᓪᓗᒋᒃ 

ᐊᒻᒪᓗ ᐃᖅᑲᓇᐃᔭᖅᑎᖏᑦᑕᐅᖅ ᖁᔭᒋᔪᒪᓪᓗᒋᑦ 

ᑕᒪᒃᑯᓂᖓ ᖃᐅᔨᒪᔪᑎᔅᓴᑎᓐᓂ ᑐᓂᓯᖃᑦᑕᕐᒪᑕ. 

ᑖᒃᑯᐊ ᑎᒍᒥᐊᖅᑕᕋᓗᐊᕗᑦ ᐃᓚᖏᑦ ᑭᓯᐊᓂ 

ᐃᓚᖏᑦᑕᐅᖅ ᐃᓗᓕᑯᓘᔭᖃᓗᐊᕐᓂᖏᓐᓄᑦ, 

ᐊᖏᓂᖅᓴᒥᒃ ᑭᐳᖃᕈᑦᑕ 

ᐱᓯᒪᓂᖅᓴᐅᒐᔭᕋᓗᐊᖅᑐᒍᑦ.  

 

>>ᐃᒡᓚᖅᑐᑦ 

 

ᑖᒃᑯᐊ ᒪᓕᒐᓕᐅᖅᑎᓕᒫᑦ ᖁᔭᒋᕙᒃᑲ, 

ᐃᓱᒫᓗᒋᔭᖏᓐᓄᑦ ᐊᐱᖅᑯᑎᖏᓐᓄᑦ. ᑕᐃᒪᓕ 

ᑮᓇᐅᔭᖅᑐᕈᑎᔅᓴᕗᑦ ᑐᓂᖃᑦᑕᕋᑦᑎᒍ 

ᕿᒥᕐᕈᓚᐅᖅᑐᑎᒍ ᖄᖏᖅᑎᑕᐅᔪᑦ. 

ᖁᔭᓐᓇᒦᖅᑕᐃᓐᓇᑦᑎᐊᕆᕙᔅᓯ ᑐᓴᕈᒪᖃᑦᑕᕋᔅᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. 

ᐃᑉᐸᕼᐊᖅ ᐳᐃᒍᓚᐃᖅᐳᖓ, ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐊᓂᑎᓚᐅᒃᑭᑦ.  

 

ᑕᐃᒪ ᐃᒃᓯᕚᖏᓐᓇᖁᕙᔅᓯ ᒪᓕᒐᓕᐅᕐᕕᒻᒥ, ᑖᒃᑯᐊ 

ᐱᓕᕆᒋᐊᕐᓂᐊᕋᑦᑎᒍ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ.  

 

ᑕᐃᒪ ᒥᓂᔅᑕ ᐊᐱᕆᔪᒪᓕᖅᐸᕋ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ  

ᐃᖅᑲᓇᐃᔭᖅᑎᖃᕐᒪᖔᑦ ᐃᒃᓯᕚᖃᑎᒋᔪᒪᔭᒥᓐᓂᒃ 

ᓵᖓᓂᑦ ᑲᑎᒪᔩᑦ? ᒥᔅᑕ ᖁᒃᓱᒃ.  

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐄ, ᑕᒪᐅᓐᖓᖁᕙᒃᑲ ᐱᓕᕆᔨᒃᑲ. 

ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒪᓕᒐᓕᐅᖅᑏᑦ ᐊᖏᖅᐹᑦ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᕝᕗᓐᖓᐅᖁᓪᓗᒋᑦ? 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᐃᓯᖅᑎᓚᐅᒃᑭᑦ.  

 

(ᑐᓵᔨᒃᑰᖏᑦᑐᖅ) ᒪ’ᓇᓪᓗᐊᕕᒃ. ᑎᑎᕋᖅᓯᒪᓂᐊᕐᒪᑦ, 

ᒥᓂᔅᑕ ᑭᒃᑰᒻᒪᖔᑕ ᐅᖃᐅᓯᕆᓚᐅᒃᑭᑦ 

ᐃᖅᑲᓇᐃᔭᖅᑎᑎᑦ. ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᐅᓪᓛᒃᑯᑦ ᓄᓇᕗᒻᒥᐅᑦ, 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᓪᓛᕐᖏᓛᒃ ᑕᒫᓃᖃᑎᖃᕐᓂᐊᕋᒪ 

ᕼᐊᐅᒥᓐᓃᑦᑐᒥᑦ, ᓯᕗᓪᓕᐅᓗᒍ ᑖᓐᓇ 

ᕼᐊᐅᒥᓐᓃᑦᑐᖅ ᑰᑎᔅ ᐋᓚᕕ. ᑖᓐᓇ 

ᐃᓕᓯᒪᑲᐃᓐᓇᖅᑐᖅ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᔨᐅᖃᐃᓐᓇᖅᑐᖅ, ᒫᓐᓇ ᑮᓇᐅᔭᓕᕆᓂᕐᒧᑦ 

ᑮᓇᐅᔭᓕᕆᓂᕐᒥᑦ ᐃᓪᓗᓕᕆᔨᕐᔪᐊᒃᑯᑦ ᐃᓗᐊᓂ. 

ᐊᒻᒪᓗ ᑕᓕᖅᐱᓐᓃᑦᑐᖅ ᑕᒫᓃᖃᑎᒋᓂᐊᕐᒥᔭᕋ 

ᐅᓪᓛᖅ, ᑐᒡᓕᕆᔭᕋ ᐃᓪᓗᓕᕆᔨᕐᔪᐊᒃᑯᑦ 

ᐊᖏᔪᖅᑳᖓᑦ, ᑎᐅᕆ ᐊᐅᓪᓚ. ᑖᒃᑯᐊᖑᕗᑦ ᑖᒃᑯᐊ, 

ᐅᓪᓛᖅ. ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᓐᖓᕼᐅᓐᓂᐊᖅᐳᑦ 

ᒪᓕᒐᓕᐅᕐᕕᒻᒧᑦ ᒥᔅᑕ ᐊᐅᓪᓚ ᐊᒻᒪᓗ ᒥᔅᑕ ᐋᓚᐱ. 

ᐅᒃᑯᐃᕈᑎᓐᓄᑦ ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ, ᒥᔅᑐ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᑲᑎᒪᔩᓪᓗ. 

ᖁᕕᐊᓱᑦᑐᒻᒪᕆᐅᕗᖓ ᑲᑎᖅᓱᐃᔪᓐᓇᕋᔅᓯ ᑖᒃᑯᐊ 

ᑲᑎᒪᑐᐃᓐᓇᕐᓂᕐᒧᑦ ᑲᑎᒪᔩᑦ ᐅᓪᓗᒥ 

ᐅᖃᐅᓯᕆᔭᑎᒍᑦ 2017-18 ᑮᓇᐅᔭᖅᑐᕈᑎᒃᓴᓄᑦ 

ᐊᒻᒪᓗ ᐱᔭᒃᓴᐃᑦ ᐸᕐᓇᐅᑎᐅᔪᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ.  

 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᒐᕙᒪᒃᑯᑦ ᑮᓇᐅᔭᖃᖅᑐᓂᖓ, ᓄᓇᕗᒻᒥ 

ᐃᓪᓗᓕᕆᓂᕐᔪᐊᒃᑯᓐᓂᑦ ᐊᕐᕌᒍᐊᓄᑦ 2017-18, 

ᐅᓄᖅᓯᕚᓪᓕᕐᓂᐊᕐᒪᑦ $3,473,000 ᑕᐃᑲᓐᖓᓂᑦ 

2016-17 ᑮᓇᐅᔭᖅᑐᕈᑎᕆᓚᐅᖅᑕᖏᓐᓂᑦ.  
 

 ᑖᒃᑯᐊ ᐅᓄᖅᓯᒋᐊᕈᑎᖏᑦ ᐱᖃᓯᐅᔾᔨᕗᑦ 

$1,058,000, ᑖᓐᓇ ᒥᒃᓕᒋᐊᕐᓂᖓ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ ᑮᓇᐅᔭᖅᑖᕆᕙᑦᑕᖏᑕ 

ᒪᑯᓄᖓ ᐃᒡᓗᖃᖅᑎᑦᑎᓂᕐᒧᑦ 

ᐊᖏᖃᑎᒌᒍᑎᓂᒃ.  
 

 $1,087,000 ᑖᒃᑯᐊ ᐅᓄᖅᓯᒋᐊᕐᓂᖏᓐᓄᑦ 

ᒪᑯᐊ ᐆᒻᒪᖁᑎᖏᓐᓄᑦ, ᓄᓇᐅᑉ ᑖᒃᓯᖏᓐᓄᑦ 

ᐊᑐᖅᑐᐊᕋᐅᑎᖏᓐᓄᑦ, ᐃᒡᓗᓕᕆᔨᐊᓛᓪᓗ 

ᐊᐅᓚᔪᑎᖏᓐᓄᑦ, ᓱᕋᒃᓯᒪᔪᓕᕆᔪᑎᖏᓪᓗ,  
 

 $1,328,000, ᒪᑯᐊ ᐃᖅᑲᓇᐃᔭᖅᑎᓂᑦ 

ᐊᐅᓚᑕᐅᓂᖏᓐᓄᑦ.  
 

ᑕᐃᒪ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑎᖏᑦ 

ᐅᓄᖅᓯᒋᐊᖅᑎᓪᓗᒋᑦ ᑕᒪᓐᓇ ᑮᓇᐅᔭᖅᑐᕐᓂᖓ 

ᓱᕋᒃᓯᒪᔪᓕᕆᓂᐅᑉ ᖁᕝᕙᕆᐊᕐᒥᒻᒪᑦ, 102 ᓄᑖᑦ 

ᐃᒡᓗᐃᑦ ᐃᓚᓕᐅᑎᓂᐊᕐᒪᑕ ᑖᒃᑯᐊ 

ᐃᒡᓗᖁᑎᖏᓐᓄᑦ 2017-18-ᖑᑎᓪᓗᒍ.  
 

ᑖᓐᓇ ᑮᓇᐅᔭᖅᑐᕈᑎᖏᑕ ᐅᓄᖅᓯᒋᐊᕐᓂᖏᓐᓄᑦ, 

ᐊᑭᑦᑐᕆᐊᕐᓂᖏᓐᓄᑦ ᓱᕋᒃᓯᒪᔪᓕᕆᓂᐅᑉ 

ᐊᐅᓚᑦᑎᓂᐅᓪᓗ, ᐆᒻᒪᖁᑎᖏᓐᓄᓪᓗ, ᓄᓇᐅᓪᓗ 

ᑖᒃᓯᖏᓐᓄᑦ, ᐊᒻᒪᓗ ᐊᑐᖅᑐᐊᕈᑎᓄᑦ. 

ᑕᐃᒪᓐᓇᑲᓴᑦᑕᐅᖅ ᓄᑖᑦ ᐃᖅᑲᓇᐃᔭᖅᑎᓄᑦ ᐃᒡᓗ 

ᑐᕿᖃᕐᒥᒻᒪᑦ ᑮᓇᐅᔭᖅᑐᓕᒃᑲᓂᕐᓂᖏᓐᓂ 

ᐊᐅᓚᑕᐅᓂᖏᓐᓄᑦ 2017-18-ᖑᑎᓪᓗᒍ, 93 ᓄᑖᑦ 

ᐃᒡᓗᐃᑦ ᓂᕆᐅᒋᔭᐅᔪᑦ ᓇᑉᐸᖅᑎᖅᑕᐅᓂᐊᕆᐊᖓ 

ᐊᑐᖅᑐᐊᖅᑕᐅᓗᑎᓪᓘᓐᓃᑦ. ᑮᓇᐅᔭᖅᑐᕈᑎᖏᑕ 

ᐅᓄᖅᓯᒋᐊᕈᑎᖏᑦ ᒪᑯᓄᖓ ᓱᕋᒃᓯᒪᔪᓕᕆᓂᖅ, 

ᐆᒻᒪᖅᑯᑎᖏᓐᓄᑦ ᐃᒡᓗᓕᕆᔨᐊᓛᑦ, ᐊᒻᒪᓗ 

ᑎᒥᐅᔪᑦ.  
 

ᐊᒻᒪᓗ ᐃᒡᓗᐃᑦ ᐃᓗᓕᖏᓐᓄᑦ 2016-ᖑᑎᓪᓗᒍ 

ᓄᓇᕗᑦ ᒐᕙᒪᒃᑯᖏᑦ ᓯᕗᓕᐅᖅᑕᐅᓪᓗᑎᒃ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐱᔭᕇᖅᓯᓚᐅᕐᒪᑕ 

ᐸᕐᓇᐅᑎᖏᓐᓂ ᐃᒡᓗᓕᕆᓂᕐᒧᑦ 

ᐊᑐᓕᖅᑎᑕᐅᓂᖏᓐᓄᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᓐᓂᑦ ᐊᑯᓂ ᓯᕕᑐᔪᒥ 

ᐃᓗᓕᖃᐅᑦᑎᐊᖅᑐᓂᓗ ᐸᕐᓇᐅᑎᖏᓐᓂᑦ 

ᐃᒡᓗᓕᕆᓂᕐᒧᑦ, ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ. 

ᑖᓐᓇ ᐸᕐᓇᐅᑦ ᐅᓂᒃᑳᖃᕐᒪᑦ 60-ᓂᑦ 

ᐱᓕᕆᔭᐅᓪᓚᑦᑖᕐᓂᐊᖅᑐᓂᑦ ᓄᓇᕗᑦ ᒐᕙᒪᒃᑯᑦ 

ᑲᔪᓯᑎᓐᓂᐊᖅᑕᖏᓐᓄᑦ, ᑖᒃᑯᐊ ᓄᓇᕗᒻᒥ  

ᐃᒡᓗᑭᔅᓴᕐᓂᖅ ᐋᖅᑭᒍᑎᒋᓇᓱᓪᓗᒍ. ᑖᒃᑯᐊ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐱᔭᔅᓴᐃᑦ 

ᐸᕐᓇᐅᑎᖏᑦ ᑖᒃᑯᓂᖓ ᐊᑐᓕᖅᑎᑦᑎᓂᕐᒧᑦ 

ᐱᓕᕆᐊᔅᓴᓂᑦ, ᐊᒻᒪᓗ ᐱᓕᕆᖃᑎᒌᓐᓂᖏᓐᓂᒃ, 

ᖃᓄᖅᑑᖃᑎᒌᓐᓂᖏᓐᓂ ᐱᓕᕆᕝᕖᑦ ᐱᐅᔪᒥᒃ 

ᓴᖅᑭᑦᑎᖁᓪᓗᒋᑦ.  

 

ᑕᐃᒪᓕ ᐊᑭᑐᓗᐊᖏᑦᑐᓂᒃ ᐃᒡᓗᑕᖃᕆᐊᖃᕐᓂᖓ 

ᓄᓇᕗᒻᒥ ᐱᕈᖅᐸᓪᓕᐊᖏᓐᓇᖅᑎᓪᓗᒍ ᐊᒻᒪᓗ 

ᓱᕋᒃᓯᒪᔪᓕᕆᓂᖓ ᖁᕝᕙᖅᐸᓪᓕᐊᑎᓪᓗᒍ ᐊᑭᖓ 

ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᖓ 

ᐱᑕᖃᕆᐊᖃᒃᑲᓂᖅᑐᖅ ᓄᓇᕗᑦᒥ 

ᐃᒡᓗᖃᕆᐊᖃᕐᓂᖏᑦ ᐊᖑᒻᒪᑎᓪᓗᒋᑦ.  

 

2017-18 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᑦᑎᐊᖏᓐᓇᕐᓂᐊᕐᒪᑕ ᐊᕕᒃᑐᖅᓯᒪᔪᓂ 

ᐃᒡᓗᓕᕆᔨᕐᔪᐊᖑᖃᑎᒥᓂᒃ ᑖᒃᑯᐊ ᒐᕙᒪᑐᖃᒃᑯᑦ 

ᐊᔭᐅᖅᑐᕐᓗᒋᑦ, ᒪᑯᓄᖓ ᐊᑭᑐᔪᖅᑐᕈᑎᓄᑦ, 

ᐊᐅᓚᔪᑎᖏᓐᓄᓪᓗ ᑕᒫᓂ ᐃᒡᓗᓕᕆᓂᕐᒧᑦ 

ᓄᓇᕗᑦᒥ. ᑕᒫᓂ ᐊᕐᕌᒍᒥ ᐱᒻᒪᕆᐅᓐᓂᐊᕐᒪᑦ 

ᐊᔭᐅᖅᑐᐃᓂᖅ ᑲᓇᑕ ᐱᕙᓪᓕᐊᑎᓪᓗᒍ 

ᑲᓇᑕᓕᒫᒧᑦ ᐃᒡᓗᖃᕐᓂᕐᒧᑦ ᐸᖅᓴᐅᓯᐅᖅᑎᓪᓗᒋᑦ. 

 

ᐊᒻᒪᓗ ᐱᒻᒪᕆᐅᒻᒥᔪᖅ ᐋᖅᑭᒍᑎᒋᓇᓱᒃᑐᒋᑦ 

ᐃᒡᓗᑭᔅᓴᓂᕐᒧᑦ ᑖᒃᑯᐊᓗ ᑮᓇᐅᔭᖅᑎᒍᑦ 

ᐊᐅᓚᓂᖏᑦ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᐊᒃᓱᕈᖃᑦᑕᓂᐊᖅᐳᖅ 2017-18, ᐱᓕᒻᒪᒃᓴᐃᓂᖓ 

ᐊᖏᓪᓕᒋᐊᖅᑎᓪᓗᒍ ᐊᒻᒪᓗ ᐱᕙᓪᓕᐊᓂᖓ 

ᐃᓄᐃᑦ ᐃᖅᑲᓇᐃᔭᖅᑎᓄᑦ, ᐃᓄᓐᓂᒃ 

ᐃᖅᑲᓇᐃᔭᖅᑎᓄᑦ ᐱᖃᓯᐅᑎᓗᒍ ᓄᓇᓕᓐᓂ 

ᓴᓐᖏᓂᖅᓴᓂᒃ ᐃᖅᑲᓇᐃᔭᖅᑎᖃᕐᓗᑎ, 

ᐃᒡᓗᓕᕆᔨᐊᓛᖏᓐᓂᓪᓗ. ᑖᓐᓇ ᑲᔪᓰᓐᓇᕐᒪᑦ 

ᓯᕗᓪᓕᐅᑎᑕᐅᔪᒻᒪᕆᐅᓪᓗᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓇᓗᓇᐃᕐᔭᖅᓯᒪᓂᖓ 

ᒪᓕᒃᑐᒍ ᐸᕐᓇᐅᑎᑦᑎᓐᓂ.  

 

ᑕᐃᒪ ᖁᕕᐊᓱᑉᐳᖓ ᐊᐱᖅᑯᑎᓂᒃ ᑭᐅᔪᓐᓇᕈᒪ 

ᑖᒃᑯᓄᖓ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐱᖏᑦ  

2017-18, ᑮᓇᐅᔭᖅᑐᕈᑎᔅᓴᖏᓐᓄᑦ 

ᐸᕐᓇᐅᑎᖏᓐᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ 

ᑲᑎᒪᔨᐅᖃᑕᐅᔪᓪᓗ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑖᓐᓇ 

ᐃᒃᓯᕙᐅᑖᖅ ᑲᑎᒪᔨᕋᓛᓄᑦ ᐅᖃᐅᓯᔅᓴᖃᖅᐹ? ᒥᔅᑕ 

ᕋᒻᐴᑦ.  

 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᐅᓪᓛᒃᑯᑦ. ᐃᒃᓯᕙᐅᑖᖅ, ᖁᕕᐊᓱᒃᑐᖓ 

ᒪᑐᐃᖅᓯᔪᑎᓂᒃ ᐅᖃᐅᓯᖃᕈᓐᓇᕋᒪ ᑭᒡᒐᖅᑐᖅᑐᒋᑦ 

ᒐᕙᒪᒃᑯᑦ ᓇᓕᖅᑯᑎᖅᑕᐅᓯᒪᓂᖏᑦ 

ᐊᐅᓚᓂᖏᓐᓂᓪᓗ ᕿᒥᕐᕈᔩᑦ, 

ᕿᒥᕐᕈᐊᖅᑕᐅᑎᓪᓗᒋᑦ ᑖᒃᑯᐊ 2017-18 

ᐊᑐᕈᒫᕐᓂᐊᖅᑐᑦ, ᐊᒻᒪᓗ 2017-2020 ᐸᕐᓇᐅᑏᑦ.  

 

ᑲᑎᒪᔨᕋᓛᑦ ᐅᔾᔨᕆᔭᖃᓚᐅᖅᑐᑦ ᑖᒃᑯᐊ ᓄᓇᕗᒻᒥ 

ᐃᒡᓗᓕᕆᔨᔾᔪᐊᒃᑯᑦ 2017-18 ᐊᐅᓚᔾᔪᑎᓄᑦ 

ᒪᑭᒪᐅᑎᓄᓪᓗ ᐊᑐᖅᑐᔅᓴᓂᒃ $199,843,000 

ᒥᓕᐊᖑᔪᑦ ᐃᓚᒃᑲᓐᓂᖅᓯᒪᓪᓗᑎᒃ 1.9 ᐳᓴᓐᑎᓂᒃ 

ᑕᐃᒃᑯᐊ ᑕᑯᓐᓇᕈᑦᑎᒍᑦ 2016-17 ᐊᑐᕈᒫᓚᐅᖅᑐᑦ. 

ᐃᖅᑲᓇᐃᔭᖅᑎᖃᖅᑐᑦ 116-ᓂᒃ 

ᐃᓚᒃᑲᓐᓂᖅᖢᑎᓪᓗ ᒪᕐᕉᓐᓂᒃ ᑕᑯᓐᓇᕈᑦᑎᒃᑯᒃ 

2016-17 ᐊᑐᕈᒫᓐᓂᐊᖅᑐᖁᑎᖏᑦ.  

 

ᒥᓂᔅᑕᖓ ᒫᓐᓇᕈᓗᒃ ᑲᑎᒪᔨᕋᓛᑉ ᓵᖓᓃᖢᓂᒃ 

ᑕᐃᔅᓱᒪᓂ ᐃᓱᒫᓘᑎᒋᔭᑦᑎᓐᓂᒃ 

ᐅᖃᐅᓯᒃᓴᑦᑎᓐᓂᓪᓗ 

ᓂᐅᓪᓕᐅᑎᖃᕈᓐᓇᖅᓯᓚᐅᖅᑐᒍᑦ.  

 

ᐅᑐᐱᕆ 20, 2016-ᖑᑎᓪᓗᒍ, ᐃᒡᓗᓕᕆᓂᒻᒧᑦ 

ᐊᐅᓚᔾᔭᐃᒍᑏᑦ ᐊᑐᓕᖅᑎᑦᑎᕙᓪᓕᐊᓂᒻᒧᓪᓗ 

ᐸᓐᓇᐅᑎᓕᐊᑦ ᓄᓇᕗᑦ ᒐᕙᒪᒃᑯᖏᑦ 

ᐊᕗᖓᐅᔨᓯᒪᔪᑦ ᐃᒡᓗᓕᕆᓂᒻᒧᑦ 

ᐊᖏᕐᕋᖃᖏᑦᑐᓕᕆᓂᒻᒧᓪᓗ ᑐᑭᒧᐊᕆᑏᑦ, 

ᒪᓕᒐᓕᐅᕝᕕᒻᒧᑦ ᓴᖅᑭᑕᐅᓚᐅᖅᓯᒪᔪᐃᑦ. ᑖᒃᑯᐊ 

ᐱᔾᔪᐊᖑᔪᑦ ᑎᑎᖅᑲᐃᑦ ᐊᐅᓚᔾᔭᐃᔾᔪᑎᓂᒃ 60-ᓂᒃ 

ᐃᓗᓕᖃᓚᐅᖅᐳᓐ ᐃᒡᓗᓕᕆᓂᒻᒧᑦ ᑐᕌᖓᔪᓂᒃ. 

 

ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᔾᔪᐊᒃᑯᑦ 2017-2020 

ᐱᓕᕆᐊᕆᓂᐊᖅᑕᖏᑕ ᐸᓐᓇᐅᑎᖏᑦ 

ᐅᖃᖅᓯᒪᓚᐅᖅᑐᖅ ᐃᒪᐃᑦᑐᒥᒃ 

ᓯᕗᓪᓕᐅᔾᔨᓯᒪᓪᓗᑎᖕ ᑐᑭᒧᐊᑦᑎᒋᔭᐅᓂᐊᖅᖢᑎᒃ 

ᐃᓕᓐᓂᐊᓯᓐᓈᖅ ᑲᑎᔾᔪᑎᖃᖅᑎᓪᓗᒋᑦ. 2017-18 

ᐊᕐᕌᒍᐊᓂ ᐊᑐᖅᑐᒃᓴᓂᒃ ᐊᒻᒪᓗ ᓇᓗᓇᐃᓪᓗᒋᑦ 

ᑕᐃᒃᑯᐊ ᐊᐅᓚᔾᔭᒃᑕᐅᔭᕆᐊᓖᑦ ᐊᕐᕌᒍᒥ ᐊᒡᒋᖅᑐᒥ. 

ᐃᒡᓗᓕᕆᔨᔾᔪᐊᒃᑯᓐ ᐊᖅᑭᒃᓯᓂᐊᒻᒥᔪᑦ ᐊᕐᕌᒍᑕᒫᖅ 

ᓴᖅᑭᖃᑦᑕᓐᓂᐊᖅᑐᒥᒃ ᐃᒡᓗᓕᕆᓂᖅᐳᑦ ᐅᓂᒃᑳᒥᒃ  

ᐅᑭᐅᒃᓵᒃ ᑲᑎᒪᔾᔪᐊᓕᖅᐸᑕ ᓴᖅᑭᑕᐅᔪᒃᓴᐅᑕᐅᔪᓂ. 

ᑲᑎᒪᔨᕋᓛᑦ ᑕᒪᑐᒥᖓ ᓂᕆᐅᑦᑎᐊᖅᐳᓐ ᐊᒻᒪᓗ 

ᓂᕆᐅᒃᑭᕗᖅ ᕿᒥᕐᕈᓇᓛᓐᓂᐊᓐᓂᒻᒥᓐᓂᒃ 

ᐱᕙᓪᓕᐊᓂᓐᓂᒃ. 

 

ᐃᓗᐊᒍᑦ 2017-2020 ᐱᓕᕆᐊᑦ ᐸᓐᓇᐅᑎᖏᑦ 

ᐅᖃᖅᓯᒪᒻᒥᔪᑦ ᐃᒡᓗᓕᕆᔨᔾᔪᐊᒃᑯᑦ 

ᐃᖅᑲᓴᐃᔮᖃᖅᐳᑦ ᑎᒍᓯᒃᑲᓐᓂᕈᓐᓇᓐᓂᐊᒻᒪᑕ 

ᐊᐅᓚᑦᑎᓂᒻᒧᑦ ᐊᖏᕈᑎᐊ ᐊᑎᓕᐅᖅᑕᐅᓯᒪᔪᖅ 

ᐃᒡᓗᓕᕆᔨᒃᑯᓐᓄᑦ. ᓄᑖᓐᖑᕆᐊᖅᑎᑕᐅᓯᒪᔪᑦ 

ᐊᐅᓚᔾᔭᐃᓂᒃᑯᑦ ᐊᖏᕈᑏᑦ ᑐᑭᓯᓇᖅᓯᓂᐊᖅᑐᖅ 

ᖃᓄᖅ ᐃᖅᑲᓇᐃᔭᖃᑎᒌᓐᓂᐊᒻᒪᖔᑕ 

ᐃᒡᓗᓕᕆᔨᔾᔪᐊᒃᑯᑦ ᐃᒡᓗᓕᐅᕆᔨᐅᔪᓪᓗ ᐊᒻᒪᓗ 

ᐱᓕᕆᐊᓐᖑᖅᑎᑦᑕᐅᓯᒪᔪᖅ ᖃᓄᖅ 

ᓴᖅᑭᑕᐅᖃᑦᑕᓐᓂᐊᒻᒪᖔᑦ ᐃᒡᓗᓕᕆᔨᒃᑯᓐᓄᑦ. 

 

ᐃᖅᑲᐅᒪᔪᒃᓴᐅᕗᓯ ᐃᒡᓗᓕᕆᔨᔾᔪᐊᒃᑯᑦ 

ᐊᐅᓚᑦᑎᓂᒻᒧᑦ ᐊᖏᕈᑎᖏᑦ ᑲᑎᒪᑐᐃᓐᓇᓐᓂᒻᒧᑦ 

ᑐᓐᓂᖅᑯᑕᐅᓚᐅᖅᓯᒪᔪᑦ ᐃᓱᒪᒃᓴᖅᓯᐅᕈᑕᐅᓂᐊᒻᒪᑕ. 

ᑲᑎᒪᔨᕋᓛᑦ ᓂᕆᐅᑉᐳᑦ ᑖᒃᑯᐊ 

ᓄᑖᓐᖑᖅᑎᑕᐅᓯᒪᔪᑦ ᐊᐅᓚᔾᔭᐃᓂᒻᒧᑦ ᐊᖏᕈᑏᓐ 

ᒪᓕᒐᓕᐅᕝᕕᒻᒧᑦ ᓴᖅᑭᑕᐅᓂᐊᓐᓂᖏᓐᓂᒃ. 

 

ᔫᓂ 2011-ᖑᑎᓪᓗᒍ ᓄᓇᕗᒻᒥ ᐃᒡᓗᓕᕆᔨᔾᔪᐊᒃᑯᑦ 

ᒪᓕᒐᔅᔪᐊᖓ ᒪᓕᒐᓕᐅᕝᕕᒻᒥ 

ᐊᓂᒍᖅᑎᑕᐅᓚᐅᖅᓯᒪᔪᖅ ᑖᒃᑯᐊ ᐋᖅᑭᒋᐊᕈᑎᖏᑦ 

ᐊᑐᖅᑕᐅᓪᓗᑎᒃ ᓴᖅᑭᑦᑐᖃᓚᐅᖅᑐᖅ ᑲᑎᒪᔨᓂᒃ 

ᐃᒡᓗᓕᕆᔨᔾᔪᐊᒃᑯᓐᓄᑦ. ᖁᕕᐊᓱᑦᑐᒍᑦ ᑖᒃᑯᐊ 

ᐃᒡᓗᓕᕆᔨᔾᔪᐊᒃᑯᑦ ᒪᕐᕉᓕᑕᐅᓂᖅᐹᖅ  

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐃᓗᓕᖃᐅᓚᐅᒻᒪᑕ 

ᑲᑎᒪᔩᑦ ᖃᓄᐃᓕᐅᖃᑦᑕᖅᓯᒪᓂᑯᖏᓐᓂᒃ 

ᐊᕐᕌᓂᐅᓚᐅᖅᑐᖅ. 

 

ᐃᓗᐊᓂ 2004-ᒥ, ᒪᓕᒐᓕᐅᖅᑎᐅᖃᑕᐅᔪᖅ 

ᑎᑎᖅᑲᑎᒍᑦ ᐊᐱᖅᑯᒻᒥᒃ ᓴᖅᑭᑎᑦᑎᓚᐅᖅᓯᒪᔪᖅ 

ᐃᒡᓗᑦ ᐊᑐᖅᑐᐊᒐᓐᓄᑦ ᐊᑐᖅᑐᐊᕈᑎᓄᑦ 

ᐊᑮᑦᑐᖃᓐᓂᖏᓐᓂ ᐊᒻᒪᓗ 

ᓯᖁᑦᑎᖅᓴᖃᑦᑕᓐᓂᖏᑕ ᐊᑐᖅᑐᐊᖅᑐᑦ. ᓄᕙᑉᐸ 

2004. ᑕᒫᓂ $6.6 ᒥᓕᐊᓐ ᐊᑭᓕᒃᓴᕆᔭᐅᓚᐅᖅᑐᑦ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᓄᖓ ᐊᑐᖅᑐᐊᖃᑦᑕᖅᑐᓄᑦ.  

 

ᓄᓇᕗᒻᒥ ᐃᒡᓗᓕᕆᔨᔾᔪᐊᒃᑯᑦ 2014-15 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕝᕕᒻᒧᑦ 

ᓴᖅᑭᑕᐅᓚᐅᖅᑐᑦ ᓄᕕᐱᕆ 5, 2015-ᒥ, ᐃᒪᓐᓇ 

ᐅᖃᖅᓯᒪᓚᐅᖅᑐᑦ “... $27 ᒥᓕᐊᓂᒃ 

ᐊᑭᓕᒃᓴᖃᖅᑐᖃᖅᐳᖅ ᐃᒡᓗᓕᕆᔨᔾᔪᐊᒃᑯᓐᓄᑦ 

ᐊᒻᒪᓗ ᐊᑭᓕᖅᑕᐅᔪᐃᓐᓇᐅᓐᓂᖅᐸᑕ 60-ᓂᒃ 

ᓄᑖᓂᒃ ᐃᒡᓗᓕᐅᕈᑕᐅᔪᓐᓇᖅᑐᑦ.” 

 

ᐃᒡᓗᓕᕆᔨᔾᔪᐊᒃᑯᑦ 2016-19 ᐸᓐᓇᐅᑎᖏᑦ 

ᐅᖃᖅᓯᒪᓚᐅᒻᒥᔪᑦ ᐱᔭᕆᐊᑭᓪᓕᑎᑦᑎᔨᓂᒃ “ᑎᒥᓂᒃ 

ᓴᖅᑭᑦᑎᓂᐊᓪᓗᑎᒃ ᐃᓚᒋᔭᐅᖃᑕᐅᓗᑎᒃ 

ᑭᒡᒐᖅᑐᖅᑕᐅᓗᑎᓪᓗ ᐃᒡᓗᓕᕆᔨᒃᑯᑦ 

ᐊᑭᓕᒃᓴᐃᔭᓐᓂᒻᒥᒃ ᐱᓕᕆᐊᖃᓐᓂᐊᒻᒪᑕ. 2014-

15-ᒥ ᐊᑭᓕᒃᓴᐃᑦ 88.38 ᐳᓴᓐᑎᐅᓚᐅᖅᑐᑦ 

ᖁᓕᓪᓗ ᓄᓇᓖᑦ 97 ᐳᓴᓂᒃ 

ᐅᓂᒃᑲᓐᓂᖅᑐᓂᓪᓘᓐᓃᑦ ᐊᑭᓕᒃᓴᖃᖅᖢᑎᒃ.” 

 

ᐃᒡᓗᓕᕆᔨᔾᔪᐊᒃᑯᑦ 2015-16 ᐊᕐᕌᒍᑕᒫᖅᓯᐅᑎᖏᑦ 

ᐅᓂᒃᑳᖏᑦ ᒪᓕᒐᓕᐅᕝᕕᒻᒧᑦ ᓴᖅᑭᑕᐅᓚᐅᖅᓯᒪᔪᑦ 

ᓄᕙᒻᐸ 8, 2016-ᒥ ᓇᓗᓇᐃᖅᓯᓯᒪᒻᒪᑦ 

$30,644,893 “ᐊᑐᖅᑐᐊᕈᑎᑦ 

ᐊᑭᓕᑦᓴᐅᓂᕋᖅᑕᐅᓪᓗᑎᒃ” ᒫᔅᓯ 31, 2016-ᒧᑦ 

ᑎᑭᑦᑐᒍᑦ. ᑖᒃᑯᐊ “ᓄᐊᑕᐅᕙᓪᓕᐊᓂᖏᑦ” 89.6 

ᐳᓴᓃᓚᐅᖅᑐᑦ 2013-14-ᒥ, 2015-16-

ᖑᖅᑎᓪᓗᒋᑦ 83.8 ᐳᓴᒨᓚᐅᖅᑐᑦ, 

ᒥᒃᖠᕚᓪᓕᖅᑐᑎᒃ2015-16-ᒥ.  

 

2015-16 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᐅᖃᖅᓯᒪᓚᐅᕐᒥᔪᑦ ᐃᒫᒃ, “ᐃᓪᓗᓕᕆᔨᕐᔪᐊᒃᑯᑦ 

ᒫᓐᓇ ᖃᓄᖅᑑᕈᑎᖃᖅᑐᑦ ᑕᐃᒃᑯᐊ ᒐᕙᒪᒃᑯᓐᓄᑦ 

ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦ 

ᐃᓚᓐᖓᖅᑎᖅᑕᐅᖃᑦᑕᖁᓪᓗᒋᑦ ᐊᑭᓕᒃᓴᖃᕈᑎᒃ. 

ᐃᓪᓗᓕᕆᔨᕐᔪᐊᒃᑯᑦ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᕈᑎᓂᒃ ᐊᑎᓕᐅᕆᖃᑎᖃᓚᐅᖅᑐᑦ 

ᐃᓄᓕᕆᔨᒃᑯᓐᓂᑦ, ᑕᐃᒃᑯᐊ ᓂᖃᐃᓱᖃᑦᑕᖅᑐᑦ 

ᐃᑲᔫᑎᖏᑦ ᐃᓚᖏᖅᑕᐅᓗᑎᒃ, 

ᐃᓪᓗᓕᕆᔨᒃᑯᓐᓄᐊᖅᑕᐅᑦᑕᐅᑎᒋᖃᑦᑕᖁᓪᓗᒋᑦ. 75 

ᐳᓴᓐᑎᖑᔪᑦ ᐃᓪᓗᕐᔪᐊᒥᑦ ᐊᑐᖅᑐᑦ 

ᓂᖃᐃᓱᖃᑦᑕᖅᑐᑦ.” 

 

ᐃᓪᓗᓕᕆᔨᕐᔪᐊᒃᑯᑦ 2017-2020 ᐸᕐᓇᐅᑎᖏᑦ 

ᐅᖃᖅᓯᒪᓚᐅᕐᒥᔪᑦ ᓯᕗᓪᓕᐅᔾᔨᓯᒪᓂᕋᖅᑐᑎᒃ 

“ᓇᐅᑦᑎᖅᓱᕐᓂᐊᕐᓂᕐᒥᒃ, 

ᕿᒥᕐᕈᓇᖃᑦᑕᕐᓂᐊᕐᓂᕐᒥᓪᓗ ᖃᓄᖅ 

ᐊᑮᑦᑐᐃᔭᕐᓂᕐᒧᑦ ᐊᑐᐊᒐᖅ ᖃᓄᖅ 

ᐊᑦᑐᐃᓂᖃᖃᑦᑕᕐᒪᖔᖅ ᐃᒡᓗᓕᕆᔨᒃᑯᑦ 

ᐊᑮᑦᑐᖏᓐᒃᓂ” ᐊᒻᒪᓗ “ᕿᓈᕗᑦ ᑖᒃᑯᐊ 

ᐊᑮᑦᑐᐃᔭᖅᑎᑦᑎᓂᕐᒧᑦ ᐸᕐᓇᐅᑏᑦ 

ᐊᑐᓕᖅᑎᑕᐅᖁᓪᓗᒋᑦ.” ᑲᑎᒪᔨᕋᓛᑦ ᓂᕆᐅᑉᐳᑦ 

ᑕᒫᑦ ᑐᓴᖅᑎᑕᐅᖃᑦᑕᕐᓂᐊᕆᐊᔅᓴᖏᓐᓂᒃ ᑖᒃᑯᐊ 

ᒥᔅᓵᓄᑦ. 

 

ᔭᓐᓄᐊᕆ 24, 2013-ᒥ ᓄᓇᕗᒻᒥ ᐃᓪᓗᓕᕆᔨᒃᑯᑦ 

ᐊᑭᑦᑐᖅᓯᓚᐅᖅᑐᑦ ᐃᓪᓗᕐᔪᐊᑦ 

ᐊᑐᖅᑐᐊᖅᑕᐅᓂᖏᓐᓄᑦ ᐊᑭᓕᐅᑎᒃᓴᖏᓐᓂᑦ 

ᐊᒻᒪᓗ ᐊᑐᓯᒋᐊᓚᐅᖅᑐᑎᒃ ᕕᕝᕗᐊᕆ 1, 2014-ᒥ. 

ᑐᕌᒐᖃᓚᐅᖅᑐᑦ ᑖᒃᑯᐊ ᐊᑭᓕᖅᓲᑏᑦ 

ᐃᖅᑲᓇᐃᔭᓐᖏᔾᔪᑎᒋᔭᐅᖃᑦᑕᓗᐊᓚᐅᕐᒪᑕ 

ᐊᑭᑦᑐᕆᐊᓗᐊᖃᑦᑕᕐᓂᖏᓐᓄᑦ, ᑕᐃᒪ ᓱᓕ 

ᑐᑭᓯᓇᓐᖏᑦᑐᖅ ᖃᓄᐃᓕᖓᒻᒪᖔᖅ ᑖᓐᓇ. 

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᐃᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ “ᐊᐅᓚᔾᔭᐃᓂᐊᕐᓂᕐᒧᑦ 

ᐃᒡᓗᓕᕆᓂᕐᒧᑦ ᐸᕐᓇᐅᑎᒥ” ᐅᖃᖅᓯᒪᓚᐅᕐᒪᑦ 

ᐃᒪᓐᓇ, “... ᕿᒥᕐᕈᓇᓪᓗᒋᑦ ᐱᐅᓂᖅᐹᑦ 

ᐊᐅᓚᑦᑎᔾᔪᑏᑦ ᐊᑭᓪᓕᒋᐊᖅᓯᒪᔪᑦ ᐃᓪᓗᑦ 

ᐊᓯᒃᓴᐅᔪᓐᓇᖁᓪᓗᒋᑦ ᑮᓇᐅᔾᔭᓵᑎᒍᑦ 

ᐊᑐᖅᑐᐊᕐᓂᐅᔪᒥᒃ. 

 

i. ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓇᕐᓂᐊᖅᐳᑦ ᖃᓄᖅ 

ᑕᒪᓐᓇ ᐋᖅᑭᒋᐊᖅᑕᐅᔪᓐᓇᕐᒪᖔᑦ 

ᑮᓇᐅᔾᔭᒃᓴᖓᓄᑦ ᒪᓕᒃᓯᒪᖃᑦᑕᕐᓂᖅ 

ᐊᑐᖅᑐᐊᕈᑎᑦ ᐊᑭᑭᓪᓕᒋᐊᖅᑎᑕᐅᓯᒪᔪᓂᒃ 

ᐃᒡᓗᖃᖅᑎᑦᑎᓂᕐᒥᒃ ᑮᓇᐅᔾᔭᔅᓵᑦᑎᐊᖅᑐᓄᑦ, 

ᐱᓗᐊᖅᑐᒥ ᑕᐃᒃᑯᐊ ᐊᑭᑐᓛᒥᒃ ᐊᑭᓖᕙᑦᑐᓄᑦ 

ᐃᓄᓕᒫᖅᓯᐅᑎᓃᑦᑐᑦ.  

 

ii. ᐃᓪᓗᓕᕆᔨᕐᔪᐊᒃᑯᑦ ᕿᓂᕐᓂᐊᖅᐳᑦ 

ᖃᓄᖅᑑᕈᑎᔅᓴᓂᒃ ᑲᑐᔾᔭᐅᔪᓂᒃ ᓇᒻᒥᓂᖅ 

ᐅᒡᓗᒋᔭᐅᔪᓐᓇᕋᔭᖅᑐᓂᒃ, ᓲᕐᓗ ᑯᐊᐸᐅᓂᒃᑯᑦ 

ᐊᒻᒪᓗ ᓄᓇᓕᓐᓂ ᐸᐸᑦᑎᔨᓂᒃ ᓄᓇᓂᒃ.” 

 

ᐃᓪᓗᓕᕆᔨᕐᔪᐊᒃᑯᑦ ᐊᕗᖓᐅᔨᒪᔪᑦ ᐃᓪᓗᓕᕆᓂᕐᒧᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᑐᑭᒧᐊᕈᑏᑦ 

ᐅᖃᖅᓯᒪᕗᑦ “ᐃᖅᑲᓇᐃᔭᖅᑏᑦ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3614 

ᐊᑭᓕᖅᓱᐃᕙᓪᓕᐊᓗᑎᒃ ᒪᓕᒃᓯᒪᓗᑎᒃ 

ᐊᑐᖅᑐᐊᕈᑏᑦ ᑕᖅᑲᒃᑯᓄᖓ 

ᐊᑭᓕᖅᓱᖅᑕᐅᖃᑦᑕᖅᑐᑦ 

ᓇᒻᒥᓂᖅᑖᖅᐸᓪᓕᐊᖁᓪᓗᒋᑦ ᐊᒻᒪᓘᓐᓃᑦ 

ᐃᖅᑲᓇᐃᔭᖅᑏᑦ ᐃᓪᓗᖏᓐᓃᓐᖏᑦᑑᓕᕋᔭᕐᖓᑕ...”  

 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐃᓱᒪᓕᐅᕆᖁᓪᓗᒋᑦ ᑕᒪᒃᑯᐊ ᐱᕚᓪᓕᐅᑏᑦ 

ᐊᑐᓕᖅᑎᑕᐅᔪᓐᓇᖅᑐᑦ ᐊᑐᕐᓗᒋᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓄᑦ ᐊᑐᐊᒐᖏᑦ 

ᐊᒻᒪᓗ ᐃᓚᖓ ᓯᕗᓪᓕᐅᔾᔭᐅᓯᒪᔪᖅ 2017-18 

ᐊᕐᕌᒍᐊᓂ. ᑳᓐᑐᕌᒃᓴᒥᑦ ᑐᒃᓯᕋᐅᑏᑦ 

ᑕᖅᑲᐅᓐᖓᖅᑎᓪᓗᑎᒃ ᕿᒥᕐᕈᓇᑦᑕᐅᔪᓐᓇᕐᓂᐊᕐᒪᑕ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ 

ᐃᓪᓗᓕᕆᓂᕐᒧᑦ ᐊᑐᐊᒐᖏᑦ. ᑕᒪᓐᓇ 

ᕿᒥᕐᕈᓇᓐᓂᖅ ᐊᑐᖅᑕᐅᑎᓪᓗᒍ ᐊᓯᖏᓐᓄᑦ 

ᓇᓖᕌᕈᑎᓂᒃ ᕿᓈᓂᐊᖅᑐᑦ 

ᐊᑐᖅᑕᐅᓕᕈᓐᓇᕐᓂᐊᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᒋᔭᐅᔪᓄᑦ.  

 

2016-17 ᒥᓂᔅᑕᐃᑦ ᓂᕆᐅᓐᓂᖏᓐᓄᑦ 

ᑎᑎᖅᑲᖏᑦ ᑐᓐᓂᖅᑯᑕᐅᓚᐅᖅᑐᑦ 

ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᒃᓯᕙᐅᑕᖓᓐᓄᑦ 

ᐊᒻᒪᓗ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᓪᓗᑎᒃ 

ᔫᓂ 7, 2016-ᒥ. ᓂᕆᐅᓐᓂᕐᒧᑦ ᑎᑎᖅᑲᐃᑦ 

ᐅᖃᖅᓯᒪᓚᐅᖅᑐᑦ ᐃᓚᖓᒍᑦ ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ “ᐊᕐᕌᒍᑕᒫᖅᓯᐅᑎᓂᑦ 

ᐅᓂᒃᑳᓂᒃ ᐃᓗᓕᖃᐅᑦᑎᐊᖅᑐᓂᒃ 

ᓴᖅᑭᑦᑎᖃᑦᑕᕐᓗᒋᑦ ᐱᔾᔪᑎᓖᑦ ᓂᐅᕕᕐᓂᕐᒧᑦ,  

ᑳᓐᑐᕌᔅᓯᖃᑦᑕᕐᓂᕐᒧᑦ, ᐊᑐᖅᑕᐅᔪᓄᓪᓗ.” 

ᐃᓪᓗᓕᕆᔨᕐᔪᐊᒃᑯᑦ 2014-15 ᐊᕐᕌᒍᑕᒫᖅᓯᐅᑎᖏᑦ 

ᐅᓂᒃᑳᑦ ᑳᓐᑐᕌᒃᓯᓂᒻᒧᑦ ᓂᐅᕕᖃᑦᑕᓐᓂᒻᒧᓪᓗ 

ᑐᕌᖓᔪᑦ ᒪᓕᒐᓕᐅᕝᕕᒻᒧᑦ ᓴᖅᑭᑕᐅᓚᐅᖅᓯᒪᔪᑦ 

ᒫᔾᔨ 16, 2016-ᒥ. 2015-16 ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᑦ ᓱᓕ ᓴᖅᑭᑕᐅᓚᐅᓐᖏᑦᑐᑦ.  

 

ᐃᒡᓗᓕᕆᔨᔾᔪᐊᒃᑯᑦ ᐊᑐᕈᒫᓐᓂᐊᖅᑐᖁᑎᖏᑦ 

ᓇᖕᒥᓂᖅ ᐃᒡᓗᑖᖅᐸᓪᓕᐊᓂᒻᒧᑦ 

ᑮᓇᐅᔭᖃᖅᑎᑕᐅᖃᑦᑕᖅᐳᑦ ᐊᕐᕌᒍᑕᒫᖅ 

ᐊᑭᑐᔪᖅᑐᕈᑎᑎᒍᑦ. ᐃᒡᓗᓕᕆᔨᔾᔪᐊᒃᑯᑦ 2017-18 

ᐊᑭᑎᔪᖅᑐᕈᑎᖏᑦ ᐊᖏᖅᑕᐅᓚᐅᖅᑐᑦ 

ᒪᓕᒐᓕᐅᖅᑎᖏᓐᓂ 2016 ᑲᑎᒪᔾᔪᐊᖅᑎᓪᓗᒋ  

$4.616 ᒥᓕᐊᓂᒃ ᐃᓚᖃᖅᖢᑎᒃ ᓇᖕᒥᓂᖅ 

ᐃᒡᓗᖃᓐᓂᒻᒧᑦ ᑐᕌᖓᔪᓂᒃ. 

 

ᓄᕕᐱᕆ 2, 2016-ᒥ ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᔪᖅ ᐃᒡᓗᑖᓕᓵᖅᑐᓐ ᓄᓇᕗᒻᒥ 

ᑮᓇᐅᔭᖅᒍᑦ ᐃᑲᔫᑎᖏᑦ ᐅᖃᖅᓯᒪᓕᖅᖢᑎᒃ “... 

ᓄᓇᕗᒻᒥᐅᑦ ᓄᓇᕘᒦᑕᕆᐊᓖᑦ ᐊᕐᕌᒍ ᐊᑕᐅᓯᒻᒧᑦ 

ᐅᖓᑖᓄᓪᓘᓐᓃᑦ ᐊᑐᖅᑎᑕᐅᔪᓐᓇᓐᓂᐊᕈᑎᒃ 

ᓂᐅᕕᕈᑎᔅᓴᓂᒃ ᓄᑖᓄᑦ ᒪᑭᒪᕙᒋᖅᑐᓄᓪᓘᓐᓃᑦ 

ᐃᒡᓗᓄᑦ.” ᑖᒃᑯᐊ ᐊᑐᓯᒋᐊᓚᐅᖅᑐᑦ ᐊᓯᔾᔨᓃᑦ 

ᐃᐳᕈ 1, 2017-ᒥ ᑲᑎᒪᔨᕋᓛᑦ ᖁᕕᐊᓱᑉᐳᑦ 

ᑕᒪᓐᓇ ᐃᓱᒫᓘᑎᒋᔭᐅᖏᓐᓇᖅᑐᖅ 

ᐋᖅᑭᒃᑕᐅᓚᐅᒻᒪᑦ.  

 

ᐃᒃᓯᕙᐅᑖᖅ, ᑖᕝᕙ ᒪᑐᐃᖅᓯᔾᔪᑎᒃᑲ ᐱᔾᔪᑎᓖᑦ 

2017-18 ᐊᑐᕈᒫᓐᓂᐊᖅᑐᓂᒃ ᐊᒻᒪᓗ 2017-2020 

ᐱᓕᕆᐊᖑᓂᐊᖅᑐᑦ ᐸᓐᓇᐅᑎᖏᑦ 

ᐃᒡᓗᓕᕆᔨᔾᔪᐊᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

(ᑐᓵᔨᒃᑰᕈᓐᓃᖅᑐᖅ) ᐅᖃᐅᕼᐃᒃᕼᐊᑐᐃᓐᓇᐃᑦ? 

(ᑐᓵᔨᒃᑰᓕᖅᑐᖅ) ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ 

ᑖᒃᑯᐊ ᒥᓂᔅᑕᐅᑉ ᒪᑐᐃᖅᓯᔾᔪᑎᖏᑦ 

ᐅᑯᓇᓃᑦᓴᐅᑎᒋᒻᒪᑕ ᑮᓇᐅᔭᑦ ᐊᑐᕈᒫᓐᓂᐊᖅᑐᑦ 

ᐃᓗᐊᓂ. ᐊᐱᖅᑯᑎᒃᓴᖃᕈᕕᑦ ᑕᐃᒃᑯᐊ  

ᐊᐱᖅᑯᑎᑎᓐ ᓂᓪᓕᐅᑎᒋᖃᑦᑕᓐᓂᐊᖅᐸᑎᑦ ᐅᑯᐊ 

ᒪᑉᐱᖅᑐᒐᖏᑎᒍᑦ ᕿᒥᕐᕈᓇᒃᑕᐅᓕᖅᐸᑕ.  

 

ᓇᐃᒡᓕᑎᖅᓯᒪᔪᑦ ᐃᒡᓗᓕᕆᔨᔾᔪᐊᒃᑯᑦ, ᓄᓇᕘᒻᒥ 

ᐃᒡᓗᓕᕆᔨᔾᔪᐊᒃᑯᑦ ᒪᑉᐱᖅᑐᒐᖓ L-3, 

ᑲᑎᓕᒫᓪᓗᒋᑦ ᐊᐅᓚᔾᔪᑏᓐ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᓐ. ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑕ 

ᑖᒻ ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᒃᑰᓕᖅᑐᖅ)ᒥᓂᔅᑖ, ᑐᓐᖓᓱᒋᑦ 

ᐃᖅᑲᓇᐃᔭᖅᑏᓪᓗ. ᐊᑐᕝᕙ 20-ᑎᐅᓪᓗᒍ, 2016 

ᓴᖅᑭᑦᑎᓚᐅᖅᓯᒪᒐᔅᓯ ᐸᓐᓇᐅᑎᒥᒃ ᖃᓄᖅᑑᕐᓂᕐᒧᑦ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᓂᕐᒥ ᐸᕐᓇᐅᑎᒥᒃ ᓄᓇᕘᒥ ᓯᕕᑐᔪᒥ 

ᐃᒡᓗᖃᖅᑎᑦᑎᓂᒻᒧᑦ ᐊᖏᕐᕋᖃᓐᖏᑦᑐᓄᓪᓗ 

ᐅᐸᓗᖓᐃᔭᐅᑎᒃᓴᓂᒃ. 

 

ᖃᓄᐃᓕᖓᕙᓐ ᖃᔅᓯᕌᖅᐸᓐ 

ᐊᑐᓕᖅᑎᑕᐅᓂᐊᖅᑎᓪᓗᒍ ᐃᒡᓗᓕᕆᔨᔾᔪᐊᒃᑯᓐᓄᑦ 

ᓯᕕᑐᔪᒧᑦ ᐃᓗᐃᑦᑑᓈᖅᓯᒪᔪᑦ ᐃᒡᓗᓕᕆᓂᒻᒧᑦ 

ᐊᖏᕐᕋᖃᖏᑦᑐᓕᕆᓂᒻᒧᓪᓗ ᐅᐸᓗᖓᐃᔭᐅᑎᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᒃᑰᓕᖅᑐᖅ) 

ᒥᓂᔅᑕᕆᔭᐅᔪᖅ ᓄᓇᕘᒥ ᐃᒡᓗᓕᕆᔨᔾᔪᐊᒃᑯᓐᓄᑦ, 

ᒥᔅᑕ ᖁᒃᓱᒃ 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᓐᓇ ᐊᐱᖅᑯᑎᖓᓄᑦ 

ᑮᓇᐅᔭᖅᑑᑎᔅᓴᑦ ᕼᐃᓚᑖᒍᑦ 

ᑮᓇᐅᔭᖅᑐᕈᑎᖃᓐᖏᒻᒪᑦ ᑕᐃᒫᒃ ᐅᖃᕈᓐᓇᖅᑐᒍᑦ 

ᑮᓇᐅᔭᒃᑲᓐᓂᒻᒥᒃ ᐊᑐᖅᓯᒪᓐᖏᑦᑐᖅ ᑖᓐᓇ ᐃᓗᐊᓂ 

ᑮᓇᐅᔭᖅᑑᑎᔅᓴᖏᓐᓂᒃ ᐃᓗᓐᓃᒻᒪᑦ ᑲᒪᒋᔭᕗᑦ 

ᑖᓐᓇ. ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᒃᑰᓕᖅᑐᖅ) ᑖᒃᑯᐊ ᐊᐅᓚᔾᔭᐃᒋᐊᕈᑎᓄᑦ 

ᐸᓐᓇᐅᑏᑦ ᐃᒡᓗᓕᐅᓐᓂᒻᒧᑦ 60-ᓂᒃ 

ᐊᐅᓚᔾᔭᑦᑕᐅᔭᕆᐊᓕᓐᓂᒃ ᐃᓗᓕᖃᒻᒪᑦ. ᖃᓄᓪᓕ 

ᐃᒡᓗᓕᕆᔨᔾᔪᐊᒃᑯᓐ ᐃᓱᒪᓕᐅᓐᓂᐊᖅᐸᓐ ᓇᓕᐊᒃ  

ᓯᕗᓪᓕᐅᔾᔭᐅᓂᐊᒻᒪᖓᑦ ᐃᓗᐊᓂ 2017-18 

ᐊᕐᕋᒍᐊᓂ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ; ᒪ’ᓇᓪᓗᐊᕕᒃ. ᒥᔅᑐ ᖁᒃᓱᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᒃᑯᐊ ᒪ’ᓈᖅᖢᒍᓗ ᐊᐱᖅᑯᑎᖓᓂᒃ. 

ᐅᒃᕼᐃᕙᐅᑖᖅ, ᑖᓐᓇ ᐅᖃᐅᕼᐃᕆᔭᕗᑦ 

ᐊᐱᖅᑯᑎᖓ (ᑐᓵᔨᑎᒍᑦ) ᑎᑎᖅᑐᒐᖅ 

ᖃᓄᖅᑑᕐᓂᕐᒧᑦ ᐃᒡᓗᓕᕆᓂᕐᒧᑦ (ᑐᓵᔨᒃᑰᖏᑦᑐᖅ)  

ᐃᓗᓕᖏᑦ, ᖃᓄᖅ ᕼᐅᓇ ᕼᐃᕗᓪᓕᐅᑎᑕᐅᕼᐃᒪᕙ 

ᐃᓗᓕᖏᓐᓂ ᑖᒃᑯᐊ ᓇᓗᓇᐃᖅᑕᐅᕼᐃᒪᔪᑦ.  

ᐃᑦᓯᕙᐅᑖᖅ, ᐅᕙᒍᑦ ᐃᒡᓗᓕᕆᔨᔾᔪᐊᒃᑰᓪᓗᑕ 

ᐱᓕᕆᖃᑎᖃᓚᐅᕋᑉᑕ stakeholder-ᖑᔪᓂᒃ  

ᒐᕙᒪᑦ ᕼᐃᓚᑖᓂᓗ ᐊᒻᒪᓗ ᑖᒃᑯᐊ ᒐᕙᒪᑦ ᐃᓗᐊᓂ 

ᐱᓕᕆᕝᕕᖏᑦ ᐊᔾᔨᒌᖏᑦᑐᑦ ᐱᓕᕆᖃᑎᒋᕼᐃᒪᒐᑦᑎᒍᓐ 

ᑕᒪᓐᓇ ᐃᓂᓪᓚᒃᑎᖅᐸᓪᓕᐊᓕᖅᑎᓪᓗᒍ 

ᐃᓗᓕᕆᓂᐊᖅᑕᖏᑦ ᕼᐅᓇᓪᓗ 

ᕼᐃᕗᓪᓕᐅᑎᑕᐅᔭᕆᐊᖃᓐᓂᐊᒻᒪᖔᑖ ᕼᐅᕐᓗ, 

ᐃᒃᓯᕙᐅᑖᖅ, ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᒃᑯᐊ 

ᐊᕕᒃᑐᖅᓯᒪᔪᓂᑦ, ᑭᕙᓪᓕᕐᒥ, ᕿᑎᕐᒥᐅᑦ ᐊᒻᒪᓗ 

ᕿᑭᖅᑖᓗᒃ, ᐊᒻᒪ ᐊᒡᓛᑦ ᑲᓇᑕᓗᑦᑖᖅ ᑕᐅᑐᒃᑐᒍᑦ 

ᑖᒃᑯᐊ ᐃᓄᐃᑦ ᑕᐱᕇᒃᑯᑦ. ᑕᒪᒃᑯᐊ 

ᐱᓕᕆᖃᑎᒋᓪᓗᒋᑦ ᓇᓗᓇᐃᖅᑐᖅᑕᐅᔪᑦ ᑖᒃᑯᓇᓐᖓᑦ, 

ᑖᓐᓇ ᐸᕐᓇᐅᑎᓕᐊᖑᓯᒪᔪᖅ ᐱᓕᕆᐊᕆᔭᐅᑎᓪᓗᒍ 

ᓇᓗᓇᐃᖅᑐᐃᓚᐅᖅᐳᑦ ᑖᒃᑯᐊ ᐱᓕᕆᖃᑎᒋᓪᓗᒋᑦ, 

ᕼᐅᓇ ᕼᐃᕗᓪᓕᐅᑎᑕᐅᔭᕆᐊᖃᕐᒪᖔᑕ ᑖᔅᓱᒪ 

ᐸᕐᓇᐅᑎᓕᐊᖑᓯᒪᔫᑉ ᐃᓗᐊᓂ. ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᒻᒧᖅᑐᖅ.  
 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 2017-2020-ᒧᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ, 

ᐅᖃᖅᖢᑎᒃ ᐃᒪᓐᓇ; “ᐃᑲᔪᖅᑐᐃᓪᓗᑎᒃ 

ᐊᑐᓕᖅᑎᑕᐅᓂᖓᓄᑦ ᐸᕐᓇᐅᑏᑦ ᑖᒃᑯᐊ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓱᐃᓂᐊᖅᑐᑦ ᐱᓕᕆᕝᕖᑦ 

ᐃᓕᓐᓂᐊᓯᓐᓈᑦ ᑲᑎᒪᑎᓪᓗᒋᑦ, ᕿᒥᕐᕈᓇᓐᓂᐊᕐᒪᑕ 

ᖃᐅᔨᓴᐃᓗᑎ ᑭᓱᓂᒃ ᓴᖅᑭᖅᑐᖃᕐᒪᖔᖅ 

ᐸᕐᓇᐅᑎᖏᓐᓂ 2017-18 ᑮᓇᐅᔭᓕᕆᓂᐅᑉ 

ᐊᕐᕌᒍᐊᓂ, ᓇᓗᓇᐃᖅᓯᓗᑎᓪᓗ 

ᐱᓕᕆᐊᔅᓴᕆᓂᐊᖅᑕᖏᓐᓂ ᐊᕐᕌᒍ. ᓄᓇᕗᒻᒥ  

ᐃᒡᓗᓕᕆᔨᕐᔪᐊᒃᑯᑦ ᓴᓇᓚᐅᖅᓯᒪᒻᒥᒻᒪᑕ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂ ᐃᒡᓗᐃᑦ 

ᖃᓄᐃᓕᖓᓕᕐᒪᖔᑕ ᓴᖅᑭᑕᐅᖁᔭᐅᓚᐅᖅᓯᒪᓪᓗᓂ 

ᐅᑭᐊᔅᓵᒃᑯᑦ ᑲᑎᒪᕐᔪᐊᓕᖅᐸᑕ.” ᖃᓄᕐᓕ ᑖᓐᓇ 

ᐊᔾᔨᖃᔾᔮᓐᖏᓚᖅ ᐅᓂᒃᑳᓕᐊᕆᔭᐅᔪᖅ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍbᒫᖅᓯᐅᒻᒧᑦ 

ᐅᓂᒃᑳᕆᕙᑦᑕᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ.  
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐄ, ᑕᐃᓐᓇ 

ᐅᖃᐅᓯᕆᔭᖓ ᐅᓂᒃᑳᕆᒋᐊᖃᖅ ᑕᕝᕙᓂ ᐃᒡᓘᑉ 

ᐃᓗᐊᓄᑦ ᐅᓂᒃᑳᓕᐊᕆᔭᐅᓯᒪᔪᖅ ᕿᑎᑦᑕᕐᓂᐊᕐᓂᕋ  

ᐱᔾᔪᑎᒋᓪᓗᒍ ᐸᕐᓇᐅᑎᓕᐊᕆᓯᒪᔪᒥᑦ 

ᐃᒡᓗᓕᕆᓂᕐᒧᑦ ᑲᔪᕼᐃᑦᑎᐊᕐᓂᐊᖅ. ᑭᕼᐊᓂ ᑖᒃᑯᐊ 

ᖃᓄᖅ ᐊᔾᔨᒌᓐᖏᑎᒋᓂᐊᕐᒪᖔᑕ ᑖᒃᑯᓇᓐᖓᑦ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᕆᔪᔭᑦᑎᓐᓂᒃ ᐸᕐᓇᐅᑎᓕᐊᕆᓯᒪᔭᑦᑎᓐᓂᒃ 

ᐱᔾᔪᑎᒋᓪᓗᒍ. 

 

ᑖᒃᑯᐊ ᐃᓗᓕᖏᑦ ᒫᓐᓇ, ᐃᑦᓯᕙᐅᑖᖅ, 

ᖃᐅᔨᒪᓂᐊᖅᐳᑦ ᒪᓕᒐᓕᐅᖅᑎᐅᖃᑎᒃᑲ ᑕᒪᓐᓇ 

ᐸᕐᓇᐅᑎᓕᐊᕆᓯᒪᔪᖅ ᐃᒡᓗᓕᕆᓂᕐᒧᑦ 

ᕼᐊᖅᑭᓚᐅᖅᕼᐃᒪᑎᓪᓗᒍ, ᐱᓕᕆᐊᕆᓂᖓ 

ᐃᓗᓕᖏᑦ ᐅᕙᒍᑦ ᑖᒃᑯᐊ ᑲᒪᒋᔭᕆᐊᖃᖅᑕᕗᑦ 

ᑲᔪᕼᐃᓐᓇᕐᓂᐊᕐᒪᑕ, ᓇᓃᓕᕐᒪᖔᑕᓗ ᑖᒃᑯᐊ 

ᐱᓕᕆᐊᕆᓯᒪᔭᕗᑦ. ᑕᐃᒪ ᐃᓗᐊᓃᑦᑕᕐᓂᐊᕐᒪᑕ 

ᑖᒃᑯᐊ ᐅᓂᒃᑳᑦ ᐃᓗᐊᓂ, ᑕᕝᕗᖓ ᐃᒡᓗᒧᑦ 

ᕼᐊᖅᑭᑎᒃᕼᐊᖔᕋᒃᑭᑦ ᑖᒃᑯᐊ 

ᖃᓄᐃᓕᐅᖅᓯᒪᓕᖅᐱᑕ. ᑖᒃᑯᐊ 

ᐱᓕᕆᐊᕆᖁᔭᐅᓯᒪᔪᑦ ᐃᓗᓕᖏᑦ ᑖᔅᓱᒪ 

ᐸᕐᓇᐅᑎᔅᓴᐃᑦ ᐃᓗᐊᓂ ᑕᐃᑯᐊ ᑎᑭᓪᓗᒍ ᐃᒡᓗ 

ᐃᓗᐊᓄᑦ ᐅᓂᒃᑳᓕᐊᕆᓯᒪᓂᐅᓂᐊᖅᑑᖅ 

ᐃᓗᐊᓃᑦᑐᑦ ᐅᓂᒃᑳᖑᓇᔭᖅᐳᑦ, ᕼᐅᓇᓂᒃ 

ᐱᕙᓪᓕᐊᓕᖅᐱᑕ, ᓇᓃᓕᖅᐱᑕ ᐃᓗᓕᖏᓐᓂᒃ. 

ᑭᕼᐊᓂ ᑖᓐᓇ ᑲᔪᕼᐄᓐᓇᕐᓂᐊᕐᒪᑦ ᐊᒥᕼᐆᒪᑕ 

ᐱᓕᕆᐊᕆᔭᕆᐊᖃᖅᑕᕗᑦ ᑖᓐᓇ ᐱᕙᓪᓕᐊᓂᖓᓂᑦ 

ᐅᓂᒃᑳᖃᑦᑕᕐᓂᐊᖅᐳᒍᑦ. ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓴᒻᒧᖅᑐᖅ.  
 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᐅᑎᖏᑦ 

2017-2020-ᒥᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᑦ 

ᐅᖃᖅᓯᒪᒻᒪᑕ ᐃᒪᓐᓇ: “ᐊᑐᓂ ᐃᒡᓗᓕᕆᔨᒃᑯᑦ 

ᐃᒡᓗᖁᑎᒋᔭᖏᑦ ᐅᖓᑖᓂᑦ $26,500 

ᐊᑭᖃᖃᑦᑕᕐᒪᑦ ᐊᐅᓚᑦᑕᕆᐊᔅᓴᖅ ᐃᒡᓗ. ᑭᓯᐊᓂᓕ 

ᑮᓇᐅᔭᖅᑖᕆᔭᐅᖃᑦᑕᖅᑐᑦ ᑲᓇᑕᒥ  

ᐃᒡᓗᓕᕆᔨᕐᔪᐊᒃᑯᓐᓄᑦ, ᐃᒡᓗᓕᕆᔨᕐᔪᐊᒃᑯᓐᓂᓪᓗ 

ᐃᒡᓗᓕᐅᕈᑕᐅᖃᑦᑕᖅᑐᖅ ᓄᑦᑎᖅᑕᐅᓚᐅᖅᓯᒪᒻᒪᑦ 

ᐃᒡᓗᓕᕆᔨᕐᔪᐊᒃᑯᓐᓂᑦ ᑲᓇᑕᐅᑉ ᒐᕙᒪᒃᑯᖏᓐᓂ 

1996-ᒥ ᑐᓂᔭᐅᖃᑦᑕᖅᑐᑦ ᐃᒡᓗᓕᐅᕈᑎᔅᓴᐃᑦ 

ᓄᖑᑉᐸᓪᓕᐊᓂᐊᕐᒪᑕ, ᓄᖑᑦᑎᐊᒻᒪᕆᓪᓗᑎᒃ 

2037-ᒥ.” 
 

ᑕᒪᓐᓇ ᓴᖅᑭᓯᒪᕕᐅᒃ ᒥᓂᔅᑕᖓᓐᓄᑦ ᒐᕙᒪᑐᖃᒃᑯᑦ 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᖓᓐᓄᑦ? 

ᐃᖅᑯᓪᓕᐅᑎᒋᓐᓂᕈᕕᐅᒃ ᖃᓄᕐᓕ ᑭᐅᓐᓂᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᒃᓱᒃ.  
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐃᖅᓯᕙᐅᑖᖅ ᒪ’ᓈᖅᑐᒍᓗ 

ᒪᓕᒐᓕᐅᖅᑎᐅᖃᑎᒐ. ᐃᒃᓯᕙᐅᑖᖅ, ᑕᒪᓐᓇᐃᓛᒃ  

ᑕᐃᑲᓂ CMHC-ᑯᓐᓂᑦ ᑮᓇᐅᔭᖃᖅᑎᑕᐅᓯᒪᓂᕗᑦ 

ᑕᐃᑯᖓ ᐃᕼᐅᓕᒡᕕᒃᕼᐅᑎᖃᕐᒪᑦ, 

ᖃᐅᔨᒪᓗᑦᑖᕋᑦᑎᒍ, ᐅᑭᐅᖅ ᓇᓕᐊᖑᒻᒪᖔᖅ 

ᑕᐃᓐᓇ ᐃᕼᐅᓕᒡᕕᒃᕼᐅᑎᖓ ᐅᖃᕈᓐᓇᖏᑕᕋ. ᐄ, 

2037-ᒥᒎᖅ. ᑎᐊ’ᓇᐃᑎᓪᓗᒍ, ᑕᒪᓐᓇ 

ᐃᒡᓗᑭᒃᕼᐊᓐᓂᖅ ᐃᒡᓗᐃᓕᐅᓐᓂᖅ ᓄᓇᕗᑦᒥ 

ᐊᖏᔫᑎᑉᓗᒍ ᐅᑯᐊᑦᑕᐅᖅ ᑕᒪᑦᓱᒥᖓ 

ᐊᔪᖅᕼᐊᕈᑎᒋᔭᑦᑎᓐᓂ ᐃᒡᓗᐃᓕᐅᓐᓂᖅ 

ᐱᔾᔪᑎᒋᓗᒍ ᐊᕕᒃᑐᖅᕼᐃᒪᔪᓂ ᐅᑭᐅᖅᑕᖅᑐᒥ 

ᐱᓕᕆᖃᑎᒌᒻᓇᕋᑉᑭᑦ. 

ᕼᐆᕐᓗ ᓄᓇᑦᕼᐃᐊᒻᒥᐅᑦ ᐃᒡᓗᓕᕆᔨᔾᔪᐊᒃᑯᖏᑦ 

ᐊᒻᒪᓗ ᑖᕙᓂ ᔫᑳᓐᒥ ᐃᒡᓗᓕᕆᔨᔾᔪᐊᒃᑯᓐᓂ 

ᑖᒃᑯᐊᖑᓪᓗᑕ ᐱᓕᕆᖃᑎᒌᖏᓐᓇᕋᑉᑕ P3 ᑕᐃᑉᑯᐊᑦ 

ᐊᐅᔭᖅ ᐅᑭᐊᒃᕼᐊᔮᖅ ᒥᓂᔅᑐᑎᒍᑦ ᑕᒪᑦᓱᒥᖓ 

ᐃᒡᓗᓕᕆᓂᒻᒥᒃ ᑲᒪᒋᔭᖃᖅᑎᓪᓗᑕ ᐱᓕᕆᖃᑎᒌᑦ 

ᑕᐃᑲᓂ ᑲᑎᒪᖃᑎᖃᓚᐅᖅᕼᐃᒪᒻᒥᒐᑦᑕ.  
 

ᑕᐃᑲᓂ ᑲᓇᑕᐅᑉ ᒥᓂᔅᑕᖓᓂ ᐃᒡᓗᓕᕆᓂᖅ 

ᐱᔾᔪᑎᒋᑉᓗᒍ CMHC-ᑯᓪᓗ ᑕᐃᑲᓃᓚᐅᖅᕼᐅᑎᒃ. 

ᐅᖃᐅᑎᔪᓐᓇᖅᐸᕋ ᐃᒃᕼᐃᕙᐅᑖᖅ, ᐅᕙᒍᑦ 

ᐱᓕᕆᖃᑎᒌᖦᖢᑕ ᐊᑕᐅᕼᐃᒻᒥᒃ ᑖᒃᕼᐅᒪ 

ᐃᒡᓗᑭᓪᓕᐅᓐᓂᒻᒥᒃ ᐊᒃᕼᐅᕉᑎᖃᕋᑉᑕ ᑖᒃᑯᐊ 

ᐱᓕᕆᖃᑎᒋᑉᓗᒋᑦ ᒥᓂᔅᑑᖃᑎᒋᔭᑉᑲ 

ᓄᓇᑦᓯᐊᕐᒥᐅᓪᓗ ᔫᑳᓐᒥᐅᓪᓗ ᐊᒻᒪ ᐊᒡᓛᑦ 

ᐊᕼᐃᖏᑦ ᑲᓇᑕᐅᑉ ᒐᕙᒪᖃᕝᕕᖏᑦ ᐃᓚᖏᓃᑦᑐᑦ. 

ᑐᑭᕼᐃᐅᒪᑦᑎᐊᒻᒪᑕ ᑕᒪᑐᒥᖓ 

ᐊᔭᐅᖅᑐᐃᖏᓐᓇᖅᐳᖓ ᑮᓇᐅᔭᖅ ᑕᐃᓐᓇ 

ᐃᕼᐅᓕᑉᐸᓪᓕᐊᓂᐊᖅᑎᑉᓗᒍ. ᑮᓇᐅᔭᒥᒃ ᓄᑖᒥᒃ 

ᐱᔭᕆᐊᖃᓪᓚᕆᓐᓂᐅᒻᒪᑦ ᑕᒪᓐᓇ 

ᐱᔭᕆᐊᖃᓪᓚᕆᓐᓂᐅᓂᐊᒻᒪᓂᓛᒃ ᒐᕙᒪᒃᑯᑦ 

ᑮᓇᐅᔭᖃᖅᑎᑦᑕᕆᐊᖃᓐᓂᖓ ᐃᒡᓗᓕᕆᓂᐅᑉ 

ᐃᓗᐊᓂ ᓄᓇᕘᒻᒥ. ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓴᒻᒧᖅᑐᖅ. 
 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᒃᑰᓕᖅᑐᖅ) ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᔾᔪᐊᒃᑯᑦ 

ᑐᒃᓯᕋᐅᑎᖏᑦ 2017-2020 ᐸᓐᓇᐅᑎᖏᑦ 

ᐅᖃᖅᓯᒪᒻᒪᑕ ᐃᒪᓐᓇ ᑕᐃᒧᖔᓪᓗᒍ. ᓄᓇᕗᑦ 

ᑐᓐᖓᕕᒃᑯᑦ ᑎᒥᖁᑎᒋᔭᖓ ᐊᒻᒪᓗ ᐊᒡᒍᖅᑐᖅᓯᒪᓂᒻᒥᒃ 

ᐃᓄᐃᑦ ᑲᑐᔾᔨᖃᑎᒌᖏᑦ ᐃᓚᐅᓚᐅᖅᓯᒪᒻᒪᑕ 

ᓴᓇᑎᓪᓗᒋᑦ ᐸᓐᓇᐅᑎᓕᐅᖅᑎᓪᓗᒋᑦ 

ᐊᐅᓚᔾᔭᐃᒋᐊᕈᑕᐅᓂᐊᖅᑐᓂᒃ ᐃᒡᓗᓕᕆᓂᒻᒧᑦ. 

ᓇᓗᓇᐃᖅᓯᓪᓗᑎᓪᓗ ᑕᐱᕆᓗᒋᑦ 

ᐱᓕᕆᖃᑎᒋᓂᐊᖅᑕᖓᓂᒃ ᐃᓗᐊᓂ ᐸᓐᓇᐅᑎᐅᑉ. 

ᑐᓐᖓᕕᒃᑯᑦ ᓄᓇᕗᒥᓪᓗ ᐃᒡᓗᓕᕆᔨᔾᔪᐊᒃᑯᑦ 

ᐊᖓᔪᖅᑲᐅᑎᖏᑦ ᑲᑎᒪᖃᑦᑕᓚᐅᖅᓯᒪᒻᒪᑕ 

ᐅᓄᖅᑐᐃᖅᓱᖅᖢᑎᒃ ᐸᓐᓇᐃᓪᓗᑎᒃ ᐃᓛᒃ 

ᓴᓇᓕᖅᑎᓪᓗᒋᑦ ᐸᓐᓇᐅᑎᔅᓴᓂᒃ. ᓄᓇᕘᒥ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᔨᔾᔪᐊᒃᑯᑦ ᐱᓕᕆᖃᑎᖃᖅᑐᓐ ᑐᓐᖓᕕᒃᑯᓐᓂ 

ᐊᒡᒍᖅᑐᖅᓯᒪᓂᒻᒥᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᑐᓴᖅᑎᑦᑎᔪᒪᓪᓗᑎᒃ ᒐᕙᒪᑐᖃᒃᑯᑦ ᑲᓇᑕᒥ 

ᐃᒡᓗᖃᖅᑎᑦᑎᓂᒻᒧᑦ ᐅᐸᓗᖓᐃᔭᐅᑎᖏᓐᓂᒃ 

ᐃᖅᑲᓇᐃᖅᑕᐅᓂᐊᒻᒪᒎᖅ ᐅᑭᐊᒃᓴᖓᓂ 2017. 
 

ᖃᓄᐃᑦᑐᓂᒃ ᑮᓇᐅᔭᓂᒃ ᑐᓐᖓᕕᒃᑯᑦ 

ᐃᑲᔪᖅᑐᐃᔾᔪᑎᖃᖅᐸᑦ ᐱᔾᔪᑎᒋᓪᓗᒋᑦ 

ᐃᒡᓗᓕᕆᓂᒻᒧᑦ ᑐᕌᖓᔪᓂᒃ ᐃᔾᔪᑎᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑕᐃᒪ ᐅᖃᓚᐅᕋᒪ ᐅᐊᕙᑦᕼᐊᖅ 

ᑕᒪᒃᑯᐊ ᑲᔪᕼᐄᓐᓇᕐᒪᑕᐃᓛᒃ ᑖᒃᕼᐅᒪ ᐃᓗᓕᖏᑦ 

ᐊᒻᒪ ᖃᓄᖅ ᐃᓗᓕᖏᑦ ᐃᓗᓕᕆᔭᐅᓕᒻᒪᖔᑕ 

ᑕᐃᑲᓂ ᑖᒃᑯᐊ PIA-ᑯᓪᓗ ᑐᓐᖓᕕᒃᑯᓪᓗ 

ᐊᕼᐃᖏᓪᓗ ᐱᓕᕆᖃᑕᐅᕐᔪᐊᖅᕼᐃᒪᖕᒪᑕ 

ᐱᓕᕆᖃᑎᒌᓐᓇᕐᓂᐊᖅᖢᑎᒍᓗ. 
 

ᑭᕼᐃᐊᓂ, ᐃᑦᓯᕙᐅᑖᖅ, ᐃᓗᓕᓪᓚᕆᖕᓂᒃ ᑖᒃᕼᐅᒪ 

ᐊᑕᐅᕼᐃᐅᑉ ᕼᐆᕐᓗ ᑐᓐᖓᕕᒃᑯᑦ ᑎᒥᖁᑎᒋᔭᖓ 

ᕼᐅᓇᓂᒃ ᐱᕚᓪᓕᕈᑕᐅᓂᐊᖅᑐᓂᒃ ᑕᕝᕗᖓ 

ᐃᑲᔪᖅᕼᐃᒪᕙᑦ? ᑖᓐᓇ ᑐᑭᕼᐃᓐᓂᕈᒃᑯ 

ᐊᐱᖅᑯᑎᒋᔭᖓ ᐅᕙᖓ ᓇᖕᒥᓂᖅ 

ᑭᐅᔪᓐᓇᖏᓐᓇᑉᑯ ᕼᐅᓇᓪᓚᕆᖕᓂᒃ 

ᐊᕕᒃᑐᖅᕼᐃᒪᔾᔪᑎᑦ ᑐᓂᕼᐃᕼᐃᒪᖕᒪᖔᑕ ᑕᕝᕗᖓ 

(ᑐᓵᔨᑎᒍᑦ) ᑎᑎᖅᑐᒐᖅ ᖃᓄᖅᑐᕐᓂᕐᒧᑦ 

ᐃᒡᓗᓕᕆᓂᕐᒧᑦ ᐃᓗᐊᓄᑦ. 

 

(ᑐᓵᔨᒃᑰᖏᑦᑐᖅ) ᐃᒪᒃᑳ ᑭᐅᓂᖅ 

ᑭᐅᑦᕼᐃᐊᕐᓂᖅᕼᐊᐅᒐᔭᕐᒪᑦ ᑖᓐᓇ ᑎᑎᕋᕐᕕᑦᑕ 

ᐃᓗᐊᓂ ᐱᓕᕆᐊᕆᔭᐅᑦᑕᖅᕼᐅᑎᒡᓗᒍ. ᑎᐅᕆ 

ᐊᐅᓪᓚ ᑐᒡᓕᕆᔭᕐᒪ ᑭᐅᔪᓐᓇᑦᕼᐃᐊᕋᓗᐊᕐᒪᒍ 

ᐃᒃᕼᐃᕙᐅᑖᖅ, ᖃᓄᐃᒃᕼᐊᖏᒃᑯᕕᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑐᑭᕼᐃᓐᓇᑦᕼᐃᐊᓐᓂᐊᒻᒪᑦ, ᒥᔅᑐ ᐊᐅᓪᓚ. 

 

ᐊᐅᓪᓚ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑰᓕᖅᑐᖅ) 

ᑭᒡᒍᓯᕆᓗᒍ ᐊᐱᖅᑯᑎᒋᔭᖓᓄᑦ ᑕᐃᒃᑯᓂᖓ 

ᐱᓕᕆᖃᑎᖃᕐᓂᕆᔭᕗᑦ ᓄᓇᕗᑦ ᑐᓐᖓᕕᒃᑯᓐᓂ 

ᐃᓄᐃᓪᓗ ᑲᑐᔾᔨᖃᑎᒌᖏᓐᓂᒃ 

ᐊᔭᐅᖅᑐᐃᑲᑕᑦᑎᓪᓗᑕ ᒐᕙᒪᑐᖃᒃᑯᓐᓂ. ᐃᒪᓐᓇ 

ᐋᖅᑭᒃᓱᐃᓇᓱᒃᖢᑕ ᓄᓇᕗᒻᒥ ᐅᐸᓗᖓᐃᔭᐅᑎᒧᑦ 

ᐃᒡᓗᓕᕆᔨᔾᔪᐊᒃᑯᑦ ᑲᓇᑕᒥ ᐃᓄᐃᑦ 

ᑎᒥᖁᑎᒋᔭᖏᓐᓂᒃ ᐃᓛᒃᑰᖅᖢᑎᒃ  

ᐅᐸᒍᑎᖃᖃᑦᑕᕐᒪᑕ. ᐅᕙᒍᓪᓕ 

ᐃᒪᓐᓇᐃᓕᐅᖅᓯᒪᔪᒍᑦ, ᑕᒪᒃᑯᐊ 

ᑐᓴᖅᑎᑕᐅᔪᑎᒋᔭᖏᑦ ᑕᒪᒃᑯᐊ ᑖᒃᑯᐊᓴᐃᓐᓇᐃᑦ 

ᑐᓴᖅᑕᐅᑎᓐᓇᓱᖃᑦᑕᖅᑕᕗᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᑕᐃᒪᓐᓇ 

ᐱᓕᕆᖃᑎᒌᒃᑐᑎ ᐃᖅᑲᓇᐃᔭᖃᑦᑕᖅᑐᒍᑦ, 

ᐊᒻᒪᓗᑦᑕᐅᖅ ᑕᐃᒃᑯᐊ ᐱᖁᔭᒃᓴᓂᒃ ᕿᒥᕐᕈᔩᑦ 

ᐃᑦᑐᐃᑦ ᑲᑎᒪᔨᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑕᐃᒃᑯᐊ ᑲᑎᒪᔨᕋᓛᖏᑦ ᐊᑐᓕᖁᔭᓕᐅᓚᐅᕐᒥᖕᒪᑕ 

ᐅᓂᒃᑳᓕᐊᖏᑎᒍᑦ. 

 

ᖃᐅᔨᒪᑦᑎᐊᐸᓪᓚᐃᒻᒪᑕ ᑭᓱᓂᒃ ᑭᓐᖒᒪᑦᑎᒻᒪᖔᑦᑕ, 

ᖃᓄᕐᓗ ᑲᔪᓯᔭᕆᐊᖃᕋᑦᑎᒍ ᐱᓕᕆᖃᑎᒌᓐᓂᕗᑦ 

ᑐᓐᖓᕕᒃᑯᑦ ᑲᓇᑕᓕᒫᒧᑦ ᐃᒡᓗᓕᕆᓂᕐᒧᑦ 

ᐅᐸᓗᖓᐃᔭᐅᑎᓕᐅᖅᑎᓪᓗᑕ. 

ᐃᖅᑲᓇᐃᔭᖃᑎᖃᑦᑎᐊᖅᑐᒍᑦ ᓄᓇᕗᑦ 

ᑐᓐᖓᕕᒃᑯᓐᓂᑦ ᐊᒻᒪᓗ ᐊᒡᒍᖅᑐᖅᓯᒪᓂᕐᒥᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ, ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓂᒃ ᐱᓕᕆᐊᖃᕋᑦᑕ, 

ᐊᑎᖁᑎᒃᑲ ᒪᓕᒃᑐᒋᑦ, ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᒃᓱᒃ 

ᑐᓐᖓᓱᒋᑦ. ᐊᐱᖅᑯᑎᓐᓄᐊᓚᐅᓐᖏᓐᓂᓐᓂ 

ᑐᓐᖓᓱᒃᑎᑦᑐᒪᓪᓗᑎᒃ. ᖃᐅᔨᒪᓪᓗᖓ ᐃᓛᓐᓂ  

ᐋᖅᑭᑦᑎᐊᖅᓯᒪᔪᐊᓐᓅᒐᓗᐊᑦ ᐃᓚᖏᑦ 

ᑲᔪᓯᑦᑎᐊᓐᖏᓲᖑᖕᒪᑕ.  

 

ᖃᐅᔨᒪᓪᓗᖓ ᐊᐅᔭᖅ, ᐊᐅᔭᐅᓂᐊᖅᑐᒥ ᓄᓇᓖᑦ 

ᐊᔾᔨᒌᓐᖏᑦᑐᑦ ᐃᒡᓗᓕᐅᕐᕕᐅᓂᐊᕐᒪᑕ, 

ᐃᒡᓗᑖᕐᓂᐊᕐᒪᑕ ᖁᕕᐊᓇᖅᖢᓂ. 

ᐃᖅᑲᐃᑎᑦᑐᒪᑐᐃᓐᓇᖅᖢᑎᑦ ᒥᓂᔅᑕ, 

ᓄᓇᑖᕋᓱᖕᓂᕐᒧᓪᓘᓐᓃᑦ ᑭᓱᒧᑦ 

ᐃᓗᐊᓐᖏᓕᐅᕈᑎᖃᕐᓂᕈᔅᓯ ᓄᓇᓕᖕᓂ 

ᓇᓕᐊᖕᓂᑐᐃᓐᓇᑦᑎᐊᖅ ᐃᒡᓗᓕᐅᕋᓱᖕᓂᕐᒧᑦ 

ᐃᓗᐊᓐᖏᓕᐅᖅᑐᖃᕐᓂᖅᐸᑦ 

ᓴᖑᑎᑦᑎᔭᕆᐊᖃᕐᓂᕈᔅᓯ ᒥᑦᑎᒪᑕᓕᖕᒧᑦ 

ᑐᓐᖓᓱᑦᑎᐊᖅᑐᓯ. ᑕᕝᕙᓂ  

ᐃᒡᓗᓕᐅᕐᕕᐅᖃᑦᑕᖅᑐᖅ ᐊᖅᑯᑎᖃᑦᑎᐊᖅᖢᓂᓗ, 

ᑕᒪᒃᑯᐊᓗ ᐱᓕᕆᔾᔪᑎᑦ ᐋᖅᑭᒃᓱᖅᓯᒪᑦᑎᐊᕐᒪᑕ. 

ᑖᔅᓱᒥᖓ ᐃᖅᑲᐃᑎᔪᒪᑐᐃᓐᓇᕆᒃᑭᒃ ᐱᖃᓐᓇᕆᔮᒃ. 

ᐊᐱᕆᓚᐅᕐᓚᖓ ᐃᒃᑯᓂᖓ. 

 

ᑕᐃᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᐊᖏᖃᑎᒌᒍᑦ, 

ᓄᓇᓖᓪᓗ ᑲᑎᒪᔨᐊᓛᖏᑦ, ᐃᓛᒃ ᐃᒡᓗᓕᕆᔨᒃᑯᑦ. 

ᐃᓛᒃ ᐅᖃᖃᑦᑕᖅᓯᒪᒐᔅᓯ ᓄᑖᒥᒎᖅ ᐱᓕᕆᓇᓱᒃᑲᔅᓯ 

ᑕᒪᑐᒥᖓ, ᓇᓗᓇᐃᖅᑎᕆᑦᑎᐊᖅᓯᒪᓂᐊᖅᖢᓂᓗ 

ᑭᒃᑯᑦ ᑭᓱᓕᕆᖃᑦᑕᕐᓂᐊᕐᒪᖔᑕ. ᑕᕝᕙᓂᖃᐃ ᒫᓐᓇ 

ᐅᖃᐅᑎᔪᓐᓇᖅᐱᑎᒍᑦ ᑖᔅᓱᒪ ᐊᖏᖃᑎᒌᒍᑎᐅᑉ 

ᐃᓗᐊᓂ ᓄᑖᖑᓂᐊᖅᑐᒥᑦ ᑭᓱ ᐱᓗᐊᓐᖑᐊᖅᑐᒥᒃ 

ᐊᓯᔾᔨᕐᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑑᔪᖅ, ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᒪ’ᓈᖅᑐᒍᓗ. ᐅᐊᑦᑎᐊ 

ᐅᖃᕆᐊᖅ, ᐊᐱᖅᑯᑎᖃᓗᐊᓐᖏᓂᕐᒥᓂᒃ 

ᐃᖅᑲᐃᑎᒃᕼᐃᒪᑦᑎᐊᕐᒪᖓᓗ ᒪ’ᓈᖅᖢᒍ. 

ᐃᖅᑲᐅᒪᑎᑕᐅᑦᑎᐊᕌᖓᒪ ᖁᕕᐊᕼᐅᔪᒐᒪ, 

ᐃᒃᓯᕙᐅᑖᖅ.  

 

ᑖᓐᓇ ᐊᐱᖅᑯᑎᖓᓄᑦ ᕼᐅᓇᓪᓚᕆᒃ 

ᑐᑭᕼᐃᓐᓂᕈᒃᑯ ᐊᐱᖅᑯᑎᖓ ᑖᑉᑯᐊᑦ 

ᐃᒡᓗᓕᕆᔨᐊᓛᒃᑯᑦ, ᐅᕙᒍᓪᓗ 

ᐃᒡᓗᓕᕆᔨᕐᔪᐊᒃᑰᔪᒍᑦ ᐊᖏᖃᑎᒌᒍᑎᒋᕼᐃᒪᔭᕗᑦ, 

ᕼᐆᕐᓗ ᖃᓪᓗᓈᑐᑦ ᑕᐃᓗᒍ Management 

Agreement ᑖᒃᕼᐅᒥᖓ ᐅᖃᐅᕼᐃᖃᕐᒪᖔᖅ? 

ᑐᑭᓯᕙᕋ.  

 

ᕼᐅᓇᓪᓗ ᐃᓗᓕᓪᓚᕆᖏᑦ ᓇᓕᐊ ᓇᐅᒃᑯᑦ 

ᐊᔭᕈᕐᓂᐊᕐᒪᖔᖅ ᐅᕙᖓ ᕼᐅᓕ ᐱᓯᒪᓐᖏᓐᓇᒃᑭᑦ 

ᐅᕙᓐᓄᐊᖏᒻᒪᑦ ᕼᐅᓕ ᑕᒪᓐᓇ ᑲᔪᕼᐃᒻᒪᑦ. ᑭᕼᐊᓂ  

ᐱᓕᕆᐊᕆᓯᒪᓕᖅᑕᖏᓐᓂ ᓇᓗᓇᓐᖏᑦᑐᖅ 

ᑐᓪᓕᕆᔭᕋ ᓇᓗᓇᐃᖅᕼᐃᑦᑎᐊᕈᓐᓇᕐᒪᑦ, 

ᐃᒃᓯᕙᐅᑖᖅ ᓇᓃᓕᕐᒪᖔᑕ ᑕᒪᒃᑯᐊ 

ᐊᐱᖅᑯᑎᒋᔭᖏᑦ ᒪᓕᒐᓕᐅᖅᑎᐅᖃᑎᒪ. 

ᖃᓄᐃᒃᓴᖏᒃᑯᕕᑦ? ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐊᐅᓪᓚ.  

 

ᐊᐅᓪᓚ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑖᓐᓇ 

ᐊᐱᖅᓱᖅᑐᖅ ᖁᔭᓐᓇᒦᒃ. ᑖᒃᑯᐊ ᐊᖏᕈᑎᐅᔪᑦ 

ᐃᒡᓗᓕᕆᔨᒃᑯᓐᓄᑦ ᓄᓇᓕᓐᓂ 

ᕿᒥᕐᕈᐊᖅᑕᐅᕙᓪᓕᐊᒻᒪᑦ ᒫᓐᓇᐅᔪᖅ. 

ᓯᕗᓪᓕᖅᐹᖅᓯᐅᖏᑦ ᐊᓯᔾᔨᕆᐊᕈᑎᖏᑦ, 

ᐋᖅᑭᒋᐊᕈᑎᖏᓪᓗ ᕿᒥᕐᕈᕋᑖᓚᐅᕋᑦᑎᒍ, ᐊᒻᒪ 

ᓇᓗᓇᐃᖅᓯᒪᑦᑎᐊᖅᑐᑕ ᓄᓇᓕᓐᓃᓐᖔᖅᑐᓂᑦ 

ᑖᒃᑯᐊ ᑲᑎᒪᔨᕋᓛᑦ ᓇᓪᓕᐊᑦ ᐃᓚᐅᓂᐊᕐᒪᖔᑕ 

ᑖᔅᓱᒧᖓ ᒥᔅᓵᓄᑦ ᕿᒥᕐᕈᔨᐅᓂᐊᕐᓗᑎᒃ. 

ᓇᓗᓇᓐᖏᑦᑐᖅ ᒥᑦᑎᒪᑕᓕᒻᒥᐅᑦ ᑕᐃᒪ ᓯᕗᓕᖅᑎᐊ 

ᐃᓪᓗᓕᕆᔨᒃᑯᓐᓄᑦ ᐃᓚᐅᔫᒐᓗᐊᖅ ᑕᐃᒃᑯᓂᖓ 

ᑲᑎᒪᔨᕋᓛᓄᑦ.  

 

ᐅᐸᕝᕕᒋᔪᒫᓕᖅᑕᕘᒐᓗᐊᖅ ᑖᒃᑯᓂᖓ 

ᓄᑖᕈᕆᐊᖅᓯᒪᓂᒃ ᖃᓄᖅ ᐃᓱᒪᓕᐅᖅᓯᒪᒻᒪᖔᑕ 

ᐊᒻᒪᓗ ᖃᓄᖅ  

ᐋᖅᑭᒋᐊᖅᑕᐅᒍᓐᓇᕐᒪᖔᑕ ᑖᒃᑯᐊ ᐊᖏᕈᑎᐅᑉ 

ᑐᕌᖓᔪᓂᒃ ᐃᓪᓗᓕᕆᔨᒃᑯᓐᓄᑦ. 

ᓇᓗᓇᐃᖅᓯᒍᒪᑐᐃᓐᓇᖅᑐᑕ ᑖᒃᑯᐊ ᐊᖏᕈᑏᑦ 

ᑐᑭᓯᓇᕐᓂᖅᓴᐅᖁᓪᓗᒋᑦ ᐊᒻᒪᓗ 

ᓇᓗᓇᐃᕐᒪᑦᑎᐊᕐᓗᑎᒃ ᓇᐅᒃᑯᑦ ᐱᕕᖃᕋᓗᐊᕐᒪᖔᑕ 

ᐊᒻᒪᓗ ᖃᓄᖅ ᐊᐅᓚᓂᖃᕋᔭᕐᒪᖔᑕ ᐊᒻᒪᓗ 

ᑲᑎᒪᔨᖏᑦ ᑭᓱᓂᒃ ᓂᕈᐊᖅᑎᐅᒐᔭᕐᒪᖔᑕᓘᓐᓃᑦ 

ᐊᒻᒪ ᖃᓄᖅ ᑮᓇᐅᔭᐃᑦ ᑐᓂᔭᐅᒍᒫᖃᑦᑕᖅᑐᑦ 

ᐅᑭᐅᑕᒫᑦ ᐊᐅᓚᑕᐅᒐᔭᕐᒪᖔᑕ ᓇᓗᓇᐃᖅᓯᒪᓗᑎᒃ. 

ᑖᓐᓇ ᐱᕙᓪᓕᐊᖏᓐᓇᕐᒪᑦ ᐅᑉᐱᕈᓱᑦᑐᖓ ᑖᑯᐊ 

ᐃᖅᑲᓇᐃᔭᖅᑎᕗᑦ ᐱᓕᕆᖃᑎᒌᒐᓱᐊᖏᓐᓇᕐᒪᑎᒃ 

ᑖᒃᑯᓂᖓ ᓄᓇᓕᓐᓃᖔᖅᑐᓂᒃ ᐊᒻᒪᓗ ᖃᓄᖅ 

ᐋᖅᑭᒋᐊᕐᔫᒥᑎᑕᐅᒍᓐᓇᕐᒪᖔᑕ.  

 

ᓇᓗᓇᓐᖏᑦᑐᖅ ᐅᑭᐊᔅᓴᖃᐃ ᓄᐃᑕᐅᒍᒫᖅᑐᑎᒃ 

ᑖᒃᑯᐊ ᑭᖑᓂᖏᑦ. ᐊᑕᐅᔅᓯᒃᑰᒻᒪᕆᓛᓐᖏᑦᑐᑦ 

ᑖᒃᑯᐊ ᓄᓇᓕᓐᓃᑦᑐᑦ 25-ᖑᔪᑦ. ᑭᓯᐊᓂ 

ᐱᕙᓪᓕᐊᖔᕐᓗᓂ ᐆᑦᑑᑎᒋᑐᐃᓐᓇᖅᑐᒍ  

ᒥᑦᑎᒪᑕᓕᒻᒥᐅᑦ ᑕᕝᕙ ᓄᑖᖑᔪᖅ ᐊᖏᕈᑎᒃ 

ᐊᐅᓚᓂᖓ ᖃᓄᐃᒐᓗᐊᕐᒪᖔᖅ ᐊᑎᓕᐅᒍᒪᒍᔅᓯ 

ᑕᐃᒪ ᐊᑎᓕᐅᑦᐊᒻᒪᕆᓪᓗᓯ ᐊᒻᒪᓗ 

ᐊᐅᓚᑦᑎᐊᓕᕋᓗᐊᕐᒪᖔᑕ ᑲᔪᓯᑦᑎᐊᕋᓗᐊᕐᒪᖔᑕᓗ 

ᕿᒥᕐᕈᔭᐅᓂᐊᖅᑐᓂ. ᑕᐃᒪ ᐊᓯᖏᓐᓄᑦ ᓄᓇᓕᓐᓄᑦ 

ᐊᐃᕕᐅᔭᐅᔪᒫᖅᑐᑎᒃ ᑖᔅᓱᒧᖓᑦᑕᐃᓐᓇᖅ 

ᐊᖏᕈᑎᒥᒃ ᓄᑖᖑᕆᐊᖅᓯᒪᔪᒥᒃ. 

ᑲᔪᓯᖏᓐᓇᖅᑑᒐᓗᐊᖅ ᑖᓐᓇ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᖅᑰᕋᒪ 

ᑕᒪᒃᑯᐊ ᓄᓇᓕᓕᒫᑦ ᐊᑕᐅᓯᕐᒥᒃ ᐊᔾᔨᒌᒥᒃ 

ᐊᖏᖃᑎᒌᒍᑎᑕᖃᕐᓂᐊᖅᑐᖅ ᑕᐃᒪᐃᓕᐅᖅᓯᒪᒐᔅᓯ, 

ᑎᑎᖅᑲᖁᑎᓯ ᑕᐃᒪᐃᓕᐅᖅᓯᒪᖕᒪᑕ. ᑭᓯᐊᓂ 

ᐊᑐᓕᖅᑎᑕᐅᕙᓪᓕᐊᓂᐊᕐᓂᖓ 

ᐊᑕᐅᔅᓯᒃᑰᓛᖅᐸᓕᑦᑎᖏᑦᑐᖅ.  

 

ᐅᖃᕋᕕᑦ ᐅᑭᐅᖅᐸᖅᑲᐃ, ᒥᓂᔅᑐ ᑐᖓᓖᒃ 

ᐅᖃᖃᑖᕐᒪᑦ ᐅᑭᐅᖅᑲᐃ ᑕᒪᓐᓇ 

ᐊᑐᓕᖅᐸᓪᓕᐊᓂᐊᖅᑐᖅ. ᑐᑭᓯᕗᖔ ᐅᓇ  

ᒐᕙᒪᒋᔭᕗᑦ ᑖᓐᓇᐅᑎᓪᓗᒍ ᓴᖅᑭᑦᑐᖃᔾᔮᖏᑦᑐᖅ, 

ᑭᖑᓪᓕᕐᒥ ᑭᓯᐊᓂ ᒐᕙᒪᑕᖃᓕᖅᑎᓪᓗᒍ ᑖᓐᓇ 

ᐊᖏᖃᑎᒌᒍᑦ ᓴᖅᑭᓕᑕᐃᓐᓇᓛᖅᑐᖅ? 

ᑕᐃᒪᓐᓇᖃᐃ ᑐᑭᓯᕗᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᒃᑯᐊ ᑐᑭᓯᓐᓇᑦᑎᐊᕆᐊᕐᓗᒍ 

ᐅᖃᕈᐊᕋᓗᐊᖅᐳᖓ. ᒫᓐᓇ ᑖᒃᑯᐊ 

ᐊᖏᖃᑎᒌᕈᑎᒋᔭᕗᑦ ᓄᓇᓕᓐᓂ ᐃᒡᓗᓕᕆᔨᒃᑯᓪᓗ 

ᐅᕙᒍᓪᓗ ᐃᒡᓗᓕᕆᔨᕐᔪᐊᒃᑰᔪᒍᑦ, ᒫᓐᓇᐅᔪᖅ 

ᖃᓄᐃᓐᓂᖏᑦ ᐊᖏᖃᑎᒌᓐᓂᕗᑦ 

ᑎᐊᑦᓇᐃᑦᑑᓂᖏᑦ ᐃᓗᓕᖏᑦ ᐅᐊᑦᑎᐊᖅ 

ᐊᐱᖅᑯᑎᖃᓚᐅᖅᑎᓪᓗᒍ ᓱᓇᓂᒃ 

ᐊᑦᑕᕈᖅᑐᖃᕐᓂᐊᖅᐸ ᑖᒃᑯᐊ ᑕᑯᔭᐅᕙᓪᓕᐊᑎᓪᓗᒋᑦ 

ᐊᖏᖃᑎᒌᒍᑎᒋᔭᕗᓂᓛᒃ. ᓱᓇᑦ ᑖᒃᑯᐊ  

ᐃᓗᓕᕆᔭᖏᑦ ᐊᑕᖁᖅᑐᑦ ᖃᖓᒍ 

ᑕᑯᑎᑦᑑᓪᓗᐊᑎᑦᑑᓪᓗᐊᕋᔭᖅᐱᑎᒍ.  

 

ᖃᕙᓂ ᑭᓯᐊᓂ ᓂᕆᐅᓇᕐᓂᐊᖅ ᐊᑕᐅᔅᓯᒃᑰᕐᓗᒋᓪᓗ 

ᐊᔪᕐᓂᐊᕐᒪᑕ ᑕᒪᓐᓇ ᑐᑭᓯᖅᑰᕐᒪᒍ 

ᒪᓕᒐᓕᐅᖅᑎᐅᖃᑎᒪ ᐊᕕᑦᑐᖅᓯᒪᔪᑦ ᑖᒃᑯᐊ 

ᐃᒻᒪᖄ ᑲᒪᒋᑦᑕᐅᔭᕐᓗᒋᑦ ᐱᔭᕆᐊᖃᕐᓂᐊᕋᑉᑕ 25-

ᖑᖅᐸᑕ ᓄᓇᓕᓐᓂ ᐃᒡᓗᓕᕆᔩᑦ ᓄᓇᕗᑦ ᐃᓗᐊᓂ. 

ᑖᓐᓇ ᑐᑭᖃᖅᐳᖅ ᑐᑉᓕᕆᔭᕐᒪ ᐅᖃᐅᓯᕆᔮ 

ᐅᐊᑦᑎᐊᖅ ᐊᕙᓂ ᑭᓯᐊᓂ ᓂᕆᐅᓇᖅᑐᖅ 2017 

ᐅᖓᑖᓕ ᐅᑭᐅᖑᓇᔭᖅᑐᒥ ᑖᕙᓂ 

ᓂᕆᐅᓐᓇᕐᓂᖅᓴᐅᕗᖅ ᑕᐃᒃᑯᐊ ᓱᓇᑦ 

ᓇᓗᓇᐃᖅᑑᓪᓗᐊᕋᔭᕐᒪᖔᑦᑎᒍ. ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔭᓐᓇᒦᓪᓗ 

ᐱᖃᕐᓇᕆᔮᖅ, ᒥᓂᔅᑐ. ᑕᒪᒃᑯᐊ ᓄᓇᓖᑦ 

ᐊᖏᖃᑎᒌᒍᑎᑎᒍᑦ ᒪᓕᒃᖢᑎᒃ ᒪᑯᓂᖓ 

ᒪᓕᒋᐊᖃᖃᑦᑕᕐᒪᑕ ᑎᒥᐅᔪᓄᑦ ᐊᑐᐊᒐᕐᓂᒃ, ᓲᕐᓗ 

ᓴᓴᐃᔨᑎᓄᑦ ᒪᓕᒐᐅᔪᖅ, ᐊᓯᖏᓪᓗ, ᐊᒻᒪᓗ 

ᑮᓇᐅᔭᐃ ᐅᓂᒃᑳᖅᑕᐅᓯᒪᓂᖏᓐᓂᒃ 

ᑕᑯᒃᓴᕈᖅᑎᑦᑎᔨᖃᕆᐊᖃᖅᖢᑎᒃ. 

ᐅᖃᐅᑎᔪᓐᓇᖅᐱᑎᒍᑦ ᐅᓪᓗᒥ ᓄᓇᕗᑦ ᐃᓗᐊᓂ 

ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ ᑲᑎᒪᔨᐅᔪᑦ 

ᑲᑎᒪᔨᕋᓛᖑᔪᓪᓘᓐᓃᑦ, ᓇᓕᐊᑐᐃᓐᓇᖅ ᑖᒃᑯᐊ  

ᐱᑕᖃᖅᐸ ᑕᒪᒃᑯᓂᖓ ᐊᖑᒻᒪᑎᓯᒪᓐᖏᑦᑐᓂᒃ? 

ᑐᑭᓯᓇᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑐᑭᓯᓗᕿᑦᑕᓗᐊᖅᖢᒍ, ᑭᓯᐊᓂ 

ᑐᑭᓯᑦᑎᐊᓐᖏᓐᓂᕈᒃᑯ 

ᑭᐅᑦᑎᐊᓐᖏᑐᐃᓐᓇᕆᐊᖃᕋᒃᑯ. ᑖᓐᓇ 

ᐊᖑᒻᒪᑎᑎᒍᓐᖏᑐᖅᑕᖃᕐᒪᖔᖅ ᐊᐱᖅᑯᑎᖓ 

ᓇᓗᓇᐃᕆᐊᒃᑲᓐᓂᕋᔭᖅᐸᒍ ᑐᑭᓯᑦᑎᐊᕈᐊᕋᓗᐊᕋᒃᑯ 

ᖃᓄᐃᑦᓴᖏᒃᑯᕕᑦ, ᐃᑦᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑐᑭᓯᓇᑦᑎᐊᕆᐊᒃᑲᓂᕐᓗᒍ, ᒥᔅᑐ ᐃᓄᒃ. 

 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐃᒪᓐᓇᒃ ᐅᖃᕋᓱᒃᑐᖓᐃ, ᑕᒪᒃᑯᐊ ᐃᒡᓗᓕᕆᔨᒃᑯᑦ 

ᑲᑎᒪᔨᖏᑦ ᓄᓇᓕᖕᓂ ᐊᖏᖃᑎᒌᒍᑎᑦ ᒪᓕᒃᖢᒋᑦ 

ᓴᖅᑭᑎᑦᑎᖃᑦᑕᕆᐊᖃᕐᒪᑕ ᐊᕐᕌᒍᑕᒫᑦ 

ᐊᔾᔨᒌᓐᖏᑦᑐᓂᒃ. ᑮᓇᐅᔭᖅᑑᑎᒥᓂᕐᒥᓂᓪᓘᓐᓃᑦ 

ᐅᕝᕙᓘᓐᓃᑦ ᑎᒥᐅᔪᓄᑦ ᒪᓕᒐᐅᑉ ᐃᓗᐊᓂ 

ᓴᖅᑭᔮᖁᔭᐅᔪᓂᒃ ᓴᖅᑭᑦᑕᕆᐊᖃᖅᑐᓂᒃ. ᐱᑕᖃᖅᐸ 

ᐅᓪᓗᒥ ᓇᓕᐊᑐᐃᓐᓇᖅ ᓄᓇᓕᖕᓂ ᑕᒪᒃᑯᓄᖓ 

ᐊᖑᒻᒪᑎᓐᖏᑦᑐᒥᒃ? (ᑐᓵᔨᑎᒍᑦ) ᓇᓪᓕᐊᓐᓂᒃ 

ᐃᓪᓗᓕᕆᔨᐅᔪᓂᒃ ᐊᖑᒻᒪᑎᓯᒪᓐᖏᑦᑐᖅᑕᖃᖅᐹ 

ᓴᓴᐃᔭᑎᓄᑦ ᒪᓕᒐᖅ ᒪᓕᓪᓗᒍ ᐊᓯᐊᓂᓪᓘᓐᓃᑦ 

ᐊᕐᕌᒍᑕᒫᑦ ᐅᓂᒃᑳᓕᐊᕆᖃᑦᑕᕆᐊᖃᖅᑕᖏᓐᓂᒃ?  

 

(ᑐᓵᔨᑎᒍᑦ) ᑐᑭᓯᓇᖅᓯᕚᓪᓕᖅᑐᒃᓴᐅᒐᓗᐊᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᒪ’ᓈᖅᖢᑎᓪᓗ ᑐᑭᓯᓇᑦᑎᐊᓕᖅᑯᖅ. ᐃᑦᓯᕙᐅᑖᖅ, 

ᐊᐱᖅᑯᑎᖓᓄᑦ ᒫᓐᓇᒧᑦ ᑖᒃᑯᐊ 

ᐃᒡᓗᓕᕆᔨᕋᓛᖁᑎᒋᔭᕗᓂᓛᒃ ᑕᐅᑐᒃᖢᒋᑦ 

ᑕᒪᒃᑯᓂᖓ ᐊᐱᖅᑯᑎᒋᔭᖏᓐᓄᑦ 

ᐱᐊᓂᒃᓯᒪᑦᑎᐊᖅᑕᕋᓗᐊᖅᐹᑦ. ᐄ, ᐅᑉᓗᒥᒧᑦ  

ᑕᒪᕐᒥᒃ ᐊᖑᒻᒪᑎᓯᒪᑦᑎᐊᖅᑐᑦ 

ᖃᓄᐃᓐᓂᕆᔭᕆᐊᖃᓕᕌᖓᑕ ᑖᔅᓱᒪ 

ᐃᒡᓗᓕᕆᔨᐅᓂᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᒪᓕᒐᓕᐅᖅᑎᐅᖃᑎᒋᔭᒃᑲ, (ᑐᓵᔨᑎᒍᑦ) 

ᓄᖅᑲᖔᑲᐃᓐᓇᕐᓂᐊᓕᕐᒥᔪᒍᑦ ᐅᓪᓗᕈᒥᑕᕐᓇᒧᑦ 

ᐅᑎᕐᓗᑕᓗ 1:30-ᒧᐊᖅᐸᑦ ᐅᓐᓄᓴᒥ. 

 

>>ᓄᖅᑲᖓᑲᐃᓐᓇᖅᑐᑦ 11:43ᒥ ᑲᔪᓯᒃᑲᓂᖅᑐᑎᓪᓗ 

13:27ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ ᒫᓐᓇ 

ᐱᒋᐊᒃᑲᓐᓂᖁᓕᕐᒥᔭᕋ ᑲᑎᒪᓂᑐᐃᓐᓇᕐᒥ. 

ᐃᒡᓗᓕᕆᔨᕐᔪᐊᒃᑯᑦ ᑭᖑᓪᓕᐅᓕᕐᒥᔪᖅ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᐃᓘᓐᓇᓯ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2015-16-ᒧᑦ 

ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓂᖏᑦ ᓄᕕᐱᕆ 

8-ᖑᑎᓪᓗᒍ ᒪᓕᒐᓕᐅᕐᕕᒻᒨᖅᑕᐅᔪᔪᑦ 

ᓇᓗᓇᐃᖅᓯᒪᔪᒻᒪᑕ ᐃᒡᓗᓕᕆᔨᕐᔪᐊᒃᑯᒡᒎᖅ 

ᖃᐅᔨᓴᕐᒪᑕ ᒪᑭᒪᒍᓐᓇᕋᔭᕐᒪᖔᖅ 

ᑮᓇᐅᔾᔭᔅᓵᖏᓐᓂᒃ ᐃᓚᓐᖓᐃᒃᑲᓐᓂᖃᑦᑕᕐᓗᑎᒃ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐃᒡᓗᓕᕆᔨᒃᑯᓐᓃᖃᑦᑕᖅᑐᐃᑦ. 

 

ᑖᒃᑯᐊᒎᖅ ᐱᔭᕇᖅᓯᕙᓪᓕᐊᒻᒪᑕ ᑐᑭᓯᖃᑎᒌᓐᓂᕐᒧᑦ 

ᐊᑎᓕᐅᕈᑕᐅᓯᒪᔪᒥ ᑕᐃᒃᑯᐊ 

ᓂᖃᐃᓲᑎᑖᖃᑦᑕᖅᑐᐃᑦ ᐱᒃᑲᐃᓐᓇᓐᖏᖔᕐᓗᑎᑦ 

ᐊᑭᓕᖅᑕᐅᑎᒋᖃᑦᑕᐅᑎᒋᖃᑦᑕᕐᓂᐊᕐᒪᑕ 

ᐃᒡᓗᓕᕆᔨᒃᑯᓐᓄᑦ ᐊᑭᓕᕆᐊᓕᖏᑦ. ᑕᐃᒪᓕ 75 

ᐳᓴᐸᓗᖏᒡᒎᖅ ᓂᖃᐃᑑᑎᔅᓴᓐᓃᖃᑦᑕᕐᒪᑕ ᑕᕝᕘᓇ 

ᐊᑭᓕᖅᑕᐅᖃᑦᑕᓕᕋᔭᖅᑯᑦ. ᖃᓄᕐᓕ ᑕᒪᓐᓇ 

ᐱᒋᐊᖅᑎᐅᒐᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᒪ’ᓈᖅᖢᒍᓗ. ᐃᑦᓯᕙᐅᑖᖅ, ᑖᓐᓇ 

ᐊᐱᖅᑯᑎᖓ ᑖᒃᑯᐊ ᒪᕐᕉᒃ ᒫᓐᓇᒧᑦ ᓱᓕ 

ᐱᓕᕆᐊᕆᔭᐅᖕᒪᑕ ᐊᒻᒪᓗ ᐱᓕᕆᕕᒃ 

ᐅᖃᐅᓯᕆᔭᖏᑦ ᐃᓄᓕᕆᔨᒃᑯᑦ ᑕᒪᑦᓱᒥᖓ 

ᐱᓕᕆᐊᖃᖃᑕᐅᓪᓚᕆᑦᑎᓪᓗᒋᑦ ᐅᕙᑉᑎᓐᓄᑦ. ᓱᓕ 

ᑕᒪᓐᓇ ᐅᑎᖅᓯᒪᓐᖏᒻᒪᑦ ᐅᓂᒃᑳᒐᖃᓐᖏᑉᐳᖓ 

ᐅᑉᓗᒥᒧᑦ ᑖᔅᓱᒪ ᐊᐱᖅᑯᑎᖓᑕ ᐃᓗᓕᖏᓐᓄᑦ. 

ᒫᓐᓇᐅᔪᖅ ᓱᓕ ᑲᒪᒋᔭᐅᖕᒪᑦ ᑕᒪᓐᓇ 

ᐅᖃᐅᓯᕆᔭᖓ. (ᑐᓵᔨᑎᒍᑦ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓂᖔᖅ ᐊᐱᖅᑯᑎᖃᓚᐅᕐᓚᖓ. ᓄᓇᕗᒻᒥ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᔨᕐᔪᐊᒃᑯᑦ ᓯᕗᓂᑐᖃᑦᑎᓐᓄᑦ 

ᐃᒡᓗᓕᕆᓂᕐᒧᑦ ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ 

ᐱᒋᐊᕐᓂᕆᒐᓱᓐᓂᐊᖅᑕᖏᑦ ᐅᖃᖅᓯᒪᒻᒪᑕ; 

ᐃᖅᑲᓇᐃᔭᖅᑏᑦ ᐊᖏᕐᕋᖃᖅᑎᑕᐅᔭᕆᐊᓖᑦ, 

ᑕᐃᑲᓂᒥᐅᑕᐅᓕᖅᑲᑕᓗ ᓇᒻᒥᓂᖅ 

ᐊᖏᕋᖅᑖᕋᓱᐊᖅᑎᑕᐅᓛᕐᓗᑎᒃ ᓇᒻᒥᓂᕆᔭᐅᔪᓄᑦ. 

ᒐᕙᒪᒃᑯᑦ ᐃᒡᓗᓕᖁᑎᖏᓐᓃᖏᓇᖁᔭᐅᓐᖏᓪᓗᑎ. 

ᑭᓱᓂᒃ ᓇᓖᕌᕈᑎᔅᓴᓂᒃ ᐊᑐᐃᓐᓇᐅᑎᑦᑎᕕᓯ? 

ᑲᔪᖏᖅᓴᐃᔪᑎᔅᓴᕆᔭᔅᓯᓐᓂᒃ ᐃᖅᑲᓇᐃᔭᖅᑎᓯᓐᓂᒃ 

ᒐᕙᒪᒃᑯᑦ ᐃᒡᓗᖁᑎᖏᓐᓃᒍᓐᓃᖁᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑐᑭᖃᖅᐳᖅ 

ᑖᒃᑯᐊ ᐱᓕᕆᔨᒋᔭᕗᑦ ᐃᖅᑲᓇᐃᔭᖅᑏᑦ 

ᐃᒡᓗᖃᑎᖏᓐᓃᑎᑦᑕᕗᓂᓛᒃ. ᑐᑭᓯᑦᑎᐊᕐᓂᕈᒃᑯ 

ᕼᐅᓇ, ᖃᓄᖅ ᐊᔭᐅᖅᑐᒃᑲᓐᓂᖅᕼᐃᒪᕕᑎᒍ  

ᐱᓕᕆᔨᒋᔭᕗᑦ ᒐᕙᒪᒃᑯᑦ ᐃᒡᓗᖓᓃᑎᓪᓗᒋᑦ.  

 

ᐊᔾᔨᒌᓐᖏᑦᑐᓂᒃ ᐊᖅᑯᑎᖃᖅᑑᕐᓗᐊᕐᒪᑕ ᑕᒪᒃᑯᐊ 

ᐱᓕᕆᔨᒋᔭᕗᑦ, ᕼᐆᕐᓗ ᐃᓚᖏᓪᓗ 

ᓇᖕᒥᓂᖅᑖᕈᓐᓇᖅᑐᑎᒃ, ᓇᖕᒥᓂᖅᑕᖅᑑᓪᓗᐊᖅᖢᑎᒃ 

ᐃᒡᓗᒥᒃ. ᓇᖕᒥᓂᖅᑖᕐᓂᖅ ᑕᒪᓐᓇ ᓇᖕᒥᓂᖅ 

ᐃᒡᓗᓕᖃᓕᖅᑑᓪᓗᐊᕐᓗᑎᒃ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓂᒃ ᓴᒃᑯᑎᓪᓗᑎ, ᑕᒪᓐᓇ ᑕᒪᔾᔭ 

ᐊᔭᐅᖅᑐᕈᑎᒋᓪᓚᕆᒃᐸᕗ 

ᓇᖕᒥᓂᖅᑖᖅᑑᓪᓗᐊᑕᕐᓂᖅᕼᐊᐅᖅᑕᕐᒪᑕ 

ᒪᑯᓇᓐᖓᑦ ᐱᓕᕆᐊᖃᓐᖏᓂᖅᕼᐊᐅᔪᓂᒃ, 

ᐊᑭᓕᖅᑐᐃᔪᓐᓇᓐᖏᓐᓂᖅᕼᐊᐅᔪᓂᑦ.  

 

ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓃᑦᑐᖁᑎᒋᔭᕗᑦ 

ᓂᐅᕕᕈᓐᓇᖅᑎᑦᓯᐊᖅᑐᒋᑦ, ᓂᐅᕕᖅᑑᓪᓗᐊᖅᐸᑕ 

ᐱᔫᒥᕼᐋᖅᑎᑦᑎᐊᒐᓐᓃᑑᓪᓗᐊᖅᖢᒋᑦ. ᒪᑯᐊ 

ᐃᒡᓗᓕᕆᔨᒃᑯᓘᓐᓃᑦ ᐃᒡᓗᖁᑎᖏᓐᓃᑦᑐᑦ ᒫᓐᓇ 

ᐃᒡᓗᓕᐅᕐᓂᕗᑦ ᐱᔾᔪᑎᒋᓗᐊᖅᖢᒍ ᓂᐅᕕᕐᓗᑎᒃ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖓᓐᓂᓘᓐᓃᑦ, ᑖᓐᓇ 

ᕼᐊᒃᑯᑕᐅᕼᐃᒪᓂᖅᕼᐊᐅᔫᓪᓗᐊᕋᔭᕐᒪᑦ ᑕᒪᒃᑯᓄᖓ 

ᐃᓄᒥᐊᓄᑦ ᐃᒡᓗᒋᔭᐅᑦᑕᖅᑐᓄᑦ.  

 

ᑖᓐᓇ ᑎᐊᑦᓇᐃᑦᑐᒥᒃ ᐱᔫᒥᕼᐋᕈᑎᖃᖅᐳᒍᑦ 

ᓇᖕᒥᓂᕼᐊᖅ, ᓂᐅᕕᖅᑑᓪᓗᐊᕐᓗᓂ ᐅᕝᕙᓘᓐᓃᑦ 

ᑕᐃᑲᓐᖓᑦ ᐃᒡᓗᓕᕆᔨᒃᑯᑦ ᐃᒡᓗᖁᑖᓃᑉᐸᑦ 

ᓇᖕᒥᓂᖅᑖᕈᒻᒥᒃ ᑖᓐᓇ ᕼᐊᒃᑯᓪᓗᓂᐅᒃ 

ᐃᒡᓗᖃᓐᖏᓐᓂᖅᓴᒧᑦ ᑖᓐᓇ 

ᐊᑐᖅᑕᐅᓂᖅᕼᐊᐅᓕᕆᐊᕋᔭᕐᒪᑦ. ᑕᒪᓐᓇ 

ᑕᐃᒪᓐᓇᐃᑦᑐᒥᒃ ᐋᖅᑭᒃᕼᐅᖅᕼᐃᒪᕗᖅ. 

ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᔾᔨᒍᓐᓇᖅᑳ ᖃᑦᑎᑦ ᐃᖅᑲᓇᐃᔭᖅᑏᑦ 

ᒐᕙᒪᒃᑯᑦ ᐃᒡᓗᖁᑎᖏᓐᓃᑉᐸᓚᐅᖅᑐᐃᑦ 

ᐊᐅᓪᓛᖅᓯᒪᓕᖅᑲᑦ ᓇᒻᒥᓂᖅ ᐊᖏᕐᕋᒥᓄᑦ, 

ᐊᖏᕋᒥᓂᐊᓕᖅᑕᒥᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᖃᑦᑎᐅᓪᓚᕆᖕᒪᖔᑕ 

ᐱᕼᐃᒪᓐᖏᓐᓇᑉᑎᒍ. ᐊᒻᒪᓗ ᐃᒻᒪᖄ ᑕᒪᓐᓇ 

ᕼᐃᕗᓂᕐᒥᑦ ᑕᑯᒋᐊᖅᑑᓪᓗᐊᖅᑕᕗᑦ  

ᐱᕼᐃᒪᒃᑕᕋᔭᕈᑉᑎᒍᑦ ᐃᕼᐅᐊᕐᓂᖅᕼᐅᒐᔭᕐᒪᑦ. 

ᑭᕼᐊᓂ ᒫᓐᓇᒧᑦ ᑎᑭᓪᓗᒍ ᖃᑦᑎᓪᓚᕆᐅᖕᒪᖔᑕ 

ᓇᓗᓇᐃᖅᕼᐃᒪᖕᒪᖔᑕ ᐊᐱᖅᑯᑎᖓᓄᑦ 

ᓇᓗᓇᐃᖅᕼᐃᒪᓐᖏᑦᑐᒍᑦ. ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᖅᑳ ᐱᖃᓐᖏᑎᐊᒻᒪᕆᑉᐱᓰ, ᐅᓪᓗᒥ 

ᐱᓯᒪᓐᖏᑐᐃᓐᓇᖅᑭᓯᐅᒃ, ᐅᕝᕙᓘᓐᓃᑦ 

ᐱᑕᖃᓐᖏᑎᐊᒻᒪᕆᑉᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᓱᓕᔪᖅ, ᐱᓯᒪᓐᖏᑕᕗᑦ 

ᑖᒃᑯᐊ ᐊᒻᒪ ᐃᓛᒃ ᐱᖃᓐᖏᑦᑐᒍᑦ 

ᒪᓕᔅᓱᐊᕈᑎᖃᓐᖏᓇᑦᑕᓘᓐᓃᑦ ᖃᐅᔨᒪᔪᑎᔅᓴᓂᑦ 

ᑖᒃᑯᓂᖓ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓕᐅᖃᑦᑕᓕᖁᑦᑕᕋᓗᐊᖅᑲᔅᓯ 

ᖃᐅᔨᒪᖃᑦᑕᕐᓂᐊᕋᔅᓯ ᓱᑯᑦᑎᐊᓃᓕᕐᒪᖔᔅᓯ, ᐃᒫᒃ 

ᑐᕚᖃᖅᑐᐊᓗᑐᐃᓐᓇᐅᖏᓐᓇᓂᐊᓐᖏᒻᒪᑕ.  

 

ᑕᒪᓐᓇ ᐅᖃᐅᓯᕆᓗᒍ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕌᖏᑦ 2017-20-ᒧᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ, 

ᑲᑎᒪᒋᐊᓐᖓᖃᑎᖃᓛᕐᖓᑕᒎᖅ 

ᑮᓇᐅᔭᓕᕆᔨᒃᑯᓐᓂᑦ ᖃᐅᔨᓴᕐᓗᑎᒃ ᒫᓐᓇ 

ᐃᖅᑲᓇᐃᔭᖅᑏᑦ ᐊᖏᕐᕋᖏᓐᓄᑦ 

ᐃᑲᔫᑎᐅᖃᑦᑕᖅᑐᓂᒃ, ᖃᐅᔨᒐᓱᓪᓗᑎᒃ ᖃᓄᑎᒋ 

ᐃᑲᔪᖅᓯᖅᑕᐅᕙᒻᒪᖔᑕ ᑲᔪᖏᖅᓴᐃᒐᓱᓪᓗᑎᒃ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓃᒍᓐᓇᖁᓪᓗᒋᑦ. 

ᐊᒻᒪᓗᑦᑕᐅᕉᖅ ᑲᑎᒪᖃᑎᖃᓛᕐᒥᔪᓯ 

ᑮᓇᐅᔭᓕᕆᔨᒃᑯᓐᓂᒃ ᐋᖅᑭᒃᑎᕆᓗᓯ 

ᒪᓕᒃᑕᐅᒐᔭᖅᑐᓂᒃ ᕿᒥᕐᕈᔭᐅᓕᖅᑲᑦ ᒫᓐᓇ 

ᓯᕗᓪᓕᐅᓕᖅᑎᑦᑎᓂᐅᖃᑦᑕᖅᑐᖅ ᐃᖅᑲᓇᐃᔭᖅᑏᑦ 

ᐃᒡᓗᑖᕆᐊᖃᓕᕋᐃᒻᒪᑕ ᐊᒻᒪᓗᑦᑕᐅᖅ 

ᐃᓐᓄᒃᑕᐅᓯᒪᓐᖏᑦᑐᓂᑦ ᐃᓐᓄᐃᒐᓱᐊᕐᓂᕐᒥᑦ. ᖃᖓ 

ᑖᒃᑯᐊ ᑲᑎᒪᓃᑦ ᐊᑐᕋᔭᖅᑭᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᓐᓇ ᑐᒡᓕᕆᔭᕐᒪ ᓇᓃᓕᕐᒪᖔᑦ 

ᑕᒪᓐᓇ ᑲᑎᖃᑎᖃᖃᑦᑕᕐᓂᖅ ᑮᓇᐅᔭᓕᕆᔨᒃᑯᓪᓗ 

ᐊᒻᒪ ᐊᕼᐃᖏᓐᓂᑦ ᐊᐱᖅᑯᑎᖓ ᐱᔾᔪᑎᒋᓪᓗᒍ, 

ᖃᓄᐃᒃᕼᐊᓐᖏᒃᑯᕕᑦ ᐃᒃᕼᐃᕙᐅᑖᖅ 

ᑭᐅᑦᓯᐊᖁᒐᓗᐊᖅᑐᒍ ᑐᒡᓕᕆᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐊᐅᓪᓚ.  

 

ᐊᐅᓪᓚ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᑦᑕᐅᖅ ᐊᐱᕆᒻᒪᑦ. ᑖᒃᑯᐊ ᑭᐅᒐᓱᓪᓗᒋᑦ 

ᐊᐱᖅᑯᑎᒋᕋᑖᖅᑕᑎᑦ ᐊᒻᒪᓗ ᐃᓱᒪᒋᓗᒋᑦ 

ᒥᓂᔅᑕᐅᑉ ᑭᐅᔪᑎᖏᑦ, ᑕᕝᕙᓂ 

ᐊᐅᓚᔾᔭᐃᒋᐊᕈᑎᔅᓴᐅᔪᓂ ᐃᒡᓗᑖᖑᔭᕆᐊᓕᓐᓂ  

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐸᕐᓇᐅᑎᖓᓂᑦ ᑕᕝᕙᓂ ᓱᒋᐊᕐᓂᖅ 20, 21, 22, 

23 ᓱᒋᐊᕋᔅᓴᐃᑦ ᓇᓗᓇᐃᖅᓯᓯᒪᔪᑦ, 

ᐊᐱᖅᑯᑎᖓᓂᑦ ᑭᐅᓯᒻᒪᕆᑦᑐᑦ.  

 

ᒫᓐᓇ ᖃᐅᔨᓴᖅᐸᓪᓕᐊᒐᓱᑦᑐᒍᑦ ᐃᖅᑲᓇᐃᔭᖅᑏᑦ 

ᒐᕙᒪᒃᑯᑦ ᐃᒡᓗᖁᑎᖓᓃᖃᑦᑕᖅᑐᐃᑦ ᖃᑦᑎᑦ 

ᐊᖏᕐᕋᖅᑖᕈᒪᒻᒪᖔᑕ ᓇᒻᒥᓂᖅ ᓂᐅᕕᐊᒥᓂᑦ, 

ᐊᒻᒪᓗᑦᑕᐅᖅ ᒫᓐᓇᒧᑦᑎᐊᖅ ᐊᑐᕐᓂᐊᑕᑦᑎᓐᓂ 

ᐊᐃᐳᕉ 1-ᒥᑦ ᐱᒋᐊᓛᕐᓗᓂ ᐃᒪᐃᒍᒪᔪᒍᑦ. 

ᑲᑎᒪᖃᑎᖃᖃᑦᑕᕈᒪᔪᒍᑦ ᑮᓇᐅᔭᓕᕆᔨᒃᑯᓐᓂᑦ, 

ᐃᒡᓗᓕᕆᔨᕐᔪᐊᒃᑯᓐᓂᓗ ᐊᐱᖅᓱᕈᑎᔅᓴᓂᒃ 

ᑲᑎᖅᓱᐃᕙᓪᓕᐊᒍᒪᓪᓗᑕ ᐃᖅᑲᓇᐃᔭᖅᑎᓄᑦ 

ᐊᐱᖅᑯᑎᔅᓴᐅᒐᔭᖅᑐᓂᑦ. 

 

ᐊᒻᒪᓗ 21 ᓱᒋᐊᕐᓂᔅᓴᕗᑦ ᕿᒥᕐᕈᐊᕈᒪᔭᕗᑦ 

ᐋᖅᑭᒋᐊᕐᓗᒍᓗ ᓄᓇᕗᑦ ᒐᕙᒪᒃᑯᖏᑕ 

ᐃᒡᓗᖃᖅᑎᑦᑎᓂᕐᒧᑦ ᐊᑐᐊᒐᖓ ᐊᒻᒪ 

ᓱᒋᐊᕐᓂᕆᔭᕆᐊᓕᕗᑦ 22. ᒫᓐᓇ 

ᐃᑲᔫᑎᐅᖃᑦᑕᖅᑐᐃᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖏᓐᓄᑦ 

ᐊᐅᓪᓛᖅᑎᑉᐸᓪᓕᐊᖁᓪᓗᒌᓛᒃ ᐊᓯᖔᖏᓐᓄᑦ 

ᐊᒻᒪᓗ 23-ᒥ ᖃᓄᖅ ᐊᑐᖅᑕᐅᒋᐊᖃᕐᒪᖔᑕ 

ᐊᑐᐊᒐᖏᑦ ᑕᒪᒃᑯᐊ ᒐᕙᒪᒃᑯᑦ ᐃᒡᓗᖁᑎᒋᔭᖏᑦ.  

 

ᐅᖃᖃᑎᒋᐊᓐᖓᖅᓯᒪᓕᕇᖅᑕᕗᑦ ᑮᓇᐅᔭᓕᕆᔨᒃᑯᑦ 

ᐊᒻᒪᓗ ᖃᐅᔨᓴᖅᑕᕗᑦ ᖃᓄᖅ  

ᐊᐱᖅᓱᖃᑦᑕᓛᕐᒪᖔᑕ ᖃᐅᔨᓴᕐᓗᑕ, ᐊᒻᒪ 

ᓄᓇᓕᖅᐸᐅᓂᖅᓴᓂᑦ, ᐃᖃᓗᓐᓂ, ᖃᖏᖅᖠᓂᕐᒥ, 

ᐃᖃᓗᒃᑑᑦᑎᐊᕐᒥᓗ. ᓇᒻᒥᓂᖃᖅᑐᐃᑦ 

ᐊᑐᐃᓐᓇᐅᓂᖅᓴᐅᒻᒪᑕ, ᑭᓱ ᐊᑐᐃᓐᓇᐅᒻᒪᖔᑕ 

ᖃᐅᔨᓴᕐᓗᒋᑦ ᒫᓐᓇ. ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑏᑦ 

ᐊᐅᓪᓛᕈᒪᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ 

ᐃᑲᔫᓯᐊᕈᓐᓇᕐᕕᖏᓐᓂ ᐃᒡᓗᓂᒃ.  

 

ᓇᓖᕌᕋᔅᓴᑭᒃᑲᑦᑕᐃᓛᒃ ᓄᓇᓕᓐᓂ ᓯᓚᑖᓃᑦᑐᓂᑦ 

ᐃᖃᓗᐃᑦ. ᕿᒥᕐᕈᐊᑎᐊᒃᑲᓐᓂᕆᐊᖃᓪᓚᕆᓛᖅᑕᕗᑦ 

ᑕᒪᒃᑯᐊ ᓯᐊᒻᒪᐃᒋᐊᒃᑲᓐᓂᕈᒪᒐᓗᐊᕋᑦᑕ ᑕᒪᔅᓱᒥᖓ 

ᐃᒡᓗᓂᒃ ᐊᑐᐃᓐᓇᖅᑕᖃᕐᔫᒥᖃᑦᑕᕐᓗᓂ 

ᓂᐅᕕᐊᔅᓴᐅᒐᔭᖅᑐᓂᑦ, ᓇᒻᒥᓂᖅᑖᔅᓴᐅᒐᔭᖅᑐᓂᑦ, 

ᑲᑎᓐᖓᐅᖅᑐᓂᓪᓘᓐᓃᑦ, ᑲᑐᔾᔨᖃᑎᒌᑎᒍᓪᓘᓐᓃᑦ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᖅᑕᐅᔪᓂᑦ ᑯᐊᐸᑎᒍᑦ ᐃᒡᓗᕈᓘᔭᕐᓂᑦ 

ᐊᑐᐃᓐᓇᕈᖅᑎᑕᐅᒍᓐᓇᖅᑐᓂᑦ. 

ᑕᐃᒪᐃᒍᒪᒐᓗᐊᖅᑐᒍ ᒫᓐᓇᕈᓗᒃ, ᐊᕐᕌᒍ 

ᐃᓱᓕᓚᐅᖅᑎᓐᓇᒍ.  

 

ᒫᓐᓇ ᐊᖏᖃᑎᖃᕋᓱᐊᖅᓯᒪᔪᒍᑦ ᖃᐅᔨᓴᖅᑎᒥᒃ, 

ᖃᐅᔨᓴᕋᔭᖅᑐᒥᒃ ᖃᓄᑎᒋ 

ᐱᓕᕆᐊᖑᔭᕆᐊᖃᕐᓂᐊᕐᒪᖔᖅ, ᖃᓄᑎᒋ 

ᖃᐅᔨᓴᕆᐊᖃᕐᓂᐊᕐᒪᖔᑦᑕ ᐊᒻᒪᓗᑦᑕᐅᖅ ᖃᓄᖅ 

ᑕᒪᓐᓇ ᐱᓕᕆᐊᕆᔭᔅᓴᐅᒻᒪᖔᖅ ᖃᐅᔨᒐᓱᓪᓗᑕ, 

ᐱᓕᕆᐊᕆᑦᑎᐊᕋᔅᓴᐅᒻᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒃ ᑭᐅᒐᕕᓐᖓ, ᐱᐅᔪᖅ ᑭᐅᔪᑏᑦ.  

 

ᐅᖃᐅᓯᖃᕋᐃᒐᑦᑕ ᐊᐅᓪᓛᐸᓪᓕᐊᓂᕐᒥᑦ 

ᐱᔭᕆᐊᑐᔪᕐᖏᓛᒃ ᐃᓱᒪᒋᒋᐊᖓ. ᒐᕙᒪᒃᑯᑦ 

ᐃᒡᓗᖁᑎᖓᓃᑦᑐᑕ ᐃᑲᔫᓯᐊᖅᐸᒻᒪᑕ, 

ᐃᑲᔫᓯᐊᕆᐊᔅᓴᕐᓗ ᐱᐅᔅᓴᑐᐃᓐᓇᐅᓪᓗᑎᒃ. ᑕᐃᒪᓕ 

ᐊᐱᕆᒐᔭᖅᑯᖓ ᖃᐅᔨᓴᕐᓂᐊᕐᓂᕋᕋᑖᕋᓗᐊᖅᑐᓯ, 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐃᑲᔫᑎᒋᕙᑦᑕᖏᓐᓂ ᓇᑲᑎᕆᒍᓐᓇᖅᑐᒋᕕᓯᐅᒃ, 

ᑕᐃᒃᑯᓄᖓ ᑮᓇᐅᔾᔭᔅᓴᓂᖅᓴᐅᔪᓄᑦ?  

 

ᑕᒪᒃᑯᐊ ᒥᓂᔅᑕᐅᓪᓗ ᑐᖏᓕᖏᑦ, ᐊᑕᐅᑦᑎᒥᒃ 

ᐃᒡᓗᖃᖅᑐᑎᒃ ᐃᑲᔫᓯᐊᖃᑦᑕᐅᑎᐅᔪᒥᒃ. ᑕᒪᒃᑯᐊ 

ᕿᒥᕐᕈᐊᕋᔭᖅᑭᓯᐅᒃ ᐱᓕᕆᕝᕕᐅᓪᓗᓯ? ᑕᐃᒫᒃ 

ᑲᔪᓯᖁᕕᓯᐅᒃ ᐅᕝᕙᓘᓐᓃᑦ 

ᐊᓯᔾᔨᒋᐊᖃᓛᖅᑐᒋᕕᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᓐᓇ ᑐᑉᓕᒪ 

ᑲᔪᓯᒋᐊᖁᑐᐃᓐᓇᕋᓗᐊᖅᐸᕋ ᐊᐱᖅᑯᑎᖓ 

ᑖᒃᑯᓂᖓ ᐃᓚᖓᓄᑦ ᑭᐅᑦᓯᐊᕐᓂᐊᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐊᐅᓪᓚ. 

 

ᐊᐅᓪᓚ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᒫᓐᓇᓕ ᐃᒪᐃᓕᖓᔪᖅ ᑕᐃᓐᓇ ᓈᓴᐅᑎᓕᒃ 22 

ᐱᒋᐊᕐᓂᐅᒐᔭᖅᑐᖅ. ᖃᐅᔨᓴᕈᒪᔪᒍᑦ ᖃᓄᑎᒋ 

ᐃᑲᔫᓯᐊᖅᐸᒻᒪᖔᑕ ᐃᖅᑲᓇᐃᔭᖅᑏᑦ ᒐᕙᒪᒃᑯᑦ 

ᐃᓪᓗᖁᑎᖏᓐᓃᑦᑐᐃᑦ 

ᐊᐅᓪᓛᖅᐸᓪᓕᐊᓕᖅᑎᓪᓗᒋᑦ ᒐᕙᒪᒃᑯᑦ 

ᐃᓪᓗᖁᑎᖏᓐᓂ ᖃᓄᐃᒃᑲᔭᕐᒪᖔᑕ. ᐃᓛᒃᑯᑦ 

ᐃᖅᑲᓇᐃᔮᓪᓗ ᐃᓱᒪᒋᓗᒋᑦ ᐊᒻᒪ ᑮᓇᐅᔾᔭᔅᓵᖏᑦ 

ᑕᑯᓐᓈᖅᑐᒋᑦ. ᑖᓐᓇᐃᓛᒃ ᐃᖅᑲᓇᐃᔮᖅ 

ᐃᑲᔫᓯᐊᖃᑦᑕᕆᐊᖃᕋᓗᐊᕐᒪᖔᑦ. ᑮᓇᐅᔾᔭᓵᖏᑦ 

ᓈᒻᒪᑐᕐᔫᔮᖅᑲᑕ, 

ᐃᑲᔫᓯᐊᕆᐊᖃᖅᑑᔮᕆᐊᖃᓐᖏᑉᐸᑦ 

ᐋᖅᑮᒐᓱᒃᑲᔭᖅᑐᒍᑦ ᑮᓇᐅᔭᓕᕆᔨᒃᑯᑦ ᐱᖃᑎᒋᓗᒋᑦ. 

ᑕᐃᒪᐃᑦᑐᒥᒃ ᓴᖅᑮᒍᒪᒐᔭᕐᒪᖔᑕ 

ᐃᑲᔫᓯᐊᕈᓐᓃᐸᓪᓕᐊᑎᑎᓪᓗᑕ. ᑖᓐᓇ 

ᐅᖃᐅᓯᕆᔭᔅᓴᑦᑎᐊᕙᐅᒻᒪᑦ. ᑭᖑᓂᐊᒍᑦ 

ᐅᖃᖃᑎᒋᓚᐅᕐᓗᑎᒍᑦ ᖃᐅᔨᒐᔭᖅᑐᒍᑦ ᖃᓄᖅ 

ᐱᕙᓪᓕᐊᒍᓐᓇᕐᒪᖔᑦᑎᒍᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᒃᑲᓐᓂᓕᕆᕗᖓᓕ ᐅᖃᐅᓯᖃᖅᑲᐅᒐᕕᑦ 

ᓯᓚᑖᓃᓐᖔᖅᑐᓄᑦ ᕿᒥᕐᕈᔭᐅᒐᔭᕐᓗᓂ ᓄᓇᕗᑦ 

ᒐᕙᒪᒃᑯᖏᑕ ᐃᓪᓗᓕᕆᓂᕐᒧᑦ ᐊᑐᐊᒐᖓ. ᑕᐃᒪ 

ᑳᓐᑐᕌᒃᑖᕋᓱᐊᕈᑎᓂ ᒪᓂᒪᑎᑦᑎᒐᔭᖅᑐᔅᓴᐅᕕᓯ? 

ᖃᖓ ᑕᐃᒃᑯᐊ ᓴᖅᑭᖅᑕᐅᒐᔭᖅᑲᑦ 

ᒪᓂᒪᑎᑦᑎᒍᑎᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᓐᓇ ᓂᕆᐅᒃᑲᓗᐊᖅᑐᒍᑦ ᑕᕝᕙᓂ 

ᑮᓇᐅᔭᖃᕐᕕᐅᑉ ᐊᕐᕌᒍᒋᔭᑉᑕ ᐃᓗᐊᓂ ᒫᑦᓯ 31-

ᖑᓐᖏᓐᓂᖓᓂ ᑕᐃᓐᓇ ᐊᓂᑦᑐᒪᒐᓗᐊᖅᖢᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᕈᓘᓛᓕᖅᑐᖅ.  

 

ᐊᓯᐊᓅᕈᒪᓕᕐᒥᒐᒪ ᐊᐱᖅᑯᑎᖃᕈᒪᒐᒪ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑎᒥᖁᑎᖏᑦᑕ ᒥᒃᓵᓄᑦ. 2015-16 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ ᐅᖃᖅᓯᒪᔪᖅᑕᓕᒃ 

$30 ᒥᓕᐊᓐ ᐅᖓᑎᐊᕐᔪᐊᓂ ᑮᓇᐅᔭᖅᑕᓕᒎᖅ 

ᐊᒻᒪ ᐊᑮᑦᑐᐃᔭᖅᑎᑕᐅᔪᑦ 89.6 

ᐳᓴᓐᑎᖏᓐᓃᖦᖢᑎᒃ. 89.6 ᐳᓴᓐᑎᐅᓚᐅᖅᓯᒪᔪᐃᑦ 

2013-14 ᐊᕐᕌᒍᐊᓂ ᐊᒻᒪ 2015-16 ᐊᕐᕌᒍᐊᓂ 

83.8 ᐳᓴᓐᑎᒧᒡᒎᖅ ᐊᑦᑎᒃᓯᒋᐊᓚᐅᖅᑐᖅ. ᑭᓱᓂᒃ 

ᐱᔾᔪᑎᖃᖅᖢᑎᒃ ᑖᒃᑯᐊ ᑕᐃᒪᓐᓇ 

ᒥᒃᖠᕚᓪᓕᖅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᓐᓇᐃᓛᒃ ᐊᑮᑦᑐᓂᒃ 

ᑲᑎᖅᕼᐅᐃᑦᑎᐊᕆᐊᖃᕐᓂᖅ ᑖᒃᑯᐊ 

ᐃᒡᓗᓕᕆᔨᐊᓛᖁᑎᕗᑦ ᐱᓕᕆᖃᑎᒋᑉᓗᒋᑦ 

ᑖᒃᑯᓂᖓ ᐱᓕᕆᔨᖃᓪᓚᕆᒃᑲᑉᑕ. ᑖᒃᑯᐊ 

ᐊᑮᑦᑐᓕᕆᔨᖁᑎᖃᖅᖢᑕᓗ ᐃᒡᓗᓕᕆᔨᐊᓛᒃᑯᑦ 

ᐱᓕᕆᔨᖏᓐᓂᒃ ᐊᒻᒪᓗ ᓇᖕᒥᓂᖅ ᑖᒃᑯᐊ 

ᖃᐅᔨᕼᐊᖅᖢᑎᒃ ᖃᐅᔨᒪᑉᓗᑎᒡᓗ ᓇᓕᐊᑦ 

ᓇᓃ’ᒪᖔᑕ ᑖᒃᑯᐊ ᐊᑮᑦᑐᑦ ᖁᑦᑎᓐᓂᖅᐹᖑᔪᑦ  

ᓄᓇᓕᖕᓂ. ᑖᒃᑯᐊ ᐃᒡᓗᓕᕆᔨᕋᓛᖁᑎᒋᔭᕗᑦ 

ᖃᓄᖅᑑᕈᑎᒃᕼᐊᓂᒃ ᑕᒪᓐᓇ ᐱᔾᔪᑎᒋᑉᓗᒍ ᐊᑕᐅᖄ 

ᐃᒡᓗᓄᑦ ᐊᑮᑦᑐᕆᔭᐅᔪᖅ ᐊᖏᔪᕐᔫᖕᒪᑦ. 

 

ᐅᖃᖅᕼᐃᒪᒐᑉᑕ, ᐊᓪᓛᑦ ᐃᒡᓗᓂᒃ ᐊᒥᕼᐅᓂᒃ ᑖᓐᓇ 

ᐊᑮᑦᑐᖅ ᕼᐊᓇᔾᔪᑕᐅᔪᓐᓇᑦᑎᐊᕐᒥᐊᖕᒪᑦ 

ᐊᖏᓗᐊᕐᓂᖓᓄᑦ. ᑭᕼᐃᐊᓂ 

ᖃᓄᖅᑑᕈᑎᒃᕼᐊᖏᓐᓂᒃ ᐅᕙᒍᑦ ᐊᒻᒪᓗ 

ᐃᑲᔪᕐᓂᓗᐃᓐᓇᖅᖢᒋᑦ ᐲᓐᓇᖅᐸᒃᑲᓗᐊᖅᑐᒍᑦ 

ᐊᒥᕼᐆᖕᒪᑕ ᐱᔾᔪᑎᒋᔭᐅᔪᑦ ᑕᒪᓐᓇ ᕼᐆᖅ 

ᑲᑎᖅᕼᐃᖅᑎᐊᕐᓂᖅ ᐊᔪᓐᓇᖅᑕᕐᒪᖔᑦ.  

ᐊᒻᒪᓗ ᖃᓄᖅ ᕼᐅᓇ ᐱᔾᔪᑕᐅᖕᒪᖔᑦ 

ᑲᑕᒃᐹᓪᓕᖅᕼᐃᒪᓕᖅᐸ ᑖᓐᓇ ᐊᑮᑦᑐᓂᒃ 

ᐊᑮᑦᑐᕆᔭᐅᔪᓂᓛᒃ ᐃᒡᓗᓄᑦ. ᐃᒃᕼᐃᕙᐅᑖᖅ ᕼᐅᓇ 

ᐱᔾᔪᑎᓪᓚᕆᐅᖕᒪᖔᑦ ᓇᓗᓇᐃᖅᕼᐃᒪᖏᒻᓇᖅᑕ, 

ᑭᕼᐃᐊᓂ ᑲᒪᒋᕼᐃᒪᐃᓐᓇᒐᓗᐊᒃᑲᕗᑦ 

ᖃᓄᖅᑑᖃᑎᒌᓪᓗᑕ ᐅᓇ ᖃᓄᖅ ᐊᑮᑦᑐᖅ ᑕᐃᓐᓇ 

ᒥᑭᒡᓕᕚᓪᓕᒃᑲᓐᓂᖅᐸᓪᓕᐊᔫᓪᓗᐊᕋᔭᖕᒪᖔᑦ. 

ᐱᓕᕆᐊᕆᕼᐃᒪᐃᓐᓇᕋᓗᐊᖅᕼᐅᒍ ᑭᕼᐃᓂ 

ᑭᐅᔾᔪᑎᑦᕼᐃᐊᕐᒥᒃ ᐱᑕᖃᓐᖏᑎᑉᓗᒍ ᐊᒥᕼᐅᓪᓗ 

ᐱᔾᔪᑕᐅᓪᓗᑎᒃ ᑖᒃᑯᓂᖓ ᐃᒡᓗᓂᒃ 

ᐊᑐᖅᑐᐊᖅᑎᐅᔪᓂᒃ ᐊᑮᑦᑐᖓ ᐃᒡᓗᓕᕆᔨᒃᑯᓐᓄ. 

ᐊᖏᓂᖓ ᐊᑕᐅᕼᐃᒻᒥᒃ ᑭᐅᔾᔪᒻᒥᒃ 

ᓇᓗᓇᐃᖅᕼᐃᓂᖅ ᐊᔪᕋᔭᖅᑐᒍᑦ ᒫᓐᓇᐅᔪᖅ ᕼᐅᓇ 

ᖃᓄᕐᓗ ᐊᑮᑦᑐᖅ ᒥᑭᒡᓕᒋᐊᕋᔭᕐᒪᖔᑦ. 

ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑖᒃᑯᐊ 

ᑕᑯᓐᓇᖅᖢᒋᑦ ᐳᓴᓐᑎᖏᑎᒎᖓᑎᑕᐅᔪᑦ 

ᑮᓇᐅᔭᔾᔪᐊᕌᓘᖕᒪᑕ ᐊᑮᑦᑐᕆᔭᐅᔪᖅ.  

ᐅᒃᐱᕆᔪᓐᓇᓗᐊᓐᖏᑕᕋ ᐅᖃᕋᓯ ᑭᓱᓂᒃ 

ᐱᔾᔪᑎᖃᕐᒪᖔᑦ. ᓇᓗᒍᔅᓯ ᑭᓱᒥᒡᓗ ᐱᔾᔪᑎᖃᖅᖢᓂ 

ᐊᑦᑎᒃᓯᒋᐊᕐᒪᖔᑦ ᖃᓄᖅ ᖃᐅᔨᒪᓐᓂᕈᔅᓰ 

ᐊᑭᓕᒃᓴᐃᔭᐃᑎᑦᑎᑦᑎᐊᕐᓂᖅᓴᐅᓇᔭᖅᑐᒃᓴᐅᒐᓗᐊᖅ

ᐳᓯ. ᐃᒻᒪᖄ ᑖᓐᓇ ᐃᒡᓗᓕᕆᔨᕐᔪᐊᒃᑯᓐᓄ 

ᐊᖓᔪᖅᑳᕆᔭᐅᔪᖅ ᑭᐅᔪᓐᓇᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᓱ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᑦᓯᕙᐅᑖᖅ. 

ᑖᓐᓇ ᐃᓕᒋᐊᓪᓗᓂᐅᒃ ᑭᐅᑉᔪᑎᓐᓂᒃ ᑐᒡᓕᕆᔭᕋ 

ᐃᓚᕼᐃᒃᑲᓐᓂᕈᐊᕋᓗᐊᕐᒪᑦ ᖃᓄᐃᒋᖏᒃᑯᓐᓂ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᕐᓂᖅᐸᐅᒃ ᐊᐱᖅᑯᑎᒋᔭᖓᓂᒃ. ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. 

 

ᐊᐅᓪᓚ: ᖁᔭᓐᓇᒦᒃ ᐃᔅᓯᕙᐅᑖᖅ. (ᑐᓵᔨᒃᑰᓕᖅᑐᖅ) 

ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᓐᓂ. ᑖᓐᓇ 

ᐊᒃᑐᐊᓂᖃᖏᑦᑐᖅ ᐊᐅᓚᑦᑎᒋᔭᐅᔪᑦ 

ᐊᑕᐅᓯᑯᓗᖕᒥᒃ ᐊᑮᑦᑐᐃᔭᐃᔨᖃᕋᑦᑕ. ᑖᒃᑯᐊ 

ᓴᓂᕌᒍᑦ ᑕᑯᓐᓇᕈᑦᑎᒃᑯᒃ ᐃᒃᑯᐊᓕ ᓄᓇᑦᑎᐊᕐᒥᐅᑦ 

ᐊᑮᑦᑐᐃᔭᐃᑎᑦᑎᔨᓕᒃ 6-ᓂᒃ ᐅᕙᒍᑦ ᐊᑕᐅᓯᕐᒥᒃ. 

 

ᑖᓐᓇ ᐃᖅᑲᓇᐃᔭᖅᑎ ᐊᒃᓱᕈᑦᑎᐊᖅᖢᓂ 

ᐃᖅᑲᓇᐃᔭᖅᑲᑎᖃᕋᓱᖃᑦᑕᖅᑐᖅ ᑕᐃᒃᑯᓂ ᐃᒡᓗᓂ 

ᐊᑐᖅᑐᐊᖅᑐᓂᒃ ᑲᒪᔨᐅᖃᑦᑕᖅᑐᓂᒃ. ᓄᓇᓕᖕᓂ 

ᐊᔾᔨᒌᖏᑦᑐᐃᓐᓇᐅᖕᒪᑕᐅᑯᐊ ᐃᓚᖏᓪᓗᐃᒃᑯᐊ 

ᐊᑮᑦᑐᖃᕐᕕᐅᓐᖏᑦᑐᑦ ᐃᓚᖏᓪᓗ ᐅᑯᐊ 

ᓇᐄᓴᐅᑏᑦ ᑕᑯᓐᓇᕈᑦᑎᒃᑯᑦ ᐊᑦᑎᖕᓂᖅᐹᖅ 64 

ᐳᓴᓐᑎᒦᑦᑐᖅ ᐊᒻᒪᓗ ᐊᕐᕌᒍᑕᒫᖅ ᑖᒃᑯᐊ 

ᐳᓴᓐᑎᖏᑦ ᐊᓯᔾᔩᓐᓇᐅᔭᖅᖢᑎᒃ ᒪᓕᒃᖢᒍ 

ᐊᑐᖅᑐᐊᖅᑑᑉ ᐊᑭᓖᔪᓐᓇᕐᓂᖏᑦ. ᑖᒃᑯᐊ 

ᐊᑭᓕᖅᓱᐃᖃᑦᑕᖅᑐᑦ ᑕᖅᑭᑕᒫᖅ. 

 

ᑲᑎᒪᔨᕋᓛᑦ ᐃᒃᓯᕙᐅᑕᖓᑦᑕ  

ᒪᑐᐃᖅᓯᔾᔪᑎᖏᓐᓂᒃ ᑕᑯᒍᕕᒋᑦ 

ᖃᓄᖅᑑᕈᑎᒃᓴᓕᐅᓚᐅᖅᑐᑦ ᓵᓐᖓᔭᖃᕋᓱᒃᖢᑎᒃ.  

ᑕᒪᓐᓇ ᑕᐃᒫᑎᒋᐊᓗᒃ ᐊᑮᑦᑐᖃᕐᕕᐅᑎᓪᓗᑕ 

ᖃᓄᖅᑑᕈᑎᒋᓗᒋᑦ ᒪᑯᐊ ᓂᖃᐃᓱᖅᐸᒃᑐᑦ. ᑕᐃᒃᑯᐊ 

$30 ᒥᓕᐊᓐ ᐅᖓᑎᐊᕐᔪᐊᓃᑦᑐᑦ 75 ᐳᓴᖏᑦ 

ᐊᑮᑦᑐᖃᕐᕕᐅᒐᑦᑕ. ᐊᒻᒪᓗ ᑕᐃᒃᑯᐊ ᐃᓄᓕᕆᔨᒃᑯᑦ 

ᐃᖅᑲᓇᐃᔭᖅᑎᒋᒍᑦᑎᒃᑯᒃ ᐊᑮᑦᑐᓖᑦ 

ᓂᖃᐃᓱᖅᐸᒃᑐᑦ ᓯᒃᑭᑖᖅᑎᑕᐅᖃᑦᑕᕐᒪᑕᐃᒃᑯᐊ 

ᐃᒡᓗᒧᑦ ᐊᑐᖅᑐᒃᓴᓂᒃ.... 

 

ᐊᑐᐊᒐᕐᒥ ᐃᒪᐃᓕᖓᒻᒪᑦ ᒫᓐᓇ, ᑖᓐᓇ ᓯᒃᑭ 

ᑕᐃᑯᖓ ᐃᒡᓗᓕᕆᔨᒃᑯᓐᓄᑦ 

ᐊᒡᔭᖅᑕᐅᔭᕆᐊᖃᕋᓗᐊᖅᖢᓂ ᐃᓛᓐᓂᒃᑯᓂᒃᑯᐊ 

ᐃᒡᓗᒥᒃ ᐊᑐᖅᑐᐊᕈᑎᓄᑦ ᐊᑐᓐᖏᖔᖅᖢᓂᔾᔪᒃ.  

 

ᐃᒻᒪᖃ ᑕᐃᑯᖓ ᑐᓂᔭᐅᖃᑦᑕᕐᒪᑕ ᓯᒃᑭᓂᒃ. ᐃᒻᒪᖃ 

ᐱᐅᓂᖅᓴᐅᓇᔭᖅᑐᖅ ᑕᐃᒃᑯᐊ ᐃᒡᓗᓄᑦ 

ᐊᑐᖅᑐᒃᓴᐃᑦ ᐊᑐᖅᑐᐊᕈᑏᑦ ᐃᓄᓕᕆᔨᒃᑯᓐᓂ 

ᐱᖃᑦᑕᖅᑕᖏᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᐅᓪᓚᖅᑎᑕᐅᖔᖃᑦᑕᕐᓗᑎᑦ. ᓂᕆᐅᑉᐳᖓ 

ᐋᖅᑭᔾᔪᑕᐅᓂᐊᖅᑐᖅ ᐃᒻᒪᖄ ᑕᒪᓐᓇ ᑕᐃᒃᑯᓂᖓ 

75 ᐳᓴᐅᔪᓂᒃ. 

 

ᕿᓃᓐᓇᖅᐸᒃᑐᒍᑦ ᖃᓄᒃᑲᓐᓃᕈᓐᓇᕐᒪᖔᑦᑕ. 

ᑐᓴᐅᒪᔾᔪᑎᓕᕆᔩᓐᓇ ᐃᖅᑲᓇᐃᔭᖃᑎᒋᓂᐊᖅᑕᕗᑦ 

ᑕᐃᒃᑯᓂᖓ ᐃᒡᓗᓂᒃ ᐊᑐᖅᑐᐊᖅᑐᓂᒃ ᑲᒪᔨᐅᔪᓂᒃ 

ᐃᖅᑲᓇᐃᔭᖃᑎᖃᕈᓐᓇᕐᓂᐊᕐᒪᑦ ᐊᒻᒪᓗ ᑕᐃᒪᓐᓇ 

ᑕᖅᑭᑕᒫᖅ ᐱᔭᒃᓴᖅᑖᖅᑎᑕᐅᓯᒪᖕᒪᑦ ᐊᒃᓱᐊᓗᒃ 

ᐃᑲᔫᑎᖃᕈᓐᓇᖅᑐᖅ. 

 

ᖃᓄᓕᒫᕋᓱᒃᑲᓗᐊᖅᑐᒍᑦ ᐊᑕᐅᓯᑯᓗᖕᒥᒃ 

ᐱᓕᕆᔨᖃᖅᑎᓪᓗᑕ ᑕᐃᒃᑯᐊ ᐊᕕᒃᑐᖅᓯᒪᔪᓂᒃ 

ᐊᖓᔪᖅᑲᐅᑏᑦ ᐊᒃᓱᕉᑎᐊᖅᖢᑎᒃ 

ᐱᓕᕆᐊᖃᕋᓱᒃᑐᑦ ᐊᑮᑦᑐᐃᔭᓕᕋᓗᐊᕐᒪᖔᖏᑦ 

ᑕᐃᒃᑯᐊ ᐊᑐᖅᑐᐊᖅᑐᑦ. ᑕᒪᓐᓇ 

ᐱᓕᕆᐊᕆᓇᓱᐊᖅᑕᕗᑦ ᒫᓐᓇ ᐊᒻᒪᓗ 

ᐃᓄᓕᕆᔨᒃᑯᑦ. ᑖᒃᑯᐊ ᐅᖃᓪᓚᖃᑎᒋᓯᒪᔭᕗᑦ 

ᐅᓄᖅᑐᑦ ᑕᐃᒃᑯᐊ ᐊᑐᖅᑐᐊᖅᑐᑦ 

ᐃᓄᓕᕆᔨᓯᐅᑎᑖᖃᑦᑕᕐᒪᑕ 

ᐊᑑᑎᖃᑦᑎᐊᕈᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2017-20 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᐅᖃᖅᓯᒪᖕᒪᑕ 2017-18 ᑮᓇᐅᔭᓕᕆᓐᓇᐅᑉ 

ᐊᕐᕌᒍᓂ ᓯᕗᓪᓕᐅᔾᔨᓯᒪᓪᓗᑎᒃ ᑖᒃᑯᐊ 

ᐃᒡᓗᓕᕆᔨᒃᑯᑦ ᐊᑮᑦᑐᐃᔭᐃᑎᑦᑎᓗᑎᑦ. ᐅᓪᓗᒥᒧᑦ 

ᑎᑭᖦᖢᒍ ᓇᓕᐊ ᐃᒡᓗᓕᕆᔩᑦ ᐊᑮᑦᑐᖃᖅᐸᑦ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᖃᓄᖅ ᐊᖏᑎᒋᕙᑦ ᑕᐃᒃᑯᐊ ᐊᑮᑦᑐᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᒃᑯᐊ ᓲᕐᓗ ᐊᑭᓕᒐᒃᓴᒦᑐᑐᑦ 

ᓇᓗᓇᐃᖅᓯᒪᔪᑦ ᑎᓴᒪᐅᔪᑦ ᑖᒃᑯᓇᓂ 

ᐃᒡᓗᓕᕆᔨᕋᓛᒃᑯᓗᒃᑖᕗᑦ ᑕᐅᑐᒃᖢᒋᑦ ᑖᕙᓐᖓᑦ 

ᖃᑉᓯᓄᑯᐊ 25 ᐅᕝᕙᓘᓐᓃᑦ ᑕᐃᒃᑯᐊ ᐃᒡᓗᓕᕆᔭᑦ. 

ᐅᑯᐊᖑᖕᒪᑕ ᓇᓗᓇᓐᖏ ᖃᐅᔨᒪᔭᕗᑦ 

ᐊᑭᓕᒐᒃᓴᒦᑦᑐᑦ ᐃᒡᓗᓕᕆᔨᕋᓛᖑᔪᑦ 

ᐃᖃᓗᒃᑑᑦᑎᐊᖅ, ᓴᓂᕋᔭᒃ, ᐸᖕᓂᖅᑑᖅ, ᐊᒻᒪᓗ 

ᑲᖏᖅᖠᓂᖅ. ᑖᒃᑯᐊ ᑕᕝᕙ ᐊᑭᓕᒃᕼᐊᓖᑦ-ᖑᓂᕋᑦ. 

ᑕᐃᑲᓃᑦᑐᖅ ᒫᓐᓇᐅᔪᖅ. ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᓱᓂᒃ 

ᐱᔾᔪᑎᖃᖅᖢᑎᒃ ᑕᐃᒃᑯᐊ ᐃᒡᓗᓕᕆᔨᑦ 

ᐊᑮᑦᑐᖅᑖᖅᐸᓪᓕᐊᓕᖃᑦᑕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᓐᓇ ᑐᒡᓕᕆᔭᒻᓄᑦ ᑭᐅᑎᓐᓂᐊᕋᒃᑯ 

ᖃᓄᐃᒃᓴᖏᒃᑯᕕᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ.  

 

ᐊᐅᓪᓚ: ᖁᔭᓐᓇᒦᒃ, ᐃᔅᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑕᐃᒫᑐᐃᓐᓇᖅ ᓄᓇᓖᓂᒃᑯᐊ 

ᑭᓱᓂᒃ ᐱᔾᔪᑎᖃᖅᖢᑎᒃ ᐊᑮᑦᑐᖅᑖᖃᑦᑕᕐᒪᖔᑦ 

ᐊᔾᔨᒌᑉᐸᖏᒻᒪᑕ. ᐃᒻᒪᖃ ᐃᒡᓗᐃᑦ ᑕᐃᒃᑯᐊ 

ᓯᖁᖅᑎᑕᐅᔪᕕᓂᐅᓐᓂᖅᐸᑕ ᓂᕆᐅᓇᓐᖏᑦᑐᒃᑯᑦ, 

ᖃᓄᐃᑦᑐᖃᑳᓪᓚᒃᐸᑦ ᑐᐊᕕᕐᓇᖅᑐᒃᑯᑦ ᑕᐃᒃᑯᐊ 

ᓴᓇᐅᔭᐅᒃᑲᓐᓂᕆᐊᖃᕐᓂᖅᐸᑕ ᐃᒡᓗᐃᑦ. ᑕᐃᒃᑯᐊᓗ 

ᐊᑐᖅᑐᐊᖅᑐᑦ ᐃᒡᓗᓕᒥᓂᒃ ᓯᖅᑯᑦᑎᕆᓐᓂᖅᐸ. 

ᓄᓇᓖᑦ ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖅᖢᑎᒃ 

ᐊᑮᑦᑐᖅᑖᖃᑦᑕᖅᑐᑦ. ᑭᐅᒐᓛᒃᑲᓗᐊᖅᐳᖓᖃᐃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᓐᖏᑦᑐᖓ ᖃᓄᖅ ᐊᐅᓚᓂᖃᖃᑦᑕᕐᒪᖔᑦ 

ᑕᐃᒃᑯᐊ ᐃᒡᓗᓕᕆᔨᐊᓛᑦ ᑎᑎᕋᕐᕕᖏᓐᓂ ᓲᕐᓗ 

ᓱᓪᓗᖏᑦ ᖁᐊᕐᓂᖅᐸᑕᓘᓐᓃᑦ. ᐅᖃᐅᓯᖃᖅᐲᑦ 

ᑕᐃᒃᑯᐊ ᐃᒡᓗᓂᒃ ᐊᑐᖅᑐᐊᖅᑕᐅᖃᑦᑕᖅᑐᓂᒃ 

ᐅᕝᕙᓘᓐᓃᑦ ᐃᒡᓗᓕᕆᔨᐊᓛᑦ ᓇᖕᒥᓂᖅ ᐊᑮᑦᑐᖏᑦ 

ᐅᕝᕙᓘᓐᓃᑦ ᐊᑐᖅᑐᐊᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᓐᓇ ᕼᐊᐅᒥᖕᓃᑦᑐᖅ ᑰᑎᔅ 

ᑭᐅᑦᓯᐊᕈᓐᓇᕐᓂᖅᕼᐊᐅᓂᐊᕐᒪᑦ ᑭᐅᔪᒪᑉᓗᓂᓗ 

ᑭᐅᑎᑦᑐᒪᒐᓗᐊᖅᐸᕗᑦ, ᐃᑦᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐋᓚᐱ. 

 

ᐋᓚᐱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᑎᑦ ᑖᓐᓇ ᐊᐱᖅᑯᑎᒋᔭᓐᓂ. 

ᑖᓐᓇ ᑭᐅᒋᐊᕐᓗᒍ ᒪᑯᐊ ᐊᑐᖅᑐᐊᒐᐃᑦ ᐃᒡᓗᑦ 

ᑮᓇᐅᔭᖅᑐᕈᑎᓪᓚᕆᐊᓗᒋᔭᐅᖃᑦᑕᕐᒪᑦ 

ᐃᒡᓗᓕᕆᔨᐊᓛᓄᑦ ᑎᑎᕋᕐᕕᖕᒨᓐᖏᑦᑐᑦ. 

ᐃᒡᓗᐃᓂᒃᑯᐊ ᑲᒪᒋᔭᐅᖃᑦᑕᕐᒪᑕ 

ᐃᒡᓗᓕᕆᔨᒃᑯᓐᓄᑦ ᑕᐃᒃᑯᓂᖓ 

ᐱᔾᔪᑎᖃᓗᐊᖅᖢᑎᒃ ᐊᑮᑦᑐᒧᐊᕈᔾᔨᖃᑦᑕᖅᑐᑦ  

ᐊᒻᒪᓘᓐᓃᑦ ᑕᐃᒃᑯᐊ ᐃᒡᓗᒥᒃ ᐊᑐᖅᑐᐊᕈᑎᓄᑦ 

ᐊᑮᑦᑐᓖᑦ. ᑖᒃᑯᐊ ᐱᔾᔪᑕᐅᔪᓐᓇᕐᒥᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᖃᓄᕐᖑᑯᐊ ᓄᓇᓕᖕᓂ ᐃᒡᓗᓕᕆᔨᐊᓛᑦ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᓕᒃᓴᖏᑦ ᖃᓄᖅ ᐊᑭᓕᖅᑐᖅᑕᐅᑎᓐᓇᓱᒃᐸᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᓐᓇ ᒥᔅᑕ ᐋᓚᐱᒧᑦ ᑭᐅᔾᔪᑎᕗᑦ 

ᑲᔪᕼᐃᖁᒐᓗᐊᖅᖢᒍ ᒥᔅᑕ ᐋᓚᐱ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐋᓚᐱ. 

 

ᐋᓚᐱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᕆᒐᕕᑦ. ᐊᑭᓕᒃᓴᐃᔭᐃᑎᑦᑎᓂᕐᒧᑦ 

ᐸᕐᓇᐅᓯᐅᕌᖓᑦᑕ ᐃᒡᓗᓕᕆᔨᕐᔪᐊᒃᑯᑦ ᓄᓇᓕᖕᓂ 

ᐃᒡᓗᓕᕆᔨᐊᓛᓂᒃ ᐃᖅᑲᓇᐃᔭᖃᑎᖃᓲᑦ, 

ᑮᓇᐅᔭᓕᕆᔨᖓᑦ ᐱᓗᐊᖅᖢᒍ. ᐊᒻᒪᓗ ᑕᐃᒃᑯᐊ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᖅᑲᓇᐃᔭᖅᑐᑦ 

ᓄᓇᓕᖕᓄᐊᓲᖑᕗᑦ ᑲᑎᒪᖃᑎᒋᔭᐅᔪᓐᓇᕐᓂᐊᕐᒪᑎᒃ 

ᑕᐃᒃᑯᐊ ᐃᒡᓗᓕᕆᔨᐊᓛᑦ ᐊᒻᒪ ᑭᓱᓂᒃ 

ᐱᔾᔪᑎᖃᖅᖢᑎᒃ ᐊᑭᓕᒃᓴᓂᒃᐸᓪᓕᐊᖕᒪᖔᖏᑦ.  

 

ᑖᒃᑯᐊ ᓄᓇᓖᑦ ᐅᐸᒃᑳᖓᑦᑎᒃᑯᑦ 

ᕿᒥᕐᕈᓇᑦᑎᐊᖃᑦᑕᖅᑕᕗᑦ ᐃᒡᓗᓕᕆᔨᒃᑯᑦ 

ᑮᓇᐅᔭᖁᑎᖏᑦ ᑭᓱᓂᒡᓗ ᐱᔾᔪᑎᖃᖅᖢᑎᒃ 

ᐊᑭᓕᒃᓴᓂᒃᐸᓪᓕᐊᖕᒪᖔᑦ. ᑕᐃᒪᐃᓕᖓᓚᐅᖅᖢᑕ 

ᐸᕐᓇᐅᓯᐅᖅᐸᒃᑐᒍᑦ ᑖᒃᑯᐊ 

ᓄᖑᑉᐸᓪᓕᐊᕋᔮᖕᓂᐊᕐᒪᑕ ᐊᕐᕌᒎᖕᓄᖃᐃ ᒪᕐᕉᖕᓄᒃ  

ᐊᑭᓕᖅᓱᐃᓇᓱᖃᑦᑕᖅᑐᑦ 

ᐊᑕᐅᑦᑎᒃᑯᐊᓘᖅᑎᑦᑐᒪᕙᓐᖏᓐᓇᑦᑎᒃᑯᑦ ᐊᒻᒪᓗ 

ᐊᒥᐊᒃᑯᑖᖅᐸᓪᓕᐊᓕᕐᓗᑎᒃ ᑭᖑᓂᐊᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᐊᐱᕆᒃᑲᓐᓂᕐᓂᐊᕋᒪ 

ᑕᐃᓯᕋᑖᕋᕕᑦ ᑖᒃᑯᐊ ᖃᖓᒃᑯᑦ 

ᐱᓕᕆᔭᐅᓂᐊᕐᒪᖔᑕ ᑕᐃᒃᑯᐊ 

ᓇᓗᓇᐃᖅᓯᓚᐅᖅᓯᒪᖕᒪᑕ 

ᐊᑭᓕᒃᓴᖃᕐᓂᕋᖅᑕᐅᓚᐅᕐᒪᑕ. ᑕᐃᒃᑯᐊ 

ᐊᑭᓕᒃᓴᖃᖅᑐᑦ ᖃᔅᓯᐅᕙᑦ? ᐊᕐᕌᒍᑦ ᐱᖓᓱᑦ 

ᐅᖓᑖᓂ ᐊᑭᓕᒃᓴᖃᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᒃᑯᐊ ᑕᐃᓚᐅᑲᒃᑲᐃᓛᒃ ᐅᐊᑦᓯᐊᖅ 

ᐊᑭᓕᒐᒃᕼᐊᑦ ᐃᓗᐊᓃᑦᑐᑦ ᑕᒪᕐᒥᒃ ᐅᑭᐅᑦ ᒪᕐᕉᒃ 

ᐅᖓᑖᓄᑦ ᑕᐃ’ᓇᐃᓐᓇᖅ ᐊᑭᓕᒃᕼᐊᒦᓐᓂᕋᓕᖅᑐᑦ, 

ᐄ, ᒫᓐᓇ. (ᑐᓵᔨᑎᒍᑦ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓐᖓᓱᒋᑦ 

ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑏᒃᑭᒃ.  

 

ᐱᒋᐊᖅᑳᓚᖓᒐᒪ ᐃᓄᐃᑦ 

ᐃᖅᑲᓇᐃᔮᖅᑖᖅᐸᓪᓕᐊᓂᖏᓐᓄᑦ ᐸᕐᓇᐅᑎᓂ 

ᒪᑉᐱᒐᖅ NHC-19-ᒥ ᐸᓐᓇᐅᑎᔅᓯᓐᓂ ᑖᒃᑯᐊ 

ᓇᓗᓇᐃᔭᖅᓯᒪᓪᓗᑎᒃ ᓯᑎᐱᕆ 30-ᒥᓂᑦ, 2016 

ᐊᒻᒪᓗ ᐸᓐᓇᓯᒪᔭᔅᓯᓐᓂ ᑐᕌᕋᓱᐊᖅᑕᓯ ᒫᔾᔨ 31-ᒧᑦ, 

2018 ᐊᕐᕌᒎᓚᖅᑐᒧᑦ. ᑖᒃᑯᐊ ᐊᕕᑦᑐᖅᓯᒪᒻᒪᑕ 

ᑕᕝᕙᓂ ᕿᒥᕐᕈᒍᑦᑎᒍ ᑖᒃᑯᐊ ᐃᖅᑲᓇᐃᔮᑦ ᓲᓪᓗ 

ᖁᑦᑎᓂᖅᐹᒥ ᐊᑦᑎᓂᖅᐹᒧᑦ.  

 

ᐃᓚᖓᖑᓇ ᖃᐅᔨᓚᐅᖅᓯᒪᒐᒃᑯᑦ ᕿᑎᖓᓃᑦᑐᖅ 

ᐊᐅᓚᑦᑎᔩᑦ 5 ᐳᓴᓐᑎᑐᐃᓐᓇᐃᑦ 22-ᖑᑎᓪᓗᒋᑦ 

ᐃᖅᑲᓇᐃᔮᑦ ᐊᑕᐅᓯᖅ ᐃᓄᒻᒧᑦ ᐃᓐᓄᑦᑕᐅᓯᒪᔪᖅ. 

ᑕᐃᒪᓕᖓᑎᓪᓗᒍ, ᑖᒃᑯᐊᖃᐃ ᐃᒡᓗᓕᕆᔨᒃᑯᑦ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᑦᓱᒪᓐᖓᑦ ᑕᐅᑐᓗᐊᖅᐸᑦ ᐅᕝᕙᓘᓐᓃᑦ 

ᕿᑎᖓᓃᑦᑐᓂ ᐃᖅᑲᓇᐃᔮᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᒋᐊᖃᓐᓂᖅᐹᖑᔪᒍᑦ. 

 

ᑕᒪᐃᒻᒪᑦ ᖃᓄᐃᓕᐅᖅᐸᓪᓕᐊᓯᒪᕙᑦ ᐅᑯᐊ 

ᓇᐄᓴᐅᑏᑦ ᐊᑕᐅᓯᑐᐃᓐᓇᒻᒧᑦ 5 ᐳᓴᓐᑎ 

ᒥᑭᓐᓂᖅᐹᖑᑎᓪᓗᒍ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᑦᓯᕙᐅᑖᖅ, 

ᒪ’ᓇᓪᓗᐊᕕᒃ ᒪ’ᓈᖅᖢᒍᖢ ᐊᐱᖅᑯᑎᑦᓯᐊᔾᔪᐊ 

ᑖᓐᓇ. ᕿᓂᐊᓪᓚᑉᑲᓗᐊᕋᑉᑯ ᐅᕙᓂ ᐱᕼᐃᒪᔭᒻᓂᑦ 

ᑕᒪᓐᓇ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᒃ ᐱᔾᔪᑎᒋᑉᓗᒍ ᐱᕼᐃᒪᔭᕋᓗᐊᖅᐳᑦ 

ᑭᕼᐃᐊᓂ ᓇᓂᓐᓂᖅᐸᒍ ᐃᒃᕼᐃᕙᐅᑕᒻᒪ 

ᑐᒡᓕᕆᔭᒻᒪᐃᓛᒃ ᑭᐅᔪᓐᓇᑦᕼᐃᓂᐊᒻᒪᒍ, 

ᐃᒃᕼᐃᕙᐅᑖᖅ ᖃᓄᐃᒃᕼᐊᖑᒃᑯᕕᑦ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐊᐅᓪᓚ. 

 

ᐊᐅᓪᓚ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᒃᑰᓕᖅᑐᖅ) 

ᖁᔭᓐᓇᒦᒃ ᑖᔅᓱᒥᖓ ᐊᐱᕆᒐᕕᑦ. ᒫᔾᔨ 31-

ᖑᑎᓪᓗᒍ ᐃᓄᓐᓂᒃ ᐃᖅᑲᓇᐃᔭᖅᑎᑖᕋᓱᓐᓂᖅ 

ᐃᒡᓗᓕᕆᔨᔾᔪᐊᒃᑯᑦ ᐃᓐᓄᒃᑐᐃᓯᒪᓕᖅᑐᖅ 100 

ᐳᓴᖏᓂᒃ ᑐᕌᒐᒃᓴᖏᓂ ᐊᒻᒪᓗᑦᑕᐅᖅ 

ᐃᓚᒋᐊᖅᓯᓯᒪᓪᓗᑎᒃ ᑐᕌᒐᒃᓴᕆᔭᖏᑦ  

ᐃᓐᓄᒃᑕᐅᓯᒪᒻᒥᔪᑦ. ᑖᒃᑯᐊ ᐃᒡᓗᓕᕆᔨᔾᔪᐊᒃᑯᑦ 38 

ᐳᓴᓐᑎᒧᑦ ᑎᑭᓯᒪᓕᖅᑐᑦ ᓯᑎᐱᕆᒧᑦ. 

 

ᓯᕗᓪᓕᐅᔾᔭᐅᓯᒪᔪᓂᒃ ᐱᓕᕆᐊᒃᓴᓂ 

ᐊᖏᖅᓯᒪᑦᑎᐊᕋᑦᑕ ᐃᑲᔪᖅᑐᐃᔪᒪᓪᓗᑕ ᐃᓄᓐᓂᒃ 

ᐃᖅᑲᓇᐃᔭᖅᑐᓂᒃ ᐃᖅᑲᓇᐃᔭᓯᓐᓇᓪᓗᑎᒃ 

ᐃᖅᑲᓇᐃᔭᕈᓐᓇᓐᓂᐊᒻᒪᑕ. ᐃᓄᓐᓄ  

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᓐᓇᐅᑎᒧᑦ 

ᐃᑲᔪᖅᑐᐃᖏᓐᓇᖅᑐᑦ ᐃᒡᓗᓕᕆᔨᔾᔪᐊᒃᑯᑦ 

ᓇᓗᓇᐃᖅᓯᓇᓱᒃᑎᓪᓗᒋᑦ ᐃᖅᑲᓇᐃᔭᖅᑎᓂᒃ 

ᓯᕗᒧᐊᑦᑎᐊᖅᓯᒪᔪᓂᒃ ᓇᐄᓴᐃᑲᑕᒃᐸᒃᖢᑎᓪᓗ 

ᐃᖅᑲᓇᐃᔭᖅᑎᓂᒃ ᖃᓄᖅ ᑖᓐᓇ 

ᐃᑲᔪᖅᑐᐃᒃᑲᓐᓂᕈᓐᓇᒻᒪᖔᑕ ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ. 

 

ᐊᒻᒪᓗᑦᑕᐅᖅ ᐊᐅᓚᔾᔭᐃᒋᐊᕈᑏᑦ ᐸᓐᓇᐅᑎᖏᑦ 

ᐃᒡᓗᓕᕆᔨᔾᔪᐊᒃᑯᑦ ᐃᓗᐊᓂ ᓇᓗᓇᐃᖅᓯᓚᐅᖅᑐᒍᑦ 

ᓄᓇᓕᓐᓂ ᐃᖅᑲᓇᐃᔭᖅᑎᓂᒃ ᓄᓇᓕᓐᓃᑦᑐᓂᒃ 

ᐊᑐᕈᒪᓪᓗᑕ. ᑖᒃᑯᐊ ᑎᑎᕋᖅᓯᒪᔪᑦ ᐊᔾᔨᒌᖏᑦᑐᓄᑦ 

ᐅᓄᖅᑐᓂᒃ ᓇᓗᓇᐃᖅᓯᓯᒪᒻᒪᑕ ᓄᓇᓕᓐᓂ 

ᐃᖅᑲᓇᐃᔭᖅᑎᓂᒃ ᐅᓄᖅᓯᕚᓪᓕᖁᓪᓗᒋᑦ 

ᐃᓄᓐᓂᓪᓗ ᐃᖅᑲᓇᐃᔭᖅᑎᑖᖅᐸᓪᓕᐊᖁᓪᓗᒋᑦ 

ᐃᒡᓗᓕᕆᔨᔾᔪᐊᒃᑯᓐᓂ. 

 

ᐅᒃᑑᑎᒋᓗᒍ ᐊᕝᕕᐊᓂ ᑎᑎᕋᕝᕕᖓᓂ 

ᑕᐃᒪᐃᓕᐅᕈᒪᕙᖏᒃᑲᓗᐊᖅᑐᒍᑦ ᑭᓯᐊᓂ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᓐᓃᑦᑐᑦ ᑕᒪᒃᑯᐊ 

ᐅᒃᑑᑎᒋᓗᒋᑦ ᐊᕝᕕᐊᓂ 100 ᐳᓴᓐᑎᒥᒃ 

ᐃᓄᐃᓐᓈᓗᓐᓂᒃ ᐃᖅᑲᓇᐃᔭᖅᑎᖃᒻᒪᑕ ᐊᒻᒪᓗ 

ᐊᖏᖅᐸᑕ ᒪᐅᖓ ᐊᖓᔪᖅᑳᒃᑯᕕᒻᒧᑦ 

ᐃᖅᑲᓇᐃᔭᕆᐊᕈᒪᑉᐸᑕ ᐃᓕᓐᓂᐊᕆᐊᓪᓗᑎᒃ 

ᐃᒡᓗᓕᕆᔨᔾᔪᐊᒃᑯᑦ ᐃᓗᐊᓂ, 

ᓄᓇᓕᓐᓂᑐᐃᓐᓇᐅᖏᑦᑐᖅ ᓯᐊᒻᒪᒃᓯᒪᔪᒥᑦ 

ᐱᓕᕆᓂᒻᒥᒃ ᐃᖅᑲᓇᐃᔭᓐᓂᒻᒧᑦ 

ᐃᓕᓐᓂᐊᖅᑎᑕᐅᖁᓪᓗᒋᑦ ᓯᕗᒧᐊᒡᔫᒥᖁᓪᓗᒋᑦ 

ᐃᖅᑲᓇᐃᔭᖅᑏᓐ ᐃᒡᓗᓕᕆᔨᔾᔪᐊᒃᑯᓐᓂ. 

 

ᐱᔭᓐᓂᖃᑦᑕᖏᒻᒪᑦ ᐃᓛᓐᓂᒃᑯᑦ ᐃᖅᑲᓇᐃᔭᖅᑏᑦ 

ᐅᓄᖅᓯᒋᐊᕆᐊᖅᖢᒋᑦ ᑕᒪᒃᑯᐊ ᓄᓇᓕᓐᓂ 

ᐃᖅᑲᓇᐃᔭᖅᑏᑦ ᐃᒡᓗᓕᕆᔨᒃᑯᓐᓄᑦ 

ᔭᒐᐃᑦᑕᐃᓕᒪᓪᓗᑎᒍᑦ. ᑕᐃᒪᓐᓇ ᑕᕝᕙ 

ᐱᐅᓯᒋᐊᕋᓱᐊᖏᓐᓇᐅᔭᖅᑕᕗᑦ ᑕᒪᓐᓇ 

ᑎᑭᐅᑎᒐᓱᐊᖏᓐᓇᐊᔭᖅᑕᕗᑦ ᑕᒪᓐᓇ. ᑭᒡᒍᖅᓯᖅ  

ᑕᒪᓐᓇ ᒫᓐᓇ ᐱᐅᓂᖅᐹᖅ ᑭᒡᒍᖅᓯᕈᔪᓐᓇᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊᖏᓛᒃ 

ᓇᐄᓴᐅᑎᖏᑦ ᑕᑯᓪᓗᒋᑦ ᓲᓪᓗ ᒥᑭᓐᓂᖅᐹᖓ 5  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᓇᓐᑎ ᑖᓐᓇ ᕿᑎᖓᓃᑦᑐᓂ ᐊᐅᓚᑦᑎᓂᕐᒧᑦ 

ᐃᖅᑲᓇᐃᔭᖅᑏᓐ ᒥᑭᓐᓂᖅᐹᖑᓂᑯᖏᓄᑦ ᑖᓐᓇ 

ᓲᓪᓗ 

ᐊᒃᓱᕉᑎᒋᔭᐅᓂᖅᐹᕆᔭᐅᒐᔭᓐᖑᐊᖅᑐᔮᕋᓗᐊᒻᒪᑦ. 

ᐃᒻᒪᖃ ᑲᔪᓯᕙᓪᓕᐊᑎᓪᓗᒋᑦ ᑖᓐᓇ 

ᐅᖃᐅᓯᑐᐃᓐᓇᕆᓕᕐᓚᒍ. ᐊᒻᒪᑦᑕᐅᖅ. 

 

ᑭᓯᐊᓂ (ᑐᓵᔨᑎᒎᓕᖅᑐᖅ) ᐊᒻᒪ ᐅᔾᔨᕆᖅᑲᐅᒐᒃᑯ 

ᑲᑎᒃᖢᒋᑦ ᑖᒃᑯᐊ ᑮᓇᔭᐅᖅᑐᕈᑎᔅᓴᖏᑦ ᐱᓕᕆᕕᒻᒥ 

ᐋᒡᒐ ᐃᖅᑲᓇᐃᔭᖅᑎᑦ ᐅᓄᕐᓂᖏᑦ 

ᐊᖅᐸᐸᓪᓕᐊᒻᒪᑕ 122 ᖑᓚᐅᕋᓗᐊᖅᖢᑎᒃ 

ᐃᖅᑲᓇᐃᔭᖅᑏᑦ ᐊᕐᕌᒍ ᒪᑦᓯ 31, 2018-ᒥ 116-

ᖑᓂᐊᕐᒪᑕ. ᑎᓴᒪᐃᑦ ᐃᖅᑲᓇᐃᔭᖅᑏᑦ 

ᐱᖃᓯᐅᑎᓪᓗᒋᑦ ᐱᓕᕆᔪᒻᒪᕇᑦ ᐃᑲᔪᖅᑎᖏᑦ. 

ᒪᕐᕉᒃ ᐱᓕᕆᔪᒻᒪᕆᐅᔪᓂᒃ ᐃᓕᓴᕆᔭᐅᔾᔪᑎᖃᖅᑐᓂ. 

ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᐋᖅᑭᓱᐃᓯᒪᕙᑦ 

ᑕᐃᒃᑯᓇᓂ ᕿᒧᔅᓯᓐᖑᐊᖅᑐᖁᑎᖏᓐᓂᒃ 

ᐃᖅᑲᓇᐃᔭᖅᑏᑦ ᖁᕝᕙᐸᓪᓕᐊᓂᕆᖃᑦᑕᖅᑕᖏᑦ 

ᓇᓗᓇᐃᒃᑯᑕᖏᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᑦᓯᕙᐅᑖᖅ, 

ᓇᓗᓇᐃᑦᑎᐊᒃᑲᓐᓂᕈᓐᓇᕋᓗᐊᖅᐸᕗᑦ 

ᓇᓕᐊᓪᓗᐊᕕᓃᑦᑐᖅ ᑕᐅᑑᖕᒪᖔᑦ 

ᓇᑲᑕᐅᓂᐊᖅᑐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓇᐃᒃᑲᓐᓂᕆᐊᓚᐅᕈᒃ ᒪᒃᐱᒐᖅ ᓇᓃᒻᒪᖔᖅᐱᑦ, 

ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖅ 19-ᒦᑦᑐᖓ, ᐃᓄᓐᓂᒃ 

ᐃᖅᑲᓇᐃᔭᖅᑎᑖᕐᓂᕐᒧᑦ ᑐᕌᒐᔅᓴᐃᑦ ᑖᒃᑯᐊ 

ᑭᑉᐹᕆᑦᑑᑎᓃᒻᒪᑕ. ᐱᓕᕆᕕᔅᓯ ᐊᕐᕌᒍ ᑐᕌᒐᔅᓴᖏᑦ 

ᐃᓄᓐᓂᒃ ᐃᖅᑲᓇᐃᔭᖅᑎᔅᓴᐅᓂᐊᖅᑐᑦ 122-

ᖑᓚᐅᕐᒪᑕ 2016-ᒥ ᑎᓯᐱᕆ 31, 2016  

ᒫᓐᓇᕐᓂᓴᐅᓂᖅᐹᖅ ᐱᓯᒪᔭᒃᑲ, 123−ᖑᒻᒪᑕᒎᖅ 

ᐃᖅᑲᓇᐃᔮᑦ ᑲᑎᒃᖢᒋᑦ. ᐱᓕᕆᐊᔅᓴᓄᑦ 

ᐸᕐᓇᐅᑎᓄᓪᓕ ᒫᑦᓯ 31, 2018-ᒧᑦ ᒪᒃᐱᒐᖅ 18, 

19, 116-ᖑᓂᐊᕐᒪᑕᒎᖅ ᐃᖅᑲᓇᐃᔮᑦ ᐃᓂᖏᑦ.  

ᐱᖓᓲᔪᖅᑐᑦ ᐃᖅᑲᓇᐃᔮᔅᓴᐃᑦ ᐃᓂᖏᑦ 

ᐲᖅᑕᐅᓂᐊᖅᑐᑦ. ᐃᒡᓗᓕᕆᔨᕐᔪᐊᒃᑯᓐᓂ ᑖᒃᑯᐊ 

ᐊᑖᓃᑦᑐᑦ ᐱᓕᕆᔨᒻᒪᕇᑦ ᐃᓕᓐᓂᐊᖅᓯᒪᔪᒻᒪᕇᑦ 

ᐃᖅᑲᓇᐃᔮᖓᑕ ᐃᓂᖏᑕ ᐊᑖᓃᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᒃᑯᐊ Construction Division-ᒥ 

ᓴᓇᓂᕐᒧᑦ, ᐃᓄᑦᑐᑭᐊᕐᖑᓇ ᐃᓂᐅᒐᓗᐊᖅᑐᑦ 

ᑕᐃᒃᑯᐊ ᐊᐱᖅᑯᑎᒋᔭᖏᑦ ᑕᒪᒃᑯᓂᖓ 

ᐃᒡᓗᓕᐅᖅᑎᐅᓂᐊᖅᑐᓂᒃ ᑲᒪᔩᑦ ᐃᓂᒃᓴᐅᔪᑦ 

ᑖᒃᑯᐊ ᐃᓚᓐᖓᕆᐊᓂᐅᓂᐊᖅᑐᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓱᒐᒥ 

ᐃᓚᓐᖓᕆᐊᓂᐊᖅᑲᑦ 

ᐃᓪᓗᓕᐅᖏᓐᓇᕐᓂᐊᕋᓗᐊᖅᑎᓪᓗᒋᑦ ᓄᓇᕗᒻᒥ 

ᓄᓇᓕᕈᑎᖏᓐᓂ? ᖃᓄᐃᒻᒪᑦ ᑕᐃᒫᑎᒋ 

ᐃᓚᓐᖓᓂᐊᖅᑲᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑐᒡᓕᕆᔭᓐᓄᑦ 

ᓇᓗᓇᐃᑦᑎᐊᖅᑐᒥᒃ ᑐᑭᓯᖃᑦᓯᐊᕐᓗᓂ ᓱᓇᑦ 

ᐱᔾᔪᑕᐅᒻᒪᖔᑕ ᑭᐅᖁᒐᓗᐊᖅᐸᕋ 

ᖃᓄᐃᔅᓴᖏᒃᑯᕕᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ.  

 

ᐊᐅᓪᓚ: ᖁᔭᓐᓇᒦᒃ, ᐃᔅᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᐊᐱᕆᒐᕕᑦ. 6-ᖑᔪᑦ 

ᑖᒃᑯᐊ ᐃᖅᑲᓇᐃᔮᑦ ᐃᓂᒋᔭᖏᑦ ᐊᐱᖅᑯᑎᒋᔭᖏᑦ 

ᐃᒡᓗᓕᕆᔨᕐᔪᐊᒃᑯᑦ ᑲᓇᑕᒥ ᑕᐃᑲᓐᖓᑦ 

ᑮᓇᐅᔭᖅᑖᖃᑦᑕᓚᐅᖅᓯᒪᒐᓗᐊᕋᑦᑕ ᑮᓇᐅᔭᐃᓪᓗ 

ᑕᐃᒃᑯᐊ ᑐᓂᔭᐅᔾᔮᒍᓐᓃᕐᒪᑕ ᑲᓇᑕᒥ  

ᐃᒡᓗᓕᕆᔨᕐᔪᐊᒃᑯᖏᓐᓂᒃ ᓄᓇᕗᑦ 

ᐃᒡᓗᓕᕆᔨᕐᔪᐊᖏᓐᓄᑦ. ᑖᒃᑯᐊ ᐃᓗᐊᓃᑦᑐᑦ ᓲᕐᓗ 

ᓇᑉᐸᖅᑎᕆᓂᕐᒥᒃ ᐃᒡᓘ ᓴᓂᒪᓂᖓ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᐅᔭᖅᑕᐅᓯᒪᓂᖓ ᑕᒪᒃᑯᓂᖓ 

ᐱᔭᕐᓂᖏᑦᑐᓕᕆᔨᐅᓪᓗᓂ ᑮᓇᐅᔭᐃᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓂ ᓄᖃᖅᑎᑕᐅᓚᐅᕐᒪᑕᓗ 

ᑐᕌᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ ᐃᓂᐅᔪᑦ 

ᐃᓐᓄᒃᓯᒪᕚᑦ ᐅᕝᕙᓘᓐᓃᑦ ᐃᓐᓄᒃᓯᒪᓐᖏᓚᑦ? 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒫᓐᓇ ᐅᕙᖓᓕ 

ᓇᒻᒥᓂᖅ ᑖᒃᑯᐊ ᐃᓐᓄᔅᓯᒪᒻᒪᖔᑕ 

ᐊᐱᖅᑯᑕᐅᔪᓪᓚᕇᑦ ᐱᓯᒪᓐᖏᓇᒃᑭᑦ ᒥᔅᑕ 

ᐊᐅᓪᓚᐅᑉ ᑭᐅᔪᓐᓇᑦᑎᐊᕐᓂᐊᕐᒪᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ.  

 

ᐊᐅᓪᓚ: ᖁᔭᓐᓇᒦᒃ, ᐃᔅᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᒫᓐᓇ ᓂᕆᐅᑦᑐᒍᑦ 

ᓄᑖᕈᕆᐊᒃᑲᓐᓂᖁᓪᓗᑎᒍᑦ ᑕᐃᒃᑯᐊ 

ᐃᖅᑲᓇᐃᔮᒃᓴᐃᑦ ᐃᓐᓄᑦᑕᐅᓯᒪᓐᖏᑦᑐᑦ 

ᒪᓕᒃᓯᒪᑐᐃᓐᓇᓂᐊᖅᑐᖅ ᖃᓄᖅ 

ᑐᓂᐅᖅᑲᖅᑕᐅᓂᐊᕐᒪᖔᑕ ᑮᓇᐅᔭᖅᑐᕈᑎᔅᓴᕗᑦ 

ᑕᐃᒪᐃᓕᐅᕈᓐᓇᖁᓪᓗᒍ. ᓂᕆᐅᒃᑲᓗᐊᖅᑐᒍ 

ᐃᓐᓄᑦᑕᐅᑲᓐᓂᖁᒐᓗᐊᖅᖢᑎᒍ ᓄᑖᕈᕆᐊᕐᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓇᓐᖓᑦ 6-ᓂᒃ ᐃᓐᓄᑦᑕᐅᓯᒪᕙ 

ᐃᓐᓄᑦᑕᐅᓯᒪᓐᖏᓚᓪᓗᓐᓃᑦ 6-ᖑᔪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑐᒡᓕᕋ  

ᑲᔪᓯᒋᐊᖅᑯᑐᐃᓐᓇᖅᐸᕋ ᑕᕝᕗᖓ ᐊᐱᖅᑯᑎᖓᓄᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 6-

ᖑᔪᓂᒃ ᑕᓪᓕᒪᐃᑦ ᐃᓐᓄᔅᓯᒪᔪᑦ. 

ᓄᑖᕈᕆᐊᒃᑲᓐᓂᖁᓇᐅᒐᓗᐊᖅ ᐃᖅᑲᓇᐃᔮᔅᓴᐃᑦ 

ᑖᒃᑯᐊ. ᑖᒃᑯᐊ 6-ᖑᔪᐃᑦ ᐃᖅᑲᓇᐃᔮᔅᓴᐃᑦ 

ᐃᓐᓄᒐᕐᓂᖏᑦᑐᕈᓘᒻᒪᑕ ᐱᔾᔪᑎᒋᓪᓗᒍ ᓲᕐᓗ 

ᐱᔭᕐᓂᖏᑦᑐᓕᕆᔨᐅᒻᒪᑕ ᐃᒡᓗᓂᒃ ᓴᓇᒪᓂᖓᓂ 

ᑎᑎᕋᐅᔭᖅᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᒪᒐᒪ ᒪᑯᐊ 

ᓯᑕᒪᐅᒻᒪᑕ ᐊᓪᓚᕝᕕᖁᑎᓯ ᓄᓇᕗᒻᒥ, 

ᓇᓪᓕᐊᓐᓂᑭᐊᖅ ᑖᒃᑯᐊ ᐃᓂᐅᔪᑦ ᐃᓂᖃᖅᐸᑦ 

ᓄᓇᓕᓐᓂ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᑦᓯᕙᐅᑖᖅ, 

ᐊᐱᖅᑯᑎᖓ ᑐᑭᓯᓐᓂᕈᒃᑯ, ᐅᑯᐊ ᓇᓕᐊᓐᓂᒃ 

ᑖᒃᑯᐊ ᐲᖅᑕᐅᓂᐊᕐᒪᖔᑕ ᐊᐱᕆᓐᓂᖅᐸᑦ, 

ᐅᕙᓂᑐᐃᓐᓇᐅᔪᑦ ᐃᖃᓗᓐᓂ. 

ᐃᖃᓗᓐᓂᑦᑐᓗᑦᑖᖑᔪᑦ ᑖᒃᑯᐊ ᐅᖃᐅᓯᕆᔭᕗᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᐊᓯᐊᓅᕐᒥᓗᖓ. ᐃᓛᒃ (ᑐᓵᔨᑎᒎᓕᖅᑐᖅ) 

ᐅᖃᐅᓯᖃᕋᑖᕐᒥᒐᒪ ᐅᑎᕐᕕᒋᓗᒍ. ᒪᑯᐊ 

ᐊᑐᖅᑐᐊᖅᑎᓄᑦ ᐊᑭᓕᒃᓴᕆᔭᐅᔪᑦ 

ᓄᐊᑕᐅᓇᓱᖃᑦᑕᖅᑐᖅ. ᐅᖃᐅᓯᖃᓚᐅᖅᑲᐅᒐᑦᑕ  

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᒪᑯᓄᖓᓕᑭᐊᖅ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐃᑦ ᐊᖏᕐᕋᕆᔭᐅᔪᓂᒃ?  

ᐃᒪᓐᓇᑎᒋ ᐃᒡᓗᖁᑎᖃᕐᒪᑕ ᐃᒡᓗᖁᑎᖃᕋᔅᓯ. 

 

ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑕ 

ᐊᑐᖅᑐᐊᕈᑎᓂᒃ ᑮᓇᐅᔾᔭᔅᓵᖏᓐᓂᒃ 

ᐱᔭᖅᑕᐅᑲᐅᑎᒋᖃᑦᑕᖅᐹᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎ ᐊᑭᓕᖅᑕᐅᒐᒥ ᓇᒻᒥᓂᖅ 

ᐊᑭᓖᔭᕆᐊᖃᖃᑦᑕᖅᐹ ᐃᒡᓗᓕᕆᔨᒃᑯᓐᓄᑦ? 

ᑐᑭᓕᐅᑎᓗᒍ ᒪᑯᐊ ᓂᖃᐃᓲᑎᑖᖃᑦᑕᖅᑐᑦ 

ᐃᓚᖓᓂ ᐊᑭᓖᔭᕆᐊᖃᓲᖑᒻᒪᑕ 

ᐃᒡᓗᓕᕆᔨᒃᑯᓐᓄᑦ. ᖃᓄᕐᓕ ᐋᖅᑭᓯᒪᕙᑦ 

ᐃᖅᑲᓇᐃᔭᖅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᒃᑯᐊ ᐃᒡᓗᖁᑎᒋᔭᑉᑎᓐᓃᓛᒃ 

ᐊᑐᖅᑐᐊᖅᑐᑦ ᐱᓕᕆᔨᒋᔭᕗᑦ ᑮᓇᐅᔭᒃᓴᖓᓂᒃ 

ᐲᖅᑕᐅᑕᖅᑐᑦ ᑕᐃᑲᓐᖓ. ᐄ, ᐲᖅᑕᐅᑲᐅᑎᒋᕙᒃᑐᑦ 

ᑮᓇᐅᔭᖅᑖᕆᔭᖓᓂᒃ ᑖᓐᓇ ᐃᒡᓗᓱᑦ ᐊᑭᖓ 

ᐲᖅᑕᐅᕙᒃᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ. ᑐᑭᓯᕗᖓ. ᐊᒻᒪᑦᑕᐅᖅ, 

ᐅᖃᐅᓯᕆᔭᐅᖅᑰᖃᐅᒻᒥᔪᖅ 

ᐃᑲᔫᑎᑕᖃᓲᖑᒻᒪᑦᑕᐅᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᑐᖅᑐᐊᕈᑎᖏᓐᓄᑦ ᐃᓪᓗᓂᒃ 

subsidy-ᖑᓂᕋᖅᑕᐅᔪᒥᒃ. ᑕᐃᓐᓇᓗ ᖃᑦᓯᓂᒃ 

ᑐᓂᔭᐅᓲᖑᒻᒪᖔᖅ ᐃᑲᔫᑎᓂᒃ ᑕᒪᒃᑯᓇᓐᖓᑦ 

ᐊᑐᖅᑐᐊᖅᑏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 

ᐃᓪᓗᖁᑎᖏᓐᓂ? ᑕᒪᓐᓇᖃᐃ 

ᕿᒥᕐᕈᓇᑦᑎᐊᑲᓐᓂᕐᓂᐊᕆᕕᓯᐅᒃ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᒫᓐᓇ ᑕᐃᓐᓇᐃᓛᒃ ᐊᐱᖅᑯᑎᒋᔭᖓ 

ᖃᑉᓯᐅᑕᕐᒪᖔᖅ ᓇᓗᓇᐃᖅᓯᒪᓐᖏᒃᑲᓗᐊᖅᑎᓪᓗᒍ 

ᑭᓯᐊᓂ ᐃᑰᓇ ᑲᒪᒋᔭᐅᖃᑕᐅᓂᐊᖅᓯᒪᒻᒥᔪᖅ  

Blueprint for Action ᖑᓂᕋᖅᑕᑎᓐᓂ ᑕᒪᒃᑯᐊ  

ᐃᖅᑲᓇᐃᔭᖅᑎᓄᑦ ᐃᒡᓗᖁᑎᒋᔭᕗᑦ ᐊᑐᖅᑕᐅᔪᑦ 

ᐱᓕᕆᔨᑦᑎᓐᓄᑦ ᐊᓯᖏᓪᓗ. ᑕᒪᓐᓇ 

ᐃᑲᔫᑕᐅᑦᑕᖅᑐᖅ ᑕᐃᒃᑰᓇ 

ᑲᒪᒋᔭᐅᖃᑕᐅᓂᐊᕐᒥᒻᒪᑦ ᑕᐃᑲᓂ ᐊᑐᕐᓂᐊᖅᑐᓄᑦ 

ᐸᕐᓇᐅᑎ-ᒧᑦ ᐃᓂᓪᓚᒃᓯᒪᓕᖅᐸᑦ 

ᑕᑯᔫᓪᓗᐊᑦᑕᕈᒫᒃᑲᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓂᕆᐅᒋᔭᐅᓂᐊᖅᑯ ᑕᒪᓐᓇ 

ᑲᔪᓯᕙᓪᓕᐊᓂᖃᕐᓂᐊᖅᑎᓪᓗᒍ.  

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᐅᑎᕐᕕᒋᓗᒍ 

ᐃᒡᓗᓕᕆᔨᕐᔪᐊᒃᑯᑦ ᐱᔭᔅᓴᖏᑕ ᐸᕐᓇᐅᑎᖏᓐᓂᒃ, 

ᒪᒃᐱᒐᖅ 8-ᖓᓂ ᐱᓪᓗᒍ ᖃᓄᐃᓕᐅᒐᒃᓴᓂᒃ. 

ᑖᒃᑯᐊ ᑕᕝᕙᓂ ᑎᑎᕋᖅᓯᒪᒻᒪᑕ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᓂᐊᖅᑕᖏᓐᓂ ᐃᓚᒋᓪᓗᓂᐅᒃ NHC-8 

ᒪᒃᐱᒐᖓᓂ ᑕᕝᕙᓂ ᑎᑎᕋᖅᓯᒪᒻᒪᑕ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖅᑕᖏᓐᓂᒃ 

ᐃᓚᒋᓪᓗᓂᐅᒃ. NHC-8 ᒪᒃᐱᒐᖓᓂ. ᑕᓐᓇ 

ᑎᓴᒪᖓ ᑎᑦᑕᑯᓗᒃ ᕿᒥᕐᕈᐊᓂᐊᖅᐳᖅ 

ᐊᔾᔨᒌᓐᖏᑦᑐᓂᒃ ᐃᑲᔪᖅᑕᐅᔾᔪᑎᖃᖅᑐᓂᒃ 

ᐊᓯᖏᓐᓂᒃ ᐊᕕᑦᑐᖅᓯᒪᔪᓂᒃ ᐱᐅᓂᖅᐹᓂᒃ 

ᕿᒥᕐᕈᓇᓱᓪᓗᑕ ᐊᑐᖅᑕᐅᖃᑦᑕᖅᑐᓂᒃ. 

ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᐸᕐᓇᓯᒪᕙᑦ ᑭᓱᓂᑭᐊᖅ 

ᖃᐅᔨᓂᐊᖅᑐᕆᕕᓯ ᑖᔅᓱᒧᖓ ᐊᕕᑦᑐᖅᓯᒪᔪᖅ 

ᕿᒥᕐᕈᐊᖅᑕᐅᓂᖏᓐᓄᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᓐᓇ ᑐᒡᓕᕐᒪ ᑭᐅᓂᐊᕐᒪᒍ ᑕᐃᓐᓇ 

Jurisdiction of Scan ᖃᓄᐃᓕᖓᔪᒥᒃ 

ᑲᒪᕙᓪᓕᐊᔾᔭᓯᓂᐊᕐᒪᖔᑦᑎᒍ. ᐃᒃᓯᕙᐅᑖᖅ, 

ᖃᓄᐃᔅᓴᖏᒃᑯᕕᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒋᓪᓗᓂᐅᒃ ᑕᐃᒪ ᒪᓕᒐᒃᓴᖅ 22 ᑖᒃᑯᐊ 

ᑕᑯᓇᒃᖢᒋᑦ ᒫᓐᓇᐅᔪᖅ ᐃᑲᔫᑕᐅᖃᑦᑕᖅᑐᑦ 

ᐋᖅᑭᓯᓇᓱᓪᓗᑕ ᐃᑲᔫᑕᐅᖃᑦᑕᓂᐊᖅᑐᑦ 

ᐅᓄᕐᓂᖏᓐᓂᒃ. ᐱᓕᕆᖃᓯᐅᑎᓗᒍᓗ 

ᐊᕕᒃᑐᖅᓯᒪᔪᓂᒃ ᐊᓯᖏᓐᓂᒃ ᕿᒥᕐᕈᐊᕈᒪᒐᑦᑕ 

ᖃᓄᑎᒋᓪᓕ ᐃᑲᔫᕐᓂᖃᖃᑦᑕᕐᒪᖔᑕ 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑏᑦ ᐃᒡᓗᖏᓐᓂ ᐱᑕᖃᖅᐸᑕ. 

ᓄᓇᑦᓯᐊᕐᒥᓕ ᐋᖅᑭᓯᒪᔪᑦ ᔫᑳᓐ-ᒥᓗ ᐊᒻᒪᓗ 

ᐊᕕᒃᑐᖅᓯᒪᔪᓂᒃ ᓇᓕᐊᓐᓂᑐᐃᓐᓇᖅ ᑲᓇᑕᒥ 

ᑕᐃᒪᐃᑦᑐᓂᒃ ᐊᑐᐃᓐᓇᐅᑎᑦᑎᔪᑦᑕᐅᖅ 

ᑕᑯᓇᓱᓪᓗᑕ ᐱᐅᓂᖅᐹᓂᒃ ᐊᑐᖅᑕᐅᖃᑦᑕᖅᑐᓂᒃ. 

ᑕᐃᒪᓗ ᐱᐅᓂᖅᐹᖑᔪᑦ ᐊᑐᓕᖅᑎᑕᐅᔪᓐᓇᖅᐸᑕ 

ᓄᓇᕗᒻᒧᑦ.  

 

ᑭᓯᐊᓂ ᑕᐅᑐᒻᒥᔪᒍᑦᑕᐅᖅ ᑖᓐᓇ ᐊᑕᖐᓗᓂ 

ᕿᒥᕐᕈᓂᖅ ᐃᖅᑲᓇᐃᔭᖅᑏᑦ ᐃᒡᓗᖏᓐᓂᒃ 

ᐃᑲᔫᑕᐅᖃᑦᑕᖅᑐᓂᒃ. ᑲᓇᑕᐅᑉ ᐃᓗᐊᓂ 

ᐃᑲᔫᑎᖃᕈᓐᓇᖅᑐᓂᒃ ᐅᕙᑦᑎᓐᓄᑦ ᑕᒪᒃᑯᐊ ᖃᓄᖅ 

ᐱᐅᓂᖅᓴᒥᒃ ᐱᓕᕆᔪᓐᓇᕐᒪᖔᑦᑕ. 

ᐃᓱᒪᒐᓗᐊᖅᐳᒍᓪᓗ ᓈᒪᓂᖅᓴᒥᒃ 

ᑕᑯᓇᓐᓂᐅᒐᔭᖅᑐᒥᒃ ᖃᓄᐃᑦᑐᓂᒃ 

ᐊᑐᐃᓐᓇᖅᑕᖃᕐᒪᖔᖅ ᐱᐅᓯᕚᓪᓕᖅᑎᓐᓇᓱᓪᓗᒍ 

ᑕᒪᓐᓇ. ᐃᓚᒋᓪᓗᒍ ᑕᒪᑐᒧᖓ ᑕᑯᓐᓈᖅᑐᒍᑦ 

ᐱᓕᕆᖃᑎᒋᓗᒋᑦ ᑮᓇᐅᔭᓕᕆᔨᒃᑯᑦ 

ᑕᐃᒪᐃᓕᐅᕈᒪᒐᓗᐊᖅᑐᒍᑦ ᐊᕐᕌᒎᑉ ᐃᓗᐊᓂ 

2017-18-ᒥ. ᑕᒪᓐᓇ ᐃᓱᒪᒋᔭᐅᓯᒪᑦᑎᐊᖅᑐᖅ ᐊᒻᒪ 

ᐱᓕᕆᐊᕆᓗᒍ ᑐᑭᓕᐊᕐᓂᖃᖅᑐᒥᒃ ᐊᑐᖅᑕᐅᔪᓂᒃ 

ᑕᒫᓂ ᓄᓇᕘᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᑐᒍᓗ ᒥᔅᑕ ᐳᕿᑎᑕᓐ ᑭᐅᔾᔪᑎᖓᓄᑦ. 

ᓂᕆᐅᓐᓂᐊᓕᖅᐳᖓ ᑐᓴᕈᑎᔅᓴᒃᑲᓐᓂᕐᓂᒃ 

ᐊᑐᐃᓐᓇᕈᖅᐸᓪᓕᐊᓂᖏᓐᓂ.  

 

ᐊᓯᐊᑦᑕᐅᖅ ᖃᐅᔨᓚᐅᕐᒥᔭᕋ ᑕᕝᕙᓂᔅᓴᐃᓐᓇᖅ 

ᒪᑉᐱᒐᕐᒥ D-8 ᐊᓪᓕᐸᓯᐊᓃᑦᑐᒥ ᕿᑎᐸᓗᐊᓂ 

ᐅᖃᖅᓯᒪᒻᒪᑦ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ 

ᕼᐋᒻᓚᓕᕆᔨᒃᑯᑦ “ᐱᓕᕆᖃᑎᖃᕐᓂᐊᕐᒪᑕ 

ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 

ᑲᑐᔾᔨᒐᔭᕐᓂᔅᓴᒥᒃ ᒐᕙᒪᒃᑯᑦ ᐊᒻᒪᓗ ᓇᒻᒥᓂᖃᖅᑏᑦ 

ᐃᒡᓗᓕᐅᕐᓂᕐᒥ ᐅᕝᕙᓘᓐᓃᑦ  

ᐃᒡᓗᖃᕐᕕᔅᓴᓕᐅᕐᓂᕐᒥᒃ ᓄᓇᓕᓐᓂ ᐃᓄᐃᑦ 

ᓄᓇᖁᑎᖏᓐᓂ.” ᒥᓂᔅᑕ ᓇᓗᓇᐃᕆᒋᐊᕈᓐᓇᖅᐹ  

ᐸᕐᓇᐃᓯᒪᒻᒪᖔᑕ ᑕᐃᒪᐃᓕᐅᕐᓂᐊᕐᓗᑎᒃ ᓄᓇᕘᑉ  

ᓄᓇᓕᖁᑎᓕᒫᖏᓐᓂ ᐅᕝᕙᓘᓐᓃᑦ ᐃᓱᒪᒋᔭᖃᖅᐸᑦ 

ᐊᖏᔫᑎᓂᒃ ᓄᓇᓕᐅᔪᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐊᐱᖅᑯᑕᐅᒐᓐᓂᓚᐅᖅᑑᒐᓗᐊᖅ, ᑭᐅᕌᓂᑉᐸᑦ 

ᒥᓂᔅᑐ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᑦᓯᕙᐅᑖᖅ, 

ᒪ’ᓇᓪᓗᐊᕕᒃ. ᐃᓚᒋᐊᑐᐃᓐᓇᖅᑑᓪᓗᐊᒃᑲᕗᑦ 

ᑐᑉᓕᕆᔭᕋᓗ. ᑭᓯᐊᓂ ᑕᐃᓐᓇ ᓄᓇᓕᖓᓄᑦ 

ᐱᔾᔪᑎᒋᓗᒍ ᐊᐱᕆᔾᔪᑎᖓᑕ ᐃᓚᖓ, ᑕᒪᒃᑯᐊ 

ᐃᓄᐃᑦ ᑎᒥᖁᑎᒋᔭᖏᑦ ᓄᓇᖓᑦ ᓄᓇᖃᖅᐸᑕ 

ᓄᓇᓕᓐᓂ ᐃᓚᖏᓐᓂ. ᑖᒃᑯᐊᑦᑕᐅᖅ 

ᐱᔾᔪᑎᖃᖅᖢᑕ ᐃᒡᓗᓕᐅᕐᓂᖅ ᐊᔪᕈᑎᒋᑕᒐᑉᑎᓐᓂᒃ 

ᓄᓇᖃᓐᖏᓐᓂᑦᑎᓐᓂᒃ ᓄᓇᒥᒃ 

ᐊᑐᐃᓐᓇᑕᖃᓐᖏᓐᓂᖓ ᑖᒃᑯᐊ ᓄᓇᒥᒃ 

ᓇᒻᒥᓂᖃᖅᑑᔪᑦ ᐊᕕᑦᑐᖅᓯᒪᔪᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᑖᒃᑯᐊᑦᑕᐅᖅ 

ᐱᓕᕆᖃᑎᒋᕙᓪᓕᐊᓯᒪᔭᕗᑦ 

ᓄᓇᖁᑎᒋᓐᖏᑕᑦᑎᓐᓂᒃ ᓄᓇᖓᓪᓘᓐᓃᑦ ᐊᕙᒍᑦ 

ᐊᑐᕐᓗᒍ ᑕᒪᒃᑯᐊ ᖃᑦᑎᐊᑦᓇᐃᑦᑐᒥᒃ 

ᐸᕐᓇᒍᑎᖃᖅᐸᓪᓕᐊᔪᑦ. 

 

ᑭᓯᐊᓂ ᑕᐃᓐᓇ ᐊᐱᖅᑯᑎᒋᔭᖓᑕ ᐃᓚᖓ ᒥᔅ 

ᐊᐅᓪᓚᒧᑦ ᑭᐅᑎᓐᓂᐊᕋᒃᑯ ᖃᓄᐃᔅᓴᖏᒃᑯᕕᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇᓕ ᓄᐃᑎᑕᐅᓚᐅᖅᑐᖅ 

ᐱᓕᕆᖃᑎᒋᒋᐊᓐᖓᖅᑎᓪᓗᑕ ᑕᐃᓐᓇ ᑎᑎᖅᑐᒐᐅᑦ 

ᖃᓄᖅᑑᕐᓂᕐᒧᑦ ᐱᖃᑎᒋᓗᒋᑦ ᐊᕕᑦᑐᖅᓯᒪᔪᓂ 

ᐃᓄᐃᑦ ᑲᑐᔾᔨᖃᑎᒌᖏᑦ ᓇᐅᒃᑯᑦ 

ᓄᓇᖁᑎᖃᕐᓂᕈᑎᒃ ᓄᓇᓖᑦ ᐃᓗᐊᓐᓂ. 

 

ᖃᐅᔨᒪᔪᒍᑦ ᓄᓇᓖᑦ ᐃᓄᓐᓄᑦ 

ᓄᓇᖁᑎᖃᖅᑐᐃᓐᓇᐅᖏᒻᒪᑕ. ᐆᑦᑑᑎᒋᔪᓐᓇᖅᑕᕋ 

ᐸᓐᓂᖅᑑᖅ ᑎᓴᒪᓂᒃ ᐃᒡᓗᖃᕐᕕᔅᓴᖅᑕᖃᕐᒪᑕ  

ᐃᓄᐃᑦ ᓄᓇᖁᑎᒋᔭᖓᓃᑦᑐᓂᒃ. 

ᖃᐅᔨᒋᐊᖅᐸᑦᑕᕗᑦ ᐸᕐᓇᓯᒪᒻᒪᖔᑕ ᑖᒃᑯᓂᖓ 

ᐊᑐᕈᒫᕐᓂᐊᖅᓯᒪᔪᖁᑎᖃᕐᒪᖔᑕ ᑕᒪᒃᑯᓂᖓ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᖁᑎᒋᔭᒥᓄᑦ ᐃᒡᓗᓕᐅᕐᕕᐅᔪᓐᓇᕋᔭᕐᓂᖏᓐᓂᒃ 

ᐱᔪᒪᒐᔭᕐᒪᖔᑕᓗ, ᐃᓄᓕᒫᖅᓯᐅᑎᓅᑉᐸᑕ 

ᓇᒻᒥᓂᕆᔭᐅᓂᐊᖅᑑᑉᐸᑕᓘᓐᓃᑦ ᐃᓄᓐᓄᑦ. 

 

ᑕᒫᓂᓕ ᐃᖃᓗᓐᓂ ᐊᑕᐅᓯᕐᒥᒃ 

ᐃᒡᓗᖃᕐᕕᔅᓴᖅᑕᖃᖅᐳᖅ ᓂᐊᖁᓐᖒᒥ ᐊᒻᒪ 

ᐊᖏᔫᑎᓂᒃ ᐃᒡᓗᖃᕐᕕᔅᓴᖃᖅᑐᓂ ᐅᑮᕕᓕᐊᕆᐊᒥ, 

ᐊᒻᒪᓗ ᓯᔾᔭᖅᐸᓯᕐᒦᑦᑐᖃᕆᓪᓗᓂ ᐊᑕᐅᓯᕐᓗ 

ᓯᑯᓯᐅᑎᓕᕆᔨᒃᑯᑦ ᐃᒡᓗᕐᔪᐊᖓᑕ 

ᓴᓂᐊᓃᑦᑐᖃᖅᑐᓂ. ᑕᒪᒃᑯᓂᖓ 

ᑲᑎᒪᔾᔪᑎᖃᕈᒪᕗᒍᑦ ᐊᒻᒪ 

ᐊᖏᕈᒪᑐᐃᓐᓇᓚᐅᖅᑐᑎᒃ ᑖᒃᑯᐊ 

ᐅᖃᖃᑎᒌᒍᑕᐅᓂᔅᓴᖏᓐᓄᑦ ᖃᓄᖅ 

ᐱᓕᕆᐊᖃᖁᔨᒐᔭᕐᒪᖔᑕ ᑖᒃᑯᓂᖓ ᓄᓇᐅᔪᓂᒃ. 

 

ᐊᓯᖏᓐᓂᓕ ᐊᕕᑦᑐᖅᓯᒪᔪᓂ ᑭᕙᓪᓕᕐᒥ 

ᐊᒥᓲᓗᐊᖅᑰᖏᑦᑐᑦ ᐆᑦᑑᑎᒋᔪᓐᓇᖅᑕᕐᓂᒃ ᓄᓇᓖᑦ 

ᓄᓇᖁᑎᖏᑕ ᐃᓗᐊᓐᓂ ᐃᓄᓐᓄᑦ 

ᓄᓇᖁᑎᖃᕐᓂᖓᓂᒃ. ᑭᓯᐊᓂ ᖃᐅᔨᒪᔪᖓ 

ᖃᔅᓯᑲᓪᓚᐅᒻᒪᑕ ᑕᒫᓂ ᕿᑭᖅᑖᓗᒻᒥ. ᐊᕕᑦᑐᕐᒪᔪᓂ 

ᐃᓄᐃᑦ ᑎᒥᖁᑎᖏᑦ ᓇᓗᓇᐃᖅᓯᓯᒪᕗᑦ 

ᐅᖃᖃᑎᖃᕈᒪᑐᐃᓐᓇᕐᓂᖏᓐᓂᒃ ᑕᒪᒃᑯᐊ 

ᐅᖃᐅᓯᕆᔭᐅᓂᐊᕐᓗᑎᒃ ᐊᒻᒪ ᐱᖁᓯᐅᔾᔭᐅᓯᒪᓪᓗᓂ 

ᑎᑎᖅᑐᒐᐅᑎᒥ ᖃᓄᖅᑑᕐᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ 

ᐊᐱᕆᔭᐅᒌᖅᓯᒪᑎᓪᓗᒍ ᖁᔭᓐᓇᒦᒃ 

ᐊᐱᕆᑎᖃᑖᕋᕕᓐᖓ ᖃᐅᔨᖅᑲᐅᓐᖏᓐᓇᒃᑯ 

ᐊᐱᕆᔭᐅᓯᒪᒌᖅᑐᕕᓂᐅᒐᓗᐊᖅᑎᓪᓗᒍ ᐊᒻᒪ 

ᑐᑭᓯᓇᑦᑎᐊᖅᑐᒥᒃ ᑭᐅᖃᑖᕐᒪᑦ.  

 

ᐊᓯᐊᓅᕐᒥᓗᖓ ᐅᕙᓂ ᐊᕐᕌᒍᑕᒫᖅᓯᐅᑎᖏᓐᓂ 

ᐅᓂᒃᑳᖏᓐᓂ ᑐᕌᑲᐃᓐᓇᓕᕋᒪ. ᒪᑉᐱᒐᖅ 29 

ᐊᒻᒪᓗ ᐅᖃᐅᓯᕆᔭᐅᖃᑦᑕᓲᖑᓪᓗᓂ ᑖᓐᓇ 

ᑭᒃᑯᑐᐃᓐᓇᕐᓄᑦ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᑦ 

ᐊᐅᓚᔾᔪᑎᖏᑦ ᒪᑭᒪᐅᑎᖏᓐᓄᓪᓗ ᐊᑕᐅᓯᖅ  

ᐃᓪᓗᖅ $26,500 ᑕᒫᓂᐸᓗᒃ ᐊᕐᕌᒍᓕᒫᒧᑦ 

ᐊᑐᖅᑕᐅᓲᖑᒻᒪᑕ ᐊᐅᓚᔾᔪᑎᖓᓄᑦ. ᐊᒻᒪᓗ 

ᑕᕝᕙᓂ ᒪᑉᐱᒐᕐᒥ ᑖᒃᑯᐊ 

ᐊᕕᑦᑐᖅᓯᒪᔭᐅᑦᓯᐊᖅᓯᒪᓪᓗᑎᒃ ᐊᓚᒃᑲᐅᒪᒻᒪᑕ.  

(ᑐᓵᔨᑎᒍᑦ) ᐊᑐᓂᐸᓗᒃ ᐊᑭᖃᒋᕙᑦᑕᖏᑦ ᐃᒥᕐᒧᑦ 

ᑭᓈᓗᒻᒧᓪᓗ ᐊᑭᑐᓛᖑᕙᒻᒪᑕ ᒫᓂ $8,400-

ᖑᓪᓗᓂ, ᐱᖓᔪᑲᓴᑦᑎᐊᖏᑦ $26,500-ᔪᓂᒃ. 

ᑕᒪᓐᓇᓗ ᑐᑭᓕᐊᖅᑎᒋᐊᕈᑦᑎᒍ $8,400 ᐊᕐᕌᒍᒧᑦ 

$700-ᖃᑦᑕᕐᒪᑦ ᑕᖅᑭᑕᒫᒧᑦ. ᑭᓯᐊᓂᓕ ᐃᓪᓗᓕᒫᑦ 

ᐃᒥᖃᕆᐊᖃᖅᐸᒻᒪᑕ. 

 

ᐅᓇ ᐊᐱᖅᑯᑎᒋᓇᓱᑦᑕᕋ: ᐱᓕᕆᖃᑎᒋᓗᒋᑦ 

ᕼᐋᒻᓚᓕᕆᔨᒃᑯᑦ ᖃᐅᔨᓇᓱᒃᓯᒪᕕᓰ 

ᐊᑐᑦᑎᐊᓂᖅᓴᐅᒍᓐᓇᕋᔭᕐᒪᖔᖅ ᑕᒪᓐᓇ ᐊᑭᒋᔭᖓ 

ᒥᑭᓪᓕᒋᐊᖅᑕᐅᖁᓪᓗᒍ ᑭᒃᑯᓕᒫᓄᑦ 

ᐃᓪᓗᖁᑎᑦᑎᓐᓄᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᑦᓯᕙᐅᑖᖅ, 

ᒪ’ᓇᓪᓗᐊᕕᒃ. ᑖᓐᓇᐃᓛᒃ 

ᖃᓄᖅᑑᕈᑎᒋᔭᕆᐊᖃᕐᓂᖓ ᐅᕙᒍᑐᐊᖅ 

ᑲᒪᒋᓐᖏᓇᑦᑎᒍ, ᓲᕐᓗ ᒪᑯᐊ ᒐᕙᒪᓕᕆᔨᐅᔪᓄᑦ 

ᓄᓇᓕᒃᒥ ᒐᕙᒪᓕᕆᔨᒃᑯᑦ ᐱᓕᕆᖃᑎᒋᑉᓗᒋᑦ 

ᐊᒻᒪᓗ ᑖᒃᑯᐊ ᓴᓇᓂᐊᒍᑦ ᑕᐃᒃᑯᐊ ᓄᓇᕗᑦᒥ 

ᑲᑐᔾᔨᖃᑎᒌᖑᔪᑦ ᓄᓇᓖᑦ ᒐᕙᒪᖏᓐᓄᑦ 

ᐱᖃᑎᒋᑉᓗᒋᑦ ᑕᒪᓐᓇ ᐃᒡᓘᑉ ᑖᔅᓱᒪ ᐊᑭᑐᓂᖓ 

ᖃᓄᖅ ᓴᓇᔭᐅᓂᐊᕌᖓᑦ. 

 

ᓲᕐᓗ $26,000 ᑕᐃᒪ ᐃᒡᓗ ᐊᑕᐅᓯᖅ 

ᑎᐊᑦᓇᕋᓗᐊ ᐊᑭᖃᑦᑕᕐᒪᑦ. ᑕᒪᒃᑯᐊ ᐃᒥᖅᑐᕐᓂᖏᑦ 

ᑭᓈᓗᓕᕆᔭᐅᓂᖏᓪᓗ ᑕᒪᒃᑯᓄᖓ ᑲᒪᒋᔭᐅᓂᖏᑦ 

ᐅᕙᒍᑐᐊᒍᓐᖏᑦᑐᖅ ᑲᒪᒋᔭᕗᑦ ᐅᕙᒍᑕᐊᕐᓗ 

ᑲᒪᒋᓂᖅ ᐊᔪᕐᓂᐊᕋᑦᑎᒍ ᑖᒃᑯᐊ ᑕᐃᓵᖅᑕᒃᑲ 

ᐱᓕᕆᖃᑎᒋᓗᒋᑦ ᑕᒪᓐᓇ ᐊᐱᖅᑯᑎᖓᓄᑦ 

ᖃᓄᖅᑑᕈᑎᒋᓯᒪᕙᓪᓕᐊᖏᓐᓇᒃᑲᕗᑦ ᓲᕐᓗ  

ᕼᐋᒻᓚᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ ᑖᒃᑯᐊ 

ᑲᑐᔾᔨᖃᑎᒌᔭᐅᔪᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᐅᓇᐅᓂᐊᓕᕐᒥᔪᖅ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐅᐊᑦᑎᐊᓵᖅ ᒪᓕᒐᓕᐅᖅᑎᐅᖃᑎᒐ ᒥᔅ 

ᐊᕐᓇᒃᑲᖅ ᐊᐱᖅᓱᖅᑲᐅᒻᒪᑦ ᐃᖅᑲᓇᐃᔭᖅᑏᑦ 

ᐃᓪᓗᖏᓐᓂᒃ, ᐃᓚᖓᑦ ᑭᐅᔾᔪᑎᒋᖅᑲᐅᔭᐃᑦ 

ᐅᖃᖅᑲᐅᒐᕕᑦ, ᖃᐅᔨᓴᖅᑐᖃᕐᓂᐊᕐᓂᕐᒪᒡᒎᖅ 

ᐊᐱᖅᓱᖅᑐᖃᖃᑦᑕᕐᓗᓂ ᐊᒻᒪᓗ 

ᑲᔪᖏᖅᓴᐃᔾᔪᑎᖃᕋᔅᓯᒎᖅ ᐃᖅᑲᓇᐃᔭᖅᑎᓯᓐᓂᒃ 

ᓂᐅᕕᖃᑦᑕᖁᔨᓗᓯ ᓇᒻᒥᓂᖅ ᐊᖏᕐᕋᔅᓴᖏᓐᓂᒃ. 

ᐃᖅᑲᓇᐃᔭᖅᑏᑦ ᑲᔪᖏᖅᓴᖅᐱᓯᐅᒃ, ᐃᔾᓗᓕᕆᔨᒃᑯᑦ 

ᐃᓪᓗᖁᑎᖓᓃᑉᐸᑦ ᓂᐅᕕᐊᕆᖁᓪᓗᒍ ᑖᓐᓇ 

ᓇᔪᖅᑕᖓ, ᐅᕝᕙᓘᓐᓃᑦ ᐊᓯᖔᖏᓐᓂ ᒐᕙᒪᒃᑯᑦ 

ᐃᓪᓗᖁᑎᓪᓚᕆᖏᓐᓂᒃ ᐊᖏᕐᕋᕆᔭᖏᓐᓂᒃ 

ᓂᐅᕕᖃᑦᑕᖁᔨᓗᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᒡᓇᓪᓗᐊᕕᒃ, 

ᐃᑦᓯᕙᐅᑖᖅ. ᒪ’ᓈᖅᖢᒍᓗ ᐊᐱᖅᑯᑎᖓᓂᒃ. 

ᐃᒡᓗᓕᕆᔨᕐᔪᐊᒃᑯᓐᓃᓛᒃ ᐃᑲᔫᑎᒋᔭᖁᑎᑦᑕ 

ᐃᓚᖓᑦ ᐊᑐᖅᑕᐅᔪᓐᓇᔅᓯᐊᕐᒥᔪᖅ ᑖᒃᑯᐊ ᒪᑯᐊ 

ᐱᓕᕆᔨᖁᑎᒋᔭᕗᑦ ᐃᓄᓕᒫᖅᓯᐅᑎᓂ 

ᐃᒡᓗᖏᓐᓃᑦᑑᑉᐸᑕ. ᑖᒃᑯᓂᖓ ᐃᑲᔫᑎᒥ 

ᐊᑐᖅᑐᐊᖅᑎᐅᓂᕐᒥᒃ ᓇᒻᒥᓂᖃᕐᓂᕐᒧᐊᖓᔪᖅ 

ᐱᑕᖃᕐᒥᒻᒪᑦ ᐊᑐᖅᑐᐊᖅᑑᒐᓗᐊᖅ ᓂᐅᕕᕈᓐᓇᕐᒪᒍ 

ᐃᑲᔫᑎᑕᖃᖅᖢᓂᓗ ᑕᒪᑦᓱᒧᖓ ᑕᕝᕙ ᑖᓐᓇ 

ᐅᖃᐅᓯᕆᓚᐅᒃᑲᕗᑦ ᐊᑐᖅᑐᐊᕈᓐᓃᕐᓗᓂᐅᒃ 

ᓇᒻᒥᓂᖅᑖᕆᔪᓐᓇᕐᒪᒍ. ᑐᑭᓯᓇᖅᐸᖃᐃ, 

ᐃᑦᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐊᑐᖅᑐᐊᖅᑏᑦ ᓇᒻᒥᓂᖅᑖᕋᓱᓐᓂᐊᕐᓗᓂ 

ᓄᓇᓕᕋᓛᖑᓂᖅᓴᓂ ᐃᓪᓗᓕᕆᒃᑯᑦ ᐱᖏᓐᓂᒃ, 

ᑕᐃᒪᐃᒍᓐᓇᑎᑦᑎᒐᔭᖅᑳᑦ ᐃᓪᓗᓕᕆᔨᒃᑯᖏᑦ? 

ᐃᓪᓗᖁᑎᖃᑦᑎᐊᓐᖏᒌᕋᑦᑕ ᓄᓇᑦᑎᓐᓂ 

ᐱᔭᐅᒍᒪᔪᐃᓐᓈᓘᓪᓗᑎᓪᓗ. ᒐᕙᒪᒃᑯᑦ  

ᐃᖅᑲᓇᐃᔭᖅᑎᖏᑦ ᓂᐅᕕᕈᒪᓐᓂᖅᐸᑕ 

ᓂᐅᕕᖅᐸᓪᓕᐊᒍᑎᐅᓇᕋᖃᑖᖅᑕᖏᑦ 

ᑕᐃᒪᐃᒍᓐᓇᖅᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᓐᓇ ᐱᔪᒪᑉᐸᑦ ᐊᑐᖅᑐᐊᖅᑐᖅ 

ᓇᒻᒥᓂᖅ ᐃᒡᓗ ᑖᓐᓇ ᓂᐅᕕᕈᐊᕋᔭᕈᓂᐅᒃ ᑕᐃᑯᖓ 

ᐃᑲᔫᑎᒥ ᐃᑲᔪᖅᑕᐅᔪᓐᓇᑦᑎᐊᕐᒥᒻᒪᑦ. ᑖᓐᓇ 

ᐃᓕᖅᑯᓯᖅ ᖃᓄᐃᓐᓇᔭᕐᒪᖔᖅ 

ᓇᓗᓇᓐᖏᒥᐊᕋᔭᖅᑰᕐᒪᑦ ᓄᓇᓕᓐᓂ ᓇᓕᐊᓐᓂ. 

 

ᐆᑦᑑᑎᒋᓗᒍ ᐅᖅᓱᖅᑑᖅ, ᑕᐃᑲᓂ ᑕᒪᓐᓇ 

ᑎᐊᑦᓇᐃᑦᑐᒥᒃ ᑭᓇᑭᐊᖅ ᐱᓕᕆᔨᐅᔪᖅ 

ᐊᑐᖅᑐᐊᒐᕆᒐᓗᐊᖅᖢᒋᑦ ᐃᒡᓗᓕᕆᔨᕋᓛᒃᑯᑎᒍᑦ 

ᑖᓐᓇ ᐃᒡᓗᐊᑐᖃᒥᐅᒃ. ᑭᓯᐊᓂ ᓂᐅᕕᕈᐊᕋᔭᕈᒥᐅᒃ 

ᑖᑉᑯᓂᖓ ᐃᒡᓗᓕᕆᔨᕋᓛᒃᑯᓐᓂᒃ ᐃᒻᒪᖄ 

ᐅᖃᖃᑎᖃᑦᑎᐊᕐᓗᓂ ᑕᒪᓐᓇ 

ᐃᓱᐃᓪᓕᐅᕈᑎᖃᖁᓇᒍ ᑕᕝᕗᖓᓗ ᓂᐅᕕᕈᐊᖅᑐᒧᑦ 

ᐊᒻᒪᓗ ᑕᕝᕗᖓ ᐃᒡᓗᓕᕆᔨᕋᓛᒧᑦ 

ᓄᓇᓕᒻᒧᓘᓐᓃᑦ. ᑖᓐᓇ 

ᖃᓄᖅᑑᖃᑎᒋᔪᓐᓇᑦᑎᐊᕋᔭᖅᐸᒍ ᓂᐅᕕᕈᐊᖅᑐᕐᓗ 

ᐊᒻᒪ ᐃᒡᓗᓕᕆᔨᒃᑯᑦ ᑐᑭᓯᒋᐊᑦᑎᐊᕐᕕᒋᓗᒋᑦ.  

 

ᐅᒃᑯᐃᖔᑦᑎᐊᖅᑐᖅ ᑖᓐᓇ ᓇᓃᒃᑲᓗᐊᖅᐸᑦ 

ᐊᑐᖅᑐᐊᖅᑎ ᓇᒻᒥᓂᖃᕐᓂᕐᒧᑦ ᐃᑲᔫᑎᒋᔭᕗᑦ 

ᓂᐅᕕᖅᑕᐅᔪᒪᓇᔭᕐᓂᖅᐸᑦ ᐊᑐᖅᑐᐊᖅᑐᒥᒃ. 

ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᖃᖅᑰᖃᑖᖅᑐᖅ ᐃᖅᑲᓇᐃᔭᖅᑏᑦ 

ᐃᒡᓗᖏᓐᓂᒃ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑏᑦ ᐊᖏᕐᕋᖏᓐᓂᑦᑕᐅᖅ 

ᐅᖃᐅᓯᖃᖅᑐᖓ ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ 

ᐃᒡᓗᓕᕆᔨᒃᑯᓐᓃᖃᑦᑕᖅᑲ ᐊᒻᒪᓗ ᒐᕙᒪᒃᑯᑦ 

ᐊᑐᖅᑐᐊᖃᑦᑕᓲᖑᒻᒥᒻᒪᑕ ᑲᑎᓐᖓᐅᖅᑐᓂᒃ 

ᐊᖏᕐᕋᓂᒃ. ᑕᐃᒪᐃᑦᑐᓂᑦᑕᐅᖅ 

ᓂᐅᕕᕈᓐᓇᕋᔭᕆᕚᑦ ᓇᓕᐊᓐᓂᑐᐃᓐᓇᖅ ᒐᕙᒪᒃᑯᑦ 

ᐃᒡᓗᖁᑎᖓᓃᑦᑐᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖓᓃᑦᑐᓪᓗ ᓂᐅᕕᖅᐸᓪᓕᐊᒍᓐᓇᖅᐹᑦ 

ᐃᒡᓗᖁᑎᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᒡᓇᓪᓗᐊᕕᒃ, 

ᐃᑦᓯᕙᐅᑖᖅ. ᐃᓚᖓᒍᑦ ᓇᐅᒃ, ᑎᐊᑦᓇᐃᖏᑦᑐᖅ.  

ᑭᓯᐊᓂ ᑐᑭᓕᐅᑎᑦᑎᐊᕐᓗᒍ ᑐᓪᓕᕐᒪ ᑖᓐᓇ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓪᓚᕆᒻᒪᖔᖅ ᐃᓕᖅᑯᓯᖅ 

ᐊᑐᖅᑕᐅᔭᕆᐊᖃᕋᔭᖅᑐᖅ, ᖃᓄᐃᔅᓴᖏᒃᑯᕕᑦ ᒥᔅᑐ 

ᐊᐅᓪᓚᒧᑦ ᑭᐅᖁᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. 

 

ᐊᐅᓪᓚ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᑦᑎᐊᕈᒃᑯ ᒪᕐᕉᓕᖅᑲᖓᒻᒪᑦ ᐊᐱᖅᑯᒃ. 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᑦᑐᐃᑦ 

ᓂᐅᕕᕈᓐᓇᕋᕙᑦᑕᐅᖅ ᐊᑐᖅᑐᐊᖅᑕᒥᓂᒃ ᐊᒻᒪᓗ 

ᐊᐃᑉᐹ ᓇᒻᒥᓂᖃᐅᑎᒋᔭᖏᑦ ᓇᒻᒥᓂᕆᔭᕐᓃᑦᑐᑦ 

ᓄᓇᕗᑦ ᒐᕙᒪᒃᑯᖏᑕᓗ ᐃᒡᓗᖁᑎᖓᓃᑦᑐᑦ 

ᓇᒻᒥᓂᖅᑖᖅᐸᓪᓕᐊᒍᓐᓇᕐᒥᒻᒪᖔᑕᑦᑕᐅᖅ. 

 

ᒥᓂᔅᑕ ᑭᐅᖅᑲᐅᔪᖅ ᑕᒪᒃᑯᐊ 

ᐃᒡᓗᓕᕆᔨᒃᑯᓐᓃᑦᑐᐃᑦ ᓂᐅᕕᖅᐸᓪᓕᐊᒍᓐᓇᓲᑦ 

ᐊᒻᒪᓗ ᐋᖅᑮᒐᔭᖅᑐᑦ ᐅᖃᖃᑎᖃᓚᐅᕐᓗᑎᒃ 

ᐃᒡᓗᓕᕆᔨᕐᔪᐊᒃᑯᑦ ᐊᖏᔪᖄᖅᑲᕐᕕᖓᓂᒃ 

ᐃᖃᓗᑦᑑᑦᑎᐊᕐᒥ ᕿᑎᕐᒥᐅᓄᑦ, ᐊᕐᕕᐊᕐᒥ 

ᑭᕙᓪᓕᕐᒥᐅᓄᑦ ᐊᒻᒪ ᑭᓐᖓᕐᓂ ᕿᑭᑖᓗᒻᒥᐅᓄᑦ 

ᐃᒡᓗᓕᕆᔨᒃᑯᑦ ᐱᓪᓗᒋᑦ.  

 

ᓄᓇᕗᑦ ᒐᕙᒪᒃᑯᓐᓄᓪᓕ ᐱᒋᑉᐸᒋᑦ 

ᐃᖅᑲᓇᐃᔭᖅᑎᖓᓄᑦ ᓂᐅᕕᐊᔅᓴᐅᑎᓂᐊᕈᑦᑎᒍ 

ᑕᐃᒪᐃᒍᓐᓇᖏᑦᑐᖅ ᒫᓐᓇ. 

ᓇᒻᒥᓂᓪᓚᕆᒋᔭᐅᔪᖔᓂᒃ ᓂᐅᕕᕋᓱᐊᖁᓲᕗᑦ 

ᐃᖅᑲᓇᐃᔭᖅᑎᕗᑦ ᒐᕙᒪᒃᑯᑦ 

ᐃᒡᓗᖁᑎᒋᓐᖏᑕᖏᓐᓂᒃ ᓄᓇᓕᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕌᕆᔭᖏᑦ 2017-

20 ᐱᓕᕆᐊᔅᓴᓄᑦ ᐸᕐᓇᐅᑎ ᐃᒪᐃᓕᖓᒻᒪᑦ 

“ᐱᓕᕆᓂᖃᕋᓱᓐᓂᐊᒡᒎᖅ ᐃᒡᓗᓕᕆᔨᒃᑯᓐᓄᑦ 

ᐊᐱᖅᓱᖃᑦᑕᕐᓗᓂ ᑕᒪᒃᑯᐊᓗ 

ᐃᒡᓗᓕᐅᖅᑐᖃᕐᓂᐅᓴᑎᓪᓗᒍᓗ 

ᐅᖃᖃᑎᖃᖃᑦᑕᓂᐊᖅᑐᑦ.” 

 

ᑕᐃᑲᓂ 2017-18 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ, 

ᖃᓄᐃᑦᑐᑲᓐᓂᕐᓂᒃ ᐱᒋᐊᖅᑎᑦᑎᓂᐅᓴᒋᕕᓯᑦᑕᐅᖅ 

ᐸᕐᓇᓯᒪᔭᑦᑎᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑖᒃᑯᐊ 

ᓇᓗᓇᐃᖅᓯᒐᑦᑎᒍ ᖃᓄᐃᓕᐅᖅᐸᓪᓕᐊᔪᒪᒻᒪᖔᑉᑕ 

ᐃᒡᓗᓂᒃ ᐸᕐᓇᐃᒍᑎᖃᕐᓂᐊᖅᖢᑕ ᐊᒻᒪᓗ 

ᓇᓕᐊᓐᓄᑦ ᓄᓇᓕᓐᓄᐊᕋᔭᕐᒪᖔᑕ ᑖᒃᑯᐊ.  

 

ᐃᑦᓯᕙᐅᑖᖅ, ᐃᒡᓗᓕᕆᓂᖅ ᐱᔾᔪᑎᒋᓗᒍ ᐅᕙᒍᑦ 

ᐃᒡᓗᓕᕆᔨᕐᔪᐃᑦ ᐃᒡᓗᓕᕆᔨᕋᓛᒃᑯᓪᓗ 

ᑖᑯᐊᖑᒐᑉᑕ, ᓇᓗᓇᐃᖅᑐᐃᔾᔪᑕᓗ 

ᐱᓕᕆᖃᑎᒋᑉᓗᒋᑦ ᐃᒡᓗᓂᒃ ᓇᒧᑦ 

ᐃᓕᓯᓂᐊᕐᒪᖔᑉᑕ. ᑕᐃᒃᑯᐊᓕ 

ᐃᒡᓗᐃᓕᐅᕐᓂᖅᐹᖑᔪᑦ ᑕᐅᑐᒃᖢᒋᑦ ᑲᒪᒋᕙᒃᑲᑦᑎᒍ 

ᑖᒃᑯᐊ ᓇᓕᐊᑦ ᐃᒡᓗᑖᕆᐊᖃᕐᓂᐊᕐᒪᖔᑕ ᐅᕙᓂ 

ᐅᑯᐅᑉ ᑮᓇᐅᔭᖅᑐᕐᕕᐅᑉ ᐃᓗᐊᓂ.  

 

ᖃᓄᒃᑲᓐᓂᖅ ᐊᓯᐊᓂᒃ ᓱᓇᒥᒃ. 

ᑭᐅᑦᓯᐊᓐᖏᓐᓂᕈᒃᑯ, ᐃᑦᓯᕙᐅᑖᖅ, ᓯᓚᑖᒍᑦ 

ᐃᒡᓗᑖᖅᑎᑦᑎᓂᐅᑉ ᐃᒡᓗᓕᐅᕐᓂᐅᑉᓗ 

ᐊᐱᕆᓐᓂᖅᐸᑦ ᖃᓄᒃᑲᓐᓂᖅ ᐃᓱᒪᒋᔭᖃᓐᖏᓐᓇᒪ 

ᒫᓐᓇ ᐃᒡᓗᑖᖅᑎᑦᑎᓂᐅᑉ ᐃᒡᓗᓕᐅᕐᓂᐅᑉᓗ 

ᓯᓚᑖᓂ ᓱᓇᒃᑲᓐᓂᕐᒥᒃᑭᐊᖅ ᐊᐱᕆᔾᔪᑎᖃᖅᑐᖅ. 

(ᑐᓵᔨᑎᒍᑦ) ᐱᒋᐊᖅᑎᑕᐅᓪᓚᑦᑖᖅᑐᑦ 

(ᑐᓵᔨᒃᑰᖏᑦᑐᖅ) ᓇᓂᑭᐊᖅ ᓱᓇᒥᒃ 

ᓇᓗᓇᐃᒃᑲᓐᓂᕋᔭᖅᐸᒍ ᑖᓐᓇ ᐃᒻᒪᖃ 

ᑭᐅᑦᑎᐊᓂᖅᓴᐅᒐᔭᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ, ᓇᓗᓇᐃᖅᓯᑦᑎᐊᕈᓐᓇᕈᕕᐅᒃ ᑕᐃᓐᓇ 

ᑎᑎᖅᑲᒃ ᓇᓕᐊᖑᒻᒪᖔᖅ ᑭᓱᒥᓪᓘᓐᓃᑦ 

ᐱᒋᐊᖅᑎᑕᐅᔪᓪᓗᐊᒥᒃ ᐅᖃᐅᓯᕆᔭᕐᓂᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᒃᓯᕚᓪᓚᕆᓕᕈᑦᑕ ᐊᐱᖅᑯᑎᒋᖔᓛᓕᖅᐸᕋ 

ᐊᓯᐊᓂᖔᖅ ᐊᐱᖅᑯᑎᖃᑲᐃᓐᓇᕐᓚᖓ.  

 

ᑕᕝᕙᓂ ᐊᐅᓚᔾᔭᐃᒋᐊᕈᑎᔅᓴᑦᑎᓐᓂ ᐸᕐᓇᐅᑎᓂ 

ᐃᒡᓗᓕᕆᓂᕐᒧᑦ, 41-ᒥᒃ ᓈᓴᐅᑎᓕᒃ, ᒪᒃᐱᒐᖅ 38- 

ᒥᑦᑐᖅ, ᓴᖅᑭᒐᓱᓪᓗᒍ ᐱᒡᒐᓇᖅᑐᖅ ᐃᒡᓗᐃᑦ 

ᐊᑭᑐᓂᐊᓗᖏᑦ, ᐃᒡᓗᓕᐅᕋᓱᑦᑐᓂ 

ᐊᑭᑐᔪᕕᔾᔪᐊᕌᓘᒻᒪᒡᒎᖅ ᓄᓇᕘᒥ. 

ᐃᒡᓗᓕᐅᖅᑐᖃᕋᐃᒻᒪᑦ ᓄᓇᕘᒥ 

ᐱᖓᓱᐊᖅᑎᒻᒪᕆᑦᑐᑎᒃ ᖁᑦᑎᓂᖅᓴᐅᖃᑦᑕᖅᑐᑦ 

ᐋᓐᑎᐅᕆᐅᒥ ᐊᑭᒋᕙᑦᑕᖏᓐᓂᒃ. ᒪᑭᒪᑎᓇᓱᑦᑐᒋᑦ 

ᐊᐅᓪᓚᔾᔭᕋᓱᑦᑐᒋᑦ ᐊᑭᑐᔪᓪᓗᐊᑲᓪᓛᓘᒻᒥᔪᐃᑦ 

ᐊᑭᑦᑐᖅᐸᓪᓕᐊᖏᓐᓇᖅᑐᑎᒃ ᐊᕐᕌᒍᑕᒫᑦ.  

 

ᐅᖃᓕᒫᖅᑐᒍ ᑕᐃᓐᓇᓗ ᐱᖓᓱᐊᑦ ᑐᕌᒐᓯ, 

ᐊᑭᑭᓪᓕᒋᐊᕐᓗᒋᑦ ᐃᒡᓗᐃᑦ ᓴᓇᔭᐅᓂᖏᑦ.  

 

ᐊᑭᑭᓪᓕᒋᐊᕐᓗᒋᑦ ᐃᒡᓗᐃᑦ ᓄᓇᕘᒥ ᑕᒪᓐᓇ 

ᐱᔭᐅᔪᓐᓇᖅᑐᕉᒃ ᓄᓇᕘᓕᒫᒥ ᑕᒪᐅᓇ 

ᓱᕕᓐᖏᔾᔫᒥᑎᑦᑎᓂᒃᑯᑦ ᐊᒻᒪ ᐆᒻᒪᖅᑯᑎᓂᒃ 

ᐊᑐᓐᖏᔾᔫᒥᑎᑦᑎᓂᒃᑯᑦ ᐃᒡᓗᓕᐅᕈᓰᑦ. 

ᖃᐅᔨᒪᔪᐃᓐᓇᑦᑎᐊᖑᒐᑦᑕ ᑕᒪᐅᓐᖓ 

ᐅᑭᐅᖅᑕᖅᑐᓕᐊᕈᔾᔭᐅᖃᑦᑕᖅᑐᐃᑦ 

ᕿᑎᕐᒥᐅᒨᖃᑦᑕᖅᑐᓪᓗ ᐊᑭᑐᔪᕐᔪᐊᕌᓘᓕᖅᐸᒃᑐᐃᑦ 

ᑎᑭᒐᐃᒻᒪᑕ ᓄᓇᓕᓐᓄᑦ. ᒥᓂᔅᑕ ᐅᖃᖅᑲᐅᒥᒻᒪᑦ 

ᐊᓪᓛᑦ ᐅᖅᓱᐊᓗᒃ ᐊᑭᑐᓂᖅᐹᖑᔪᖅ ᓄᓇᕘᓕᒫᒥ. 

 

ᓇᓗᓇᐃᖅᑐᐃᕕᒋᔪᓐᓇᖅᐱᓐᖔ ᖃᓄᖅ 

ᐊᑭᑭᓪᓕᒋᐊᕐᓂᐊᕐᒪᖔᔅᓯᐅᒃ ᐃᒡᓗᓕᕆᓂᖅ? 

ᐃᒡᓗᓕᐅᕈᓰᑦ ᖃᓄᖅ ᐊᑭᑭᓐᓂᖅᓴᐅᓗᑎᒃ 

ᓴᖅᑭᑎᓐᓂᐊᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᑦᓯᕙᐅᑖᖅ, 

ᒪᒡᓇᓪᓗᐊᕕᒃ. ᑖᓐᓇ ᐊᐱᖅᑯᑎᒋᔭᖓ ᐊᒥᓱᓂᒃ 

ᑐᑭᖃᕈᓐᓇᕐᒪᑦ, ᓲᕐᓗ ᐃᓚᖏᑦ ᒪᑯᐊ ᑖᓐᓇ ᐃᒡᓗ 

ᓇᑉᐸᖅᓯᒪᓕᕈᒥ ᓴᓇᔭᐅᓃᓐᓇᖓᓂᐅᓐᖏᑦᑐᖅ 

ᖁᕆᖅᑕᕈᑕᕈᓐᓇᖅᑐᒍᑦ ᓴᓇᔭᐅᒐᓂᒃᓯᒪᓕᖅᑎᒍ. 

ᐊᐅᓪᓛᕈᓯᖏᑦ, ᐅᖅᓱᖅᑐᕐᓂᖏᑦ, ᐃᒡᓘᑉᓗ ᓇᒧᑦ 

ᖄᖓᓂᖓ. 

ᑕᒪᒃᑯᐊ ᐊᒥᓱᑦ ᑕᐅᑐᑦᓯᒪᒐᑉᑎᒍ.  

 

ᐃᒻᒪᖄ ᐅᖃᐅᓯᖅᑕᖓ ᐅᓇ ᐊᓯᐊᒍᑦ 

ᑐᑭᖃᕋᔭᓚᐅᖅᑰᖅᑐᖅ ᖃᐅᑉᐸᑦ 

ᑐᑭᓯᓐᓇᑦᑎᐊᓂᖅᓴᐅᓇᔭᖅ. ᑖᒃᑯᐊ 

ᑐᑭᖃᓐᖏᓗᒻᒪᑦ. ᐅᑯᐊ ᐃᒡᓘᑉ 

ᐅᖅᓱᖅᑐᓗᐊᓐᖏᓂᖅᓴᐅᔾᔪᑎᒋᓇᔭᖅᑕᖓ 

ᐃᑭᑦᑕᖅᑐᓂᒃ ᒪᒃᑯᓂᖓ ᐅᐊᔭᓅᖅᑐᓂ 

ᐃᑯᒻᒪᔪᑎᖏᓐᓂᒃ ᑮᓇᐅᔭᖅᑐᓗᐊᓐᖏᖅᓴᐅᔪᓂᒃ 

LED ᖃᐅᒻᒪᖅᑯᑏᑦ. ᑎᐊᑦᓇᐃᑦᑐᒥᒃ ᐃᒡᓗ 

ᐊᑐᕋᔭᕈᒥ ᐊᑐᓗᐊᓐᖏᓂᖅᓴᐅᓂᐊᕐᒪᑦ 

ᖃᐅᒪᖃᐅᑎᖏᑦ ᑕᒪᒃᑯᐊ ᐃᑭᑦᑕᖅᑐᑦ ᐅᕝᕙᓘᓐᓃᑦ 

ᐃᒡᓘᑉ ᓄᓇᖁᑎᖓᑕ ᑖᔅᓱᒪ ᐃᓗᐊᓂ ᓇᒧᒃᑭᐊᖅ 

ᖄᖓᒎᒥᒃ. 

 

ᐃᒻᒪᖄ ᓯᕿᓂᐅᑉ ᓇᓛᓂ ᑖᒃᑯᐊ ᐃᒐᓛᖏᑦ 

ᓴᓇᓂᖅᓴᐅᑉᐸᑕ ᖄᖓᓂᒃ ᐃᖅᑲᐅᓇᔭᖅᐸᑕᐃᓛᒃ 

ᐃᒻᒪᖄ 

ᐃᑭᑦᑕᖅᑐᓕᐅᖅᑐᓗᐊᓐᖏᓂᖅᓴᐅᑦᑕᕋᔭᖅᑐᑦ 

ᓯᕿᓂᕐᒥᒃ ᖃᐅᒻᒪᓂᕐᒥᒃ ᐊᑐᒃᑲᓐᓂᕋᔭᖅᐸᑦ ᑖᓐᓇ 

ᐃᒡᓗ. ᑕᒪᒃᑯᐊ ᐊᔾᔨᒌᓐᖏᑦᑐᑦ ᐅᖃᐅᓯᕆᔭᕗᑦ 

ᑖᓐᓇ ᐅᖃᐅᓯᖃᖅᑎᓪᓗᑕ ᑖᔅᓱᒥᖓ ᖃᓄᖅ 

ᐅᖅᓱᑐᓪᓗᐊᓐᖏᓂᖅᓴᐅᔪᓂᒃ ᐱᓇᔭᖅᐱᑕ ᐊᒻᒪᓗ 

ᐃᑭᑦᑕᖅᑑᑉ ᐊᑭᑐᓂᖓ ᖃᓄᖅ ᐊᑭᑭᓐᓂᖅᓴᓂᒃ 

ᐃᑭᑦᑕᖅᑐᕐᓂᕐᒧᑦ ᖃᓄᐃᑦᑑᑉᐸᑕ 

ᐃᑭᓐᓂᖅᓴᐅᓇᔭᖅᐸ.  

 

ᑖᒃᑯᐊᓗᑦᑖᑦ ᓇᐃᓈᕐᓗᒍ ᐃᑲᓂ ᐸᕐᓇᒍᑕᐅᓯᒪᒻᒪᑕ 

ᑎᑎᖅᑐᒐᐅᑎᒃ ᖃᓄᖅᑑᕐᓂᕐᒧᑦ ᐃᓗᐊᓂ 

ᐃᒡᓗᓕᕆᓂᕐᒧᑦ. ᑖᒃᑯᐊ ᐊᐱᖅᑯᑎᒋᔭᖏᑦ ᑕᐃᑲᓂ 

ᑕᑯᔭᐅᔭᕆᐊᖃᓪᓚᕆᓐᓂᐊᖅᑐᖅ 

ᖃᓄᖅᑑᕈᑕᐅᔭᕆᐊᖃᕐᓂᐊᖅᑐᓂ 

ᐃᓕᓯᒪᖃᑕᐅᓪᓚᕆᒃᑐᑦ ᑖᒃᑯᐊ ᐊᐱᖅᑯᑎᒋᔭᖏᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᐃᓄᒃ): ᖁᔭᓐᓇᒦᒃ, ᒥᓂᔅᑐ. ᒥᔅᑐ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᕕᒋᔪᓐᓇᖅᑭᓐᖔ ᐊᑕᐅᓯᐅᓐᖏᑦᑐᑦ 

ᐃᓚᒌᑦ ᐊᖏᕐᕋᕆᔭᐅᔪᑦ ᐊᑕᐅᓯᐅᓐᖏᑦᑐᓄᑦ,  

ᐱᖓᓱᑦ ᐃᓚᒌᒃᑯᑎᒃ ᐊᑕᐅᑦᑎᒦᑦᑐᑦ, ᑕᐃᒫᒃ 

ᑐᑭᖃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐄ, ᑖᓐᓇᑦᑎᐊᖅ ᑐᑭᖃᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᕐᒥᒃ ᐊᐱᖅᑯᑎᔅᓴᖃᓕᖅᑐᖓ. ᐅᓇ 

ᐊᐱᖅᑯᑎᖃᕐᕕᒋᒐᒃᑯ ᐃᒡᓗᒥᒃ ᐊᑐᖅᑐᐊᕐᓂᕐᒧᑦ 

ᐊᑭᓕᐅᑎᒋᔭᐅᖃᑦᑕᖅᑐᑦ. ᑖᒃᑯᐊ ᓄᓇᓕᓐᓂ 

ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᐊᖏᕈᑎᓂᒃ 

ᐋᖅᑭᔅᓱᐃᕙᓪᓕᐊᔪᑦ ᑕᐃᒃᑯᐊ 

ᐃᓄᓕᕆᔨᓯᐅᑎᑖᖃᑦᑕᖅᑐᑦ ᐃᒡᓗᓄᑦ 

ᐊᑐᖅᑐᐊᕈᑎᖏᑦ ᐊᓯᖏᑦ 

ᐃᒡᓗᓕᕆᔨᒃᑯᓐᓄᐊᖅᑕᐅᑲᐅᑎᒋᖃᑦᑕᕐᓂᐊᕐᒪᑕ. 

ᑕᐃᒃᑯᐊ ᓂᖃᐃᓲᑎᑖᕆᔭᖏᑦᑕ ᐃᓚᖏᑦ, ᖃᔅᓯ 

ᐳᓴᓐᑎᖏᑎᒎᑦ 

ᐃᒡᓗᓕᕆᔨᒃᑯᓐᓄᐊᖅᑕᐅᖃᑦᑕᕐᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᓐᓇ ᐃᒡᓗᒧᑦ ᐊᑭᓕᒐᒃᓴᐅᔪᖅ 

ᐃᓄᓕᕆᔨᒃᑯᓐᓂᒃ ᐃᑲᔫᑕᐅᑉᓗᓂ ᐱᔭᐅᔭᕌᖓᑦ 

ᑕᐃᑯᖓ ᐃᒡᓗᓕᕆᔨᒃᑯᓐᓄᑦ (ᑐᓵᔨᑎᒍᑦ) 100 

ᐳᓴᖓ ᐊᑭᓕᐅᑕᐅᔪᓕᐊᖑᖃᑦᑕᖅᑐᖅ 

ᐃᒡᓗᓕᕆᔨᒃᑯᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓱᒪᖅᓱᖅᐳᑎᒃ. (ᑐᓵᔨᒃᑰᖏᑦᑐᖅ) ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᐃᒻᒪᖄ ᐊᓯᐊᓄᑦ. 

ᒫᓐᓇᐃᒃᑯᐊ ᐃᓄᓕᕆᔨᓯᐅᑎᑖᖃᑦᑕᖅᑐᑦ 

ᓯᒃᑭᓕᐅᖅᑕᐅᖃᑦᑕᕐᒪᑕ ᐊᒻᒪᓗ ᑖᔅᓱᒪ ᐊᑎᖓ 

ᑕᕝᕙᓂ ᓯᒃᑭᒥ ᑎᑎᕋᖅᓯᒪᓪᓗᓂ ᐃᒡᓗᓕᕆᔨᒃᑯᓐᓄᑦ  

ᑐᕌᖅᑎᑕᐅᓯᒪᓐᖏᑦᑐᖅ. ᑕᒻᒪᕈᒪ 

ᖃᐅᔨᒃᑲᖅᑕᐅᓂᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ. ᑕᐃᒪ 

ᐅᐊᑦᑎᐊᕈ ᐅᖃᓚᐅᕋᒪ ᑖᓐᓇ ᐃᒡᓗᓕᕆᔨᒃᑯᓐᓄᑦ 

ᑕᒪᒃᑭᖅᖢᓂ ᑕᐃᓐᓇ ᓴᓇᔭᐅᓯᒪᕙᒻᒪᑦ (ᑐᓵᔨᑎᒍᑦ) 

ᐊᑭᓕᖅᑕᐅᔪᔅᓴᒫᑎᑕᐅᕙᑦᑐᖅ ᐃᒡᓗᓕᕆᔨᒃᑯᓐᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᒃᑲᓐᓂᐊᕐᔪᑯᓗᒃ. ᑕᐃᒃᑯᐊ ᖃᓄᐃᒻᒪᑦ 

ᐊᑭᓕᒃᓵᓗᐃᑦ ᐅᓄᓗᐊᕌᓗᑉᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐅᐊᑦᓯᐊᒃᑲᓐᓂᖅ 

ᐅᖃᐅᓯᕆᓚᐅᕐᒥᒐᑦᑎᒍᑦ ᑕᒪᓐᓇ. ᐱᔾᔪᑕᐅᔪᖅ 

ᐃᓚᖏᑦ ᐱᔾᔪᑕᐅᔪᓐᓇᕐᒥᒻᒪᑕ ᐊᒻᒪ 

ᐊᑭᑦᑐᕈᑕᐅᕙᓪᓕᐊᖕᒪᖔᑦ ᐊᑮᑦᑐᕆᔭᐅᔪᖅ ᑖᓐᓇ 

ᐊᑭᓕᖅᑕᐅᕙᓪᓕᐊᓐᖏᓗᐊᕐᒪᖔᑦ. ᐃᓚᖏᑦ 

ᐅᐊᑦᑎᐊᖅ ᑕᐃᒪ ᓇᓗᓇᐃᓚᐅᕋᑦᑎᒍ. 

ᑮᓇᐅᔭᑦᓴᓂᒃ ᐊᔾᔭᖅᓯᔭᕆᐊᖃᕋᓗᐊᖅᑎᓪᓗᒍ 

ᐃᒡᓗᓕᕆᔨᒃᑯᓐᓄᑦ ᑖᓐᓇ 

ᑐᓂᔭᐅᔭᕆᐊᖃᕋᓗᐊᖅᑎᓪᓗᒍ ᐃᒡᓗᒧᑦ 

ᐊᑐᖅᑐᐊᒐᕐᒥᓄᑦ ᐃᑲᔫᑕᐅᔪᖅ 

ᐊᑭᓖᔾᔪᑕᐅᓇᔭᖅᑐᖅ. ᐊᒥᓱᓂᒃ ᐱᔾᔪᑎᖃᖅᑐᓂ 

ᑖᓐᓇ ᐃᓄᒃ ᑖᔅᓱᒥᖓ ᐱᓯᒪᐃᓐᓇᖅᖢᓂ 

ᑐᓂᓐᖏᑕᐃᓐᓇᖅᖢᒍᓘᓐᓃᑦ ᓇᒧᑦ, 

ᐊᑐᒐᔅᓴᐅᔾᔪᑎᒋᔭᕐᒥᓄᑦ ᑖᔅᓱᒪ ᑮᓇᐅᔭᑦᓴᐅᑉ 

ᐊᑐᓐᖏᑕᐃᓐᓇᓕᖅᖢᓂᓗ. ᑖᒃᑯᐊ ᐊᒻᒪ ᐊᓯᖏᑦ 

ᑕᐃᒪ ᐱᔾᔪᑕᐅᔪᑦ ᓇᓗᓇᓐᖏᑦᑐᖅ. 

 

ᑭᓯᐊᓂ ᑐᑉᓕᕆᔭᕐᒪ ᑕᒪᓐᓇ ᑭᐅᑦᓯᐊᓚᐅᕐᒪᒍ 

ᐊᐱᖅᑯᑕᐅᓚᐅᖅᑎᑉᓗᒍ ᑭᐅᔾᔪᑎᖏᑦ ᐃᒻᒪᖄ 

ᑭᐅᒃᑲᓐᓂᕈᒪᓐᓂᖅᐸᒍ ᒪᓕᒐᓕᐅᖅᑎᐅᖃᑎᒪ, 

ᖃᓄᐃᑦᓴᖏᒃᑯᕕᑦ, ᐃᑦᓯᕙᐅᑖᖅ, ᑖᓐᓇ 

ᐱᒋᐊᒃᑲᓐᓂᖁᒐᓗᐊᖅᐸᕋ ᑭᐅᔾᔪᑎᓚᐅᖓᓂᒃ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᑕᐃᒃᑯᐊ ᐃᓄᓕᕆᔨᒃᑯᑦ 

ᑲᑎᒪᖃᑎᒋᖃᑦᑕᓕᖅᑕᕗᑦ ᖃᓄᐃᒻᒪᑦ 

ᑕᐃᒪᐃᓕᖓᒐᔭᕐᒪᖔᖅ. ᒪᐅᓇᑐᐃᓐᓇᖅ 

ᐅᖃᐅᓯᐅᔪᑕᖃᓲᖑᕗᖅ ᐃᓄᓕᕆᔭᐅᓂᕐᒧᑦ 

ᐸᕐᓇᐅᑎᒃ ᓯᒃᑭᓕᐅᓲᖑᓂᖏᓐᓂᒃ 

ᐃᒡᓗᓕᕆᔨᒃᑯᓐᓄᑦ ᐊᑎᓕᐅᖅᓯᒪᔪᓂᒃ, ᑭᓯᐊᓂ 

ᑭᓱᑭᐊᖅ ᐱᔾᔪᑎᒋᓪᓗᒍ ᐋᑕᐅᖏᓪᓚᕿᕙᒻᒪᑕ 

ᐃᒡᓗᓕᕆᔨᒃᑯᓐᓄᑦ. ᑕᒪᓐᓇ ᖃᐅᔨᓇᓱᓕᖅᐸᕗᑦ 

ᑭᓱᒥᒃ ᐱᔾᔪᑎᖃᖅᑐᓂ ᑕᐃᒪᐃᑉᐸᒻᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᑕ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

ᓄᖅᑲᖅᑎᓐᓂᐊᖅᐸᕐᒪ ᐊᐱᖅᑯᑕᐅᓯᒪᔪᒥᒃ 

ᐅᑎᖅᑕᕈᒪᓐᖏᓐᓇᒪ ᐊᐱᖅᑯᑕᐅᓐᓂᖅᐸᑦ. ᑕᕝᕙᓂ 

ᐸᕐᓇᐅᑎᔅᓯᓐᓂ ᓄᓇᕘᑦ ᐃᒡᓗᓕᕆᔨᕐᔪᐊᒃᑯᑦ 

ᑐᒃᓯᕋᐅᑎᖓᑦ ᐊᕐᕌᒍᖏᓐᓄᑦ 2017-2020. 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᔪᖃᕐᒪᑦ 

“ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᐊᒡᒍᖅᑐᖅᓯᒪᓂᕐᒥ 

ᐃᓄᐃᑦ ᑲᑐᔾᔨᖃᑎᒌᖏᑦ ᐃᓚᐅᓂᖏᓐᓂᒃ 

ᓴᓇᔭᐅᑎᓪᓗᒍ ᐃᒡᓗᓕᕆᓂᕐᒧᑦ ᐊᐅᓚᔾᔭᐃᓂᕐᒧᑦ 

ᐸᕐᓇᐅᑎᒃ.” ᖃᓄᕐᖑᓇ ᑐᕌᒐᖃᖅᖢᓂ ᑕᐃᒪᓐᓇᒃ 

ᑐᑭᓯᑎᒋᐊᒃᑲᓐᓂᓐᖓ ᑕᒪᑐᒥᖓ ᑐᓐᖓᕕᒃᑯᓪᓗ 

ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᑦ, ᖃᓄᖅ 

ᑐᕌᒐᖃᖅᖢᓂ ᑖᓐᓇ ᑎᑎᕋᖅᓯᒪᕙ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐊᐱᖅᑯᑕᐅᖅᑲᐅᔫᒐᓗᐊᖅ, ᑭᓯᐊᓂ 

ᑐᑭᓯᒋᐊᒃᑲᓐᓂᕈᒪᒐᕕᑦ ᑐᑭᓯᐅᒪᑦᑎᐊᕆᐊᖃᖅᖢᑕᓗ. 

ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ, ᐊᒻᒪᓗ ᒪ’ᓈᖅᖢᒍ ᑖᔅᓱᒥᖓ  

ᑐᑭᓯᒋᐊᒃᑲᓐᓂᕈᐊᕐᒪᑦ. ᐃᑦᓯᕙᐅᑖᖅ, ᑖᓐᓇ 

ᑐᑭᖃᖅᑐᖅ ᑖᒃᑯᐊ ᐅᖃᐅᓯᕇᓐᓇᖅᓯᒪᒐᑦᑎᒍ ᑕᐃᒻᓇ 

ᐸᕐᓇᒍᑎᒋᓂᐊᒃᑲᕗᑦ ᐃᒡᓗᓕᕆᓂᖅ ᐱᔾᔪᑎᒋᓗᒍ 

ᑕᐃᑦᑕᒃᑲᕗᓂᓛᒃ ᐃᒡᓘᑉ ᐃᓗᐊᓂ ᒐᕙᒪᐅᓪᓗᑕᓘᓐᓃᑦ 

(ᑐᓵᔨᑎᒍᑦ) ᑎᑎᖅᑐᒐᐅᑦ ᖃᓄᖅᑑᕐᓂᕐᒧᑦ 

ᐃᒡᓗᕆᓂᕐᒥ. (ᑐᓵᔨᒃᑰᖏᑦᑐᖅ) ᑕᐃᒪ 

ᐸᕐᓇᑦᑕᐅᑎᓪᓗᒍ ᑖᒃᑯᐊ ᐱᓕᕆᖃᑎᒋᓚᐅᕋᑉᑎᒍ 

ᐱᔭᕆᐊᖃᓚᐅᕋᑉᑎᒍᓗᐃᓛᒃ ᑎᒥᖁᑎᒋᔭᖏᑦ ᐃᓄᐃᑦ 

ᑕᒫᓂ ᐅᑭᐅᖅᑕᖅᑐᒥ ᓄᓇᕗᒻᒥ ᑲᑐᔾᔨᖃᑎᒌᒋᔭᐅᔪᑦ 

ᐊᕕᑦᑐᖅᓯᒪᔪᓂ ᓲᕐᓗ ᕿᑭᖅᑖᓘᑉ ᐃᓄᐃᑦ  

ᑲᑐᔾᔨᖃᑎᒌᓐᓂᖏᑦ ᐅᕝᕙᓘᓐᓃᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᑦ ᐊᒻᒪᓗ ᖁᑉᓯᓐᓇᖅᓴᖅ ᐊᓯᐊᒍᑦ ᑕᐃᒃᑯᐊ 

ᓄᓇᕗᑦ ᑐᓐᖓᕕᒃᑯᑦ. ᐊᒡᓛᑦ ᑖᒃᑯᐊ ᑲᓇᑕᓗᒃᑖᒥ 

ᑭᒡᒐᖅᑐᐃᔪᑦ ᐃᓄᐃᑦ ᑕᐱᕇᑦ ᑲᓇᑕᒥ. ᑖᒃᑯᐊ ᑎᒥᐅᔪᑦ 

ᐅᕙᒍᓪᓗ ᐱᓕᕆᖃᑎᒌᒋᐊᖃᓚᐅᕋᑉᑕ 

ᐱᓕᕆᖃᑎᒌᖏᓐᓇᕐᓂᐊᖅᖢᑕᓗ ᑕᐃᔅᓱᒪ 

ᐸᕐᓇᒍᑕᐅᔪᐊᕆᔭᐅᔫᑉ ᓇᓗᓇᖅᑐᖅᑕᐅᓯᒪᔪᑦ ᓱᓇᑦ 

ᑲᒪᒋᔭᐅᓪᓚᕆᒋᐊᖃᕐᒪᖔᑕ ᖃᐅᔨᓴᖅᑕᐅᓗᑎᒃ 

ᕿᓂᕐᓗᑎᑦ ᖃᓄᖅᑑᕈᑎᒋᔭᐅᔭᕆᐊᖅ. ᓇᐃᓈᕐᓗᒍ 

ᑖᒃᑯᐊ ᐱᓕᕆᖃᑎᒋᑦᑕᕋᑉᓯᒍ 

ᐱᓕᕆᖃᑎᒌᓐᓇᕐᓂᐊᕋᑉᑎᒍᓗ ᐃᓄᐃᑦ ᑎᒥᖁᑎᖏᑦ. 

ᑕᐃᓐᓇ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᔭᖓ 

ᑕᕝᕘᓇ ᐅᕙᑉᑎᓐᓂ ᐃᓚᐅᓂᖃᖅᐳᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. ᒥᔅᑐ 

ᓲᔪᖅ. 
 

ᓲᔪᖅ: ᖁᔭᓐᓇᒦᒃ. ᑕᒪᑐᒥᖓ 

ᐱᕕᖃᖅᑎᑕᐅᒃᑲᓐᓂᕋᒪ. ᑕᕝᕗᖓ 

ᑲᔪᓯᒃᑲᓐᓂᐊᕐᔪᒡᓗᖓ ᓇᐃᑦᑐᑯᓗᖕᒥᒃ 

ᐅᖃᐅᓯᖃᕐᓂᐊᕋᒪ. ᑕᕝᕙᓂ ᓱᓕ ᐊᐱᖅᑯᑎᒋᖃᑖᖅᑕᒪ 

ᐃᓚᖓᓂ ᐅᖃᖅᓯᒪᔪᖃᕐᒥᖕᒪᑦ ᑕᒪᒃᑯᐊ 

ᓴᓇᔭᐅᓂᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᑕ ᑲᓇᑕᒥᐅᓄᑦ 

ᐃᒡᓗᓕᕆᓂᕐᒧᓪᓗ ᐅᐸᓗᖓᐃᔭᐅᑏᑦ ᐸᕐᓇᐅᑏᑦ 

ᐱᔭᕇᖅᑕᐅᓂᐊᕐᒪᑦ ᐅᑭᐊᒃᓵᖓᓂ 2017. 

ᖃᓄᐃᑦᑐᓂᒃ ᓄᓇᕗᑦ ᑐᓐᖓᕕᒃᑯᑦ ᑮᓇᐅᔭᑎᒍᑦ 

ᐃᑲᔪᖅᑐᐃᔾᔪᑎᖃᖅᐸᑦ ᐃᒡᓗᑖᕆᐊᖃᖅᑐᑦ 

ᐱᔾᔪᑕᐅᓪᓗᑎᒃ? ᖃᓄᖅ ᑖᓐᓇ ᑐᕌᒐᖃᖅᐸ? ᑕᒪᑐᒥᖓ 

ᑐᑭᓯᑎᒋᐊᒃᑲᓐᓂᕈᓐᓇᖅᐱᓐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᓐᓇ ᑮᓇᐅᔭᒥᒃ ᐊᐱᕆᑎᓪᓗᒍ ᐊᒻᒪᓗ 

ᐅᕙᒍᑦ ᑲᒪᓐᖏᑕᑦᑎᓐᓂ ᑐᓐᖓᕕᒃᑯᓐᓂᒃ ᖃᓄᖅ 

ᑮᓇᐅᔭᓂᒃ ᐃᑲᔪᕐᓂᐊᖅᐹᑦ, ᑖᓐᓇ ᑭᐅᔪᓐᓇᖏᓇᒃᑯ. 

ᐅᕙᓂᓕ ᒐᕙᒪᒃᑰᔪᒍᑦ ᓇᒻᒥᓂᖅ ᐊᐅᓚᑕᑦᑎᓂᒃ 

ᑮᓇᐅᔭᖁᑎᑦᑎᓐᓂᒃᓗ ᐊᒻᒪᓗ ᑐᑦᓯᕋᖅᑕᒐᑦᑎᓐᓂᒃ  

ᒐᕙᒪᑐᖃᒃᑯᑦᓂᒃ ᑲᓇᑕᒥ ᑕᐃᒃᑯᐊ 

ᐃᒡᓗᓕᕆᔨᕐᔪᐊᒃᑯᓐᓂᑦ. ᑖᒃᑯᑎᒎᓇᖅ 

ᑮᓇᐅᔭᖅᑑᑎᒋᓂᐊᒃᑲᑎᓐᓂᒃ ᑐᔅᓯᕋᐅᑎᖃᖅᐸᒃᑲᑉᑕ. 

ᑐᓐᖓᕕᒃᑯᑦ ᑖᓐᓇ ᑭᐅᓂᖅ ᐊᔪᕋᒃᑯ ᐅᕙᑉᑎᓐᓄᑦ 

ᐊᑦᑐᐊᖏᒻᒪᑦ ᑮᓇᐅᔭᖅᑕᖃᕆᐊᖃᕐᓂᖓ 

ᑐᓐᖓᕕᒃᑯᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓲᔪᖅ. 
 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓄᒃᑎᑑᖓᔪᖅ ᐊᑐᐊᑐᐃᓐᓇᕋᒃᑯ,  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒻᒪᖅᓯᒪᖅᑰᕐᒪᖔᓯᑦ. ᐃᓚᖏᓂᒃᑯᐊ 

ᑕᒻᒪᖅᓯᒪᖃᑦᑕᕐᒪᑕ.  

 

ᐆᒥᖓ ᓇᐃᓈᕐᓗᒍ 

ᐃᑲᔪᖅᑐᐃᔾᔪᑎᖃᕆᐊᖃᒃᑲᓐᓂᕈᒪᒐᒪ ᑕᐃᒃᑯᐊ 

ᐊᑭᓕᒃᓵᓗᐃᑦ ᐱᔾᔪᑎᒋᓪᓗᒋᑦ, ᐊᑮᑦᑐᖃᖃᑦᑕᖅᑐᐃᑦ 

ᑕᐃᒃᑯᐊ ᐊᑮᑦᑐᕐᔪᐊᖃᑦᑕᓲᖑᒐᑦᑕ ᑮᓇᐅᔭᒃᓴᖅᑖᕋᑦᑕ 

ᑕᐃᒪ ᐆᒥᖓ ᐊᑭᓖᔭᕆᐊᖃᖅᖢᑕ. ᑖᓐᓇ 

ᑐᓂᓯᒪᓲᕆᒐᑦᑎᒍ ᓂᐅᕕᕈᒪᓂᐅᑉ ᒪᓕᒃᖢᒍ 

ᒪᓐᓇᓕᖃᐃ ᓲᕐᓗ ᕼᐋᒪᓚᒃᑯᓐᓂ ᐃᖅᑲᓇᐃᔭᕈᒪ, 

ᐃᖅᑲᓇᐃᔭᖅᑐᓪᓗ ᐃᒥᖅᑕᖅᑏᑦ ᑕᒪᒃᑯᐊ ᐱᓕᕆᕝᕖᑦ. 

ᐊᓯᖏᓐᓂᓪᓗ ᑕᒪᒃᑯᐊ ᐃᖅᑲᓇᐃᔭᖃᑦᑕᖅᑐᑦ 

ᑮᓇᐅᔭᒃᓴᖏᑎᒍᑦ ᐲᖅᓯᕕᐅᖃᑦᑕᖔᖅᐸᑕᖃᐃ ᑖᒃᑯᐊ 

ᓲᕐᓗ ᓯᒃᑭᓕᐅᖅᑕᐅᓂᐊᓕᖅᐸᑦ ᕼᐋᒪᓚᒃᑯᓐᓂᒃ 

ᐃᖅᑲᓇᐃᔭᕐᓗᓂ. ᑕᐃᓐᓇ ᐊᑭᓕᕆᐊᖃᖅᑕᖓ 

ᑕᕝᕙᓐᖓᑦ ᐲᖅᑕᐅᕙᒌᖅᖢᓂ ᑕᐃᒪᓐᓇᖃᐃ ᑕᒪᓐᓇ 

ᐊᑮᑦᑐᖅ ᐅᓄᖅᓯᕙᓪᓕᐊᓐᖏᓐᓂᖅᓴᐅᔪᓐᓇᖅᐳᖅ? 

ᑕᒪᑐᒥᖓᖃᐃ ᑐᑭᓯᑎᒋᐊᕈᓐᓇᖅᐱᖓ. ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ, ᐊᒻᒪᓕᓗ ᒪ’ᓈᕐᓚᑭᐊᖅ 

ᐊᐱᖅᑯᑎᑦᓯᐊᔫᒻᒪᑦ ᑖᓐᓇ.  
 

ᑖᓐᓇ ᐱᓕᕆᔪᕆᓛᒃ ᐃᒡᓗᒥᒃ ᐊᑐᖅᑐᐊᖅᑎᐅᔪᖅ 

ᐃᒡᓗᓕᕆᔨᒃᑯᑦ ᐃᒡᓗᖁᑖᓃᖦᖢᓂ, ᓲᕐᓗ 

ᐃᒥᖅᑕᖅᑎᐅᒍᓂ ᐊᓯᖏᑦ ᖃᓄᐃᑦᑐᑐᐃᓐᓇᕐᒥᒃ 

ᕼᐋᒻᓚᒃᑯᓐᓂ ᐱᓕᕆᔨᐅᒍᓂ ᐅᕝᕙᓘᕝᕙ ᓇᓂ 

ᓇᓕᐊᓐᓂᒃ ᐱᓕᕆᕝᕕᒻᒥᒃ ᑕᐃᑲᓂ ᓄᓇᓕᓐᓂ. 

ᑕᒪᓐᓇ ᐊᑐᕈᐊᕈᒥᐅᒃ ᐃᒡᓗᒥᓄᑦ ᐊᑭᓕᖅᓱᐃᔾᔪᑎᒥᒃ 

ᑕᕝᕘᓇ ᑮᓇᐅᔭᖅᑖᕆᑦᑕᖓᓂᒃ ᐲᖅᑕᐅᑕᕐᓗᓂ 

ᐃᒡᓗᒧᑦ ᐊᑭᓕᐅᑎᒋᔪᒪᔭᓂ ᑖᓐᓇ ᐊᖏᖃᑎᒌᖕᓂᒃᑯᑦ 

ᐱᓕᕆᔪᕐᓗ ᑖᓐᓇ ᐊᒻᒪᓗ ᐃᒡᓗᓕᕆᔨᐊᓛᒃᑯᑦ 

ᐱᓕᕆᖃᑎᒌᒡᓗᑎᒃ ᐋᖅᑮᒍᓐᓇᑦᓯᐊᖅᑐᖅ ᑖᓐᓇ 

ᐱᓕᕆᔪᖅ ᓇᖕᒥᓂᖅ. Payroll deduction-

ᖑᓂᕋᒃᑲᕗᑦ ᑕᐃᑲᓐᖓᑦ ᑮᓇᐅᔭᑦᓴᖓᓂᒃ 

ᐲᔭᖅᑕᐅᓗᓂ ᐊᑮᑦᑐᕐᒥᓄᑦ ᐃᓕᐅᕋᐃᕙᓪᓕᐊᔪᒪᒍᒥ 

ᐃᕼᐅᒪᒃᕼᐅᑦᓯᐊᖅᑐᑦ ᐱᓕᕆᔪᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ, 

ᒥᔅᑐ ᐅᑲᓕᖅ. 
 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑖᒃᑯᐊ 

ᐃᓚᖏᑦ ᐊᐱᖅᑯᑕᐅᕙᖅᑲᐅᔫᒐᓗᐊᑦ 

ᓂᕈᐊᖅᑕᐅᖃᑎᒋᓯᒪᔭᓐᓄᑦ ᑭᐅᔾᔪᑎᖏᑦ ᕿᒥᕐᕈᓪᓗᒋᑦ 

ᐊᐱᕆᒃᑲᓐᓂᕈᒥᓇᖅᑑᔮᖅᑰᕐᒪᑕ ᖃᓄᐃᓐᖏᑉᐸᑦ ᑕᐃᒫᒃ 

ᑖᒃᑯᐊ. ᐱᓗᐊᖅᑐᒥᖃᐃ ᑖᒃᑯᐊ ᑐᖑᔪᖅᑑᓂᕋᖅᑕᐅᔪᑦ 

ᐸᕐᓇᑕᐅᓯᒪᔪᑦ ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ.  
 

ᑖᓐᓇ ᓯᕗᓪᓕᖅᐹᖑᖃᑎᒋᑲᐃᓐᓇᕈᒪᔭᕋ ᓇᒻᒪᓐᖑᐊᓕᒃ 

22 ᑖᒃᑯᐊᒎᖅ ᐃᑲᔫᑕᐅᕙᑦᑐᑦ ᐃᖅᑲᓇᐃᔭᖅᑎᑦᑎᓐᓄᑦ 

ᒐᕙᒪᒃᑯᓐᓄᑦ ᕿᒥᕐᕈᔭᐅᒃᑲᓐᓂᕐᓂᐊᕐᖓᑕ. 

ᐊᕐᕌᒍᓪᓗᐊᕌᓗᒻᒥᓪᓗ ᓱᓕ 

ᕿᒥᕐᕈᔭᐅᒃᑲᓐᓂᑐᐃᓐᓇᕐᓂᐊᖅᑐᑎᒃ, ᐊᓪᓛᓪᓗ 

ᐅᖃᖅᓯᒪᓇᑎᒃ ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ ᑖᓐᓇ 

ᐊᓂᒍᖅᓯᒪᓕᖅᑎᓪᓗᒍ.  

 

ᐊᑯᓂᕈᓗᒃ ᑖᓐᓇ $400 ᐃᓕᓚᐅᖅᓯᒪᒐᑦᑎᒍ ᐊᕐᕌᒍᑦ 

ᖁᓕᐅᓗᐊᓕᖅᑐᓂᖅᑲᐃ. ᑕᐃᔅᓱᒪᓂᓐᓂᑦ ᑕᒪᒃᑯᐊ 

ᑭᓱᓕᒫᑦ ᐅᖅᓱᐊᓗᐃᑦ ᐃᓪᓗᖃᕋᓱᓐᓃᑦ 

ᐊᑭᑦᑐᖅᓯᒪᓕᖅᑐᑎᒃ ᑖᓐᓇ ᓱᕐᕋᓚᐅᖅᓯᒪᒐᓂ. 

ᖃᖓᓕᑭᐊᕐᖓᐃᑦ ᑖᓐᓇ ᐱᔭᕇᖅᑕᐅᔫᒥᓛᕋᓗᐊᖅᑲ 

ᓇᒻᒥᓂᓕᓐᓂᒃ ᐃᑲᔪᒃᑲᓐᓂᕋᓱᒋᐊᖃᕋᓗᐊᕋᑦᑕ? 

ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᓐᓇ ᐊᐱᖅᑯᑎᖓᓄᑦ ᓇᐃᓈᕐᓗᒍ, 

ᑕᒫᓂ ᐅᑭᐅᒃ ᒪᕐᕉᒃ ᐃᓗᐊᓂ ᑕᒪᓐᓇ 

ᑲᒪᒋᐊᓂᒃᑕᐅᕼᐃᒪᓂᐊᕐᓂᖓᓂᒃ ᓂᕆᐅᒋᔭᖅᐳᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐅᑲᓕᖅ. 
 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑖᓐᓇᓗ 

ᐃᓚᖓᑦ ᑕᑯᕚᓪᓗᖅᑲᐅᒻᒥᔭᕋ 

ᐅᖃᖅᓯᒪᓐᖏᑦᑎᐊᖅᑐᕐᓕ. ᐊᑯᓂᕈᓗᒃ 

ᐅᖃᖃᑦᑕᖅᓯᒪᒐᓗᐊᕋᑦᑕ 

ᓇᒻᒥᓂᖃᖅᑎᑦᑎᒃᑲᓐᓂᕈᒪᒐᓗᐊᕋᑦᑕ ᓄᓇᕗᓕᒫᒥ, 

ᑖᒃᑯᐊᓗ ᐃᓪᓗᖃᒡᒐᐸᑦᑐᑦ 

ᐃᑲᔪᖅᑕᐅᕕᔾᔪᐊᕈᓐᓇᖅᑐᑎᒃ ᓇᒻᒥᓂᖅᑖᒃᑲᓐᓂᕈᑦᑕ 

ᑕᒪᒃᑯᓂᖓ ᐃᓪᓗᓂᒃ ᐊᑐᖅᐸᑦᑐᓂᒃ.  
 

ᖃᐅᔨᒪᔪᖓ ᐅᓂᒃᑳᕐᕕᐅᓐᖑᐊᕐᓂᐊᕐᒥᔪᖓ 

ᐆᑦᑐᕋᓚᐅᖅᓯᒪᔪᐃᒡᒎᖅ, ᑭᓯᐊᓂ ᑕᑯᓐᓈᓕᖅᑐᒍ 

ᐅᓪᓗᒥ ᐃᖅᑲᓇᐃᔮᒐᓚᐅᓕᖅᑐᑦ ᓄᓇᕗᒻᒥ ᐊᒻᒪᓗ 

ᑕᐃᒃᑯᐊ ᓄᓇᓕᕋᓛᓂᑦ ᐊᓪᓛᑦ ᐱᓂᖅᓴᐅᓕᖅᑐᑦ, 

ᕼᐋᒻᓚᒃᑯᓐᓂᑦ ᐃᖅᑲᓇᐃᔭᖅᑐᑦ 

ᐃᑦᑐᐊᕿᔪᓐᓇᖅᓯᔪᑦ ᓇᒻᒥᓂᖃᕈᑎᒃ 

ᐃᑲᔫᑎᐅᔪᓐᓇᕕᔾᔪᐊᖅᑐᓂᒃ. ᑕᒪᒃᑯᐊ 

ᑕᑯᓐᓈᓕᖅᑐᒋᑦ ᑕᐃᒃᑯᐊ ᐊᑐᓚᐅᖅᓯᒪᔭᕗᑦ 

ᐃᓪᓗᔅᓴᓂᑦ ᑐᓂᓯᖃᑦᑕᕐᓂᖅ 

ᕿᒥᕐᕈᔭᐅᒃᑲᓐᓂᕈᒥᓇᐅᒍᓗᐊᖅ ᑲᔪᓯᑦᑎᐊᖁᓪᓗᒍ.  

ᑕᒪᒃᑯᓂᖓ ᓴᓇᔪᓐᓇᕐᖓᑕ ᐃᓄᐃᑦ 

ᐊᔪᓐᖏᑦᑎᐊᕋᓗᐊᕐᖓᑕ, ᖃᐅᔨᒪᒐᑦᑕᓗ 

ᐱᔭᕇᖅᓯᒪᓪᓗᑎᒃ ᑕᒪᒃᑯᓂᖓ. ᑕᒪᓐᓇ ᖃᖓ  

ᐊᓚᒃᑲᖅᑎᑕᐅᒃᑲᓐᓂᓛᖅᑲ? ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ. 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐊᒻᒪᓗ ᒪ’ᓇᖅᖢᒍ ᐊᐱᖅᑯᑎᖓᓂᒃ.  

ᑖᓐᓇ ᐊᐱᖅᑯᑎᖓ ᑕᐃᑰᓇ ᐃᒡᓗᖃᖅᑎᑦᓯᓂᕐᒥᒃ 

ᓇᖕᒥᓂᖅᑖᖅᑎᑦᓯᑦᑕᕐᓂᕐᒥᒃ ᑕᕝᕙᓂ 

ᐸ’ᓇᒍᑕᐅᓂᐊᖅᑐᒥ 

ᑕᑯᖃᑕᐅᔪᒃᕼᐊᐅᖃᑕᐅᕼᐃᒪᓂᐊᖅᑐᓂ, 

ᑕᑯᔭᐅᖃᑕᐅᔫᓪᓗᐊᕐᓂᐊᖅᖢᓂ ᖃᓄᖅ 

ᓇᖕᒥᓂᖃᖅᑎᑦᓯᔪᒪᓂᕐᒧᑦ ᐱᔫᒥᕼᐋᕆᒃᑲᓐᓂᕐᓂᕐᒥᒃ 

ᐃᑲᔪᖅᑐᖅᑐᐃᒋᐊᒃᑲᓐᓂᕐᓂᕐᒥᒃ ᖃᓄᖅ 

ᐸ’ᓇᒍᑎᖃᖅᐱᑕ, ᓇᐃᑦᑐᒥᒃ ᑭᐅᔾᔪᑎᒋᔫᓪᓗᐊᒐᕋ 

ᑕᒪᓐᓇ. ᕼᐆᕐᓗ ᑕᐃᒃᑯᐊ ᕼAP program-

ᖑᓚᐅᖅᕼᐃᒪᔪᑦ ᑕᒪᓐᓇ 

ᑕᑯᒋᐊᒃᑲᓐᓂᖃᑕᐅᕼᐃᒪᓂᐊᖅᑕᕗᑦ ᑖᓐᓇ 

ᐊᑐᖅᑐᒃᓴᓄᑦ ᐸᕐᓇᐅᑎ ᐃᓗᐊᓃᖃᑕᐅᕼᐃᒪᓂᐊᖅᑐᖅ 

ᑕᒪᓐᓇ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ. 
 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᑐᓴᕐᓂᑦᑑᒐᓗᐊᖅ ᕿᒥᕐᕈᔭᐅᓂᐊᖅᑐᖅ, ᑭᓯᐊᓂ 

ᑕᐅᕗᖓᓕᒫᖅ ᕿᒥᕐᕈᔫᔮᓕᕋᑦᑕ. ᖃᖓᓕᑭᐊᕐᖓᐃ 

ᐋᖅᑭᓱᖅᓯᒪᔪᒥᒃ ᑕᑯᑎᑕᐅᓛᕋᓗᐊᖅᑭᑕ? ᑕᒪᓐᓇ 

ᑎᒍᒥᐊᕋᑦᑎᒍ, ᐸᕐᓇᐃᔨᑐᐃᓐᓇᐅᔪᒪᓐᖏᓐᓇᒪᓕ 

ᑕᕝᕙᓂ ᐃᑲᔪᕈᒪᒐᒪ ᓄᓇᖅᑲᑎᓕᒫᑦᑎᐊᑎᓐᓄᑦ 

ᓇᒥᓕᒫᖅ ᓇᒻᒥᓂᖃᕈᒪᔪᑯᓗᓐᓂᒃ. ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑎᑕᐅᔫᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑕᐃᒪ ᐅᕙᑦᓯᐊᖅ ᑭᐅᒐᒃᑯ ᑕᒪᓐᓇ 

ᑕᑯᔭᐅᖃᑕᐅᒻᒪᑦ, ᑕᑯᔭᐅᖃᕼᐃᐅᑎᔭᐅᓂᐊ’ᒪᑦ 

ᐸ’ᓇᒍᑎᒋᓂᐊᒃᑲᑦᑎ’ᓂ. ᐅᕙᖓ ᑭᐅᔪᓐᓇᓐᖏ’ᓇᒪ 

ᖃᖓᒎᖅ ᑕᒪᓐᓇ ᐃᓂᓪᓚᒃᕼᐃᒪᔪᒥᒃ 

ᑕᑯᑎᑦᑑᓪᓗᐊᕋᔭᕐᒪᖔᑦᑎᒍ. ᐄ, 

ᐊᖏᖃᑎᒋᓪᓚᕆᒃᑲᓗᐊᖅᐸᕗᑦ ᑕᐅᕗᖓ 

ᐸ’ᓇᐃᓃᓐᓇᒥᐊᑦᓈᒥᒃ ᑲᔪᕼᐃᐅᔭᒥᐊᖅᑐᒥᒃ 

ᐸ’ᓇᐃᕈᑎᐅᖏᓐᓇᒥᐊᖅᑐᔾᔪᐊᒥᒃ 

ᐱᔪᒪᓐᓇᓐᖏᑦᑑᒐᓗᐊᖅ. 

ᑭᓯᐊᓂ ᐃᒻᒪᖄ ᖃᓄᐃᒃᓴᓐᖏᒃᑯᕕᑦ ᐃᑦᓯᕙᐅᑖᖅ, 

ᑐᑉᓕᕆᔭᕋ ᐃᓚᕼᐃᔪᒪᓐᓂᖅᐸᑦ ᑖᒃᕼᐅᒪ 

ᐊᐱᖅᑯᑎᖓᓄᑦ ᑭᐅᔾᔪᑎᒋᓂᐊᒃᑲᑎ’ᓂᒃ 

ᑭᐅᖁᒐᓗᐊᖅᖢᒍ. ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. 

 

ᐊᐅᓪᓚ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ, ᐊᐱᖅᓱᖅᑐᖅ. (ᑐᓵᔨᑎᒍᑦ) 

ᕿᒥᕐᕈᓇᒃᖢᑎᒍᑦ ᑖᒃᑯᐊ ᐃᒡᓗᑭᒃᓴᕐᓂᖅ ᑕᒪᒃᑯᐊ 

ᓄᓇᕗᒥ ᐃᖅᑲᓇᐃᔭᖅᑎᐅᔪᑦ ᐊᒻᒪᓗᑦᑕᐅᖅ ᑭᓱᑦ 

ᓇᓗᓇᐃᖅᑕᐅᓐᓂᕐᒪᖔᑕ ᐊᐅᓚᔾᔭᐃᒋᐊᕈᑏᑦ 

ᐃᓗᐊᓂ, ᐸᕐᓇᐅᑏᓂᓛᒃ ᐊᐅᓚᔾᔭᐃᒋᐊᕐᓂᕐᒧᑦ 

ᐸᕐᓇᐅᑎᒃᓴᐃᑦ ᐃᓗᐊᓂ. ᑖᒃᑯᐊ ᐸᕐᓇᐅᑏᑦ 

ᐋᖅᑭᒃᓱᐃᓇᓱᒃᑐᒍᑦ ᑕᒪᒃᑯᓂᖓ ᐃᓚᑰᓂᖏᓐᓂᒃ 

ᐃᒡᓗᓕᕆᓂᐅᑉ, ᓇᖕᒥᓂᖃᖅᑐᑦ 

ᐅᓄᓐᖏᓗᐊᕐᓂᖏᓐᓄᑦ ᓄᓇᕗᑦ ᐃᓗᐊᓂ, ᐊᒻᒪᓗ 

ᐅᓄᖅᓯᒋᐊᕈᒪᒐᑦᑎᒍ ᑖᒃᑯᐊ ᐊᑐᐃᓐᓇᐅᓂᕆᔭᖏᑦ 

ᐃᑲᔪᕈᓐᓇᕐᓂᐊᕐᒪᑕ ᓄᓇᕗᒻᒥᐅᑕᓂᒃ ᓇᖕᒥᓂᖅ 

ᐃᒡᓗᑖᕈᒪᓕᕐᓂᖅᐸᑕ, ᒐᕙᒪᒃᑯᑦ ᐱᓕᕆᕝᕕᖏᑦ 

ᑕᒪᒃᑯᐊ ᐃᑲᔪᕈᓐᓇᕐᓂᐊᕐᒪᑕ.  

 

ᐊᐅᓚᔾᔭᐃᒋᐊᕈᑎᓂ ᐸᕐᓇᐅᑏᑦ ᑖᒃᑯᐊ 

ᐅᐸᓗᖓᐃᔭᐅᑎᖑᓂᕋᓗᐊᖃᑦᑕᓐᖏᑕᕗᑦ, 

ᐊᐅᓚᔾᔭᐃᒋᐊᕈᑎᓄᑦ ᐸᕐᓇᐅᑎᐅᓂᕋᕋᑦᑎᒍ. 

ᖃᖓᒃᑯᑦ ᐃᖅᑲᓇᐃᖅᑕᐅᓯᒪᔭᕆᐊᖃᕐᒪᖔᑕ 

ᑎᑎᕋᖅᓯᒪᓪᓗᑎᒃ, ᖃᓄᖅ 

ᐃᖅᑲᓇᐃᔭᖅᑕᐅᓂᐊᕐᒪᖔᑕ ᑎᑭᑉᐸᓪᓕᐊᑎᓪᓗᒋᑦ. 

ᑖᒃᑯᐊ ᓇᓗᓇᐃᖅᑕᐅᓯᒪᔪᑦ 60-ᔪᑦ ᐃᒡᓗᓕᕆᓂᕐᒧᑦ 

ᐱᔭᕇᖅᓯᓯᒪᓕᕋᑦᑕ ᓇᓗᓇᐃᖅᓯᓯᒪᓕᕋᑦᑕ 

ᓯᕕᑭᑦᑐᓄᑦ ᐊᑐᖅᑕᐅᓂᐊᖅᑐᓄᑦ ᐊᕐᕌᒍᓄᑦ 

ᐱᖓᓱᓄᑦ, ᐊᑯᓐᓂᖅᓱᖅᑐᑦ ᐊᕐᕌᒍᓂᑦ ᐱᖓᓱᓂᒃ 

ᑕᓪᓕᒪᓄᑦ, ᓯᕕᑐᔪᒧᑦ ᐊᑐᖅᑕᐅᓂᐊᖅᑐᑦ ᐊᕐᕌᒍᓄᑦ 

ᑕᓪᓕᒪᓂᒃ ᖁᓕᓄᑦ ᑎᑭᐅᑎᓯᒪᓪᓗᑎᒃ.  

 

ᑕᒪᒃᑯᐊ ᐊᐅᓚᔾᔭᒃᑕᐅᓂᐊᖅᑐᑦ ᕿᓂᕐᓂᐊᖅᑐᑦ 

ᖃᓄᐃᓕᐅᕈᑕᐅᓂᐊᕐᒪᖔᑕ ᓯᕕᑭᑦᑐᒧᑦ ᐊᕐᕌᒍᒥᒃ 

ᐊᑕᐅᓯᕐᒥᒃ ᐱᖓᓱᓄᑦ ᐱᓕᕆᔭᐅᓂᐊᖅᑐᖅ 

ᖃᓄᐃᓕᐅᕐᓂᐊᕐᒪᖔᑕ, ᓇᓗᓇᐃᖅᑕᐅᓯᒪᓪᓗᑎᒃ 

ᑭᓇᒃᑯᓪᓗ ᐱᓕᕆᕝᕕᖕᒧᑦ ᑲᒪᒋᔭᐅᓂᐊᕐᒪᖔᑕ 

ᓇᓕᐊᒡᓗ ᐱᓕᕆᕝᕕᒃ ᓯᕗᒃᑲᑦᑕᖅᑎᐅᓂᐊᕐᒪᖔᑦ 

ᐱᓕᕆᑎᓪᓗᒋᑦ. ᐊᒻᒪ ᓇᓕᐊᑦ ᐱᓕᕆᕝᕖᑦ  

ᐱᓕᕆᖃᑎᒋᔭᐅᓂᐊᕐᒪᖔᑕ ᐊᕐᕌᒍᒥᒃ 

ᓯᕗᓪᓕᖅᐹᒥᒃ, ᑐᑉᓕᐊᓂᓗ, ᐱᖓᔪᖓᓂᓪᓘᓐᓃᑦ. 

 

ᐊᒻᒪᑦᑕᐅᖅ ᐃᓚᖓᑦ ᑕᐃᒃᑯᐊ ᐃᒪᓐᓇᐃᓕᐅᕈᒪᔪᒍᑦ 

ᑭᐅᔪᒪᓪᓗᑎᒍᑦ ᑕᐃᒃᑯᐊ ᐃᓗᐊᓂ ᐃᒡᓗᓕᕆᓂᐅᑉ  

ᐃᓗᐊᓂ, ᐃᖅᑲᓇᐃᔭᖅᑏᑦ ᐃᒡᓗᑖᕆᓐᖏᑕᖏᑦ 

ᑕᐃᒃᑯᑑᖑᓐᖏᑦᑐᑦ, ᓄᓇᕗᒻᒥᓗ ᓇᖕᒥᓂᖃᖅᑐᑦ 

ᐃᒡᓗᒥᒃ. ᑕᐃᒃᑯᐊ ᐃᓐᓇᐃᓪᓗ ᐸᖅᑭᔭᐅᔭᕆᐊᓖᑦ, 

ᓅᑦᑐᓐᓇᓗᐊᓐᖏᑦᑐᓪᓗ. 

 

ᐃᓱᒪᒥᒍᓪᓗ ᐃᓕᖅᑯᓯᕐᓗᑦᑐᒃᑯᕖᑦ. ᑕᒪᒃᑯᐊ 

ᐸᕐᓇᐅᑎᑦᑕ ᐃᓗᐊᓂ ᓇᓗᓇᐃᖅᓯᒋᐊᕐᓗᑕ 

ᑕᒪᒃᑯᓂᖓ ᓇᖕᒥᓂᖅ ᐃᒡᓗᑖᕋᓱᖕᓂᕐᒧᑦ 

ᐱᓕᕆᔾᔪᑎᓂᑦ ᓇᓗᓇᐃᖅᓯᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᒪᒥᐊᓇᖅ, ᐃᔅᓯᕙᐅᑕᖃᖅᑑᖅ, ᐊᐱᖅᑯᑎᒐ 

ᐳᐃᒍᖅᑕᐅᕙᓪᓚᐃᒻᒪᑦ.  

 

ᖃᖓᓕᑭᐊᕐᖓᐃ ᑖᒃᑯᓄᖓ ᓇᒻᒥᓂᖃᕈᒪᔪᓄᑦ 

ᑖᒃᑯᐊ ᐊᓚᒃᑲᐃᓛᕋᓗᐊᖅᑲᑦ 

ᐸᕐᓇᓯᒪᓐᖑᐊᑐᐃᓐᓇᓐᖏᑦᑐᓂᒃ? ᑖᓐᓇ ᓇᒻᒪᓕᒃ 

ᐸᕐᓇᐅᑎᖓᓂ 16 ᐅᖃᖅᓯᒪᓗᐊᕐᖓᑦ 

ᕿᒥᕐᕈᕙᓪᓕᐊᓂᐊᖅᑐᐃᒡᒎᖅ ᐃᑲᔫᑎᔅᓴᓂᒃ 

ᓇᒻᒥᓂᖃᕈᒪᔪᓄᑦ, ᑖᓐᓇᒎᖅ ᐊᕐᕌᒍᒥᑦ 

ᐱᔭᕇᓛᖅᐸᓪᓚᐃᒐᓗᐊᖅᑐᓂ ᕿᒥᕐᕈᕙᓪᓕᐊᓂᖅ. 

ᖃᖓᓕ ᓇᒻᒥᓂᖃᕈᒪᔪᑯᓗᐃᑦ ᓄᓇᕗᒻᒥᐅᑕᐃᑦ 

ᐊᑐᓚᐅᖅᑕᑎᓐᓂᑦ ᖁᕕᐊᓱᓚᐅᖅᑐᑦ ᑕᒪᒃᑯᓂᖓ 

ᑭᐅᔭᐅᓛᕋᓗᐊᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑕᐃᒪ ᑕᐃᓐᓇ ᐅᐊᑦᓯᐊᖅ 

ᑭᐅᔾᔪᑎᒋᓚᐅᕋᒃᑯ ᐅᑭᐅᒃ ᒪᕐᕉᒃ ᐃᓗᐊᓂ ᑖᓐᓇ 

ᓂᕆᐅᒋᕙᖅᐳᑦ, ᐱᖓᓱᑦ ᐅᖓᑕᐅᓐᓇᔭᓐᖏᑦᑐᖅ, 

ᒪᕐᕉᒃ ᐅᖓᑖᓄᐊᕋᕐᓂᖅᐸᑦ, ᐊᑕᐅᓯᕐᒥᒃ ᐱᖓᓱᓄᑦ 

ᐊᕐᕌᒍᑦ ᐃᓗᐊᓂ ᑕᕝᕙᓂ ᑕᐅᑐᒃᐳᒍᑦ 

ᐊᐱᖅᑯᑎᖓᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᑖᒃᑯᐊᓗᒎᖅ ᖃᐅᔨᓴᖅᑕᐅᒃᑲᓐᓂᓂᐊᕐᒥᒻᒪᑕ 

ᐃᖅᑲᓇᐃᔭᖅᑏᑦ ᐃᓪᓗᖃᖅᑎᑕᐅᕙᑦᑐᑦ 

ᒐᕙᒪᒃᑯᓐᓄᑦ. ᐊᐱᕆᔪᒪᔭᒃᑲ ᑖᒃᑯᐊ ᖃᑦᑎᓪᓕ 

ᖁᑦᑎᓂᖅᐹᒦᑦᑐᑦ ᐊᓪᓚᕝᕕᓖᑦ ᑕᒫᓂ $200,000 

ᐅᖓᑖᓃᕋᔭᑦᑐᑦ ᒐᕙᒪᒃᑯᓐᓄᑦ ᐃᓪᓗᖃᖅᑎᑕᐅᕙᑦ? 

ᖃᐅᔨᒪᔭᐅᕗᖃᐃ ᑕᒪᓐᓇ. ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᒃᑯᐊ ᓇᓗᓇᐃᕋᔭᖅᑕᕗᑦ, ᑭᕼᐃᐊᓂ 

ᑖᒃᑯᐊ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᒋᔭᖓ 

ᖃᐅᔨᒋᐊᕐᕕᒋᓚᐅᕐᓗᒍ ᑕᒪᑦᓱᒥᖓ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᐅᑲᓕᖅ. 

 

ᐅᑲᓕᖅ: ᑐᓴᕈᒪᓂᐊᖅᑯᖓ ᖃᐅᔨᓴᓚᐅᖅᑎᓪᓗᒋᑦ. 

ᐃᒫᒃ ᐊᓪᓚᑦᑎᖏᓪᓕᖃᐃ 

ᐃᑲᔪᖅᑕᐅᓂᖅᓴᐅᖔᖅᑲᑕ 

ᑮᓇᐅᔭᓕᐅᓐᖏᑦᑎᐊᕐᖓᑕ. 

ᐊᑑᑎᖃᕐᓂᖅᓴᐅᒐᔭᖅᑑᒐᓗᐊᖅ ᑕᒪᓐᓇ 

ᐃᑲᔪᖃᑦᑕᕐᓂᖅ ᐃᓪᓗᖃᕐᓂᕐᒥᑦ ᐃᖅᑲᓇᐃᔭᖅᑎᓄᑦ. 

ᑖᒃᑯᐊ ᕿᒥᕐᕈᕙᓪᓕᐊᓂᐊᖅᑎᓪᓗᒋᑦ ᑕᒪᑐᒥᖓ 

ᑐᓴᕈᒪᑦᑎᐊᓂᐊᖅᑐᖓ. ᖃᖓᑭᐊᖅ 

ᐱᔭᕇᓛᕐᒥᔫᒐᓗᐊᖅ ᑖᓐᓇ 

ᕿᒥᕐᕈᔭᐅᓂᐊᕐᓂᕋᖅᑕᐅᓯᒪᔪᖅ. ᐅᖃᐅᓯᑐᐃᓐᓇᖅ 

ᑕᕝᕙᓂ ᐱᔭᕇᑲᐃᓐᓇᖅᑐᖓ. ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐅᖃᐅᕼᐃᑐᐃᓐᓇᐅᒻᒪᓐᖒᖅ. ᐊᑎᖁᑎᒃᑲ ᒪᓕᒃᖢᒋᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓪᓕᕐᒥᒃ 

ᑕᐃᒪ ᓇᒻᒥᓂᖃᓚᐅᖅᓯᒪᑦᑐᖓᓗ ᓇᒻᒥᓂᖃᖅᑏᑦ 

ᖃᐅᔨᒪᓐᖏᑦᑎᐊᕋᒃᑭᑦ ᖃᓄᖅ 

ᐃᑲᔪᖅᑕᐅᓂᖃᓲᖑᒻᒪᖔᑕ.  

 

ᐅᓇ ᐸᕐᓇᐅᑎᖏᓐᓂ ᑕᕝᕙᓂ ᐅᖃᖅᓯᒪᔪᖅ 

ᑮᓇᐅᔭᖅ ᑐᔅᓯᕌᖑᔪᓐᓇᖅᑐᖅ $50,000-ᒥᒃ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓪᓕᖃᖅᑐᓂ. ᑖᓐᓇᖃᐃ ᓄᓇᕘᓕᒫᒧᑦ 

ᑐᕌᖓᔪᕐᖓᐃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐄ, ᓄᓇᕗᒻᒥᐅᓄᑦ ᑐᕌᖓᔪᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᑕᕝᕙᓂ 

ᑎᑎᕋᖅᓯᒪᒻᒪᑦ ᑖᓐᓇᒎᖅ ᐃᓚᒋᐊᕈᑕᐅᔪᓐᓇᖅᑐᖅ 

$15,000. ᑖᓐᓇᖃᐃ $15,000 

ᐃᓚᒋᐊᕈᑕᐅᔪᓐᓇᖅᑐᖅ ᑕᒪᒃᑯᓄᖓ 

ᖃᐅᒻᒪᖅᑯᑎᓄᑦ ᐊᑐᓗᐊᔾᔭᐃᖅᓯᒪᓂᕐᒧᑦ 

ᐱᔾᔪᑎᖃᖅᑐᓂ? ᑖᓐᓇᖃᐃ ᑖᔅᓱᒪ $15,000 

ᖄᖓᒎᖓᔪᕐᖓᐃ, ᐃᓛᒃ ᐊᓯᐊᒎᖓᔪᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐄ, ᑖᓐᓇ ᑖᒃᕼᐅᒪ $50,000 

ᖄᒃᑲᓐᓂᐊᒍᑦ ᐊᑐᖅᑕᐅᔪ’ᓇᕐᒥᔪᖅ. ᖃᓄᖅ ᑕᒪᒃᑯᐊ 

energy efficiency related items-

ᖑᓂᕋᖅᑕᐅᔪᖅ ᑕᕝᕙᓂ ᑎᑎᕋᖅᕼᐃᒪᔪᒥᒃ 

ᐅᖅᕼᐅᑐᓗᐊᓐᖏᓐᓂᕐᒧᑦ ᐅᕝᕙᓘᓐᓃᑦ 

ᐃᑭᑦᑕᖅᑐᕐᓗᐊᓐᖏᓐᓂᕐᒧᑦ ᑐᕌᖓᔪᓄᑦ ᑕᒪᓐᓇ 

$15,000. ᑖᓐᓇ ᐊᑐᖅᑕᐅᒃᑲᓐᓂᕈᓐᓇ’ᒥᔪᖅ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓱᓕ 

ᑕᕝᕙᓂ ᐊᑖᓂᒃᑲᓐᓂᖅ ᑎᑎᕋᖅᓯᒪᒻᒪᑦ  

ᐃᓐᓇᑐᖃᐃᑦ, ᐃᓛᒃ ᐃᓐᓇᑯᓗᐃᑦ, ᐃᓐᓇᑐᖃᐃᑦ 

ᑕᒪᒃᑯᐊ ᓇᒻᒥᓂᖃᕈᓐᓇᖅᑎᑕᐅᒻᒥᒻᒪᑕ. ᐊᒻᒪᓱᓕ  

ᑖᓐᓇ ᓴᓇᔭᐅᒃᑲᓐᓂᕆᐊᖃᓕᕐᓂᖅᑲᑦ  

ᐱᓕᕆᔾᔪᑎᔅᓴᐅᔪᒫᕐᓂᐊᖅᑐᖅ $15,000 ᐊᒻᒪᓱᓕ 

ᑖᓐᓇ ᐊᓯᐊᒎᖓᒻᒥᔪᖃᐃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᓐᓇ ᒪᒃᑯᓄᖓ 

ᐃᓐᓇᐅᓂᖅᕼᐊᐅᔪᓄᑦ ᓇᖕᒥᓂᖃᖅᑎᐅᔪᓄᑦ ᑖᓐᓇ 

ᐃᒡᓗᒥᒃ ᐋᖅᑭᒃᕼᐅᖅᑕᐅᔾᔪᑎᒋᓇᔭᖅᑕᖓᓄᑦ ᑖᓐᓇ 

$15,000 ᑐᕌᖓᓇᔭᖅᑐᖅ. ᐊᒻᒪᓗ ᖄᖓᒍᑦ 

ᑖᒃᕼᐅᒪ ᑖᒃᑯᐊ ᐃᒡᓘᑉ ᐃᓚᒃᕼᐊᖁᑎᖏᑦ ᑕᐃᑯᖓ 

ᓄᓇᓕᖕᒧᐊᖅᑕᐅᓂᖏᑦ, Hᐆᕐᓗ 

ᐅᖁᒪᐃᓐᓂᖏᓐᓄᑦ ᐊᑭᒃᓴᐅᓇᔭᖅᑐᑦ 

ᐊᕼᐃᐊᒍᑦᑕᐅᖅ ᖄᖓᒍᑦ ᑕᒪᓐᓇᑦᑕᐅᖅ ᐊᕼᐊᒍᑦ 

ᑮᓇᐅᔭᖅᑑᑎᖃᕋᔭ’ᒥᔪᖅ. ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓱᓕ 

ᑕᑲᓇᓂ ᐊᑖᓂᒃᑲᓐᓂᖅ ᐅᖃᖅᓯᒪᒻᒥᒻᒪᑦ ᑖᒃᑯᐊ 

ᑐᐊᕕᕐᓇᖅᑐᒧᑦ ᓴᓇᔭᐅᔭᕆᐊᖃᖅᑐᖃᕐᓂᖅᑲᑦ 

$15,000-ᑲᓐᓂᖅ ᓱᓕ ᑖᓐᓇ 

ᑐᔅᓯᕌᖑᒃᑲᓐᓂᕈᓐᓇᖅᑐᖅ. ᐊᒻᒪᓱᓕ ᑖᓐᓇ 

ᐊᓯᐊᒎᖓᔪᒃᑲᓐᓂᖅ ᑖᒃᑯᐊ ᐅᖃᐅᓯᕆᕋᑖᖅᑕᖏᑕ 

ᖄᒃᑲᓐᓂᐊᒍᖅᑲᐃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐄ, ᑖᓐᓇ ᑐᐊᕕᕐᓇᖅᑐᓄᑦ 

ᓇᖕᒥᓂᖃᖅᑐᖅ ᐃᒡᓗᖓ ᑐᐊᕕᕐᓇᖅᑐᒥᒃ 

ᑲᒪᒋᔭᐅᔭᕆᐊᖃᖅᐸᑦ ᑕᐃ’ᓇᑦᑕᐅᖅ ᑮᓇᐅᔭᖅ 

ᐃᖕᒥᒍᑦ ᑐᕌᖓᒻᒥᔪᖅ ᑕᒪᒃᑯᓄᖓ ᑐᐊᕕᕐᓇᖅᑐᓄᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 

ᑐᑭᓯᓪᓗᒋᑦ $15,000 ᑐᔅᓯᕌᖑᔪᓐᓇᖅᑐᑦ ᐊᑐᓂᑦ.  

ᑖᒃᑯᐊ ᐃᓪᓗᒧᑦ ᐊᑕᐅᓯᕐᒧᓇᐃ ᑐᕌᖓᔪᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᑕᒪᓐᓇ 

ᑐᑭᓯᑦᓯᐊᖅᐸᕋ ᐃᒡᓗᒧᑦ ᐊᑕᐅᕼᐃᕐᒧᑦ 

ᕼᐊᓇᔭᐅᔭᕆᐊᖃᕐᓂᖓᓄᑦ ᑖᒃᑯᐊ ᐊᔾᔨᒌᓐᖏᑦᑐᑦ 

ᐊᐱᖅᑯᑎᒋᔭᖏᑦ ᐃᒡᓗᒧᑦ ᑕᐃᑯᖓ ᐊᑕᐅᕼᐃᕐᒧᑦ 

ᑐᕌᖓᔪᐃᓐᓇᐅᔪᑦ. ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓚᖏᑦ 

ᑕᒪᒃᑯᐊ ᓇᒻᒥᓂᖃᖅᑐᑯᓘᕙᑦᑐᑦ 

ᑐᑭᓯᐅᒪᑦᑎᐊᖅᑑᔮᓲᖑᓐᖏᒻᒪᑕ ᑕᒪᒃᑯᓂᖓ. 

ᒪᑯᐊᖃᐃ ᓇᒻᒥᓂᖃᖅᑐᑦ ᐃᓚᖏᑦ, ᐃᓛᒃ 

ᓇᒻᒥᓂᖃᓲᖑᒻᒪᑕ ᖃᓪᓗᓇᐅᔭᕈᓐᓇᓐᖏᑦᑐᓪᓗ 

ᓇᒻᒥᓂᖃᖃᑕᐅᓲᖑᒻᒪᑕ ᐃᓚᖏᑦ. ᑕᒪᒃᑯᓂᖓ 

ᐃᑲᔫᑕᐅᔪᓐᓇᖅᑐᓂᒃ 

ᑐᑭᓯᐅᒪᑎᑕᐅᑦᑎᐊᖃᑦᑕᖅᑑᒐᓗᐊᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᐄ, ᓇᖕᒥᓂᖅ ᐃᒡᓗᖃᕐᓂᕐᒧᑦ 

ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ ᓇᖕᒥᓂᖅ 

ᐃᒡᓗᖃᕐᓂᖅ ᐱᔾᔪᑎᒋᓗᒍ ᐊᐱᖅᑯᑎᑕᖃᖅᐸᑦ 

ᓇᓕᐊ’ᓂ ᓄᓇᓕᖕᓂ ᓄᓇᕗᑦ ᐃᓗᐊᓂ. ᑖᒃᑯᐊ 

ᐊᕐᕕᐊᒥ ᑲᒪᒋᔭᐅ’ᒪᑕ ᐊᒻᒪᓗ ᑖᒃᑯᐊ ᓇᖕᒥᓂᖅ 

ᐃᒡᓗᖃᖅᑑᔪᓄᑦ ᑲᒪᒋᔭᖃᖅᑐᑦ ᐃᓄᐃᓐᓇᐅᑉᓗᑎᒃ, 

ᐃᓄᒃᑐᑦ ᐅᖃᓗᖃᑎᒋᔭᐅᔪᓐᓇᑦᓯᐊᖅᖢᑎᒃ ᑕᑲᓇᓂ 

ᑭᕼᐃᐊᓂ. ᑖᒃᑯᐊ ᐊᕐᕕᐊᑦ ᑎᑎᕋᕐᕕᖓᒍᑦ 

ᑲᒪᒋᔭᐅᔪᑦ. ᓇᓗᓇᐃᒍᓐᓇᒐᕋ ᑖᒃᑯᐊ ᐃᓅ’ᒪᑕ 

ᑕᐃᑲᓂ ᑕᒪᑦᓱᒥᖓ ᓇᖕᒥᓂᖃᖅᑐᓄᑦ ᑲᒪᒋᔭᓖᑦ 

ᐃᓄᒃᑑᕈᓐᓇᑦᓯᐊᖅᑐᓂᒃ ᐱᓕᕆᔨᑕᖃᖅᐳᖅ ᑕᐃᑲᓂ. 

ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᐃᓛᒃ 

ᑕᐃᒪ ᐃᓚᖏᑦ ᑐᑭᓯᓯᒪᑦᑎᐊᖅᑑᔮᓲᖑᓐᖏᒻᒪᑕ  

ᑕᒪᒃᑯᐊ ᓇᒻᒥᓂᖃᖅᑐᑯᓗᐃᑦ ᓇᓪᓕᓇᓪᓚᕆᓲᖑᒻᒪᑕ 

ᐃᑲᔪᖅᑕᐅᔪᒪᓂᕐᒥᑎᒍᑦ.  

ᖃᐅᔨᒪᑎᑕᐅᑦᑎᐊᖃᑦᑕᕋᓗᐊᖅᑯᐃᖅᑲᐃ ᓇᑭᑦ  

ᐃᑲᔪᖅᑕᐅᒋᐊᕈᓐᓇᕐᒪᖔᑕ 

ᐃᑲᔪᖅᑕᐅᒋᐊᖃᓕᖅᑎᓪᓗᒋᑦ ᓇᒻᒥᕆᔭᖏᓐᓂᒃ 

ᐃᓪᓗ ᓴᓇᔭᐅᒋᐊᖃᖅᑎᓪᓗᒍᓘᓐᓃᑦ ᓇᐅᒃᑯᑦ 

ᐃᑲᔪᖅᑕᐅᔪᓐᓇᕐᒪᖔᑕ 

ᑐᑭᓯᐅᒪᑎᑕᐅᑦᑎᐊᖃᑦᑕᕋᓗᐊᖅᑲᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐄᓪᓚᕆᒃ, ᑖᒃᑯᐊ ᐊᕕᒃᑐᖅᕼᐃᒪᔪᑦ 

ᑎᑎᕋᕐᕕᖁᑎᒋᔭᕗᑦ ᕼᐆᕐᓗ ᕿᑭᖅᑖᓗᖕᒥ, 

ᕿᑎᕐᒥᐅᓂ, ᑭᕙᓪᓕᕐᒥ ᐅᕝᕙᓘᓐᓃᑦ ᑖᒃᑯᐊ 

ᐃᒡᓗᓕᕆᔨᐊᓛᖑᔪᑦ ᑖᒃᕼᐅᒥᖓ ᓇᖕᒥᓂᖅ 

ᐃᒡᓗᖃᖅᑐᒥᒃ ᓇᓗᒍᒥᒃ ᓇᐅᒃᑯᑦ 

ᑐᑭᕼᐃᑎᑕᐅᑦᑎᐊᕋᔭᕐᒪᖔᕐᒥᒃ ᑖᒃᑯᐊ 

ᐊᕕᒃᑐᖅᕼᐃᒪᔪᓂ ᑎᑎᕋᕐᕕᖁᑎᒋᔭᕗᑦ ᕼᐆᕐᓗ 

district offices-ᒋᔭᕗᑦ. ᑖᒃᑯᐊ 

ᐊᖅᑯᑕᐅᔪᓐᓇᑦᓯᐊᖅᖢᑎᒃ. ᐊᒻᒪ ᐊᒡᓛᑦ ᐅᑯᐊ 

ᐃᒡᓗᓕᕆᔨᐊᓛᑦ ᑕᒪᒃᑯᓂᖓ ᐃᑲᔪᕈᓐᓇᑦᓯᐊ’ᒥᔪᑦ 

ᐅᕐᓂᒃᑕᐅᒍᒥᒃ ᑕᐃᑲᓐᖓᑦ ᓇᒧᑦ ᑕᐃᓐᓇ 

ᓇᒧᐊᒡᓗᓂ ᐅᕝᕙᓘᓐᓃᑦ ᓇᒧᑦ ᐅᖃᓗᒋᐊᖃᕐᒪᖔᑦ 

ᑐᑭᕼᐃᑎᑕᐅᔪᓐᓇᑦᓯᐊ’ᒥᔪᖅ ᑖᒃᑯᐊ 

ᐅᖃᐅᕼᐃᕆᔭᒃᑲ ᐊᑐᕐᓗᒋᑦ. ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ 

ᑕᒪᑐᒥᖓ ᑐᑭᓯᑎᑕᐅᑦᑎᐊᕋᒪ ᑐᑭᓯᔪᒪᖅᑲᐅᔭᓐᓂᒃ. 

ᐊᓯᐊᓄᑦ ᓅᒋᐊᒃᑲᓐᓂᐊᕐᔪᓪᓗᖓ, ᐃᒃᓯᕙᐅᑖᖅ,  

ᑕᐃᒪ ᓄᓇᕘᒥ ᐃᓪᓗᓕᕆᔨᕐᔪᐊᒃᑯᑦ 2014-15 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ ᐱᔾᔪᑎᓖᑦ 

ᑳᓐᑐᕌᒃᓂᒃ ᓂᐅᕕᖃᑦᑕᕐᓂᕐᒧᓪᓗ ᑐᓴᐅᒪᔾᔪᑏᑦ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᔪᑦ ᒫᑦᓯ 16, 

2016-ᖑᑎᓪᓗᒍ. 2015-16 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᓱᓕ ᒪᓕᒐᓕᐅᕐᕕᒻᒥ 

ᓴᖅᑭᓚᐅᖅᓯᒪᓐᖏᒻᒪᑕ. ᖃᖓᓕᑭᐊᕐᖓᐃ 2015-

16 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕐᕕᒻᒥ 

ᓴᖅᑭᑕᐅᔪᒫᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᑦᓯᕙᐅᑖᖅ. 

ᒪ’ᓈᒃᑲᓐᓂᖅᖢᒍᓗ ᐊᐱᖅᑯᑎᖓᓂᒃ. ᐃᑦᓯᕙᐅᑖᖅ, 

ᑖᒃᑯᐊ ᐊᐱᖅᑯᑎᒋᔭᖏᑦ ᐸ’ᓇᒍᑕᐅᔪᑦ ᑕᕝᕗᖓ  

ᐅᓂᒃᑳᖑᔫᔪᑦ ᐃᒡᓗ ᐃᓗᐊᓄᑦ 

ᕼᐊᖅᑭᑎᑕᐅᔪᒃᕼᐊᐅᑕᐅᑎᒃᖢᒋᑦ. ᑕᕝᕙᓂ ᐊᒡᓛᑦ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕙᓂ ᐅᑭᐅᖅᕼᐃᐅᑎᒋᔭᑦᑎᓐᓂ ᑲᑎᒪᓂᕆᔭᑦᑎᓐᓂ 

ᑕᕝᕙᓂ ᑕᕝᕗᖓ ᐸ’ᓇᒍᑕᐅᔪᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑐ ᐃᓄᒃ, ᑐᒡᓕᖅᐹᖓᓂᒃ. 
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐱᕕᖃᖅᑎᒃᑲᓐᓂᕋᕕᖓ.  
 

ᐃᒃᓯᕙᐅᑖᖅ, ᐅᑎᑲᐃᓐᓇᕈᒪᓪᓗᖓ ᐅᑯᓄᖓ 

ᓄᓇᕗᒻᒥᐅᑎᒍᑦ ᐊᑭᓕᒃᓴᕆᖃᑦᑕᖅᑕᓐᓄᑦ 

ᐃᒡᓗᖁᑎᒋᔭᑦᑎᓐᓄᑦ. ᐃᓛᒃ ᐊᑐᖅᑐᐊᖅᑕᑦᑎᓐᓄᑦ. 

ᐅᑯᐊ ᑐᓴᕐᓂᓐᖏᓪᓚᕆᒃᑐᐊᓘᒐᓗᐊᕐᒪᑕ ᑖᒃᑯᐊᒎᖅ 

$27 ᒥᓕᐊᓐ ᐅᖓᑖᓃᑦᑐᓂᒃ ᐊᑭᓕᒃᓴᖃᕋᑦᑕ 

ᐃᒡᓗᓕᕆᔨᒃᑯᓐᓄᑦ ᐊᑐᖅᑐᐊᕈᑎᑦᑎᓐᓂᒃ 

ᓄᓇᕗᒻᒥᐅᑎᒍᑦ. ᑖᒃᑯᐊ ᐊᑭᓕᖅᑕᐅᒐᔭᖅᐸᑕ 60-

ᓂᒃ ᓄᑖᓂᒃ ᐃᒡᓗᓂᒃ ᐃᒡᓗᓕᐅᕈᑕᐅᔪᓐᓇᔭᕋᔭᖅᑐᑦ. 

ᑖᓐᓇ ᖃᓄᖅᑑᕈᑎᒋᒃᑲᓐᓂᕈᓐᓇᕐᒪᖔᑦᑎᒍ 

ᐅᖃᖃᑎᒋᓚᐅᑲᒍᒪᒐᒃᑭᑦ, ᒥᓂᔅᑕ ᖁᒃᓲᒃ.  
 

ᐊᒻᒪᓗᑦᑕᐅᖅ ᑎᑎᕋᕈᑎᑦᑎᓐᓂ ᐅᖃᖅᓯᒪᔪᖃᕐᒪᑦ 

ᐃᒡᓗᒎᖅ ᐊᑕᐅᓯᖅ ᑕᒫᓂ $26,000 ᐊᕐᕌᒍᑕᒫᖅ, 

ᐃᒡᓗ ᐊᑕᐅᓯᖅ $26,000-ᐸᓗᖕᓂᒃ ᐊᑭᖃᕐᒪᑦ 

ᐃᒡᓘᑎᑕᐅᔪᓐᓇᕐᓂᖓᓄᑦ, ᐃᒡᓗ ᐊᑕᐅᓯᖅ. ᑕᒪᒃᑯᐊ 

ᓲᕐᓗ ᐃᒡᓗᖃᖅᑐᑎᒍᑦ ᐱᒻᒪᕆᐅᒋᖅᑰᓐᖏᑕᕗᑦ, 

ᐊᖏᕐᕋᖃᖅᑎᑕᐅᓂᕗᑦ 

ᐱᒻᒪᕆᐅᒋᖅᑰᔨᖃᑦᑕᓐᖏᑕᕗᑦ 

ᑐᑭᓯᐅᒪᓐᖏᓗᐊᒧᖅᑲᐃ ᐊᑭᑐᔪᐊᓗᒃ 

ᐃᒡᓘᔭᕆᐊᖃᕐᓂᖓ. ᐅᓄᖅᑐᒻᒪᕆᐊᓗᐃᓪᓗ 

ᐊᑭᑭᑦᑐᒻᒪᕆᐊᓗᖕᒥᒃ ᐃᒡᓗᖃᖅᑎᑕᐅᓪᓗᑎᒃ, 

ᐅᕙᒍᓪᓗ ᐃᒡᓗᖃᖅᑎᑕᐅᔪᑎᒍᑦ 

ᐅᓄᖅᑐᒻᒪᕆᐊᓗᐃᑦ 

ᐸᖅᑭᑦᑎᐊᓐᖏᓪᓚᕆᖃᑦᑕᖅᖢᑕ ᐃᒡᓗᖁᑎᑦᑎᓐᓂᒃ. 

ᑕᒪᒃᑯᐊᖑᑎᓪᓗᒋᑦ, ᖃᓄᖅ ᐃᒡᓗᖁᑎᔅᓯᓐᓂᒃ 

ᐊᑐᖅᑐᐊᖅᑐᓄᑦ ᑐᓴᐅᒪᑎᑦᑎᓇᓱᖃᑦᑕᖅᐱᓯ 

ᑕᒪᒃᑯᓂᖓ, ᓲᕐᓗ ᐃᒡᓗ 

ᐸᖅᑭᔭᐅᑦᑎᐊᕆᐊᖃᕐᓂᖓᓂᒃ, ᐊᑭᓕᒃᓴᐃᑦ 

ᐊᑭᓕᖅᑕᐅᑦᑎᐊᖃᑦᑕᖅᐸᑕ 

ᐃᒡᓗᓕᐅᕈᑎᒃᓴᖅᑕᖃᒃᑲᓐᓂᕈᓐᓇᕐᓂᖓᓂᒃ. ᑭᐊ 

ᑖᓐᓇ ᐱᓕᕆᐊᕆᕙᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐅᖃᐅᕼᐃᐅᒐᓂᓚᐅᖅᑑᒐᓗᐊᖅ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᑖᒃᑯᐊ ᐃᒡᓗᓕᕆᔨᐊᓛᒃᑯᑦ 

ᐱᓕᕆᔨᖁᑎᖃᖅᑎᓯᒪ’ᒥᒐᑦᑎᒍ ᑖᒃᑯᓂᖓ ᐃᒡᓗᒧᑦ  

ᐊᑭᓕᖅᑐᐃᓂᕐᒥᒃ ᑲᒪᒋᔭᖃᖅᖢᑎᒃ ᑖᒃᑯᐊ 

ᐃᒡᓗᖃᖅᑎᐅᔪᓂᒃ ᐊᒻᒪᓗ 

ᐊᑭᓕᖅᑐᑦᓯᐊᕈᒪᓂᐊᒃᑲᕗᓂᓛᒃ ᐅᕝᕙᓘᓐᓃᑦ 

ᐃᒡᓗᓂᒃ ᐊᑭᓕᒐᒃᕼᐊᓕᕆᓂᕐᒥᒃ ᑲᒪᒋᔭᖃᖅᖢᑎᒃ 

ᑕᐃᑲᓂ ᓄᓇᓕᐅᑉ ᐃᓗᐊᓂ. ᐄᓛᒃ ᐊᖏᖃᑎᒋᔭᒋᑦ 

ᐅᖃᐅᕼᐃᕇᓐᓇᕋᑉᑎᒍᓗ ᐃᒡᓗ ᑖᓐᓇ ᐊᑮᑦᑐᔾᔪᐊᖓ 

ᓄᓇᓕᖕᓂ ᒥᓕᐊᓐᖏ’ᓃᑎᓪᓗᒍ ᐊᒻᒪᓗ ᖃᑉᕼᐃᓂᒃ 

ᐃᒡᓗᓂᒃ ᕼᐊᓇᔫᓪᓗᐊᖅᑐᒥᒃ ᐊᑮᑦᑐᖅ 

ᐊᖏᑎᒋᑎ’ᓗᒍ, 

ᖃᓄᖅᑑᕈᑎᒋᔪᒪᐃᓐᓇᕐᓗᒃᑲᓗᐊᒃᑲᕗᑦ. 
 

ᑭᓯᐊᓂ ᐱᒋᐊᒃᑲᒥᑦ ᑑᓪᓗᐊᖅᖢᑕᓗ ᑐᓴᐅᒪᑎᑦᑎᓂᕐᒧᑦ 

ᑲᒪᒋᔭᖃᖅᑐᒥᒃ ᑕᒪᓐᓇ ᐊᑮᑦᑐᖓᑦ ᑖᑦᓱᒪ 

ᐃᒡᓗᓕᕆᔨᕋᓛᑉ, ᑖᒃᑯᐊᓗ ᐃᒡᓗᖃᖅᑏᑦ 

ᐊᑐᖅᑐᐊᖅᑎᒋᔭᖏᑦ. ᑕᒪᑦᓱᒧᖓᓪᓚᕆᒃ ᑐᕌᖓᔪᒥᒃ 

ᑲᒪᔨᒥᒃ ᑲᒪᒋᐊᕈᒫᖅᑐᒥᒃ ᐱᓕᕆᔪᒫᖅᑐᒥᒃ 

ᓴᖅᑭᑎᑦᑎᕙᓪᓕᐊᔪᒪᒐᑉᑕ. ᑖᓐᓇ 

ᓂᕆᐅᕈᐊᕋᓗᐊᖅᐳᒍᑦ ᑖᓐᓇ ᐃᑲᔪᕐᓂᖃᕈᒫᖁᑉᓗᒍ 

ᖃᓄᖅᑑᖃᑎᒌᓐᓂᕐᒥ ᑐᓴᖑᒪᖃᑎᒌᓐᓂᕐᒧᓪᓗ 

ᐊᑐᖅᑐᐊᖅᑎᐅᔪᒧᑦ ᐊᒻᒪᓗ ᑖᒃᑯᓇᓂ 

ᐃᒡᓗᓕᕆᔨᕋᓛᒃᑯᓐᓂ ᑲᒪᔨᐅᔪᒥᒃ. ᑖᓐᓇ ᐊᑐᕐᓗᒍ 

ᑕᒪᓐᓇ ᐊᑦᓱᓪᓘᓐᓃᖑᓇᔭᖅ ᑎᒍᒻᒥᔫᓪᓗᐊᓕᕋᔭᕈᑉᑎᒍ, 

ᐃᖅᑲᓇᐃᖃᑎᒌᓐᓂᒃᑯᑦ ᑕᐃᑰᓇ 

ᒥᑭᓪᓕᕙᓪᓕᐊᔾᔪᑎᔅᓴᖓᓂᒃ 

ᖃᓄᖅᑑᖃᑎᒌᒍᓐᓇᕆᐊᕋᔭᕐᓂᑉᑎᓐᓂᒃ 

ᓂᕆᐅᒍᑎᖦᖤᖅᐳᒍᑦ ᑖᔅᓱᒥᖓ ᓯᕗᓂᕐᒧᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  
 

ᐃᓄᒃ: ᖁᔭᓐᓇᒦᒃ. ᐊᒻᒪᑦᑕᐅᖅ ᐅᓇ 

ᐃᓱᒪᒋᔭᐅᓯᒪᔪᒃᓴᐅᔫᒐᓗᐊᖅ ᐃᓛᑎᒍᑦ 

ᑮᓇᐅᔭᓕᕆᓂᕐᒥᒃ ᓇᓗᒐᑦᑕ ᐊᒻᒪᓗ ᐃᓛᑎᒍᑦ 

ᐃᓚᖏᑦ ᐊᑭᓕᒃᓴᓂᒃᑕᓕᒐᓗᐊᕌᖓᒥᒃ 

ᐃᓱᒫᓗᒍᓐᓃᓕᓲᖑᖕᒪᑕ ᓴᐱᓕᓕᕌᖓᒥᒃ 

ᐊᑭᓕᒃᓴᕆᓂᐊᖅᑕᒥᖕᓂᒃ. ᑐᓴᕐᓇᖃᑦᑕᖅᓯᒪᖕᒪᑦ, 

ᐅᕙᓂ ᐅᖃᐅᓯᕆᓐᖏᒃᑲᓗᐊᕐᓗᒍ, 

ᐃᒡᓗᓕᕆᔨᒃᑯᓐᓄᑦ ᐃᓚᖏᑦ ᐊᕙᓂᐊᓘᖅᑐᓂᒃ 

ᐊᑭᓕᒃᓴᓖᑦ ᐅᓄᖅᑐᕐᔪᐊᕌᓗᖕᓂᒃ. ᖃᓄᐃᒻᒪᑦ?  
 

ᓇᓗᓇᓐᖏᑦᑐᖅ ᐃᓱᒪᒋᔭᐅᓚᐅᖅᓯᒪᓐᖏᒻᒪᑦ ᑕᒪᓐᓇ 

ᐱᓕᕆᐊᖑᓚᐅᖅᓯᒪᓐᖏᒻᒪᑦ. ᐅᓇ 

ᐃᓱᒪᒃᓴᖅᓯᐅᕈᑎᒃᓴᖅ. ᐃᓱᒪᓚᐅᖅᓯᒪᓐᖏᓚᓯᖃᐃ, 

ᓲᕐᓗ ᐅᕙᒍᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ  

ᐃᒡᓗᖃᖅᑐᑎᒍᑦ, ᐃᒪᓐᓇᓂᒃ ᐊᑭᓕᒃᓴᖃᓕᕈᑦᑕ. 

ᑭᓱᑭᐊᖅ, ᖃᓄᑐᐃᓐᓇᑦᑎᐊᖅ $1,000, $2,000,  

$3,000, ᖃᓄᑭᐊᖅ, ᑕᐃᒪᐃᑦᑑᓕᑐᐊᕈᑦᑕ 

ᐃᒡᓗᓕᕆᔨᒃᑯᓐᓂ ᐅᖃᓪᓚᖃᑎᒋᔭᐅᔭᕆᐊᖃᓕᕐᓗᑕ. 

ᑕᐃᒪᓐᓇᖃᐃ ᐃᓱᒪᓚᐅᖅᓯᒪᓐᖏᓚᓯ. 

 



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᖃᖅᖢᖓ ᑕᐅᕙᓂ ᒥᑭᔾᔫᒥᑎᓪᓗᒍ ᐊᑭᓕᒃᓴᕋ 

ᐱᓕᕆᖃᑎᒋᔭᐅᓇᓱᓕᓚᐅᕈᒪ ᐃᒻᒪᖄ 

ᐊᕙᓂᐊᓘᓐᖏᑉᐹᓪᓕᕋᔭᖅᑐᖃᑐᐃᓐᓇᕆᐊᓕᒃ. 

ᑕᒪᓐᓇᖃᐃ ᐃᓱᒪᒋᓚᐅᖅᓯᒪᓐᖏᓚᓯᐅᒃ, ᐅᕝᕙ 

ᑕᐃᒪᐃᑉᐸᒌᕋᓗᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑖᓐᓇᐃᓛᒃ 

ᖃᓄᖅᑑᕈᑕᐅᔭᕆᐊᖃᕐᓂᖓ ᐱᒻᒪᕆᐅᑎᓪᓗᒍ 

ᐃᒡᓗᒥ ᑖᓐᓇ ᐊᑮᑦᑐᖅ ᐃᒡᓗᓂ ᐊᑐᖅᑐᐊᖅᑐᖅ 

ᐊᑮᑦᑐᖃᕐᓂᖓ ᐊᖏᔫᓂᖓ. ᑕᒪᓐᓇ ᐱᔾᔪᑎᒋᓪᓗᒍ 

ᐸᕐᓇᒍᑎᖃᖅᐸᓪᓕᐊᓂᐊᖅᑐᒍᓂᓛᒃ ᐅᕙᒍᑦ 

ᐱᓕᕆᕕᐅᓗᑕ. ᑖᒃᑯᐊ ᒐᕙᒪᒋᑦᑕ ᐃᓗᐊᓂ ᐊᓯᖏᑦ 

ᐱᓕᕆᖃᑎᒋᓪᓗᒋᓪᓗ ᑕᒪᑦᓱᒥᖓ ᐅᔾᔨᖅᑐᕐᓂᕐᒥᒃ 

ᖃᓄᖅ ᑮᓇᐅᔭᓕᕆᑦᑎᐊᖅᖢᒥᒃ ᐊᑮᑦᑐᖓᓘᓐᓃᑦ 

ᐱᔾᔪᑎᒋᓗᒍ ᖃᓄᐃᓕᐅᕈᒥ ᑖᓐᓇ ᐊᑮᑦᑐᕆᔭᖓ 

ᖁᒻᒧᐊᖅᐸᓪᓕᐊᓗᐊᓕᓐᖏᓘᓐᓃᑦ 

ᑲᑖᓂᖅᓴᐅᔾᔫᒥᔪᒥᓪᓘᓐᓃᑦ ᑲᒪᒋᔪᓐᓇᕋᔭᖅᐸᐅᑉ 

ᑖᔅᓱᒪᐅᑉ ᐊᑮᑦᑐᖃᖅᑐᑦ. ᑕᒪᒃᑯᓂᖓ 

ᐱᔾᔪᑎᖃᐅᕐᓗᑕ ᐸᕐᓇᒍᑎᖃᖅᐸᓪᓕᐊᔪᒍᑦ, 

ᐅᖃᖃᑎᖃᖅᑑᓪᓗᐊᕐᓗᑕᓗ ᐊᑮᑦᑐᖃᖅᑑᔪᒥᒃ ᐊᒻᒪ 

ᖃᓄᖅ ᕿᓂᕈᑎᒋᓂᐊᒃᑲᕗᑦ ᓇᐅᒃᑯᑦ ᑕᒪᓐᓇ 

ᐊᑮᑦᑐᖅ ᐅᕝᕙᓘᓐᓃᑦ ᑮᓇᐅᔭᓐᓂᒃ ᖃᓄᖅ 

ᒥᐊᓂᖅᓯᓯᐊᖅᐹᓪᓕᕐᓗᖓ ᐅᕝᕙᓘᕝᕙ 

ᒥᐊᓂᕆᑦᑎᐊᕈᓐᓇᓂᖅᓴᐅᓇᔭᖅᐳᖓ ᐊᑮᑦᑐᒃᑲ 

ᐱᔾᔪᑎᒋᓪᓗᒋᑦ. ᑎᐊᑦᓇᐃᑦᑐᒥᒃ 

ᐸᕐᓇᒍᑎᖃᖅᐸᓪᓕᐊᔪᒍᑦ ᐃᒡᓗᓂᒃ ᐊᑮᑦᑐᖃᕐᓂᖅ 

ᐃᒡᓗᓂᒃ ᐊᑐᖅᑐᐊᖅᑐᖅ ᖃᓄᖅ 

ᐱᓕᕆᖃᑎᒋᐊᖅᐹᓪᓕᒍᓐᓇᔭᕐᓂᑎᓐᓂᒃ 

ᐱᓕᕆᐊᖃᕉᔭᕋᔭᖅᑐᒥᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᒥᓂᔅᑐ 

ᐊᖏᖃᑎᒋᑦᑎᐊᒻᒪᕆᒃᑲᒃᑭᑦ, ᑭᓯᐊᓂ 

ᑎᓕᐅᖅᑐᐃᔪᓐᓇᕈᒪ ᑎᓕᐅᖅᑐᒻᒪᕆᒃᑲᔭᕋᓗᐊᕆᒃᑭᑦ 

ᑕᒪᓐᓇ ᐸᕐᓇᒍᑎᕙᓪᓕᐊᔭᓯ ᑐᐊᕕᐅᑎᔾᔫᒥᖁᓪᓗᒍ.  

ᐃᓱᒪᖃᖅᖢᖓ ᐸᕐᓇᐅᔮᕐᔪᒃᑎᓪᓗᓯ ᐊᒻᒪᓗ 

ᖃᐅᔨᒪᒐᑦᑕ ᐅᓄᖅᑐᑎᒍᑦ ᒐᕙᒪᒃᑯᑦ  

ᐸᕐᓇᓯᓱᖔᓗᒑᖓᒥᒃ ᑕᐅᕗᖓ ᑕᐅᕗᖓ ᑕᐅᕗᖓ 

ᐊᕐᕌᒍᓄᑦ ᐸᕐᓇᕈᔫᔭᓕᓲᖑᖕᒪᑕ ᐃᓛᓐᓂᑦ.  

 

ᑎᓕᐅᕋᓗᐊᖅᐸᒋᑦ ᐸᕐᓇᒍᑕᐅᑲᐅᖅᑐᓵᓕᖁᓪᓗᒍ.  

 

ᐸᕐᓇᖕᓂᔅᓯᓐᓂ ᑖᓐᓇ ᐊᑭᓕᒃᓴᕆᔭᕗᑦ $27 ᒥᓕᐊᓐ 

ᑕᕝᕙ ᖁᕝᕙᖅᐸᓪᓕᐊᖑᔮᕐᔪᒃᐳᖅ 

ᓄᖅᑲᖅᑎᑦᑕᕆᐊᖃᓕᕋᓗᐊᕐᒪᑦ. ᑖᓐᓇ. ᐅᕙᒍᑦ 

ᐃᒡᓗᒧᑦ ᐊᑐᖃᑦᑕᖅᑐᑎᒍᑦ 

ᐱᓕᕆᖃᑎᒋᔭᐅᓴᐃᓐᓂᖅᓴᐅᖃᑦᑕᕆᐊᖃᓕᕋᓗᐊᕋᑦ

ᑕ ᐊᑭᓕᒃᓴᖃᓕᕋᒪ ᐃᒪᓐᓇᑦ 

ᖃᔅᓰᓐᓇᐅᔾᔫᒥᓂᖓᓂᒃ ᐅᖃᓪᓚᖃᑎᒋᔭᐅᓕᕐᓗᖓ. 

ᖃᓄᖅᑑᖃᑎᒋᔭᐅᓕᕐᓗᖓ. ᐃᓚᖏᑦ 

ᐊᕙᓂᐊᓘᓕᖃᑦᑕᖅᑐᒡᒎᖅ ᓱᓕ 

ᐃᓱᒪᒋᔭᐅᖅᑰᔨᓇᑎᒃ.  

 

ᐅᖃᐅᓯᒃᓴᑐᐃᓐᓇᐅᖅᑰᖅᑐᖅ. ᐃᑲᔪᖅᑐᕋᓗᐊᖅᐸᒋᑦ. 

ᑖᔅᓱᒥᖓ ᐱᔭᕇᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᖃᐅᓯᒃᓴᑐᐃᓐᓇᕉᖅ. 

(ᑐᓵᔨᑎᒎᓕᖅ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. 

ᑲᑎᓐᓂᖏᑦ ᐊᐅᓚᓂᖏᓐᓄᑦ ᓴᓂᔾᔪᑎᖏᓐᓄᑦ 

ᓂᕈᐊᕈᑕᐅᔭᕆᐊᓖᑦ. $199,843,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐱᔭᕇᖅᑕᕗᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᖅᓱᒃ, ᒪᑐᔾᔪᑎᑎᑦ. ᒥᔅᑕ ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᐊᒻᒪᓗ ᓯᕗᓪᓕᖅᐹᒥᒃ ᑖᒃᑯᐊ ᑐᓵᔨᕗᑦ 

ᑕᐅᕙᓂ ᐊᓕᒎᑉ ᐃᒐᓛᑦ ᑐᓄᐊᓃᑦᑐᑦ 

ᖁᔭᓐᓇᒦᖅᐸᑲᒃᑭᑦ. ᒪ’ᓇᓪᓗᐊᕕᒃᓯᒪᖕᒥᔭᕗᑦ.  

 

ᐊᒻᒪᓗ ᑖᒃᑯᐊ ᑕᕝᕙᓃᖃᑎᒋᓚᐅᑲᒃᑲ ᐅᑉᓗᒥ 

ᐱᓕᕆᔨᒃᑲ ᐊᒻᒪ ᐊᓯᖏᑦ ᑕᐅᕙᓂ  



ᐅᓪᓗᑐᐃᓐᓇᖅ, ᒫᑦᓯ 3, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3646 

ᐅᑕᖅᑭᖃᑕᐅᓚᐅᕐᒥᔪᑦ.  

 

ᖃᐃᔭᕆᐊᖃᕈᒥᒃ ᐅᑕᖅᑭᑦᑎᐊᓚᐅᕐᒪᑕ ᐊᒻᒪᓗ 

ᐃᓕᑉᓯ ᐊᐱᖅᑯᑎᑦᓯᐊᓂᒃ ᐊᐱᖅᓱᓚᐅᕐᒥᒐᑉᓯ 

ᐱᓕᕆᖃᑎᒋᑦᓯᐊᒃᑲᓐᓂᕈᒪᕙᑉᓯ ᐃᒡᓗᓕᕆᓂᖅ 

ᓄᓇᕗᑦ ᐃᓗᐊᓂ ᐱᔾᔪᑎᒋᓪᓗᒍ. ᐊᐱᖅᑯᑎᑦ 

ᑕᒪᒃᑯᐊᓗ ᓯᕗᒻᒧᐊᒍᑎᒋᓂᐊᕐᓂᕋᖅᓯᒪᔭᕗᑦ 

ᐅᕝᕙᓘᓐᓃᑦ ᐸᕐᓇᒍᑎᒋᓂᐊᕐᓂᕋᖅᓯᒪᔭᕗᑦ 

ᑲᔪᓯᑦᑎᐊᖁᒐᑉᑎᒍ. ᐱᓕᕆᖃᑎᒌᓪᓗᑕ ᑭᓯᐊᓂ 

ᑕᒪᒃᑯᐊ ᓯᕗᒧᐊᒋᐊᕈᑎᒋᔫᓪᓗᐊᕋᑉᑎᒍᑦ.  

 

ᒪ’ᓇᓯᓐᓇᓕᖅᐳᖓ, ᐃᒃᓯᕙᐅᑖᖅ, 

ᒪᓕᒐᓕᐅᖅᑎᐅᖃᑎᒃᑲᓗ ᐅᑉᓗᒥ 

ᑕᒫᓃᑦᑑᓗᐊᓪᓚᐅᕋᑦᑕ. ᑕᐃᒪᐃᖅᑰᖅᑐᖅ. 

ᒪ’ᓇᓪᓗᐊᕕᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ.  

 

ᑲᑎᒪᔩᑦ ᐊᖏᖅᐱᓰ ᐃᓄᓕᕆᔩᑦ ᑲᔪᓯᔪᓐᓇᖁᑉᓗᒍ? 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᐃᒃᓯᕙᐅᑖᕐᓕᒃ, ᐅᓪᓗᒥ 

ᐱᓕᕆᐊᑦᑎᐊᖅᓯᒪᖅᑰᕋᑦᑕ ᐊᒻᒪᓗ 

ᐱᓕᕆᐊᒃᓴᑦᑎᓐᓄᑦ ᓈᒻᒪᓈᖅᓯᒪᓂᖅᓴᐅᓕᖅᖢᑕ. 

ᐱᖁᔨᕗᖔᖅᑐᖓᓕ ᐅᓂᒃᑳᖁᓕᖅᖢᑎᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ 

ᓇᑎᕐᒥᒃ ᐱᔭᕇᕐᓂᕐᒥᒃ ᐅᓂᒃᑳᕈᒪᔪᒥ. ᑖᓐᓇᓗ 

ᐱᖁᔨᕗᖔᕈᑦ ᐊᐃᕙᔾᔪᑕᐅᒍᓐᓇᕋᓂ. ᓈᒻᒪᓴᖅᑐᑦ  

ᐱᖁᔨᕗᖔᕈᒻᒥᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᔪᖅ. ᓇᖏᖅᓯᓂᐊᓕᖅᐳᖓ ᑕᐃᒪ ᐅᓂᒃᑳᕐᓗᖓ 

ᐱᔭᕇᕐᓂᑎᓐᓂ ᐅᖃᖅᑎᒧᑦ.  

 

ᐅᖃᖅᑎ: 20. ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ, ᒥᔅᑐ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᑎᑦ ᑲᑎᒪᑐᐃᓐᓇᖅᖢᑎᒃ 

ᐃᓱᒪᒃᓴᖅᓯᐅᖅᑲᐅᖕᒪᑕ ᒪᓕᒐᒃᓴᖅ 34 

ᑮᓇᐅᔭᖅᑐᕈᑎᒃᓴᖏᓐᓂᒃ. ᐱᔭᕇᕐᓂᕐᒥᒃ 

ᐅᓂᒃᑳᕈᒪᖕᒪᑕ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ 

ᑖᓐᓇ ᐅᓂᒃᑳᖓ ᑲᑎᒪᑐᐃᓐᓇᕐᓂᕐᒧᑦ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 

ᓇᑎᕐᒦᑦᑐᖃᕐᒪᑦ, ᐊᐃᑉᐱᖅᑕᐅᕙ? ᒥᔅᑕ ᕿᔪᒃᑖᖅ. 

ᐱᖁᔨᕗᖔᕈᑦ ᓈᒻᒪᖕᒪᑦ, ᓈᒻᒪᒃᓴᖅᑐᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

(ᑐᓵᔨᒃᑰᓕᖅᑐᖅ) 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 22. 

ᑲᑎᒪᔾᔪᑎᒃᓴᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒋᐊᑐᐃᓐᓇᖅᖢᓯ ᑖᒃᑯᐊ ᑲᑎᒪᔨᓕᕆᔪᐃᑦ 

3:45-ᒥ ᑲᑎᒪᕝᕕᖕᒥ ᑲᑎᒪᓂᐊᖅᑐᑦ, ᐊᒻᒪᓗ 

ᒪᓕᒐᓕᕆᓂᕐᒧᑦ ᑲᑎᒪᔨᐊᓛᑦ ᖃᐅᒃᐸᑦ 1:30 

ᓇᓄᖅ ᑲᑎᒪᕝᕕᖕᒥ ᑲᑎᓐᓂᐊᖅᑐᑦ.  

 

ᑲᑎᒪᔾᔪᑎᔅᓴᐃᑦ ᒫᑦᓯ 6, 2017-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 32 

 ᒪᓕᒐᒃᓴᖅ 33 

 ᒪᓕᒐᒃᓴᖅ 34 

 ᒪᓕᒐᒃᓴᖅ 35 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) ᑕᐃᒪ 

ᒪᓕᒐᓕᐅᕐᕕᒃ ᒪᑐᓯᒪᓂᐊᖅᑐᖅ ᓄᖅᑲᖓᓂᐊᖅᑐᖅ 

ᓇᒡᒐᔾᔭᐅᒧᑦ ᒫᑦᓯ 6, 2017 1:30 ᐅᓐᓄᓴᒧᑦ.  

 

(ᑐᓵᔨᒃᑰᖏᑦᑐᖅ) ᐃᖅᓱᖅᑎ. 

 

>>ᓄᖅᑲᖅᑐᑦ 15:33ᒥ 



 

 

 


